
АСЛА ПАРТИ, ТАВ САНА!
Г. Хирбю  музыки. П. Хусанкай  сӑмахӗсем.

Тӑван ҫӗршыва чӗререн юратса, 
Малтан малалла партипе ҫул тытар. 
Тӑван аслӑ парти ҫула ҫутатса,
Пире кӑтартать кунран-кун пархатар.

Хушса юрламалли:

Парти — пирӗн мухтав!
Парти — пирӗн ялав!
Санпа эпир ялан ҫӗкленнӗ,
Санпа эпир ялан ҫӗнтернӗ,
Аслӑ парти, тав сана.
Халӑхран мухтав сана, мухтав!

Тахҫан ӗмӗрте мӗлке пек курнакан 
Коммуна умрах ҫитӗнсе ҫӗкленет. 
Мӗнпур тӗнчене — ҫут маяк вӑл паян, 
Вӑл пирӗн хӑват, пирӗн чап та тивлет.

Хушса юрламалли.

Этем ирӗкне, халӑхсен пӗрлӗхне 
Ялан аслӑ парти тӑран упраса,
Ялан ӳстерен ӗҫҫынни телейне, 
Мухтатпӑр сана пур чунтан тав туса.

Хушса юрламалли.

ЖУРНАЛ ХУПЛАШКИН ПЕРРЕМЕШ СТРАНИЦИНЧЕ: «ЭКЗАМЕН- 
СЕМ ХЫҪҪАН».

М. Егоров фотоэтючӗ.

ХУПЛАШКИН ТӐВАТТАМЕШ СТРАНИПИНЧЕ: «АСЛӐ АТАЛ 
ХЕРРИНЧЕ».

М. Егоровпа Г. Зиньков фотоэтючӗ.

Х А Л Ӑ Х  Ы Й Т А Т Ь
Ч ӑваш Совет писателӗсен тӑваттӑмӗш съездчӗ пирӗн тӑван лите- 

ратура умӗнче тӑракан чи кирлӗ ыйтусене сӳтсе яврӗ. Ҫав ыйтусене 
пӗр ҫӗре пӗтӗҫтерсен, эпир хамӑр литературӑн тӗп задачине ҫапла 
татса калама пултарӑпӑр: пирӗн пурин те халӑх ыйтнӑ пек, партипе 
Совет государстви хушнӑ пек ӗҫлемелле, совет обществин пурнӑҫне 
пур енчен те тӗплӗн ҫутатса памалла.

Виҫҫӗмӗшпе тӑваттӑмӗш съездсем хушшинчи вӑхӑтра чӑваш совет 
писателӗсем, партин Центральнӑй Комитечӗ идеологи ыйтӑвӗсем тӗ- 
лӗшпе панӑ кӑтартусене пурнӑҫа кӗртсе нырса, хамӑрӑн тӑван лите- 
ратурӑна малалла аталантарса ӗҫре паллӑ утӑмсем турӗҫ. Пирӗн 
поэзи, проза, драматурги ҫӗнӗ произведенисемпе пуянланчӗ. Писа- 
тельсен йышне ҫамрӑк вӑйсем хутшӑнчӗҫ. Чӑваш литературин чи лайӑх 
произведенийӗсене эпир хӑюллӑнах вырӑсла тата ҫӗршыври тӑванла 
ытти халӑхсен чӗлхисемпе куҫарса кӑларма сӗнтӗмӗр. Ҫапла халӗ 
Ухсайӑн «Ҫул» тата «Кӗлпук» поэмисене, Хусанкайӑн «Юманлӑх юр- 
лать» ятлӑ сӑвӑ кӗнекине, Талвирӗн «Эсӗ инженер пулатӑн» повеҫӗпе 
калавӗсене тата ытти хӑшпӗр произведенисене вырӑсла куҫарҫа кӑлар- 
нӑ май, вӗсене ҫӗршыври пур халӑхсем те вул ^ а  "йу%араҫҫӗ. Вырӑс 
тата тӑванла ытти халӑхсен литературисемпе чӑваш литератури хуш- 
шинчи ҫыхӑнусем ҫултан-ҫул ҫирӗпленеҫҫӗ, ҫакӑ ӗнтӗ вӑл Совет Сою- 
зӗнчи халӑхсен туслӑхӗ татах та ытларах ӳснине кӑтартса парать.

Нумай чӗлхеллӗ совет литературинче пирӗн чӑваш литератури 
хӑйӗн тивӗҫлӗ вырӑнне йышӑнчӗ, пӗтӗм Совет ҫӗршывӗпе пӗрле, хамӑ- 
рӑн тӑван республикӑри социализмла улшӑнусемпе пӗрле вӑл ҫултан- 
ҫул малалла аталанса пырать.

Анчах совет ҫыннисен ӗҫре тунӑ ҫитӗнӳсемпе лӑпланса ларас йӑла 
ҫук. Халӑх, партипе государство ыйтнипе танлаштарсан, пирӗн тӗлӗн- 
мелле пурнӑҫ кӑларса тӑратакан аслӑ темӑсене шута илсен, хамӑр 
литературӑн халичченхи ҫитӗнӗвӗсем питех те шупкан курӑнаҫҫӗ-ха. 
Пӗр пытармасӑрах каламалла, пирӗн литература совет халӑхӗн аслӑ 
ӗҫӗнчен кая юлса пырать. Пысӑк темӑсем, нумай темӑсеМ ҫаплах-ха 
литература тулашӗнче юлаҫҫӗ. Эпир халӗ литературӑн «чунӗ» пулса 
тӑракан тӗп ыйтӑва татса паман: коммунизм тӑвакан совет ҫыннин 
сӑнарне, унӑн мӗнпур илемне кирлӗ пек сӑнласа кӑтартман. Совет ха- 
лӑхӗ коммунизм патнелле улӑпла утӑмсемпе утать, анчах эпир, писа- 
тельсем, тӑйлӑк-тайлӑкӑн ҫеҫ пускаласа пыратпӑр.

Этем чунӗн инженерӗ пулма пысӑк культурӑлӑх, аслӑ та тарӑн 
пӗлӳ кирлӗ. Пирӗн писательсем культурӑлӑх тӗлӗшӗнчен катӑк теме 
ҫук, ҫапах та пӗлӳпе ӑсталӑх ҫитменни пирӗн кашни утӑмрах палӑрса 
тӑрать. Чылай писательсем марксизм-ленинизм теорине, вырӑссен 
классикӑлла литературипе хальхи совет литературин пуянлӑхне 
ҫителӗксӗр тӗпчесе вӗренеҫҫӗ. Пӗлӳсӗр инженер—мӗнле инженер вӑл? 
Уйрӑмах пире пурнӑҫа тӗплӗн пӗлменни чӑрмантарать. Хӑшпӗр писа- 
тельсем нумай ҫулсем хушши ӗнтӗ хӑйсен хваттерӗсемпе хӑйсем ӗҫле- 
кен учрежденисенчен тухмасӑр лараҫҫӗ. Писателӗн фантазийӗ тем пек 
пысӑк пулсан та, вӑл хӑй умӗнче ларакан чернильницӑран нумаях 
пархатар илме пултараймасть. Халӑх пурнӑҫне, совет ҫыннисен кул- 
ленхи ӗҫне чӑн-чӑн художниксем пек тӗпчесе вӗренмесӗр, халӑх чӗри 
патне пыракан произведенисем ҫырма ҫук.

Пурнӑҫа тӗпчесе вӗренмелле тесен, пирӗн хӑшпӗр писательсем тӳрех 
творчествӑлла командировкӑсем ҫинчен калаҫма тытӑнаҫҫӗ. Тӗрӗс, 
питех те кирлӗ япала. Писательсен колхозсене, МТС-сене тухса ҫӳре- 
мелле, анчах ҫакӑнпа пӗрлех ҫапла ыйтас килет: хамӑрӑн Шупашкар- 
та пурнӑҫ ҫук-им вара? Тӑван республика столици куҫ умӗнчех ӳссе 
пырать, вӑл ӗнтӗ промышленноҫпа культурӑн пысӑк центрӗ пулса 

тӑчӗ. Пирӗн хулара пӗтӗм Совет ҫӗршывӗпе палӑрса тӑракан чаплӑ 
предприятисем ӗҫлеҫҫӗ, вӗсенче нацилле кадрсем кунран-кун ҫитӗнсе 
пыраҫҫӗ, аслӑ шкулсенче пиншер ҫамрӑксем вӗренеҫҫӗ. Пӗр сӑмахпа 
каласан, Совет Союзӗн мӗнпур хулисенчи пекех Шупашкарта та пур- 
нӑҫ туллин вӗресе тӑрать. Анчах эпир тӑван хуламӑр пурнӑҫне нихӑш 
енчен те ҫутатса парайман-ха. Писатель юлташ, ытах эсӗ колхоза е 
МТС-а кайса курма вӑхӑт тупаймастӑн пулсан, Шупашкар пурнӑҫӗпе 
лайӑхрах паллаш, куҫна хупса ан ҫӳре, электроаппаратура заводне 
е пир-авӑр комбинатне кайса кур, рабочисемпе, инженерсемпе калаҫ, 
вӗсем сана тахҫантанпах кӗтеҫҫӗ, ҫыр вӗсем ҫинчен сӑвӑ, калав, 
роман, пьеса ҫыр! Халӑха юратакан, пурнӑҫа сӑнлама пӗлекен худож- 
никсемшӗн Совет ҫӗршывӗн кашни кӗтесӗнчех ҫӗнӗрен-ҫӗнӗ темасем 
ҫӑлкуҫланса тӑраҫҫӗ. Сивӗ чунлӑ, юлхав ҫын ан пул кӑна!

Пурнӑҫ малтан малалла пырать, халӑх литературӑран ҫӗнӗрен- 
ҫӗнӗ произведенисем ыйтать. Совет ҫыннине лайӑх тумпа тутлӑ апат 
кӑна ҫырлахтармасть, ӑна «чун апачӗ» те кирлӗ, ^пирӗн кӗнекесенче 
вӑл ҫӗнӗ шухӑшсем, ҫӗнӗ туйӑмсем шырать, унӑн ӗмӗчӗ, пирӗн кӗне- 
кесенчи ҫӗнӗ ӗмӗтсемпе пӗрлешсе, татах та ытларах ҫунатланасшан.

Совет ҫыннин ҫак пархатарлӑ ыйтӑвӗсене тивӗҫтереймесен, вӑл пӑшӑр- 
ханать. Кирлӗ пулсан, писательсене ятласа та илет.

Совет халӑхӗн куҫӗ умӗнче коммунизм строительствин аслӑ малаш- 
лӑхӗ ҫуталса тӑрать. Коммунистсен партийӗпе Совет правительстви 
тӑван ҫӗршыва тата хӑватлӑнрах аталантармалли аслӑ программа 
палӑртса хучӗҫ. Социализмла индустрие малалла ӳстерсе пырса, пирӗи 
хамӑр халӑхӑн куллен ӳссе пыракан ыйтӑвӗсене ҫитес ик-виҫ ҫул хуш- 
шинче пур тӗлӗшрен те ытлӑн-ҫитлӗн тивӗҫтермелле, ҫӑмӑл промыш- 
ленность валлн чӗртавар ҫителӗклӗн парса тӑма тытӑнмалла. Партин 
Центральнӑй Комитечӗн сентябрьти тата февральпе мартри Пленумӗ- 
сем йышӑннӑ постановленисенче ялхуҫалӑхӗн мӗнпур отраслӗсене, 
уйрӑмах тӗштырӑ акса тӑвас ӗҫе, хӑвӑрт малалла аталантарас задача 
лартнӑ. Ку вӑл — пирӗн халӑхӑн ӗҫпе кӗрешӳри аслӑ программи. Ҫав 
программӑна пурнӑҫа кӗртсен, совет халӑхӗн пурнӑҫӗ тата ытларах 
лайӑхланӗ, пуянланӗ, илемленӗ. Тӑван ҫӗршывӑмӑрӑн вӑй-хӑвачӗ нумай 
хут ӳссе тӗрекленӗ.

Вӗҫӗ-хӗррисӗр аслӑн сарӑлса выртать Совет ҫӗршывӗ. Аҫта кӑна 
ҫитсе ан кур, пур ҫӗрте те совет ҫыннисем халӑх хуҫалӑхӗпе куль- 
турине ӳстерессишӗн, чӑн-чӑн ырӑ пурнӑҫ тӑвассишӗн ывӑнма пӗлме- 
сӗр кӗрешеҫҫӗ, пур ҫӗрте те культурӑллӑ та хӗрӳллӗ ӗҫ вӗресе тӑрать. 
Анчах пирӗн нумай писательсем халӑхӑн ҫак улӑпла ӗҫне аякран кӑна 
сӑнаса тӑраҫҫӗ. Хула пурнӑҫне пачах та тенӗ пек кӑтартса паман 
пулсан, эпир паянхи ял пурнӑҫне те питӗ ҫиелтен ҫутатса пыратпӑр. 
«Ялав» журналра, «Тӑван Атӑл» альманахра паянхи уҫӑ ҫил варкӑшни 
сисӗнмест. Сайра-хутра тухакан очерксем вулакана нимӗн чухлӗ те 
ҫырлахтармаҫҫӗ. Совет ҫынни пирӗн чуна кантаракан, шухӑш-кӑмӑла 
ҫӗклентерекен ӑслӑ та илемлӗ произведенисем ыйтать. Халлӗхе эпир 
поэзире те, прозӑра та, уйрӑмах драматургире ҫавӑн пек паха произ- 
веденисем питӗ сахал куратпӑр.

Чӑваш писателӗсен тӑваттӑмӗш съезчӗ ҫак пысӑк ҫитменлӗхсене 
палӑртса, писательсен Союзӗн правлени ӗҫне ҫителӗксӗр тесе йышӑн- 
чӗ. Чӑн та ӗнтӗ, пирӗн халичченхи правлени писательсене чи кирлӗ 
ӗҫе—халӑх валли тарӑн шухӑшлӑ, паха произведенисем ҫырас ӗҫе 
парти хушнӑ пек мобилизацилеме пултараймарӗ, вӑл питех те сӳрӗк- 
кӗн, юлхавлӑн ӗҫлесе пычӗ. Ҫук, литература ӗҫӗ—чӗрӗ те хӗрӳллӗ ӗҫ— 
нимле сӳрӗклӗхпе юлхавлӑха та тӳсмест. Халичченхи правлени пирӗн 
литераторсем хушшинче критикӑпа самокритикӑна чӗртсе пыма, писа- 
тельсене вӗрентес ӗҫе йӗркелеме тӑрӑшман, литература критикине 
аталантарас ӗҫ ҫине, тӗрӗссипе, ҫаврӑнса та пӑхман. Ҫакна пула писа- 
тельсем хушшинче пӗр-пӗр произведение тивӗҫсӗр мухтаса хӑпартас 
е сӑлтавсӑрах пӗтӗмпе хурласа тӑкас йӑла сарӑлнӑ. «Ах, эс мана 
кӳрентертӗн, ҫавӑншӑн тавӑрӑп-ха сана», текен мешченле шухӑшсене 
правлени вӑхӑтра сире-сире пӑрахман.

Писательсен съезчӗ ҫӗнӗ правлени суйласа хӑварчӗ. Пирӗн прав- 
лени малашне республикӑри литература ӗҫне чӑннипех те парти хушнӑ 
пек ертсе пыракан орган пулса тӑма тивӗҫлӗ. Халичченхи пысӑк ҫит- 
менлӗхсемпе йӑнӑшсене шута илсе, пӗтӗм ӗҫе тӗпренех ҫӗнетмелле. 
Писательпе унӑн алҫырӑвӗ пирӗн литература организацийӗн ӗҫӗнче 
тӗп вырӑн йышӑнма тивӗҫ. Кӗнекене правлени ҫырмасть, писатель 
ҫырать, теҫҫӗ пирӗн час-часах. Ку тӗрӗс. Анчах правлеиин писателе 
кӗнеке ҫырнӑ чух хавхалантарма, вӑхӑтра пулӑшма пӗлмелле. Кунта 
вара литература критики чӑннипех те чи пысӑк вырӑн йышӑнса тӑрать. 
Халиччен правлени критикӑна хисепе хуман пулсан, малашне ӑна 
пӗтӗм литературӑна ертсе, ҫул кӑтартса пыракан вӑй туса^ хумалла.

Ноябрь уйӑхӗнче совет писателӗсен пӗтӗм Союзри нккӗмӗш съезчӗ 
пулать. Еҫлемелӗх, хатӗрленмелӗх вӑхӑт пур-ха. Анчах халӑхшӑн 
темле вӑхӑт та сахал. Кахалланас марччӗ! Ҫырма пуҫланӑ произве- 
денисене ҫырса пӗтересчӗ, съезда чӑннипех те паха парнесем кӳресчӗ!

Писательсен вырӑнӗ— коммунизм строителӗсен чи малти ретӗнче. 
Пурнӑҫа шаларах кӗрер, халӑхӑн улӑпла утӑмӗсенчен пӗр пусӑм та 
кая юлар мар, хамӑрӑн ҫулӑмлӑ та илемлӗ сӑмахӑмӑрсемпе халӑха 
тата хастарлӑрах ӗҫлеме хавхалантарар!

Чӑваш Совет писателӗсен тӑваттӑмӗш съездӗнче пулнӑ писательсем.

САЛАМПЙ
Повесть

Александр АРТЕМЬЕВ

АМАШЕН — ҪӖР ШУХАШ, 
ХЕРЕН — ПӖР ШУХАШ

— Хӗрарӑмӑн виҫӗ хуйхӑ: хӗрхал- 
лӗн ача ҫуратни, качча тухсан ача 
туманни тата упӑшка пур ҫинчех ют 
арҫынпа ерсе пурӑнни, тенӗ авал. 
Ваттисем калани — пуш ҫӑвартан тух- 
нӑ сӑмах мар вӑл. Итлеместӗр ҫав 
эсир аслисем каланине, хӑлхана та 
чикместӗр, кам ятласа ҫитерес сире? 
Хут пӗлетӗр тесе, пуҫа ытла каҫӑртма 
юрамасть, хӗрӗм. Аслӑран ӑслӑ татах 
ПУР. ухмахран ухмахраххи те тупӑнать. 
Ватлӑхра мана намӑс кӑтартрӑн-ҫке, 
хӗрӗм, ҫын ҫине мӗнле питпе тухса 
ҫӳрӗпӗр.

Салампи сӗтел умне ларнӑ та амӑш- 
не хирӗҫ чӗнмест. Пӗчӗк Валерик, са- 
рӑ кӑтра ҫӳҫлӗ чипер ача, ун чӗркуҫҫи- 
йӗ ҫине ик аллипе те уртӑнса, ним 
шарламасӑр тӑрать, ҫаврака пысӑк ку- 
ҫӗсемпе вӑл Салампие хӗрхенсе пӑхать; 
кӑмака сакки ҫинче выртакан чирлӗ 
карчӑк чӑвашла калаҫнӑ пирки ача ӑна 
ӑнланмасть, анчах вӑл ятлаҫнине сас- 
синченех сисет, ҫавӑнпа ун еннелле 
шиклӗи пӑхкалать. Салампи шухӑша 
кайнӑ та пӗчӗк Валерике пуҫран лӑп- 
каса йӑпатма та астумасть, амӑшӗн 
сӑмахӗсем ун чӗрине ҫӗҫӗпе чикнӗ пе- 
кех ыраттараҫҫӗ.

— Килйышра чи кӗҫӗнни пултӑн 
ҫав, кӗҫӗнни те ачаш пулать вӑл. Ачаш 
ача вӑр тунӑ, ачаш хӗр — ача тунӑ, 
тӗсе ахаль каламан. Виҫӗ хӗр ӳстерсе 
качча патӑм. Инҫене кайрӗҫ те — юрӗ 
ӗнтӗ, хӑйсен ирӗкӗ. Пӗри те ялйышра 
ятне ямарӗ, халиччен хӗрӗмсемшӗн 
хӗрелменччӗ. Кама хурӑн-ши эсӗ? Аҫу 
та апла-капла марччӗ, хам та ҫамрӑк 
чух каччӑсемпе тӳрӗ тӑрса куҫа-куҫӑн 
калаҫма хӑяйман.

Карчӑк йынӑшса сулахай айӑкӗ ҫине 
ҫаврӑнса выртрӗ.

— Пирӗн вӑхӑтри хӗрсем каччӑяа 
калаҫнӑ чух яланах хӑяккӑн тӑрса, 
ҫӗрелле пӑхса кӑна калаҫнӑ. Кӑнтӑр 
кунӗнчех урамра е ҫӑл умӗнче каччӑпа 
тӑнине ваттисенчен кам та пулин ку- 
рас-тӑвас пулсан — ай тур ҫырлах ва- 
ра! Ытла хаярччӗ ун чухнехи йӗрке- 
сем, хӗрарӑма ирӗк паман, тилхепене 
ҫирӗп тытнӑ.

Карчӑк ахлаткаласа тӑрса ларчӗ те 
пӗр хушӑ чӗнмерӗ. Пӳрт умӗнчи ху- 
рӑнсем ҫилпе шавласа лараҫҫӗ, кантӑк 
ҫумне сивӗ ҫумӑр тумламӗсем шӑпӑр- 
татса ҫапӑнаҫҫӗ.

— Мама!
Салампи шартах сикрӗ.
— Мама, ман ҫывӑрас килет,—терӗ 

Валерик, платье аркинчен туртса.

Малалли. Пуҫламӑшӗ «Ялавӑн» 5-мӗш 
номерӗнче.

Салампи ӑна пуҫӗнчен лӑпкаса илчӗ 
те тӗпелти сак ҫине вырӑн сарма пуҫ- 
ларӗ. Карчӑк каллех хуллен выртрӗ, 
вӑйсӑррӑн йынӑшса ячӗ:

— А-а-ах! Чикен чиксе вӗлерет. 
Пӗртте вӑй ҫук, темшӗн ҫакнашкалах 
хӗне ермелле пулчӗ-ҫке! Вилӗм те 
час ҫывхармасть... Татах тем курасси 
пур ӗнтӗ сирӗнпеле...

Валерик сӗтел урине мӑнтӑркка ал- 
лисемпе ыталаса илнӗ те карчӑк ен- 
нелле хӑраса пӑхса тӑрать. Чӑнах 
та, мӗн туса пурӑнаҫҫӗ-ши ҫавнашкал 
пӗчӗк ачасене юратман карчӑксем? 
Валерик ӑна чухлаймасть.

— Кил, Валерик, — вырӑсла чӗнчӗ 
Салампи, анчах ача ют пӳртре урай 
варрине тухма шикленчӗ, оӗтел урине 
тата хытӑрах ҫатӑрласа тытрӗ те 
эрленсе-хурланса макӑрса ячӗ.

Салампи чунӗ ҫав тери кӳтсе ҫитрӗ, 
унӑн хӑйӗн те пӗчӗк ача пек макӑрса 
ярас килчӗ, анчах вӑл, чунне хытарса, 
куҫҫульне ҫӑтрӗ, ачана сӗтел ури 
ҫумӗнчен ачашшӑн уйӑрса илчӗ те 
вырӑн ҫине вырттарчӗ.

Инҫе ҫул хыҫҫӑн ӗшеннӗ Валерик 
выртнӑ-выртман ҫывӑрса кайрӗ. Салам- 
пи чылайччен ҫумӑр шӑпӑртатнине, ҫа- 
ралса юлнӑ хурӑнсем салхуллӑн шав- 
ланине итлесе ларчӗ. Ҫурҫӗр те ҫитрӗ 
ӗнтӗ, анчах ыйхӑ килмест. Амӑшӗ кал- 
лех калаҫма пуҫларӗ.

— Миҫе хутчен каланӑ ӗнтӗ сана, 
мӗн чухлӗ ӳкӗтленӗ — ҫук, хӑлхана та 
чикесшӗн пулмарӑн. Виҫӗмҫулах качча 
тухнӑ пулсан, ним хуйхи те пулман пу- 
лӗччӗ, ҫак намӑса та курмӑттӑн... Эриш. 
кассинчи Хветӗр темиҫе хут килсе кай- 
рӗ. Каччи хама та килӗшетчӗ ӗнтӗ: ну- 
маях вӗренмен те-ха, ҫапах пурнӑҫ кур- 
нӑ ҫын, питӗ кӑмӑллӑ калаҫать, нихҫан 
тӗлсӗр сӑмах персе ямӗ! Ана та тир- 
керӗн, сивӗтрӗн ҫынна, — вара, вӑн, 
Кураккасси хӗрне илчӗ. Халь ггитӗ 
пуян пурӑнаҫҫӗ, тет.

Салампи яланхи пекех, хирӗҫ ним 
чӗнмесӗр, амӑшӗн сӑмахне тӑнласа 
ларчӗ.

Ун амӑшӗ пек хаяр хӗрарӑм ялӗпе те 
пулман пуль, чи чарусӑр ачасем те ун- 
ран шикленерех тӑнӑ: пӗри те ун пах- 
чине хӑяр вӑрлама кӗме хӑяйман; вӑл 
хӑйӗн аслӑ хӗрӗсене те питӗ ҫирӗп тыт- 
са усранӑ, хӑйне хирӗҫ ҫӑвар уҫтарман. 
Анчах халӗ, ак, кӗҫӗн хӗрне сурса ят- 
лаҫас чухне, питӗ пӑшӑрханса, хурлан- 
са калаҫать. Чирпе вӑйсӑрланнӑскерӗн 
сасси чӗтрет, сывлӑшӗ час-часах пӳлӗ- 
нет.

— Виҫӗмҫул тата Вӑрманкас сал- 
такӗ ярмӑкран тӳрех кунта кӗнӗччӗ. 
Мӗнрен япӑх каччӑ? Кӑкӑр тулли ми- 
тал ҫакса тултарнӑ — тенкӗсем пек 
шӑнкӑртатаҫҫӗ. Ас-пуҫран та, сӑн-пит- 
рен те япӑх мар. Ана та пулин килӗш-

термерӗн, вӗсем килсе кӗрсенех пӳрт- 
рен тухса тартӑн. Каччи вара калама 
ҫук пӑшӑрханчӗ,—ара юлташӗсем умӗн- 
чех намӑс кӑтартрӑн-ҫке. «Сӑра ӗҫте- 
рем-и?»—гетӗп те, сӗнсе те ӗҫмест, 
ӑшӗ ҫуннипе ҫур витре шыва кӑшт ӗҫсе 
яратчӗ. Хам та вара ҫавӑн чухне хӑйне 
йӑлт хӗрхенсе пӗтрӗм...

Самантлӑха ҫеҫ Салампи «Вӑрман- 
кас салтакне» аса илчӗ: чӑн та вӑл ла- 
йӑх каччӑччӗ, хӑйне питӗ сӑпайлӑ тыт- 
калатчӗ, ярмӑркӑра Салампи хыҫҫӑнах 
вӑрттӑн асӑрхаса ҫӳрерӗ. Мӑнтарӑн, 
хытах килӗштерсе пӑрахнӑччӗ пулас. 
Анчах Салампи унпа ытахальтен, ле- 
шӗн ырӑ кӑмӑлӗшӗн кӑна калаҫнӑччӗ, 
халӗ ак ун ятне те астумасть... Сахал 
каччӑ тӗл пулнӑ-им пурнӑҫра—пурне те 
ӑҫтан астуса ҫитерӗн?

— Шухӑшлама пӗлместӗн ҫав, хӗ- 
рӗм, пурнӑҫа мӗнле майлаштарасси 
ҫинчен пӗрре те шухӑшлас теместӗн, 
ҫавӑнпа ҫакнашкал пулса тухрӗ ӗнтӗ. 
Хӑвна ху такамран та пысӑкрах хутӑн 
пуль, сан пек хӗр урӑх ҫук, терӗн 
пуль... Хам та кӑштах ухмах пултӑм 
ҫав, ӑс ҫитереймерӗм: вӑрҫӑ вӑхӑтӗнчех 
илес текенсем пурччӗ — памалла та 
ямаллаччӗ. Хӗрхентӗм, ҫамрӑк-ха, кӑш- 
тах амӑшӗ патӗнче пурӑнтӑр, терӗм.

Кӑна илтсен, Салампи чунӗ тӑвӑнса 
килчӗ. Чӑн та, вӑрҫӑ вӑхӑтӗнчех ӑна 
килӗштерекенсем пурччӗ, вӑрҫӑ пӗтес 
ҫул пӗр-иккӗн хӑтана та килнӗччӗ, ан- 
чах ун чухне Салампи амӑшӗ те Вале- 
рий таврӑнасса кӗтсе пурӑнатчӗ ҫав. 
Ялйышпа пӗрлех вӑл та Салампипе Ва- 
лерий мӑшӑрланасса хытах шанса тӑ- 
ратчӗ пулас.

— Халӗ кам таврӑнасса кӗтес ӗн- 
тӗ? -— терӗ сасартӑках амӑшӗ.—Мӗншӗн 
пурне те тиркес? Тиркекене — тиркӗ 
тӗпӗ тени ҫаврӑнса ҫитӗ ак, ун чухне 
вара чавсу ҫывӑх пулӗ те — ҫыртаймӑн. 
Хӗр ӗмӗрӗ вӑрӑм мар... Ачи пулнӑ-пул- 
нах ӗнтӗ, халь гин ним тумалли те ҫук. 
Ачаллӑ хӗрсем те качча каяҫҫӗ, виҫ- 
тӑват ачаллӑ арӑмсене илекенсем те 
пур. Юратсан, ӑна-кӑна пӑхсах тӑмӗҫ. 
Ҫырни ҫырлан курӑнать, тенӗ. Эсӗ 
халь те ҫынсенчен ытлашши катӑках 
мар-ха. Пӗр-пӗр ҫамрӑка киле кӗртес 
те — пурӑнӑр лайӑх, шӑкӑл-шӑкӑл ка- 
лаҫса, килӗштерсе...

Салампи тек чӑтса лараймарӗ, амӑш- 
не пӳлсех каларӗ:

— Ан калаҫ, анне, кирлӗ мар! Тем 
тӗрлӗ шухӑш та пырса кӗрет пуль сан 
пуҫна... Мана никам та кирлӗ мар! Ни- 
кам та...

«Кирлӗ мар», тесшӗнччӗ вӑл тепӗр 
хут. Ун сасси тытӑнчӗ, пырне тем кап- 
ланса ларчӗ, пӗтӗм ӑшчикӗ тӑвӑрланса 
ҫитрӗ. Салампи хулпуҫҫи ҫине пальто 
уртрӗ те тула чупса тухрӗ.

Амӑшӗ, чылайччен хускалмасӑр, шу- 
хӑша кайса выртрӗ. Малтан ун ҫанҫу- 
рӑм, алӑ-ура такам тылланӑ пекех су- 
ратчӗ, тапранмассерен чпкен чиксе ап- 
трататчӗ, акӑ халь тата чӗре ыратма 
пуҫларӗ. Аш ҫунать. Шыв ӗҫес килчӗ, 
анчах тӑрса тӗпеле утса ҫитмелӗх те 
вӑй ҫук. Мӗншӗн Салампи ҫаплах кӗ- 
мерӗ-ха? Аҫта кайрӗ пулать ҫӗр хута? 
Тем усал шухӑш ан тыттӑр — тур ҫыр- 
лахах!

Карчӑк йынӑшкаласа тӑрса ларчӗ те

Ҫамрӑк шофер
Урамра машина кӗрлесе иртет-и е сенкер гӳпере самолет ярӑнать, Ванюк 

вӗсене ытараймасӑр ӑмсанса пӑхса юлать. Унӑн куҫӗсем телейлӗ ӗмӗтпе 
ҫуталаҫҫӗ, чӗри ҫӗкленсе каять. Шухӑшӗсемпе вӑл тахҫанах ҫӑмӑл машина 
рулӗ умӗнче ӗнтӗ, пӗрле вӗренекен, пӗр парта хушшинче ларакан юлташӗ- 
семпе тусӗсене те тахҫанах «Победӑпа» ҫӳретет.

Унтанпа пайтах вӑхӑт иртнӗ ӗнтӗ. Емӗтленнӗ ӗмӗт те пурнӑҫа кӗчӗ. 
Пӗчӗкренех тӗрлӗ машинӑсене юратакан Иван Осипов шоферсен курсӗнчен 
вӗренсе тухрӗ те «ЗИС—150» маркӑллӑ машинӑпа ӗҫлеме пуҫларӗ.

Иван Осипов халь Элӗкри сӳс-кантӑр заводне тунӑ ҫӗрте ӗҫлет. Унӑн 
машини яланах юсавлӑ, вӑл ӑна тирпейлӗ тыткалать, виҫеллӗ ҫӳрет. Вӑл, 
ӑста шофер пулнипе пӗрлех, ӗҫре те маттур. Ҫунтармалли япаласене нумай 
перекетлет, сменӑри задание яланах икӗ хут ытла ирттерсе тултарать.

У к е р ч ӗ к р е :  Элӗкри сӳс-кантӑр заводне тунӑ ҫӗрте ӗҫлекен ҫамрӑк 
шофер Иван Осипов рейса каяс умӗн.

П. Ефремов фотоӳкерчӗкӗ.

каллех калаҫма пуҫларӗ. Ача чухне те, 
ятлама пуҫласанах, Салампи ҫапла ҫе- 
нӗке тухса таратчӗ, ҫапах та амӑшӗ мӗн 
каланине алӑк хыҫне пытанса итлесе 
тӑратчӗ. Тен, халӗ те ҫенӗкрех итлесе 
тӑмасть-ши? Ҫук, ҫенӗк алӑкне шалт- 
латтарсах хупса тухрӗ те, каялла кӗни 
илтӗнмерӗ.

— Иывӑртарах каларӑм пулас, ыт- 
лашширех каларӑм пуль?!. Халь тин 
ятласа та усси пулас ҫук. Пурӑнасах 
пулать ӗнтӗ... Мӑнтарӑн хӗрӗ, ашшӗ 
вилнӗренпе те ыррӑн савӑнса курайма- 
рӗ. Килти мӗнпур йывӑр ӗҫе — арҫын 
ӗҫне хӑех туса пурӑнчӗ, хулара выҫлӑн- 
тутлӑн вӗренчӗ... Ҫав институтне вӗрен- 
се пӗтерсен — этем пулӗ-и, теттӗм...

Карчӑкӑн пӗркеленнӗ пичӗ тӑрӑх ҫу- 
тӑ шӑрҫа пек куҫҫуль тумламӗсем шӑ- 
пӑртатса анчӗҫ.

— Шеремет хӗрӗ, хӑй ачин ашшӗ 
камне те пӗлмест. Те юриех каламасть? 
Пӗлессе пӗлет пуль те-ха... Ҫав териех 
пӗлтерме те вӑтанмалла ҫынпах ҫых- 
ланнӑ-ши вара?.. Ним шутлама та пӗл- 
местӗп ӗнтӗ: мӗнле-ха ҫавна манран, 
тӑван амӑшӗнчен, пытармалла? «Кӗҫӗр 
ан та ыйт ун пирки, урӑх чухне каласа 
парӑп», тет. Урӑх чухне... Мана та тӗ- 
рӗссине каламасан — кама каласа па- 
рас-ха? Тем, пӗлме ҫук ҫав хальхи 
ача-пӑчана...

Салампи амӑшӗ тӑчӗ те, шыв ӗҫме 
тесе, тӗпелелле кӑштӑргатрӗ, анчах тӗ- 
пел кукрине ҫитнӗскерех шыв витри 
патне пымарӗ, сак ҫинче ҫывӑракан ача 
умӗнче чарӑнчӗ.

Пӗчӗк Валерик, алли-урине сарса 
пӑрахса, месерле выртнӑ та мӑшлат- 
тарса ҫывӑрать.

Елюна инке, ун ҫине пӑхса, шухӑ- 
ша кайрӗ. Вӑтӑр пилӗк ҫул арлӑ-арӑмлӑ 
пурӑнса та ывӑл ҫуратса пулмарӗ. Пат- 
ша самани чухне ҫӗр памасӑр аптрат- 
рӗҫ. Виҫӗ хӗр качча парасси, калама 
канас та, ҫӑмӑлах мар вӑл. Пӗр ят ҫӗ- 
рӗпе ҫемьене тӑрантарса пурӑн-ха, ҫӗр- 
сӗр ҫи-пуҫ тума та хӗн. Иӗтӗн-кантӑр 
акса тума ҫӗр кирлӗ. Хӗр тени вӑл ун 
чухне тупрасӑр никама та кирлех пул- 
ман. Ҫавӑнпа «ҫичӗ кин кӗртекен пуйса 
кайнӑ, ҫичӗ хӗр паракан — ҫука юлнӑ», 
тенӗ халӑх. Хӑшпӗр чухне вара ашшӗ 
пасартан-мӗнтен ӳсӗр таврӑнсан, тарӑх- 
нипе, ятлаҫса та илетчӗ; ывӑл тумастӑн 
гесе айӑплама пӑхатчӗ. Турӑ паманни— 
ӑҫтан пултӑр? Юлашки ачи те хӗр 
пулчӗ...

Карчӑк ҫӗрелле усӑнса тӑракан ху- 
лӑн ҫивиттие тирпейлӗн пуҫтарса илчӗ 
те Валерике ачашшӑн витрӗ, кӑмӑлӗ 
вара ҫемҫелсе кайрӗ, куҫӗсем каллех 
шывланчӗҫ. Вӑл чӗтрекен аллипе ачана 
пуҫӗнчен питӗ хуллен лӑпкаса илчӗ те 
ун ҫине хӗрес палли хучӗ.

— Мухтав турра: ывӑл!—пӑшӑлтатрӗ 
савӑнӑҫлӑн.

Ҫумӑр чарӑннӑ ӗнтӗ, пӳрт умӗнчи 
хурӑнсем кӑна паҫӑрхи пекех кашласа 
лараҫҫӗ. Салампи вӗсен салхуллӑ шавне 
итлесе шухӑша кайса тӑчӗ. Тем ҫинчен 
те шухӑшларӗ, тем те аса илчӗ, анчах 
шухӑшӗсем салансах пычӗҫ. Уҫӑ сыв- 
лӑшра чун уҫӑлнӑ пек пулчӗ, шӑмшак 
та кӗрхи сулхӑна туйма пуҫларӗ. Са- 
лампи пӳрте кӗрес тенӗччӗ кӑна—кӳр-

шӗри ҫенӗк алӑкӗ сас турӗ, унтан хӗр 
ахӑлтатса кулни илтӗнчӗ. Маруҫ кулать 
иккен, Виктор ҫартан таврӑннӑранпа 
ҫавнашкал хавасланать вӑл. Савнисем 
улахран халь тин тухса каяҫҫӗ пулас: 
пӳртӗнче ҫаплах лампочка ҫунать-ха, 
чӳречерен килкартине ҫутӑ ӳкет. Ма- 
руҫ — епле телейлӗ вӑл! — хӑйне такам 
кӑтӑкланӑ пекех, каҫӑхса кайса кулать. 
Тӗттӗмре, ҫенӗк алӑкӗ умӗнче, унӑн 
шурӑ кӗпи кӑшт курӑнать те каллех ҫу- 
халать: каччӑ хӗре шинельпе хуплать 
пулас, вара пӗр хушӑ калаҫни илтӗн-

мест... Виктор кӑнтӑрлӑ пӗрмай ӗҫЛет, 
каҫхине ҫапах Маруҫпа тӗл пулма вӑ- 
хӑт тупать. Ҫав ӗнтӗ вӑл, пӗр юратсан, 
талӑкра ҫирӗм тӑват сехет кӑна пул- 
сан та, савнипе тӗл пулма ҫирӗм пил- 
лӗкмӗш сехет тупма пӗлес пулать...

Карлӑк юпи ҫумне таянса тӑракан 
Салампи сасартӑках вӑтанса кайрӗ. 
Савнисен вӑрттӑн телейне аякран курни 
лайӑх мар пек туйӑнчӗ ӑна — вӑл пусма 
картлашки ҫинчен чупса анчӗ те пахча- 
на тухрӗ.

Ҫумӑр хыҫҫӑн садри йывӑҫсем ӗшен-

н£ пекех сӗнксе лараҫҫӗ, кӑшт сӗртӗн- 
сенех — улмуҫҫи тураттисем ҫинчен шӑ- 
пӑрр! шыв тӑкӑнать. Сад та ҫаралса 
юлнӑ иккен. Иӑлтах ҫаралнӑ. Салху. 
Тӑлӑх...

Салампи кивӗ мунча тӗлӗнче чарӑн- 
чӗ. Тайӑлсах кайнӑ вӑл, тахҫантанпах 
хутман ӗнтӗ ӑна. Тахҫанччен ҫапла та- 
йӑлса ларать 'ӗнтӗ вӑл? Мӗн ачаран 
Салампи ҫак мунча умне иленнӗ. Акӑ, 
тӗксӗм чӳрече айӗнче халӗ те пӗчӗк 
сак пур, ун ҫумӗнчех авалхи йӑмра тун- 
кати, Салампи ун хӑвӑлӗнче хӑйӗн пу- 
канисене пытарса усратчӗ. Хӑҫанччӗ-ха 
вӑл? Питӗ тахҫан... унтанпа ик ӗмӗр 
иртнӗн туйӑнать. Ытти чухне Салампи 
ҫак мунча умӗнче ачалӑх кунӗсене аса 
илсе хӑйӗнчен хӑй кулатчӗ, кӗҫӗр пӗр- 
ре те кулас килмерӗ.

Ачалӑх... Тахҫанах иртнӗ-ҫке вӑл! 
Салампи ун чухне пуканилле выляма 
питӗ юрататчӗ, тем тӗрлӗ ҫитцӑ татки- 
сенчен «тутӑр-лентӑ» таврашӗ тӑватчӗ 
те пуканисене «туй арӑмӗ пек» те, 
«улах хӗрӗ пек» те тумлантаратчӗ. 
«Пӗчӗк пуканиксем» те пурччӗ мар-и? 
Салампи вӗсене пушшех кӑмӑллатчӗ, 
сарлака хупах ҫулҫинчен тунӑ сӑпкара 
сиктерсе «ҫывӑртатчӗ»: «ачине, паппи- 
не... ачине, паппине»...

— Ачине... паппине, — пӑшӑлтатрӗ 
Салампи, пӗр вырӑнта хытса тӑрса, ун- 
тан сасартӑках пӗчӗк Валерик паҫӑр 
ыйхӑласа макӑрнине аса илчӗ те мунча 
алӑкне ним сӑлтавсӑрах тӗртсе пӑхрӗ— 
тутӑхнӑ петле чуна тивекен сасӑпа чӗ- 
риклетрӗ, алӑкӗ хӑлтӑр-халтӑр туса, ҫе- 
нӗк урайне ӳкрӗ. Ах! вӑл хӑрах петле 
ҫинче кӑна тытӑнса тӑратчӗ-ҫке: ҫӳлти 
петли вӑрҫӑ вӑхӑтӗнчех татӑлса кайнӑч- 
чӗ те, ҫавӑнтанпах ӑна никам та тытса 
юсаман, юсакан ҫукран йӑлт юхӑнса, 
ишӗлсе пырать...

Салампи анкарти вӗҫнелле утрӗ. 
Кӑнтӑрла унтан уялла пӑхма аван: ин- 
ҫетри-инҫетри курӑнать, халӗ ак, тӗт- 
тӗмре, анкарти хыҫӗнчи лапсӑркка ул- 
муҫҫин хура мӗлки ҫеҫ палӑрать. Ялта 
та ҫутӑсем курӑнмаҫҫӗ ӗнтӗ, урамри 
юпасем ҫинчи лампочкӑсене те сӳнтер- 
нӗ... Чим! Ял вӗҫӗнче, турикасра, пӗр 
чӳречере ҫутӑ пур. Камӑн пӳрчӗ-ха вӑл? 
Валерисен! Коля ларать пулас унта, 
темшӗн ҫывӑрмасть, тем вулать ӗнтӗ? 
Пӗр-пӗр питӗ тӗлӗнмелле роман тупнӑ 
пуль, тен, юрату ҫинчен?..

Салампи сасартӑках кӗҫӗр улахра 
Кольӑна тӗл пулнине аса илчӗ. «Мӗн 
шутларӗ-ши вӑл ман пирки?»

— Салампи! Эсӗ-и ку?—илтӗнчӗ ҫы- 
вӑхрах.

Шухӑша кайнӑ хӗр шартах сикрӗ.
— Ай! кам унта?
— Эпӗ ара, паллаймарӑн-им?» терӗ 

майралла тумланнӑ хӗр, карта патне 
ҫывхарса. Палланӑ сасӑ, ҫывӑх сасӑ, 
тӑван...

— Ой, хӑратрӑн та-ҫке, Лена!
Икӗ хӗр карта урлах ыталанса чуп- 

турӗҫ. Иккӗшӗ мӗн сӑлтавпа ҫӑкӑнта 
ҫӳренине пӗр-пӗринчен ыйтма та асту- 
марӗҫ.

Лена, ним каламасӑр, Салампие тин- 
керме пуҫларӗ, лешӗ вӑтанса аяккалла 
пӑхасса кӗтрӗ пулас вӑл — хӗр ун шу- 
хӑшне тӳрех туйса илчӗ, вара ним вӑ- 
танмасӑр, хӑюллӑн ӑна хирӗҫ пӑхрӗ:

«Ан айӑпла мана!!! Пӗлмесӗр ан айӑп- 
ла!» терӗҫ унӑн тӗттӗмре те йӑлкӑшса 
гӑракан пысӑк куҫӗсем.

— Машӑпа Даша... ҫавсем тем па- 
кӑлтатрӗҫ... Ененес килмерӗ, — лӑпкӑн 
калама тӑрӑшрӗ Лена. Ҫапах та ун сас- 
си чӗтренине тӳрех сисрӗ. Кун пирки 
сӑмах пуҫарасса вӑл малтанах кӗтнӗчЧӗ, 
ҫавӑнпа халь пӗрре те тӗлӗнмерӗ. Ма- 
руҫпа Таруҫ пӗлсен вара—ял пӗлесси 
инҫех мар, анчах пӗри те, никам та 
Салампи вӑрттӑнлӑхне пӗлеймест, пӗл- 
терес вӑхӑт ҫитмесӗр никам та пӗ- 
леймӗ!..

— Ан ыйт халь ун ҫинчен, Лена, 
тепӗр чухне каласа парӑп... Халь ан 
ыйт!

— Каҫар, Салампи, пӑшӑрхантартӑм 
пулсан.

— Нимех те мар, эпӗ хӑнӑхма пуҫ- 
ларӑм ӗнтӗ, хӑнӑхас пулать,—шӳтлеме 
хӑтланчӗ хӗр, анчах сасси тытӑнчӑклӑн 
тухрӗ.

— Вӗренме пӑрахсах килтӗн-и? Е вӑ- 
хӑтлӑха кӑна?

— Анне хӗне кайрӗ, пӳртре те аран 
ҫеҫ ахлаткаласа ҫӳрет. Тен, вӑл уйӑх та 
ытларах выртӗ те... Аккасем инҫетре, 
хӑйсен те кашнинех хуҫалӑхӗ пысӑк, 
пӑрахса килес ҫук вӗсем.

— Иывӑрах пулсан, больницӑна ле- 
ҫес, Салампи? Мӗнле чир вара унӑн?

— Ним чирне те пӗлмест вӑл, тем- 
ператури те йӗркеллех. Ахаль ҫапла 
тахҫантанпах чикен чикнипе аптрать. 
Ватӑ-ҫке-ха, вӑй ҫук, тет. Ана больни- 
цӑна вырттарсан та, килте каллех ҫын 
кирлӗ, выльӑх-чӗрлӗхне те пӑхасах пу- 
лать, пӳртне те хутса ӑшӑтмалла, унсӑ- 
рӑн сакайӗнчи ҫӗрулми шӑнса пӑсӑлма 
пултарать... тӗтӗм сӳнтерме юрамасть.

— Вӗренес пирки мӗнле вара?—пӑ- 
шӑрханса ыйтрӗ Лена.

— Мӗн шухӑшласси... Манӑн пӗр 
шухӑш кӑна — институт пӗтересси!— 
ҫирӗппӗн каларӗ Салампи.—Халь пур- 
пӗрех юлташсенчен юлатӑп ӗнтӗ, килес 
ҫулсӑр та института таврӑнаяс ҫук 
пуль. Унччен килтех вӗренкелес, ҫитес 
ҫул вара институтра ҫӑмӑлтарах пулӗ. 
Колхозра ӗҫлес — практика ӳстӗр.

Иккӗшӗ те пӗр хушӑ сӑмах хушмасӑр 
тӑчӗҫ. Ҫумӑр уккелеме пуҫларӗ.

— Ну, каям-ха эпӗ, Салампи, ҫумӑр 
хытах ҫуса яриччен киле ҫитсе ӳкес,— 
терӗ Лена, урӑх ним калаймасӑр.

— Чипер кай.
Ҫумӑр йӑсласа ҫума пуҫларӗ. Улмуҫ- 

ҫи тураттисене сӗртӗнсен халӗ паҫӑр- 
хинчен те ытларах шыв шӑпӑртатса 
тӑкӑнать.

Епле'тӗттӗм каҫ! Иртнӗ ҫутӑ кунсем 
ҫак тӗттӗмре пушшех илӗртӳллӗн курӑ- 
наҫҫӗ: Шурӑ Шупашкар... тӑван инсти- 
тут... хаваслӑ студентсем... Хӑҫан тепре 
курмалла-ши вӗсене?..

Салампи лӑпсӑркка улмуҫҫи айӗнче 
чарӑнса тӑчӗ. Акӑ вӑл, мӗн ачаран 
юратнӑ улмуҫҫи. Ун улмисем яланах 
таса та шултра пулатчӗҫ, тураттисем 
ҫулсерен ҫӗрелле усӑнатчӗҫ. Вӑрҫӑ тух- 
нӑ ҫул хаяр сивӗ ҫапрӗ те, улмуҫҫи 
аманса юлчӗ. Халӗ те кашни ҫурах 
шап-шурӑ чечеке ларать вӑл, анчах ҫи- 
мӗҫ кӳмест ӗнтӗ. Миҫе ҫул вӑл ҫапла 
ҫаралса, тӑлӑххӑн, хӗсӗр ларӗ-ши?

ИКЕ ХӖР

Лена ҫак каҫранпа час-часах шухӑ- 
ша каякан пулчӗ. Итем ҫинче-и е кил 
таврашӗнчи ӗҫе пуҫтарӑннӑ чухне-и— 
хӑй мӗн тума пуҫланине те астумасӑр 
тӑрать. Пӗр шухӑш ӑна канӑҫ памасть.

Салампи!.. Ана пурте ялти ятлӑ хӗр 
тетчӗҫ, ваттисем ӑна ӗҫченшӗн, сӑпай- 
лӑ пулнӑшӑн хисеплетчӗҫ, ҫамрӑксем— 
ӑшӑ кӑмӑлӗшӗн, пур енӗпе те пултар- 
нӑшӑн юрататчӗҫ... Лена та нихӑш ен- 
чен катӑк пулман темелле: ӗҫчен, 
хастар, чипер — тата мӗн кирлӗ? Кач- 
чӑсем ҫапах Салампие маларах хурат- 
чӗҫ пуль ҫав: Валерий те, ав, ӑнах 
юратнӑ! Икӗ хӗр пӗр-пӗрне кӳлешнӗ 
тесе шутлаҫҫӗ. Тӗрӗс-и ку? Лена, тен, 
хутран-ситрен кӳлешнӗ те пуль, анчах 
Салампи?.. Кӳлешнӗ-ши Салампи? Вӑл 
ӑна-кӑна нихҫан та палӑртмастчӗ. Аҫ- 
тан пӗлес: кӳлешнӗ те-и, тен... Акӑ 
халь Валерий те ҫук, Салампи те те- 
кех хӗр шутӗнче мар. Савӑнмалла-ши 
ӗнтӗ Ленӑн? Текех ялта ӑна ҫитекен 
хӗр ҫук-ҫке, ӑна чӑрмантаракан та 
ҫук! Чӑн, Салампи малтанхи пекех 
илемлӗ-ха, тен, малтанхинчен те 
илемлӗрех пуль, вӑл халӗ такамран та 
ирттерме пултарӗ, ҫапах ӑна хӗр вы- 
рӑнне хумаҫҫӗ ӗнтӗ: вӑл «ача амӑшӗ»! 
Лена ун пекех илемлӗ те мар, унран 
сахалтарах вӗреннӗ, анчах вӑл хӗрле 
ача туман, вӑл — ятне яман таса хӗр!.. 
Пурпӗрех Лена савӑнмасть. Ҫын хуйхи- 
шӗн савӑнас-и? Салампие телейсӗр 
тесе шутлать вӑл, ӑна мӗнпе те пулин 
пулӑшас, ырӑ тӑвас килет упӑн. Пӗр- 
кун ҫӗрле иккӗшӗ анкарти хыҫӗнче 
калаҫнӑ хыҫҫӑн Лена Салампие хӗр- 
хенчӗ те, юратрӗ те, тен, нихҫан та 
вӗсем ҫав каҫхи пек пӗр-пӗрне тӑванла 
ҫывӑх пулман пуль. Тен, вӗсене савни- 
йӗ ҫукки ҫапла ҫывӑхлатрӗ (хуйхӑ яла- 
нах ҫынсене пӗрлештерет)? Валерий 
фронтра вилнӗренпе Лена никама та 
юратман, апла вӑл хӑйӗн пӗртен-пӗр 
савнине никамран та хытӑрах юратнӑ. 
Салампи, акӑ, Валерий хыҫҫӑн такам- 
па ҫыхланса ача турӗ, апла вӑл Лена 
чухлӗ юратман, анчах мӗншӗн ун ҫулӗ 
ҫине тӑчӗ-ха, мӗншӗн хушша кӗчӗ? 
Айӑплӑ мар-и вӑл Лена умӗнче, вӑл 
унран Валерие туртса илесшӗн пул- 
марӗ-ши? Ҫакнашкал пур иккӗленӳллӗ 
хаяр шухӑш Лена пуҫне ҫӗмӗретчӗ, ан- 
чах халӗ вӑл урӑхла шухӑшлать. Са- 
лампи те ун пекех ачаран юратнӑ, 
анчах хӑй туйӑмне ҫынсенчен пытар- 
ма тӑрӑшнӑ, ҫав пысӑк туйӑм хӑех 
ҫиеле тухнӑшӑн кам айӑплӑ пултӑр-ха? 
Ҫитменне тата вӑл туйӑм Салампие те, 
Валерие те телей кӳме ӗлкӗреймерӗ. 
Лена та кӑштах айӑплӑ мар-ши вӗсем 
малтанрах пӗрлешейменшӗн? Мӗншӗн- 
ха вара уншӑн уйрӑмах пысӑк телей 
кирлӗ пулнӑ. Салампин пӗчӗккипе те 
ҫырлахмалла пулнӑ? Акӑ халь Салам- 
пи питӗ телейсӗр ӗнтӗ...

Вӗҫӗмсӗр тӑсӑлать хӗр шухӑшӗ, пӑт- 
ранать, ниепле те пӗр уҫӑмлӑ йӗр ҫине 
тухаймасть, ниепле те вӗҫне ҫитей- 
мест. Лена Салампие хӗрхенет те, ӳп- 
келет те, юратать те. Пуринчен ытла- 
рах, мӗнле пулсан та, юратать. Салам- 
пи ялги хӗрсенчен, Ленӑран хӑйӗнчен 
те кӑмӑллӑрах пуль, халиччен вӑл ни-

кама хаяр ятпа чӗнмен, йывӑр каласа 
кӳрентермен, халӑх ҫинче хӑйне питӗ 
лӑпкӑ, сӑпайлӑ тыткаланӑ, ваттисен 
сӑмахӗнчен иртмен, ҫапах ун ҫумӗнче 
темле вӑрттӑн вӑй лур, ҫав вӑй кашни- 
нех иментерет те, илӗртет те, лӑплан- 
тарать те, пӑшӑрхантарать те. Хали- 
ччен ялта Салампи ҫинчен япӑх калаҫ- 
манччӗ, пурте ӑна ҫирӗп хӗр тесе шут- 
латчӗҫ. Институтра ӑна пӗр студент 
араукари йывӑҫӗпе танлаштаратчӗ, тет. 
Мӗнле йывӑҫ вӑл, араукари, ӑҫта ӳсе- 
кенскер? Лена ӑна пӗлместчӗ, пӗрре- 
хинче, сӑмах майӗн тенӗ пек, кӳршӗ 
колхозри садоводран, Семен Саланов- 
ран, ыйтса пӗлчӗ. Араукари кӑнтӑр 
енче ӳсекен йывӑҫ иккен, вӑл питӗ 
йӗплӗ, ҫавӑнпа ун ҫине пӗр кайӑк та 
лараймасть, унӑн турачӗсене те никам 
хуҫаймасть, тет. Салампи те Ленӑшӑн 
халиччен ҫав тӗлӗнмелле йывӑҫ пекех 
туйӑнатчӗ, анчах халь ӑна араукарипе 
танлаштараймӑн ӗнтӗ.

— Елен, эсӗ халӗ те тумланман 
тем?—терӗ тултан кӗнӗ амӑшӗ.— Сана 
паҫӑрах клуба пыма чӗнсеччӗҫ... Аҫу 
та унта кайрӗ пулмалла, тем, пуху 
пулать, терӗ-и ҫав? Апат ҫимесӗрех 
тухса кайрӗ. Пуху тесен...

— Халех, анне... Собрани мар, 
агрокружок занятийӗ пулать. Кӗҫӗр 
Салампи доклад туса памалла, теҫҫӗ.

«Салампи» тенӗрен амӑшӗ тем ка- 
ласшӑнччӗ пулас та — каламарӗ.

Лена аттине хывса боти тӑхӑнчӗ, 
тумланчӗ, тӗкӗр умне пырса тӑчӗ те 
кӗске сарӑ ҫӳҫне берет айне тирпейле- 
се пуҫтарчӗ, вара васкамасӑр пӳртрен 
тухса кайрӗ.

— Ытла ҫӗрлене юлса ан ҫӳре, хӗ- 
рӗм, тем тӗлне пулӑн... Ҫылӑх вӑл 
ҫири кӗперен те ҫывӑх,— тесе юлчӗ 
амӑшӗ. Вӑл ҫакна Салампи ҫинчен аса 
илтерсе каланине Лена тӳрех сисрӗ.

«Ан хӑра, анне, маншӑн, хамӑнне 
хам пӗлетӗп», тесшӗнччӗ вӑл, анчах 
ним те шарламарӗ.

Клубра халӑх нумаях мар-ха, пухӑн- 
са ҫитмен. Лена ашшӗ, пӗр пухуран та 
юлманскер, яланхи йӑлипе чи малтан 
килнӗ пулас, кӑмака ҫумӗнче пӗчченех 
чӗлӗм туртса ларать. Ҫамрӑксем хы- 
ҫалти тӗттӗмрех кӗтессе вырнаҫнӑ, тем 
пирки ахӑлтатсах кулаҫҫӗ. Лена вӗсем 
патне пырса ларчӗ.

Таруҫпа Маруҫ иккӗшӗ те пӗр пек 
тумланса килнӗ: шурӑ ҫӑм тутӑрпа, 
шурӑ чуссӑнккипе, хура сӑхманпа. Ик- 
кӗшӗ те питӗ хаваслӑ, чӑх кӑтикленӗ 
пекех ахӑлтатса кулаҫҫӗ. Павӑл вӗсене 
тем каласа култарать. Лена пырсан, 
вӑл калама чарӑнчӗ, хӗре саламласа 
алӑ тытрӗ. Чӗмсӗр Виктор пӗр сӑмах- 
сӑрах, ирӗксӗртереххӗн тенӗ пек ҫеҫ, 
алӑ пачӗ.

— Лена, эсӗ пӗлме кирлӗ: Салампи 
час килет-и?—ыйтрӗ Маруҫ ытахальтен 
кӑна. Шурӑ тутӑр ҫыхнипе унӑн пичӗ 
пушшех хӗрлӗ курӑнать, тулли кӗлетки 
хускалмассерен сӑхман пӗрмечисем 
ҫурӑлса каяссӑн туйӑнаҫҫӗ,— сӗлӗ кӗл- 
тине ытла пысӑк тусан, ҫыххи ҫапла 
чӑтаймассӑн туйӑнать.

— Чӑнах та, Лена, эс пӗлместни?— 
ыйтрӗ ҫамрӑк Таруҫ та. Шурӑ тутӑр 
ҫыхнипе унӑн ҫӳхе пичӗ пушшех шур- 
рӑн курӑнать, ҫинҫешке кӗлетки ача- 
сем ҫыхнӑ пӗчӗк ыраш кӗлти пек 
гуйӑнать.

— Эсир пӗлмен хыпар та пур-и 
ялта?—терӗ Павӑл, тӗртсе; унӑн ҫивчӗ 
чӗлхи туссене те шеллесех тӑмасть. 
Тус-хӗрсем ӑна куншӑн кӳренчӗҫ пу- 
лас, шӑпӑртах пулчӗҫ, Виктор ҫакна 
кура кӑштах йӑлкӑшса кулчӗ.

— Аҫтан пӗлем эпӗ, тен, часах ки- 
лӗ-ха,— терӗ Лена кӑмӑлсӑррӑн. Хӗр- 
сем Салампи ҫинчен юриех сӑмах 
хуокатнине сиссен, вӑл сасартӑк пӑшӑр- 
ханчӗ. Анчах ку чечекӗ кӑна пулнӑ- 
мӗн, акӑ кӗҫех ҫырли те пиҫе пуҫларӗ.

Маруҫпа Таруҫ чӗнмесӗр ларчӗҫ- 
ларчӗҫ те пӗр харӑсах: «Салампи» — 
тесе ячӗҫ, унтан иккӗшӗ те пӗр-пӗрне 
чӑрмантарас мар тесе, калас сӑмахнех 
каламарӗҫ.

— Калӑр тата, мӗн чарӑнтӑр? Пӗр 
пуҫланӑ сӑмаха каламасан, вилме вырт- 
сан виҫ кун вилеймесӗр асапланать, 
теҫҫӗ,— тӗртсе илчӗ чараксӑр чӗлхеллӗ 
Павӑл.— Пӗрерӗн калаҫӑр, мӗн эсир, 
стройри салтаксем командира саламла- 
нӑ пек, харӑс калаҫатӑр?

— Салампи халӗ те ачин ятне ҫыр- 
тарма сельсовета пыман, тиҫ,— пӑшӑл- 
татса каларӗ Таруҫ.

— Мӗн ҫыртаран унта, ачин ашшӗ 
камне пӗлмесӗр? Ашшӗ камне пӗлмест, 
титӗҫ! Вӗлтӗрен ӑшӗнчен тупнӑ 
мар-и?—хытах каларӗ Маруҫ, анчах

хӑй ҫине Виктор хаяр куҫпа пӑхнине 
асӑрхарӗ те шӑпланчӗ, хулӑн тутине 
тутӑр вӗҫӗпе хупларӗ.

«Карма ҫӑвара тутӑр карса та ча- 
раймӑн», шухӑшларӗ Лена тарӑхса, 
вара пат татса каларӗ:

— Мӗн тума кирлӗ сире ашшӗ? 
Ачан амӑшӗ пур!

Каларӗ те — урӑх хӗрсен ушкӑнне 
куҫса ларчӗ.

— Эс анчах уш...— тупӑннӑ сарпи- 
ке!—терӗ Маруҫ, вӗтӗлтетсе. Елӗк хӑй 
Салампие чӑтма пултараймастчӗ, Ва- 
лери пирки кӳлешетчӗ, халӗ Салампи 
майлӑ пулма тӑрӑшать.

— Ахаль ҫавнашкал шӑрчӑк вӑл, 
пурин ҫине те тарӑхса ҫӳрет, — пӑ- 
шӑлтатса илчӗ Таруҫ. Пӗччен чух вӑл 
Лена пирки кун пек каламӗччӗ-и, тен, 
халӗ тусӗн кӑмӑлӗшӗнех каларӗ.

— Тарӑхтӑр-иҫ, пирӗншӗн пулсан 
мӗн? Ик айкки те тӑвайкки,—терӗ Ма- 
руҫ хыттӑнах, хӑй ҫав хушӑрах Виктор 
еннелле шиклӗн пӑхса илчӗ. Юрать, 
лешӗ илтеймерӗ: вӑл хӑйӗн тусӗпе 
шахмӑтла выляма пуҫларӗ, халь ӗнтӗ 
унран пӗр сӑмах та илтеймӗн. Павӑлӗ 
те хӗрсен сӑмахне хӑлхана чикмест, 
пӗрмай хӑй калаҫать.

Клуба халӑх пухӑнса ҫитсен тин 
Салампи килсе кӗчӗ. Лена ӑна алӑк 
умӗнче ӑнсӑртран хирӗҫ пулчӗ те хӑй 
сисмесӗрех йӑлкӑшса кулса алӑ пачӗ. 
Салампи ӑна кӑмӑллӑн саламларӗ.

— Кӗтсе те ывӑнтӑр пулӗ, час ки- 
леймерӗм: ачана чӑпӑл турӑм та..г

Лена чӗрине каллех ҫак сӑмах пӑ- 
чӑртаса илчӗ.

Салампи сцена хыҫӗнчи пӗчӗк пӳлӗ- 
ме кӗчӗ те пальтоне хывса ҫакрӗ, че- 
чеклӗ хӗрлӗ тутӑрне салтса, ҫивӗтне 
пуҫ тавра кӑшӑлласа ҫыхрӗ. Лена ӑна 
ҫак пӗчӗк пӳлӗмре тумланнине сахал 
мар курнӑ. Спектакльсем лартнӑ чух 
вылякансем ҫак пӳлӗмре тумланатчӗҫ. 
Салампи ун чухне яланах хаваслӑн ку- 
латчӗ е хуллен юрлатчӗ. Акӑ халӗ вӑл 
шӑпах, хаваслӑ та мар, ытлашши сал- 
хуллӑ та мар. Сцена ҫине тухас умӗн 
кӑна вӑл кӑшт ҫеҫ палӑрмалла йӑл- 
кӑшса кулчӗ.

— Пултарӑп-ши, Лена?
— Ой, эсир те пултараймасан 

вара! — терӗ Лена хаваслӑн, хӑй ҫа-

Ю рӑ уя вӗ  ум ӗн

Ешӗл уҫланкӑра хут купӑс сасси чӗрене ҫӗклентерсе хитрен янӑрать. 
Часах пӗрисем карталанса тӑраҫҫӗ, теприсем харӑслатса алӑ ҫупма пуҫ- 
лаҫҫӗ те, ташӑ ҫеми такмаклаҫҫӗ.

Ушкӑн варрине шур акӑш пек чипер хӗрсем ярӑнса тухаҫҫӗ. Маттур ! 
каччӑсем те вӗсенчен юлмаҫҫӗ. Ҫамрӑксем чӑвашла та, вырӑсла та, 
украинла та, тутарла та ӑста ташлаҫҫӗ.

Кӗҫех юрӑ уявӗ ҫывхарать. Ҫамрӑксем каҫсерен районти культура 
ҫуртне пухӑнса репетицисем ирттереҫҫӗ. Анчах паян, канмалли кун, вӗ- 
сем пӑчӑ пӳлӗмре ларасшӑн мар. Ҫуллахи илем, ешӗл вӑрман илӗртет 
вӗсене. Канмалли кун ир пуҫласа каҫчен вӑрманта юрӑ-кӗвӗ шӑранать. 
Ҫамрӑксем ӗҫре кӑна мар, юрӑ уявӗнче те мала тухасшӑн тӑрӑшаҫҫӗ.

У к е р ч ӗ к р е :  Красноармейски ҫамрӑкӗсем канмалли кун вӑрманти 
уҫланкӑра юрӑ уявне хатӗрленеҫҫӗ.

П. Ефремов фотоӳкерчӗкӗ.

вӑнтах вӑтанса хӗрелсе кайрӗ: «Мӗн- 
шӗн-ха эпӗ ӑна «эсир» терӗм?»

— Пултаратӑн, Салампи!
«Иксӗмӗр ҫинчен ҫынсем тӗрӗс мар

шутлаҫҫӗ. Эсӗ ман тӑшман мар, эпӗ 
сана юрататӑп, нихҫанхинчен хытӑрах 
юрататӑп!» терӗҫ Ленӑн ҫырӑ куҫӗсем.

— Пултаратӑн, Салампи!
«Тавах сана, ырӑ кӑмӑллӑ тусӑм!! 

Эпӗ сана кӳренместӗп, тӑшман тесе те 
шутламастӑп. Эсӗ халӗ ман ҫине ырӑ 
куҫпа пӑхн.и мана питӗ савӑнтарать, 
ҫапах эпӗ мӗн шухӑшланине эсӗ йӑл- 
тах пӗлес пулсан, пӗр каҫрах ватӑлса 
кайӑн!» терӗҫ Салампин пысӑк кӑвак 
куҫӗсем; хӑй ним те каламарӗ, темшӗн 
сылтӑм куҫхаршине вӑта пӳрнипе хул- 
лен сӑтӑрса илчӗ те сцена ҫине тухрӗ.

Унӑн докладне Лена пӗр сӑмах сик- 
терми итлесе ларчӗ. Пирӗн ҫӗршывра 
мичуринла наука морганистла-вейст- 
манистла суя наукӑна ҫӗнтерни ҫинчен 
Салампи питӗ лайӑх каласа пачӗ. Сӑ- 
мах майӗн вӑл кӳршӗ колхозри паллӑ 
садовода Саланова та аса илчӗ, унӑн 
ӗҫӗнчи ҫӗнӗ меслетсем ҫинчен, колхоз 
садӗнче ҫӗнӗ сортлӑ улмуҫҫисем ӳсте- 
ресси пирки нумай каларӗ. Малтанах 
вӑл питӗ пӑлханчӗ, юлашкинчен хӗрсе 
кайрӗ те докладне хӗрӳллӗн вӗҫлерӗ. 
Лена пуринчен малтан алӑ ҫупса ячӗ... 
Унтан колхозниксем Салампие ыйту- 
сем пама тытӑнчӗҫ, никамран ытларах 
Лена ашшӗпе Павӑл нумайрах ыйтса 
пӗлме тӑрӑшрӗҫ...

Агрокружок занятийӗ питӗ лайӑх 
иртрӗ. Ваттисем тухса кайсан, клубра 
ҫамрӑксем кӑна юлчӗҫ. Виктор таҫтан 
купӑс туртса кӑларчӗ, никам ҫине пӑх- 
масӑр, ташӑ ҫемми туртса ячӗ. Ҫам- 
рӑксем малтанах вырӑнтан хускалма- 
рӗҫ, шарламарӗҫ.

— Хамӑн пуҫласа парас пуль, ман 
ура ҫӑмӑл пулаканччӗ,—терӗ те Павӑл, 
ташӑ картине шуса-юхса тухрӗ. Ахаль 
чухне шавлама юратаканскер, ташӑра 
вӑл нихҫан та тӑпӑртатса шав тумасть, 
вӑл ташламасть—мамӑк тӳшек ҫийӗн 
утать, тейӗн; салтак аттисем кӗмсӗртет- 
меҫҫӗ, хушӑран ҫеҫ, пӗр вырӑнта ҫав- 
рӑннӑ чух, кӑштӑртатса илеҫҫӗ, вӑрӑм 
шинель арки варкӑшать... Ҫӑмӑллӑн, 
вӗҫнӗ пек ташлать Павӑл, анчах тем- 
шӗн, ҫиле хирӗҫ пыракан ҫын пек, 
хӑяккӑн ташлать, аллисене хӗрарӑм 
пек саркалать.

Павӑл ташласа пӗтерчӗ те хӗрсене 
йӗркипе ташлатма пуҫларӗ. Черет Ма- 
руҫ тӗлне ҫитсен, лешӗ хӗрсем хушши- 
не пытанма тӑчӗ, анчах ӑна Павӑл 
вӑйпах каялла сӗтӗрме тытӑнчӗ. Мару- 
ҫа вӑйпа сӗтӗрсе кӑларма пайтах ҫӑкӑр 
ҫиес пулать,—ик-виҫӗ каччӑ ӑна аран- 
араи туртса кӑларчӗҫ. Маруҫ яланах 
ҫапла турткаланса тӑма юратать, пӗр 
ташлама тытӑнсан вара — чарса та 
чарӑнмасть. Вӑл ик-виҫӗ хут хӗрсем 
хушшине тарса кӗме хӑтланчӗ, ӑна 
пурпӗрех ташӑ картине туртса кӑлар- 
чӗҫ, пурте алӑ ҫупма, шавлама пуҫ- 
ларӗҫ.

— Ташла тата! Мӗн?!.—терӗ чӗмсӗр 
Виктор, купӑсне йалтанхинчен те хы- 
тӑрах тӑсса.

— Эп ку ҫемӗпе ташлама пӗлмес, 
чӑваш кбвви кала!—терӗ Маруҫ, сав- 
нийӗ еннелле ӳпкелешсе пӑхса.

Виктор тарӑхса кайрӗ: мӗнпурӗ те 
икӗ ҫемӗ ҫеҫ калама пултарать вӑл — 
ҫул ҫемми те вырӑсла ташӑ ҫемми,— 
ҫавӑнпа халӗ ним чӗнмесӗр купӑсне 
сак ҫине лартрӗ. «Ташла пӗлмене— 
ҫемӗ килӗшмест», терӗ мӑкӑртатса.

Павӑл ҫавӑнтах Кольӑна чӗнсе илчӗ 
те купӑс тыттарчӗ, лешӗ именчӗклӗн 
кулкаласа, купӑса ҫӑмӑллӑн тӑсса 
ячӗ. Маруҫ, йывӑр лав пек, хуллен 
тапранса кайрӗ, унтан хӗрсе-хӗрсе 
пычӗ, тем тӗрлӗ ҫаврӑнма пуҫларӗ. 
Аҫтан вӑйӗ тухать-ши — ҫур сехет 
чухлӗ ташларӗ пуль, ҫаплах чарӑнма 
шутламасть-ха. Хай, ҫимес текен ҫичӗ 
кукӑль ҫинӗ пек... Купӑсҫӑ паҫӑрах 
хашкакан пулчӗ ӗнтӗ, аран-аран турт- 
калашса ларать, ҫамрӑксем те вӑрттӑн 
кулма, шӳтлеме тытӑнчӗҫ, Виктор та 
вӑтанма пуҫларӗ—Маруҫ ҫаплах авӑн 
ҫапнӑ пек илтерет, кулмасӑр, хавас- 
ланмасӑр, пӗр-пӗр пысӑк ӗҫ тунӑ пек 
тӑрӑшса, никам ҫине пӑхмасӑр таш- 
лать,— урай хӑмисем чӗтренеҫҫӗ кӑна. 
Лена хыҫҫӑн ҫамрӑксем тепӗр хут алӑ 
ҫупса ярсан тин, вӑл ташласа тӑран- 
масӑрах чарӑнчӗ.

«Эс анчах уш...»—шухӑшларӗ Ма- 
руҫ, кулкаласа алӑ ҫупакан Лена 
ҫинелле кӑмӑлсӑр пӑхса.

Черет йӗркипе Лена та ташлама 
тухрӗ. Вӑл ӗҫри пекех тирпейлӗ, ар- 
ҫын пек ҫирӗп ташлать, боти кӗлипе 
«саккӑрла ҫаптарать». Ташша вӗҫлес 
чух вӑл сасартӑках пӑлханса кайрӗ: 
«ун хыҫҫӑн черетпе Салампие кӑлар- 
малла. Ташлӗ-ши вӑл, ташламӗ-ши? 
Мӗншӗн юлнӑ-ши вӑл пӗреххут ташла- 
ма! Юрать-и халь ӑна ҫамрӑксемпе 
пӗрле савӑнма-кулма?» шухӑшласа 
илчӗ хӗр, анчах ку иккӗленӳ самантлӑ- 
ха ҫеҫ пычӗ. Лена Салампи умне пыр- 
са ура тапрӗ.

Шавлакан ҫамрӑксем шӑпланчӗҫ, 
никам та хальхинче алӑ ҫупмарӗ, кул- 
марӗ. Коля купӑсне тӑрӑшарах, хитре- 
рех калама тытӑнчӗ. Лена ҫакна тӳрех 
сисрӗ те ҫамрӑк купӑсҫӑ ҫинелле тин- 
керсе пӑхрӗ. Лешӗ, Салампи ташӑ кар- 
ти варрине тухсан, хӗр пек хӗрелсе 
кайрӗ, питӗнчи чӗкеҫ шатрисем палӑр- 
ми пулчӗҫ, куҫӗсем ҫӑлтӑр пек йӑл- 
кӑшма пуҫларӗҫ. «Мӗнле юратать вӑл 
Салампие, мӑнтарӑн!» ирӗксӗрех шу- 
хӑшларӗ Лена. Салампи ташланӑ чух 
ӗлӗкрех кӗвӗҫкелетчӗ вӑл, анчах кӗҫӗр 
темшӗн именсе, Салампишӗн вӑтанса 
ларать. «Мӗншӗн ташлать вӑл: хӑйне 
хисепе хумасть-и е пире ҫын вырӑнне 
шутламасть? Ҫын умне тухса ҫӳреме 
намӑс чухне мӗнле хӑйне хӑй ҫапла 
ирӗклӗн, ҫӑмӑллӑн тыткалама пулта- 
рать?» Лена ҫамрӑксем ҫине пӑхса 
илчӗ — пурте шӑпах, тӗлӗннӗ пекрех 
лараҫҫӗ. Маруҫ кӑна Таруҫа:

— Ай, кур-ха, Коля Салампие ҫисе 
ярас пекех пӑхса ларать,— терӗ пӑшӑл- 
татса. Вара шӑпӑртах пулчӗҫ. Ҫак са- 
мантрах Лена тӳсме ҫук вӑтанса, та- 
рӑхса кайрӗ, ӑна такам сивӗ шывпа 
сапнӑ пек туйӑнчӗ: Салампи ташласа 
пӗтерчӗ те Таруҫ умне пырса тапрӗ, 
лешӗ, унран хӑранӑ пек пулса, Маруҫ 
хыҫне пытанчӗ, Маруҫӗ тӑчӗ те хӑйӗн 
тусне ҫавӑтса алӑк патнелле уттарчӗ,— 
никам та вӗсене тытса чарма астумарӗ. 
Салампи пӗчченех ташӑ карти варрин-

че пӗр самант тӗлӗнсе хытса тӑчӗ. 
Тен, ҫак самантра вӑл ҫӗр тӗпне анса 
кайма та хатӗрччӗ пуль. Акӑ вӑл 
сылтӑм куҫхаршине хуллен сӑтӑрса 
илчӗ те ташӑ картинчен тухрӗ. «Мӗн- 
шӗн вӑл куҫхаршине сӑтӑрать-ха1 
Елӗк ун пек марччӗ-ҫке?» ыйтрӗ хӑ- 
йӗнчен хӑй Лена, ним шутлама пӗл- 
месӗр.

Ташӑ картине каллех Павӑл тухрӗ, 
вӑл юриех кулӑшла ташлама тытӑнчӗ, 
анчах Лена ун ҫине ҫаврӑнса та пӑх- 
марӗ: Салампипе Кольӑна хытӑ сӑнарӗ. 
«Салампи!»—теҫҫӗ Коля куҫӗсем,—эпӗ 
сана пурспӗрех ытараймастӑп... ытарай- 
мастӑп... эсӗ такамран та ырӑ, таса, 
илемлӗ!» Лена ӑна ҫапла ӑнланчӗ.

Салампи кӑштах ларчӗ те, ҫамрӑк- 
сем Павӑл ташшинчен кулма пуҫла- 
сан, ҫын сисиччен тӑрса, алӑк патнел- 
ле утрӗ, ӑна Ленӑпа Коля ҫеҫ асӑрха- 
рӗҫ. «Эсӗ такамран та лайӑх!.. Эсӗ 
пурпӗрех айӑпсӑр!.. Эпӗ саншӑн чунӑ- 
ма парӑттӑм!» тесе кӑшкӑрчӗҫ купӑсҫӑ 
куҫӗсем, анчах ӑна Лена ҫеҫ чунӗпе 
илтсе ӑнланчӗ...

Салампи тухса кайнӑ чух Коля ку- 
пӑс калама чарӑнчӗ.

— Мӗн эсӗ?—терӗ ӑна Павӑл.—Мӗн, 
походри салтак пек, на ходу ҫывӑра- 
тӑн!.. Ывӑнтӑн пулсан, пар Виктора — 
ваттисене асӑнса калатӑр пӗрре!..

Виктор, тунсӑхласа ларнӑскер, хӑй 
пӗлнӗ пӗртен-пӗр ташӑ ҫеммине хавас- 
лӑн туртса ячӗ, вара пӗрмай пӗр тӳме- 
сем ҫинех икӗ пӳрнипе пусса, ҫемме 
ним улӑштарми, йӑлӑхтармалла пӗр 
пек калама пуҫларӗ...

Лена киле пӗчченех таврӑнчӗ. Ҫур- 
ҫӗр иртнӗ пулин те, килтисем ҫывӑр- 
ма выртман-мӗн, ашшӗ Салампи док- 
лад тунине мухтаса ларать. Ун йӑли 
ҫапла: пухусенче кам мӗн калаҫнине 
киле килсен йӑлтах арӑмне каласа кӑ- 
тартать. Хӗрӗ салхуллӑ килсе кӗнине 
те асӑрхамарӗ вӑл, амӑшӗ кӑна сисрӗ. 
Ҫывӑрма выртсан та хӗрӗ час лӑплан- 
марӗ, вӑл час-часах йывӑррӑн сывла- 
нине кӑмака ҫинчи амӑшӗ илтсех 
выртрӗ, анчах ним те шарламарӗ... 
Ыран та ыйтса оӗлӗ-ха! Хӗрупраҫ 
хуйхи-суйхине амӑшӗн пӗлмеллех, ун- 
сӑр мӗнле пултӑр...

Ленӑна ҫаплах пӗр шухӑш канӑҫ па- 
масть. Мӗн шутларӗ-ши Салампи, ташӑ 
карти варринче пӗччен тӑнӑ чух? Мӗн 
шутлать-ши халь вӑл килӗнче, ҫывӑ- 
рать-ши е манашкалах асапланса выр- 
тать-ши? Пӗлнӗ-ши вӑл ялйыш хӑйне 
ҫапла кӗтсе илессе?

«Сад эрни» питӗ лайӑх иртрӗ. Кол- 
хозниксемпе пӗрле шкул ачисем те 
колхоз садӗнче тӑрӑшса ӗҫлерӗҫ — 
ҫӗнӗрен икӗ пин кӑк йывӑҫ лартрӗҫ. 
Ватӑ садоводсемпе пӗрле Салампи пӗр 
уйрӑлмасӑр ӗҫлерӗ, тӗрӗссипе, мӗнпур 
ӗҫе вӑл йӗркелесе ертсе пычӗ. Юратса 
тунӑ ӗҫ кирек кама та уҫӑлтарать, ха- 
васлантарать — Салампи те ҫак кун- 
сенче малтанхинчен хаваслӑрах пек 
туйӑнчӗ. Лена унтан уйрӑлма та пӗл- 
мерӗ. Иккӗшӗ вӗсем пӗр-пӗрне хӑнӑх- 
са ҫитрӗҫ, нихҫанхинчен те лайӑхрах 
килӗштерекен пулчӗҫ. Ҫамрӑксем те 
нумайӑшӗ Салампи ҫывӑхнерех пулма 
тӑрӑшрӗҫ, шкул ачисем вара ун тав-

рах явӑҫса, шавласа ӗҫлерӗҫ. Пӗр каҫ- 
хине, садран таврӑннӑ чух, Салампи 
Ленӑна хӑйсем патне калаҫса ларма 
чӗнчӗ. Ҫул юппинче уйрӑлас умӗн те- 
лейлӗн кулса каларӗ:

— Лайӑх ҫынсем пирӗн, Лена, ырӑ 
ялйыш! Ҫавӑнпа эпӗ вӗренсе тухсан та 
хамӑр ялах ӗҫлеме килес тетӗп.

Лена нимех те калаймарӗ, Салампи 
ялйышпа кӑмӑллӑ пулни ӑна хӑйне те 
савӑнтарчӗ. Килне ҫитсен вӑл хӑпӑл- 
хапӑл апат ҫирӗ, тумланчӗ те Салампи- 
сем патне тухса кайрӗ.

— Ытла ҫӗрлене ан юл, тем курас- 
илтес пур сирӗнпе... Ҫылӑх вӑл ҫири 
кӗперен те ҫывӑх,— тесе юлчӗ кӑмака 
ҫинчи амӑшӗ. Ашшӗ чӗнмерӗ, тухса 
каякан хӗрӗ ҫине куҫлӑх урлӑ пӑхса 
илчӗ те каллех хаҫат вулама пикенчӗ.

Лена пырса кӗриччен Салампи пӗ- 
чӗк Валерике шыва кӗртрӗ те ҫывӑрма 
вырттарчӗ, хӑй пуҫ ҫума тытӑнчӗ. 
Амӑшӗ паян кӑшт вӑй илнӗ пек пулчӗ, 
халӗ харлаттарсах ҫывӑрать. Салампи 
пуҫ ҫуса пӗтерчӗ, пӳрте тирпейлерӗ, 
вара ҫӳҫ уҫма тӗкӗр умне ларчӗ. Алӑ- 
ка шаккани илтӗнсен, пысӑк тутӑр 
пӗркенсе, ҫенӗке чупса тухрӗ.

— Ой, Леночка! Килместӗн пуль 
тесе хӑраттӑм... Ан ятла, кӗр. Хывӑн, 
ак ҫакӑнта ҫак пальтона, кӳр ҫакса 
ярам...

Пальто ҫакма кармашнӑ чух тутӑрӗ 
сӗвӗнсе ӳкрӗ те, йӗпе ҫӳҫӗ йӑрӑс пӗвӗ 
тӑрӑх хумлӑн-хумлӑн саланса кайрӗ, 
пӗтӗм кӗлеткине хупласа хучӗ. «Мӗн- 
ле илемлӗ!» ирӗксӗрех шухӑшларӗ 
Лена. Елӗкрех вӑл ҫак илеме курса 
кӗвӗҫетчӗ, халӗ ак хӗпӗртет. Анчах ун 
савӑнӑҫне ӗненӗ-ши Салампи? Акӑ вӑл 
вӑрӑм ҫырӑ ҫӳҫне тураса уҫрӗ те 
ҫивӗтлеме тытӑнчӗ.

— Икӗ ҫивӗт туса пуҫ тавра ҫых- 
ха, Салампи, питӗ килӗшет сана,— 
терӗ Лена йӑлӑннӑ пекех.

— Килӗшнине мӗн калӑн ӗнтӗ,— 
йӑлкӑшса кулчӗ Салампи, хӑй ҫапах та 
икӗ ҫивӗт тума пуҫларӗ.— Кӗнекесем 
пӑхса лар-ха унччен эсӗ, Лена, эпӗ 
часах...

— Санӑн лайӑх кӗнекесем нумай,— 
терӗ те Лена пӗр кӗнекине уҫрӗ.— Се- 
мен Саланов алӑ пуснӑ-ҫке кунта!

— Эпир унпа пӗрле вӗрентӗмӗр. 
Питӗ лайӑх каччӑ.

— Пӗлетӗп. Хамӑр сад валли са- 
женецсем илме кайсан куркаласа 
калаҫнӑччӗ.

«Ҫавӑ мар-ши?—шухӑшларӗ сасар- 
тӑк Лена.— Мӗншӗн кӗнекесем парне- 
летӗр-ха, сахал-им пӗрле вӗренекен 
хӗр, пурне те парне парса ҫитерей- 
мӗн... Ҫук, вӑл пулма кирлӗ мар, унӑн 
хӑйӗн «фаукарийӗ» пур»...

Кӗнеке хушшинчен сасартӑк сӑн- 
ӳкерчӗк тухса ӳкрӗ, Салампи ӑна вӑрт- 
тӑнрах ҫӗре пуҫтарса хума астуман 
пулас.

— Ку мӗнле каччӑ, питӗ салхуллӑ 
сӑнлӑскер? Ах, ҫӳҫӗсем мӗнле вӑрӑм, 
поэт пекех. Кулмасӑр пӑхса ларать, 
такам ҫине тарӑхнӑ пек... Эпӗ ҫакнаш- 
кал серьезнӑй каччӑсене юрататӑп. 
Кам вӑл?—-терӗ Лена, лӑпкӑнрах кала- 
ма тӑрӑшса, анчах чӗри кӑртах сикрӗ.

«Ҫакӑ! Мӗн тесен те ҫаках, чун си- 
сет»,—шухӑшларӗ хӑй ҫавӑнтах. Са- 
лампи ун шухӑшне сисмесӗр каларӗ:

— Анатолий Алмазов вӑл, ҫамрӑк 
композитор, питӗ талантлӑ, теҫҫӗ пур- 
те. Халӗ Хусанта консерваторире вӗре- 
нет.

«Апла ҫаках иккен!» — шухӑшларӗ 
Лена.

— Мӗнле майпа паллашма пултар- 
тӑн унпа?

Салампи, пӗр самант Лена куҫӗнчен 
пӑхса, чӗнмесӗр тӑчӗ, унтан васкаса 
каларӗ:

— Валерий тусӗ вӑл. Маньчжурире 
иккӗшӗ пӗрле ҫапӑҫнӑ... Эсӗ пӗлме 
кирлӗ: Валерий ун ҫинчен ҫырса пӗл- 
терместчӗ-им?

«Валерий Маньчжурирен ман пата 
ҫырман, сан пата ҫырма пуҫланӑ», тес- 
шӗнччӗ Лена, анчах калаймарӗ: халь 
тин мӗншӗн тапратас ӗнтӗ ӑна, пӗр 
лӑпланнӑ сурана ма ыраттарас?..

Халиччен ялта Ленӑна питӗ хӑюллӑ, 
харсӑр хӗр тесе шутлатчӗҫ, халӗ акӑ 
вӑл хӑйӗн телейне туртса илме тӑнӑ 
хӗр умӗнче те сӑмах чӗнеймест, тӳрӗ 
сӑмаха та калама хӑяймасть. Хӑрав- 
ҫӑлӑх-и ку е икӗпитленни-и? Ҫук, 
вӑл та, ку та мар. Салампие хур тӑвас 
килмест унӑн, сӳннӗ вута тепӗр хут 
чӗртес килмест. Валерий сывах тав- 
рӑннӑ пулсан, тен, Лена ҫак пӳрте ура 
ярса пусас та ҫукчӗ пуль, акӑ халӗ 
ӑна ҫакӑнта килмесен урӑх ниҫта кай- 
ма пултарассӑн та туйӑнмасть, Салам- 
пирен лайӑхрах тус тупаяс ҫук пек 
туйӑнать. Ҫапах иккӗшин хушшинче 
тата тепӗр чӑрмав пур. Лена ӑна пӗ- 
лесшӗн мар пек пулма тӑрӑшать, ман- 
ма шутлать, анчах лешӗ канӑҫ памасть. 
Акӑ вӑл канӑҫсӑрлӑх сӑлтавӗ каллех 
чӗрене пӑчӑртать...

Пӗчӗк Валерик йынӑшса вӑранчӗ 
те ҫийӗнчи утиялне сирсе пӑрахрӗ. 
Салампи ӑна пуҫӗнчен лӑпкаса каллех 
ҫывратса ячӗ.

«Кам ун ашшӗ? Валерий-и? Вӗсем 
иккӗшӗ хӗрӗх пиллӗкмӗш ҫул станцӑра 
тӗл пулнӑ, теҫҫӗ... Анчах ачи Валерий 
сӑнлӑ мар. Тен, Саланов?.. Тен, лешӗ, 
композиторӗ?..»'

Халь ӗнтӗ кӳлешме сӑлтавӗ те ҫук 
темелле, анчах мӗншӗн Ленӑн чунӗ 
ыратать? Вилнӗ савнине те кӳлешме 
пулать-им? Валерипе Ленӑна савнисем 
вырӑнне никам та хуман, ахаль лайӑх 
юлташсем, кӳршӗсем, тетчӗҫ. Валерий 
хӑй те ҫаплах шутлатчӗ пулас. Анчах 
Ленӑн хӗр ӗмӗрӗ пӗр уншӑн кӑна ирт- 
мерӗ-ши? Салампипе Валерий пӗрле 
ҫӳремен пулин те, пӗр-пӗрин патне 
ачаран ҫырусем ҫырман пулин те, вӗ- 
сене пурте мӑшӑр тетчӗҫ! Мӗншӗн? 
Аҫта-ха сӑлтавӗ?

— Ашшӗ мӗнлескер, студентах-и?— 
сасартӑк, хӑй те сисмесӗрех персе ячӗ 
Лена.

— Хам та пӗлместӗп,— терӗ Салам- 
пи, айӑпа кӗнӗ ҫын пек, кулас килме- 
сӗр кулса. Ҫавӑнтах сылтӑм куҫхар- 
шине вӑта пӳрнипе хуллен сӑтӑрса 
илчӗ.

Лена куҫӗсем чарӑлса кайрӗҫ, вӑл 
хӑй мӗн илтнине те ӗненесшӗн пулма- 
рӗ. Мӗнле? Ача ашшӗ камне те пӗл- 
мелле мар-и???

Чечеклентӗр 
егиӗл сад

Шкулсенче экзаменсем иртнӗ ӗнтӗ, 
классем те пуш-пушах. Унта халӗ яланхи 
пек ача-пӑча сасси те илтӗнмест.

Анчах ку вӑхӑтлӑха кӑна. Ҫуллахи ка- 
никулсем пуҫланчӗҫ пулин те, ачасем пур- 
пӗрех шкултан, юратнӑ вырӑнсенчен уйрӑ- 
лаймаҫҫӗ.

Темиҫе ҫул каялла шкул пахчине ҫам- 
рӑк йывӑҫсем лартнӑччӗ. Халь вӗсем чы- 
лаях ӳснӗ ӗнтӗ. Ҫапах та йывӑҫсене ҫулла 
тирпейлӗн пӑхса ӳстермелле.

Красноармейски вӑтам шкулӗнчи 6-мӗш 
«Б» класра вӗренекенсем йывӑҫ пахчине 
ҫав тери юратаҫҫӗ. Вӗсем кунта ботани- 
кӑпа вӗрентекен Марифа Алексеевна Ти- 
мофеева ертсе пынипе йывӑҫсем мӗнле 
ӳснине тӑтӑшах сӑнаса тӑраҫҫӗ, тӗрлӗ 
опытсем ирттереҫҫӗ. Каникул вӑхӑтӗнче 
ирттернӗ опытсем каиран вӗренӳре кирлӗ
пуласса вӗсем лайӑх ӑнланаҫҫӗ.

Луиза Юрьевӑпа Миша Михайлов пио- 
нерсем шкулти йывӑҫ пахчинчи йывӑҫсене 
ҫав тери юратаҫҫӗ. Вӗсем ҫура тухсанах 
йывӑҫ тӗмӗсене кӑпкалатрӗҫ, хӑрнӑ ту-
ратсене иртсе тасатрӗҫ.

— Чечекленсе ӳстӗр пирӗн шкулти 
ешӗл пахча,—терӗҫ вӗсем.

Нумай ҫулсем те иртмӗҫ, ҫак пӗчӗк йы- 
вӑҫсем ӳссе пӗтӗм шкул пахчине ешӗл 
тумпа капӑрлатӗҫ.

У к е р ч ӗ к с е н ч е :  Красноармейски вӑ- 
там шкулӗнчи пионерсем йывӑҫ пахчинче 
ӗҫлеҫҫӗ.

П. Ефремов фотоӳкерчӗкӗ.

Чӑвашсен педагогика институтне
тунӑ ҫӗрте

Республика столицинче — Шупашкарта халь ҫӗнӗрен тӑвакан ҫурт- 
сем хушшинче Чӑвашсен государство педагогика институчӗн ҫурчӗ— 
чи пысӑк ҫуртсенчен пӗри пулмалла. Вӑл Советсен ҫуртӗнчен кӑшт 
тӑварахра, Карл Маркс урамӗпе Ленинградски урам хушшннче, ум 
енӗпе Атӑл еннелле пӑхса ларакан пулать, вӗренӳ корпусӗ хыҫӗнче, 
Кооперативнӑй урамра, студентсем валли тӑватӑ хутлӑ икӗ пысӑк 
общежити тӑваҫҫӗ. Вӗренӳ корпусӗн сарлакӑшӗ—104 метр, педагогика 
институчӗ ҫурчӗн мӗнпур калӑпӑшӗ 90 пин кубла метр пулать.

Унта пилӗк факультетра 1600 студент вӗренмелле, вӗсем валли 
ҫӗнӗ ҫуртра 46 вӗренӳ кабинечӗ, 9 лаборатори, 600 ҫын шӑнӑҫмалӑх 
актовӑй зал, 200 ҫын пӗр харӑс вӗренмелӗх вулав залӗсемлӗ библи-(

отека, 200 ҫын, 100 ҫын тата 75 ҫын шӑнӑҫмалӑх аудиторисем, 
И. Я. Яковлев ячӗпе тӑракан педагогика музейӗ, 24 метр тӑршшӗ 
тата 12 метр сарлакӑш спорт залӗ пулать.

Вӗренӳ корпусӗн варринчи пайӗ — пилӗк хутлӑ, ытти пайӗсем— 
тӑватӑ хутлӑ пулаҫҫӗ, вӗренӳ корпусӗпе общежити ҫурчӗсем хушшинче 
спорт площадки, студентсемпе преподавательсене канмалли сквер 
пулмалла. Ҫурт проектне А. М. Крылов архитектор ертсе пынипе 
РСФСР Ҫутӗҫ министерствин архитектурӑпа проект мастерскойӗ туса 
хатӗрленӗ.

Январь, 1954 ҫул. А. Родионов ӳкерчӗкӗ.

Ун умӗнче шап-шурӑ тумлӑ хӗр ла- 
рать. Вӑл пирӗшти пек илемлӗ. Унӑн 
пысӑк кӑвак куҫӗсем тӳп-тӳрӗ пӑхаҫҫӗ, 
этем шухӑш-туйӑмне витӗр курса тӑ- 
раҫҫӗ тейӗн. Анчах мӗнле-ха вӑл хӑйӗн 
ачин ашшӗ камне те пӗлмест? Мӗнле- 
ха вӑл ҫав тери тарӑн пылчӑка кӗрсе 
ӳксе те ирхи сывлӑм тумламӗ пек та- 
сан курӑнма пултарать?

Салампи Лена шухӑшне тӳрех сис- 
рӗ, сисрӗ те хӗрелсе кайрӗ.

— Ан айӑпла мана,—терӗ вӑл сасар- 
тӑк.— Эсӗ тӗрӗссине пӗлместӗн-ха, ни- 
кам та пӗлмест. Пӗччен кӑна тӗрӗслӗ- 
хе пӗлсе тӑрасси питӗ йывӑр. Ан айӑп- 
ла... Ман вырӑнта пулнӑ пулсан, тен, 
эсӗ те...

Халӗ Лена хӗрелсе кайрӗ, унӑн ку-

ҫӗсенче хаяр хӗлхем ялкӑшса илчӗ. 
Лена-и? Вӑл хӑй ачин ашшӗ камне 
пӗлмичченех... ҫӳрӗччӗ-и?!

— Каласан—нумай калас пулать,— 
терӗ Салампи ывӑннӑ ҫын пек вӑра- 
хӑн.— Атя, шалти пӳлӗме кӗрсе ларар, 
кунта аннепе Валерике вӑратӑпӑр...

Шалти пӳлӗме кӗрсе ларсан, иккӗ- 
шӗ те пӗр хушӑ чӗнмерӗҫ. Унтан 
Салампи хуллен кӑна каларӗ:

— Юрату — анне мар, амаҫури пул- 
чӗ маншӑн... Итле...

...Ҫурҫӗр тахҫанах иртнӗ ӗнтӗ, ав- 
тансем иккӗмӗш хут авӑтрӗҫ. Икӗ хӗр 
ҫаплах лараҫҫӗ.

Салампи калать-калать те тем аса 
илсе шухӑша каять, йывӑррӑн сывласа

ярать, сылтӑм куҫхаршине сӑтӑрса 
илет те каллех малалла калать. Елӗк- 
рех унӑн куҫхаршине сӑтӑрас йӑла 
ҫукчӗ...

Лена ним шарламасӑр итлесе ла- 
рать, хушӑран ҫеҫ куҫҫулӗ витӗр йӑл- 
кӑшса кулса илет е куҫӗсене шур ту- 
тӑрпа шӑлкалать...

Салампи калать. Тытӑнчӑклӑи, мӗн 
аса илнӗ ҫавна хӑй пултарнӑ таран 
калать, нумайӑшне калама астумасӑр 
та ирттерсе ярать, анчах хӑйӗн куҫӗ 
умне пӗтӗм иртнӗ пурнӑҫӗ йӗрки-йӗр- 
кипе, тӗпӗ-йӗрӗпе тухса тӑрать, экран 
ҫинчи пек курӑнать...

(Малалли пулать).

Иеан ГРИГОРЬЕВ

уркунне ҫывхарса килни район 
руководителӗсене тӗлӗнтер- 

мерӗ, мӗншӗн тесен кӑҫал вӑл, 
хӑшпӗр ҫулхи пек, кӗтмен ҫӗртен 
килмерӗ. Районти колхозсем ҫур- 
акине партин сентябрьти пленумӗ 
хыҫҫӑнах хатӗрленме тытӑнчӗҫ. 
Кӑҫалхи ҫуркунне каярах юлать 
текелерӗҫ хӑшӗ-пӗрисем, анчах 
вӑл март уйӑхӗ вӗҫӗнчех хӑй 
ҫывхарнине систерчӗ, апрель 
пуҫламӑшӗнче вара ҫулсем пӑ- 
сӑлма тытӑнчӗҫ, хир те хуралчӗ.

... Геннадий Смирнов ДТ-54 
трактор моторне сӳнтерчӗ те ка. 
бинӑран тухрӗ. Вӑл халь ҫеҫ 
кӳршӗри колхозран таврӑнчӗ. 
Ана чугун ҫул станцинчен мине- 
раллӑ имҫамсем турттарма хуш- 
нӑччӗ. Паян вӑл юлашки рейс 
турӗ.

Геннадие партбюро секретарӗ 
чӗнтерни ҫинчен пӗлтерчӗҫ. «Мӗн 
тума-ши?» Вӑл общежитие кӗрсе 
тухрӗ те, унта никам та ҫуккине 
кура, Бондарев патне кайрӗ. Са- 
вӑнма та, пӑшӑрханма та пӗлмерӗ 
вӑл, Михаил Ананьевич мӗншӗн 
чӗннине те туймарӗ. «Тен каллех 
пӗр-пӗр колхоза каймалла-тӑр», 
тесе ҫеҫ шухӑшларӗ Геннадий.

—■ Эпӗ сана паян иртенпех шы- 
ратӑп,—сӗтел хушшинчен тухса ал 
тытрӗ Михаил Ананьевич Бон- 
дарев.

— Колхозран тин ҫеҫ таврӑн- 
тӑм, — ответлерӗ Геннадий. — 
Юлашки удобренисене леҫсе па- 
тӑм.

— Пӗтертӗн-и?—Бондаревӑн кӑ. 
мӑллӑ пичӗ каллех ҫуталчӗ. Вӑл 
ҫар ҫыннисенни пек симӗс пу- 
став кителӗн умри кӗсйинчен ав- 
томат-кӑранташне кӑларса пӳрни 
хушшинче ҫавӑркала пуҫларӗ. 
Партбюро секретарӗн йӑм хура 
куҫӗсем тракториста ӑшшӑн пӑ- 
хаҫҫӗ. Ҫӳҫне хыҫалалла тураса 
янӑ вӑл. Темшӗн кӑштах пӗтсе 
кайнӑ пек туйӑнать. Ӗҫӗ те ну- 
май ӗнтӗ унӑн. Геннадий парт- 
бюро секретарӗн сӑн курӑнмал- 
лах тасатнӑ хром аттине асӑрха- 
рӗ те вӑтаннӑ пек пулчӗ. Вӑл 
хӑйӗн ҫупа вараланнӑ фуфайкине 
пӑхкаласа илчӗ. «Тумтирӗме ла- 
йӑхраххине тӑхӑнмаллаччӗ ик- 
кен», кӗтмен ҫӗртен шухӑшларӗ 
Геннадий.

— Ыран мӗн тӑватӑн-ха эс?— 
тракторист именнине кура хӑех 
ыйтрӗ Бондарев.

— Колхозри ӗҫсене пӗтертӗм 
ӗнтӗ, халь трактора техуход ту- 
малла пулать пуль...

Халех райкома каятпӑр, ик- 
сӗмӗре те чӗнтерчӗҫ,—хуравларӗ 
те Бондарев, сӗтел ҫинче вырта- 
кан блокнотне илсе, кӗсйине чик. 
рӗ.

— Райкомра мӗн тӑваҫҫӗ ман- 
па? Эпӗ коммунист мар вӗт, ком- 
сомола та кӗмен.

— Райком коммунистсемпе ком- 
сомолецсем ҫинчен ҫеҫ шухӑш- 
лать-и вара?—кулса ячӗ секре- 
тарь.—Райкома кӗме пуриншӗн те 
алӑк уҫӑ, райком хӑй те сана 
лайӑх пӗлет. Унта сан пирки те 
интересленеҫҫӗ...—терӗ те Бонда- 
рев, каллех тракториста ӑшшӑн 
сӑнаса пӑхрӗ.

... Райком секретарӗ Димитриев 
патне МТС-ри ҫамрӑксем пуҫта- 
рӑннӑ. Вырӑн ҫитменнипе ытти 
пӳлӗмсенчен пукансем илсе кӗчӗҫ. 
Кунта трактористсемпе комбай- 
нерсем, прицепщиксем пухӑннӑ. 
Ҫавна кура Геннадий Смирнов 
темле пысӑк ӗҫ пирки сӑмах пы- 
расса малтанах сисрӗ. Ытти ком- 
сомолецсене хисепленӗ пекех, ӑна 
та секретарь патне чӗнни Генна- 
дие савӑнтарчӗ, тинех вӑл ытла 
ютшӑнми пулчӗ.

Бондарев райком секретарӗпе 
юнашар пырса ларчӗ. Чӳрече 
умӗнче, Димитриева хирӗҫ, Геор- 
гий Мушлаевпа Гаврил Васильев 
ларнӑ. Мушлаев пӗлтӗр те бри- 
гадирта ӗҫленӗччӗ. Васильев, ну- 
маях пулмасть, Етӗрнери механи- 
заторсен шкулӗнчен вӗренсе тух- 
нӑ та Ишлей МТС-не килнӗ. Вӗ- 
сем иккӗшӗ те комсомолецсем. 
Кунта Геннадийӗн пиччӗшӗ Лео- 
нид та, унпа пӗрле ӑмӑртса ӗҫле- 
кен Захаров та пур иккен. «Лео- 
нид хамӑр кунта килессине мал- 
танах пӗлнӗ-тӗр, мана мӗншӗн 
каламан-ха вӑл?»

— Пурте пухӑнса ҫитрӗмӗр-и, 
юлташсем?—ҫамрӑксем ҫине йӑл 
кулса пӑхрӗ Димитриев.

Райком секретарӗ вӑтам пӳлӗ, 
хура ҫӳҫлӗ ҫын. Смирнов ӑна 
халиччен курманччӗ-ха. Димит- 
риев хӗрӗх ҫулалла ҫитнӗ пулин 
те, сӑнран ҫамрӑк курӑнать.

— Сире ӗҫ вӑхӑтӗнчех чӗнтер- 
мелле пулчӗ,— терӗ Василий Ди- 
митриевич.—Еҫӗ питех те васкав- 
лӑ, юлташсем. Хӑвӑрах куратӑр, 
ҫуркунне ҫитрӗ. Урӑх кӗтсе тӑма 
вӑхӑт ҫук...

Василий Димитриевич комсо- 
молецсемпе ҫамрӑксен трактор 
бригадине тӑвас пирки каларӗ. 
Иртнӗ ҫулсенче МТС-ра кун пек 
бригадӑсем ҫукчӗ. Ҫамрӑк меха- 
низаторсене ҫак пуҫару питех те 
кӑмӑла кайрӗ. «Халь ӗнтӗ хамӑр 
пултаруллӑха тинех кӑтартат- 
кӑр», терӗҫ вӗсем. Кӑҫал маши- 
нӑсем те нумай илсе килнӗ. Тӑ- 
рӑшса ӗҫлесе, колхозсенче вӑйлӑ 
тырпул ӳстересси хӑйсенченех 
килнӗн туйӑнч,ӗ. Бригада ячӗ те 
ҫакна лайӑх кӑтартса парать.

— Сирӗн бригадӑрта комсомо- 
лецсемпе ҫамрӑксемсӗр пуҫне 
коммунистсем те пур. Вӗсем те 
нумай пулӑшаҫҫӗ. Бригадӑра пурӗ 
вунвиҫӗ комсомолец пулать, 
МТС-рисем Мушлаевах бригадир- 
та хӑварасшӑн. Унӑн ӗҫре опыт 
пур, пултараканскер. Мӗнле, ки-

лӗшетпӗр-И, Юлташсем? Тен, си- 
рӗн урӑх сӗнӳсем пулаҫҫӗ?

— Килӗшетпӗр, килӗшетпӗр,— 
шавласа кайрӗҫ ҫамрӑксем.— 
Мушлаевпа ӗҫлеме пулать. Пӗл- 
тӗр те вӑл бригадӑна лайӑх ерт- 
се пычӗ.

— Георгий Степанович, хӑвӑр 
мӗнле шухӑшлатӑр? — Мушлаев 
еннелле пӑхрӗ Димитриев.

— Ҫамрӑксем шанаҫҫӗ пул- 
сан, килӗшес пулать ӗнтӗ,—терӗ 
Мушлаев.

— Бригадир помощникне кама 
кӗртер?—-ыйтрӗ райком секретарӗ.

— Гаврил Ильича, Васильева 
комощник тумалла, — терӗҫ кал- 
лех темиҫен пӗр харӑс.

— Васильев пултаруллӑ ҫын, 
пире ӗҫре нумай пулӑшма пул- 
тарать.

— Калаҫса татӑлтӑмӑр апла 
пулсан?

— Юрать, юрать, ку питӗ ла- 
йӑх, килӗшетпӗр, — пӗрне пӗри 
пӳлсе каларӗҫ механизаторсем.

Пурте лайӑх ӑнланччӑр тесе, 
Димитриев комсомолецсемпе ҫам- 
рӑксен бригадин задачисем ҫин- 
чен каласа пачӗ. Вӑл партин сен- 
тябрьти тата февральпе мартри 
пленумӗсен решенийӗсене асӑнчӗ.

— Кӑҫал пирӗн хамӑр респуб- 
ликӑри кӑнтӑрти районсене хӑва- 
ласа ҫитмелле. Пӗлтӗр кашни 
гектар пуҫне пӗрер центнер 
ытларах тырӑ пухса илнӗ пулсан, 
Елчӗксенчен юлмастӑмӑрччӗ. Вӗ- 
семпе юнашар пулма пур май- 
сем те ҫителӗклӗ. Кӑҫал пирӗн 
тата ытларах тӑрӑшмалла. Пӗр 
центнер ҫеҫ мар, виҫӗ центнер, 
пилӗк центнер пӗлтӗрхинчен ыт- 
ларах илмелле. Хамӑр района 
республикӑра мала кӑларас тесен, 
пирӗн ҫирӗп графикпе ӗҫлемел- 
ле, — терӗ райком секретарӗ.

— Тырӑ пулать кӑҫал, ҫӗрулми 
пулать,—юрӑри пек каласан,— 
вӑл та пулать, ку та пулать, кол- 
хозниксем тутӑ пулсан — ҫӗр- 
шыв та пуян пулать. Ҫапла-и?— 
каллех ыйтрӗ те вӑл, аллипе сул- 
маклӑн сулса татӑклӑн хушса 
хучӗ:—Ҫапла!

Райком секретарӗн сӑмахӗпе 
килӗшсе пурте шӑпӑрт пулчӗҫ. 
Этажерка ҫинчи сехет шаккани 
те уҫҫӑнах илтӗнчӗ.

Пухӑннӑ ҫынсем хӑйсене ӗҫре 
мӗн чӑрмантарни ҫинчен каларӗҫ, 
ҫитменлӗхсене хӑвӑртрах пӗтерме 
пулӑшӑр, терӗҫ, Василий Димит- 
риевич тетрачӗ ҫине тӑтӑшах 
темӗн ҫыра-ҫыра хучӗ.

Г еннадий райком секретарӗ 
патӗнчен ҫав тери хавхаланса 
тухрӗ. Хӑнара пулнӑнах туйӑнчӗ 
ӑна, вӑй хутшӑннӑ пек, таҫти ҫӗ- 
нӗ ҫӗре кайса килнӗ пек... Ҫак 
каҫ вӑл ҫӗрӗпех канлӗ ҫывӑрай- 
марӗ, тепӗр кунне шуҫӑм ҫути- 
пех тӑрса тумланчӗ те сӗтел хуш- 
шине ларчӗ.

— Эсӗ мӗн, ҫывӑрман-им кӗ- 
ҫӗр?—юлташӗсене ыйхӑран вӑра- 
тасран шикленнӗн пӑшӑлтатса 
ыйтрӗ Леонид.

— Ҫывӑрнӑ-ҫке,—пиччӗшӗ пе- 
кех пӑшӑлтатса шӑппӑн каларӗ 
Геннадий.

— Мӗн тӑватӑн халь? Ҫыру 
ҫыратӑн-и?

— Комсомола кӗме хатӗрлене- 
тӗп. Ахалӗн, темшӗн, коллектив 
тулашӗнче пек хама туйӑнать. 
Акӑ эсир пурте комсомолецсем, 
пӗрле ӗҫлетӗр. Эпӗ хама кори- 
дорта тӑнӑ пек туятӑп... Илӗҫ-ши 
мана?

Леонид ӑна хирӗҫ нимех те 
шарламарӗ. Те ҫывӑрса кайрӗ вӑл, 
те юри чӗнмерӗ. Геннадий каллех 
уҫса хунӑ тетрачӗ умне пӗшкӗнчӗ.

Паян, комсомолецсен пухӑвӗ пу- 
ласса пӗлсен, Геннадий пӗтӗм ка- 
нӑҫне ҫухатрӗ. Вӑл ҫакӑн пек ха- 
васланнине пӗрремӗш бригадӑри- 
сем курманччӗ-ха. Смирнов пӗрин- 
пе шӳт тӑвать, тепӗрне ӗҫре пу- 
лӑшать. Захаровпа пиччӗшӗ ӑна 
кӑнтӑрлахи апата чӗнсен те, вӑл 
столовӑя каймарӗ.

— Эпӗ кайран,—терӗ Геннадий 
аллипе сулса.—Ҫак сеялкӑн дис- 
кӗсене лартса пӗтерем-ха, ҫиесси 
ниҫта та тармӗ...

Пӗрремӗш бригадӑра трактор- 
сене кӑна мар, ытти машинӑсене 
те юсаса ҫитернӗ. Анчах пӗр се- 
ялкӑпа каярах юлчӗҫ, дисксене 
улӑштармалла пулчӗ. Сеялка юса- 
ма Мушлаевпа Васильев хӑйсем 
тытӑнчӗҫ. Геннадий вӗсене ҫине 
тӑрсах пулӑшрӗ. Хӑй тракторне 
техуход туса пӗтерсен те вӑл ӗҫ- 
сӗр лармарӗ.

Пуху пуласса пӗлсен ӑна ҫӗнӗ 
вӑй хутшӑннӑн туйӑнчӗ, ҫав хушӑ- 
рах шикленчӗ те.

— Комсомола илеҫҫӗ-ши? Ил- 
месен мӗн тумалла-ха манӑн? 
Юлташсем умӗнче намӑс куратӑп 
вӗт,—кунӗпех шухӑшларӗ Ген- 
надий.

Апрель кунӗсем хӑвӑрт иртсе 
кайрӗҫ. Пирвайхи ҫумӑрсем хыҫ- 
ҫӑн ҫанталӑк ӑшӑтса ячӗ. Пӗрре- 
мӗш бригада ыран хире тухас те- 
кӗ чухне Геннадишӗн асран кайми 
самант пулчӗ. Вӑл ВЛКСМ рай- 
комӗнчен комсомол билечӗпе тух- 
рӗ те, тӳрех юлташӗсем патне 
чупрӗ.

—• Лӗнька, халь эпӗ те комсо- 
молец!—пӗчӗк ачаллах савӑнса, 
пиччӗшне ыталаса илчӗ Генна- 
дий.—Пӗрле, пӗр тракторпа ӗҫлет- 
пӗр. Ан хӑра, эпир иксӗмӗр них- 
ҫан та кая юлмастпӑр. Ҫапла-и? 
Захаровран иртетпӗрех. Пирӗн 
агрегат кӑҫал пуринчен мала тух- 
ма тивӗҫ.

— Эсӗ ху кӑна чапа тухасшӑн 
ан тӑрӑш-ха,—каларӗ шӑллӗне Ле- 
онид.—Иксӗмӗр кӑна мала тухни 
ҫур пуслӑх ҫеҫ, пирӗн бригадӑна 
мала кӑлармалла. Василий Ди-

9



митриевич каланине мантӑн-им?— 
куҫне хӗссе илчӗ те Леонид ДТ-54 
кабинине уҫрӗ. Кайран, урипе гу- 
сеница ҫине пуссан, ун еннелле 
ҫаврӑнса татах хушса хучӗ:— 
Ҫарта сан пеккисене, пӗлетӗн-и, 
мӗн теҫҫӗ?.. Салтака вӗренме кан- 
сӗр пулсан, ӑна пулӑшаҫҫӗ, мала 
тухма май параҫҫӗ. Эсӗ Захаров- 
ран малта пулма ӗмӗтленетӗн 
бригада ӗҫне манатӑн.

— Эпӗ эгоист мар,—ҫирӗпп 
каларӗ Геннадий.—Эпӗ кайра пул 
ма юратмастӑп, ыттисене те сӗтӗ- 
рӗнсе пыма хушмастӑп. Комсомо- 
лец яланах малта пымалла.

— Ҫав хушӑрах юлташсене те 
пулӑшмалла.

— Кирлех пулсан, вӗсене те 
буксире илетӗп. Ан хӑра.

Те хӑй комсомола кӗнипе мӑ- 
наҫланчӗ Геннадий, те ыран ҫур- 
аки пуҫланнипе хавхаланчӗ,—пӗл- 
ме ҫук, ҫапах та вӑл ҫав тери 
ҫӗкленсе кайрӗ. Унӑн хӑвӑртрах 
хире каяс килчӗ. Тепӗр кунне хӑй 
ӗҫлекен ДТ-54 маркӑллӑ тракторне 
«Знамя коммунизма» колхоз хир- 
не илсе тухсан, вӑл хӑйне вӗрен- 
тен вӗҫертнӗ урхамах пек туйрӗ.

Анчах унӑн савӑнӑҫӗ те, мал- 
танхи кунах рекорд тӑвас ӗмӗчӗ 
те кӗтмен ҫӗртенех путланса 
ларчӗ.

Ирхине ирех Смирновсен агре- 
гачӗ кӗр калчине сӳрелеме пуҫла- 
маллаччӗ. Леонид кӑнтӑрлахи 
сменӑра ӗҫлеме килӗшрӗ, Генна- 
дий каҫхине сӳрелетӗп, терӗ. 
«Эпӗ халь пурпӗрех ҫывӑраймас- 
тӑп», терӗ вӑл. Мушлаев брига- 
дир хирӗҫлемерӗ.

Хирти стана ҫитсен, вӗсен пӗтӗм 
планӗ харама кайрӗ. Халӗ кӗр 
калчине сӳрелеме шӑпах вӑхӑт 
ӗнтӗ. Анчах колхоз сӳресене хали- 
ччен те хире илсе тухман.

— Гена, чуп-ха правление, кол- 
хоз бригадирне е председателе 
шыраса туп, «зигзагсене» хӑвӑрт- 
рах илсе тухчӑр. Эпӗ плугсемпе 
сеялкӑсене тепӗр хут пӑхса ту- 
хам,—хушрӗ Леонид.

Смирнов колхоз правленине 
чупрӗ. Малтанхи кунах ҫакӑн пек 
чӑрмав пулни ӑна тарӑхтарса ячӗ. 
«Мӗнле-ха капла,— шухӑшларӗ
вӑл,—ыран-виҫмине акма пуҫла- 
малла, вӗсем халь те сӳре хатӗр- 
леймен. Ниушлӗ МТС-а ҫеҫ шанса 
лармалла? Мӗнле чун вӗсен, кол- 
хоз руководителӗсен? Ниушлӗ 
бригадӑн малтанхи кунах... Ҫук, 
ҫук, эпир кая юлма пултарай- 
мастпӑр...»

Ҫав вӑхӑтра Смирнов хӑй пир- 
вайхи ҫуракине ирттернине аса 
илчӗ, чи малтан «ана пуҫлани» 
куҫ умне тухса тӑчӗ.

Геннадий Смирнов ҫамрӑклах, 
вунтӑваттӑ тултарсанах, Муркашра 
трактористсен курсӗнчен вӗренсе 
тухнӑ. Ҫуракине тухсан, Смирнов 
малтанхи хут хӑй тӗллӗн руль 
умне ларса хире тухнӑ. Малтанхи 
суха кассине, чӑн ӗнтӗ, хӑй тӗл- 
лӗн тӑваймарӗ вӑл. Орлов брига- 
дир вунтӑватӑ ҫулхи ҫамрӑк ача- 
на шансах каймарӗ пулас.

Тракторист вырӑнне Орлов хӑй 
ларчӗ. Геннадий хӑй ӗҫлеменнине 
пула пӑшӑрханса ӳкрӗ, кӑштах кӑ- 
мӑлсӑрланчӗ те. Пусӑ тавра виҫӗ 
хут ҫаврӑнсан тин Петр Никифо- 
рович трактора чарчӗ те, ӑна хӑй 
тӗллӗн ӗҫлеме хушрӗ.

— Халь яра пар ӗнтӗ,—терӗ 
Петр Никифорович ҫамрӑка ҫурӑ- 
мӗнчен ашшӗ пек лӑпкаса.—Эп 
кӑтартнӑ пек ӗҫле, тилхепӳне ҫи- 
рӗпрех тыт. Ахаллӗн «ӑйӑру» йӗне.

рӗ ҫинчен хавна вӑркантарса хӑ- 
варма пултарать. Анлантӑн-и?

Ҫамрӑк тракторист руле ярса 
тытрӗ те, урисемпе тормоза пус- 
рӗ, унтан майӗпен, асӑрханса ҫеҫ 
газ пачӗ. Мотор, ӑна итлесшӗн 
пулман евӗр, чӑрсӑррӑн кӗрле пуҫ- 
ларӗ, машина вырӑнтан тапранчӗ, 
трактор ҫав самантрах, Геннадий 
сисмен хушӑрах, суха кассинчен 
тухса сулахаялла пӑрӑнчӗ. Смир- 
нов руле хӑвӑрт сылтӑмалла пӑр- 
са хучӗ, машина аяккалла ҫавӑ- 
рӑнса, сухаланӑ ана ҫине кӗрсе 
кайрӗ.

Геннадий тракторне хыпаланса 
чарчӗ. Вӑл, те хӑйне халех трак- 
ю р ҫинчен хӑваласа ярасран шик- 
леннипе, те чӗри ҫӳҫеннипе, мал- 
танлӑха ним тума аптраса ӳкрӗ, 
пулӑшу ыйтнӑн Орлова пӑхса ил- 
чӗ, сӑнран улшӑнчӗ. Унӑн аллисем 
сивӗ чир чухнехи евӗр чӗтрерӗҫ. 
Тракторист сӑлтавсӑрах хӑвӑртлӑх 
рычагне куҫарчӗ, тормозне пус- 
каларӗ те, темшӗн мотора сӳн- 
терчӗ.

— Миҫе ҫулта-ха эсӗ, ачам?— 
кӗтмен ҫӗртен ыйтрӗ Петр Ники- 
форович. «Халех машина ҫинчен 
хӑваласа ярать», чӗри кӑртах турӗ 
Геннадин. — Малтанах  ̂ ӑнӑҫлӑ 
пулаймарӗ те, халь пӗтрӗм ӗнтӗ». 
Тракторист бригадире тӳрех куҫ- 
ран пӑхаймарӗ, чӗлхи ҫыхланнӑ 
пек пулчӗ. Малтанхи кунах ҫапла 
айванла хӑтланни ӑна пӗтӗм ҫур- 
аки ӑнӑҫсӑр вӗҫленессе пӗлтернӗн 
туйӑнчӗ.

— Вунулттӑра тетӗн-и-ха? — 
кӑшт куларах тинкерчӗ Орлов. 
Геннадий унӑн сӑнӗнчен те, йӑваш 
сассинчен те лешӗ ӑна ытлах 
ҫиленменнине туйрӗ, анчах хирӗҫ 
калама унӑн хӑюлӑхӗ ҫитмерӗ.— 
Суйма ан вӗрен, тусӑм, суйни ир- 
сӗрринчен те ирсӗр япала,—йӑ- 
вашшӑн каласа хучӗ Петр Ники- 
форович.—Тепӗр чухне вунтӑват. 
тӑрисенчен те лайӑх тракторист 
пулаканччӗ. Сӑнран пӑхсан чӑнах 
та вунултӑ-вунҫичӗ ҫулсенче те- 
мелле. Санӑн хӑюллӑрах пулмал- 
ла, малтанах хӑраса ӳкмелле мар. 
Паян эсӗ пӗчӗкрех хӑвӑртлӑхпа ӗҫ- 
ле, ытти трактористсем пек нор- 
ма хыҫҫӑн ан хӑвала. Ну, ӗҫӳ 
ӑнӑҫлӑ пултӑр,—терӗ те бригадир, 
трактор ҫинчен сиксе анса, куҫса 
ҫӳрекен будка еннелле яра-яра 
пусса утса кайрӗ, тепӗр хут ҫав- 
рӑнса та пӑхмарӗ.

«Шанать-ши вӑл мана, е паян- 
лӑха ҫеҫ ӗҫлеттерет-ши?» пӑшӑр- 
ханса шухӑшларӗ таса уйра пӗч- 
ченех тӑрса юлнӑ Геннадий. Вӑл 
юнашар хирелле пӑхкаласа илчӗ. 
Унта, дизеллӗ тракторсем ӗҫлеҫҫӗ. 
Вӗсен пӗр тикӗс сассисем лайӑх 
илтӗнеҫҫӗ. Трактористсем пусӑ 
тавра пӗр хуйхӑсӑр ҫаврӑнаҫҫӗ. 
Пӗлмеҫҫӗ вӗт вӗсем ҫамрӑк трак- 
юристӑн хуйхине, унӑн пирвайхи 
ӑнӑҫсӑр пуҫламӑшне! Тата миҫе 
хутчен ҫапла намӑс курмалла пу- 
лӗ-ши унӑн, вунтӑватӑ ҫулхи трак- 
тористӑн? Кам-кам ятламӗ ва- 
ра?..»

Тарӑхнипе юри тенӗ пекех, мо- 
тора та час чӗртеймест вӑл. Унӑн 
халех прицепщика кӑшкӑрса тӑкас 
килет, анчах хӑй айӑплине туйса 
илет те, нимӗн те шарламасть.

Мотор чыхӑна-чыхӑна ӗҫлеме 
тытӑнать. Геннадий каллех руль 
умне ларать. «Каҫхине пурпӗрех 
бригадир мана лектерет ӗнтӗ», 
шухӑшлать вӑл ҫаплах. Геннадий 
канӑҫсӑр чӗри смена иртичченех 
лӑпланаймарӗ, халь-халь ун вы- 
рӑнне тепӗр тракторист ӗҫе ки- 
лессӗн туйӑнчӗ. Унтан та ытла- 
рах, учетчика е прицепщика ку-

ҫарсан намӑсран тарса ҫӗр тепне 
анса кай...

Ҫавӑнтан вара ултӑ ҫул иртрӗ 
ӗнтӗ. Ултӑ ҫул каялла Геннадий 
Смирнов, Хӑймалакасси ачи, 
Муркаш районӗнчи колхозсен хи- 
рӗсенче суха тунӑ, тырӑ акнӑ, 
тырпул пухса кӗме пулӑшнӑ. Те- 
миҫе ҫул ӗҫлекен трактористсем 
дизеллӗ тракторсемпе ӗҫленине 
кура, Геннадий вӗсене чӗререн 
ӑмсаннӑ, хӑй те вӗсем пек пулма 
ӗмӗтленнӗ, час-часах вӑл канма 
мансах гусеницӑллӑ трактор ҫине 
ларса пусӑ тавра ҫаврӑннӑ, каҫ- 
каҫ дизеллӗ тракторсен пайӗсене 
тепӗр хут вӗреннӗ.

Тӑван пиччӗшӗ Леонид та аллӑ 
пӗрмӗш ҫулта шӑллӗпе пӗрлех 
трактор ҫине ларнӑ. Ҫакӑнтанпа 
ҫак пӗртӑваясем яланах пӗрле ӗҫ- 
ленӗ. Геннадий пиччӗшне трактор 
ӗҫне вӗрентнӗ пулин те, вӑл ӑна 
ҫав тери ӑмсаннӑ. Леонид ком- 
сомолец пулнӑ, комсомолецсене 
Геннадий чи хисеплисенчен хисеп- 
лисем вырӑнне хунӑ.

Кӑҫал Смирновсем Ишлей 
МТС-не ӗҫлеме куҫрӗҫ. Иртнӗ 
ҫулсенче Ишлей МТС-ӗ респуб- 
ликӑри ытти машина-трактор 
станцийӗсенчен чылай юлса пы- 
нӑччӗ. Кунта опытлӑ механиза- 
торсем ҫитменни те палӑрнӑччӗ. 
Кӑҫал МТС-а ҫӗнӗрен аллӑ ултӑ 
механизатор килчӗ. Халь ӗнтӗ 
комсомолецсемпе ҫамрӑксен пӗр- 
ремӗш бригади кӑна мар, пӗтӗм 
МТС-ӑн мала тухас шанчӑк пур.

Ҫак шухзшпа Геннадий колхоз 
правленине пырса кӗчӗ. Анчах 
кунта председатель те, бригадир- 
сем те пулмарӗҫ. Смирнов кӑн- 
тӑрла иртичченех чупса ҫӳрерӗ, 
МТС-а та пырса тухрӗ, Бондаре- 
ва та, Мушлаева та сӳресем ҫук- 
кине пӗлтерчӗ, Васильева тепӗр 
хут правление кайса пӑхма ыйт- 
рӗ. Ҫамрӑк комсомолец тем пек 
тӑрӑшрӗ пулин те, ҫак кун сӳре 
тума тытӑнаймарӗҫ. Ултӑ ҫул 
ӗлӗкхи пекех ҫӗнӗ вырӑнта ун- 
шӑн ҫураки ӑнӑҫлӑ пуҫланайма- 
рӗ. «Вӑт сана комсомолец, вӑт 
график» ҫиленсе шухӑшларӗ 
Смирнов.

... Аслӑ ҫулпа «вездеход» пыни- 
не Геннадий фарӑсен ҫутинченех 
палларӗ те тракторне чарчӗ, каби- 
нӑран васкаса тухрӗ. Халь, ҫӗрле, 
ӑна пӗр-пӗр бригадӑран Бондарев 
таврӑнассӑн туйӑнчӗ.

Трактор ӗҫсӗр тӑнине машина 
ҫинчен те асӑрхарӗҫ курӑнать, 
«Газик» ҫултан пӑрӑнчӗ. Часах 
Смирнов агрегачӗ патне райком 
секретарӗ пырса тухрӗ.

Димитриев ҫамрӑк тракториста 
сывлӑх сунчӗ те саламласа алӑ 
тӑсрӗ.

— Ман алӑ вараланчӑк,—мотор 
кӗрленипе кӑшкӑрса каларӗ Ген- 
надий.

— Тем мар, эпир тӑпраран йӗ- 
рӗнместпӗр, — терӗ райком секре. 
тарӗ.

Геннадий, калаҫма меллӗрех 
пултӑр тесе, мотора чарчӗ. Са- 
мантлӑха таврара шӑпӑрт пулчӗ, 
ниҫта пӗр сас-чӳ илтӗнмест. Пӗ- 
тӗм уй-хир лӑпкӑн ҫывӑрнӑн ту- 
йӑнчӗ. Димитриев суха касси пат- 
не пырса кӑпӑшка тӑпрана тытса 
чӑмӑртарӗ.

— Мотора мӗншӗн чартӑр?— 
ыйтрӗ вӑл Геннадирен.

— Калаҫни илтӗнмест те...
— Калаҫма вӑхӑт ҫук халь, тӑ- 

ванӑм,—ывӑҫ тупанне сӑтӑркаларӗ 
Димитриев,—ҫуракинче кая юлат- 
пӑр.

— Ӗпле юлатпӑр?—ененмесертӗ- 
рех пӑхрӗ Смирнов.

— Ҫаплах, юлатпӑр. Хаҫат ву- 
ламан-и эсир? Унта сводка пичет- 
лесе кӑларнӑ. Кӗр калчине ата- 
лантарнӑ чух республикӑра эпир 
пӗрремӗш вырӑнтаччӗ, халь акӑ 
ҫирӗм пӗрмӗшне ҫитрӗмӗр.
^— Тепӗр икӗ кунтан эпир акса 

пӗтеретпӗр,—хушса хучӗ Генна- 
дий, секретарь пӑшӑрханнине 
кура.

— Икӗ кунтан?.. Тен, виҫҫӗ те 
иртме пултарӗ?.. Ерипен ӗҫлетпӗр, 
тусӑм, ерипен... Ҫамрӑксен брига- 
ди юлсах каймасть те, анчах эсир 
ҫеҫ малта пыни пурте мала тух- 
нине пӗлтермест-ха... Эсир халь 
комсомолец вӗт-ха?..

Райком секретарӗ кайсан та, 
Геннадий ун сӑмахӗсем пирки 
шухӑшларӗ. Секретарь пӑшӑрхан- 
ни ӑна та пӑшӑрхантарчӗ. Халь 
вӑл хӑй те района каялла туртса 
пынӑн туйӑнчӗ. «Икӗ кун, икӗ 
кун...» терӗ вӑл ҫаплах. Мӗнле 
пулсан та, хӑвӑртрах акса пӗтерсе, 
урӑх ӗҫе тытӑнас килчӗ унӑн. Тех- 
никӑлла культурӑсем акма та вӑ- 
хӑт ҫитет ӗнтӗ. Ҫурхи кун ҫулта- 
лӑка тӑрантарать, тесе ахальтен 
каламан ҫав. Апла пулсан—тата 
лайӑхрах ӗҫлемелле. Мӗншӗн Ген- 
надий комсомола кӗнине ыйтрӗ-ха 
секретарь? Тен, комсомолец тивӗҫ- 
не аса илтересшӗн пулчӗ-тӗр?.. 
Мӗнле ӗҫлет-ха Смирновсен агре- 
гачӗ? Ӗнер вӗсем палӑртнӑ нормӑ- 
ран кӑшт ҫеҫ ирттерсе тултарчӗҫ. 
Паян та капла ӗҫлесен—икӗ кун- 
та мар, виҫҫӗре те пӗтереймӗн.

Тепӗр каҫхине, ҫурҫӗрпе, Генна- 
дий патне пиччӗшӗ пычӗ те каби- 
нӑна унпа юнашар кӗрсе ларчӗ.

— Мӗншӗн килтӗн эс?—ыйтрӗ 
Геннадий.

— Ҫывӑрас килмест, — тавӑрчӗ 
лешӗ.—Захаров агрегачӗ ӗнер нор- 
ма ҫурӑ ытла тултарнӑ.

— Чӑнах-и? — савӑнса кайрӗ 
Геннадий.—Пит аван!

— Аванни аван та-ха... Эпир... 
Хамӑр ӑмӑртатпӑр вӗт.

— Амӑртатпӑр ҫав... Захаров 
лайӑх ӗҫлени мана савӑнтарать... 
Пӗлетӗн-и, Ленька, пирӗн район 
юлса пырать... Пирӗн бригада ҫеҫ 
малта пыни, район мала тухнине 
пӗлтермест, — Димитриев сӑмахӗ- 
сене аса илсе каларӗ вӑл.

— Мӗн каласшӑн эсӗ? — ыйтрӗ 
Леонид.

— Эпир комсомолецсем-ҫке...
Иккӗшӗ те шӑпланчӗҫ. Кайран

каллех Геннадий сӑмах хушрӗ.
— Эсӗ килни аван-ха вӑл. 

Ирччен акма вӑрлӑх ҫитмест, са- 
нӑн халех яла чупмалла пулать... 
Эпӗ кӗҫӗр пурпӗрех ҫак пусса 
акса пӗтеретӗп. Юрать-и?

Леоиид пуҫӗпе сӗлтрӗ те каби- 
нӑран тухрӗ. Часах вӑл тӗттӗм- 
лӗхре курӑнми пулчӗ.

... Хӗвел хӗрелсе тухнӑ вӑхӑтра 
Геннадий юлашки хут пусӑ тавра 
ҫаврӑнчӗ те юнашар колхоза ҫул 
тытрӗ. Смирнов агрегачӗ ҫуракине 
планпа палӑртнинчен пӗр кун мал. 
тан вӗҫлерӗ. Геннадий сменӑра 
нормӑна икшер хут ирттерсе ҫурт- 
ри акрӗ, ҫураки планне 180 про- 
цент ытла тултарчӗ. Халь ӗнтӗ 
таса чӗрепе, ӗҫ пӗтернӗшӗн са- 
вӑнса, тепӗр колхоз хирне те 
кайма пулать. Ҫӗрулми лартма 
тытӑнмалла...

Хӑватлӑ ДТ-54 хӑрах гусеници 
ҫинче ҫаврӑнчӗ те, аслӑ ҫул ен- 
нелле пӑрӑнчӗ.

10



„ТӐВАН КАССЕМ “ П О ЭМ Ӑ РА Н

Алексей АФАНАСЬЕВ

Чечек ҫинчи хурчӗсемпе 
Мӑкӑртата-мӑкӑртага 
Тяпук мучи мӗн иртенпе 
Пӗччен ларатчӗ утарта.

Ял почтальонӗ Кӗркури 
Ана ҫыру килсе тыттарчӗ.
Хыпар ярать-мӗн хулари 
Юлташӗ ун— Назар Макарччӑ.

Назар ҫырать-мӗн ак ҫапла: 
«Аван пурнать-и, савнӑ ҫыннӑм! 
Яка тухманшӑн ан ятла—
Эп ҫыруне ик-виҫ хут ҫыртӑм.

Килсе курсамччӗ пӗреххут,
Тусна манатӑн — кӑмӑл юлчӗ. 
Ҫула тухмашкӑн пур-тӑр ут— 
Тӑванкассен ҫунатлӑ учӗ».

Пӗр саманта хӑй хӑнана 
Килни ҫинчен манса кайса, 
Кил еннелле вӑрт-варт кӑна 
Пӑрса хурать тӑрантаса.

— Ыр лашана ывӑнтарса 
Хӑна пуласшӑн ҫӳреме 
Эп ӳстермен-ха, иҫмасса, 
Шур сухала, мӑн пӗвӗме!

Мыскарана ҫын пӗличчен 
Киле часрах ҫитни аван,— 

Тяпук ӑшчик пӑшнипелен 
Тухсах каятчӗ хуларан,

Анчах пӑртакҫӑ пуҫ тавра 
Шухӑшласа тӑна кӗрсен:
— Каяс-ха,—терӗ,—кантура, 
Ана унта пӗлеҫҫӗ тен...

— Итле, эс сикнӗ сӑпкана 
Кам тунӑччӗ хурамаран?
Тяпук кӳршӳ хальччен сана, 
Юман, юратнӑ — хурламан.

Ӑна манма юрать-и-ха?
Ма ват ҫынна хисеп-чыс ҫук? 
Эс ан кӗҫен, юпах тиха,
Турта курман-ха,—тет Тяпук.

Туяласа килет Назар,
Ун пуҫӗнче ҫӗн шӗлепке:
— Мӗн харкашатӑр пит хаяр? 
Юман, ан тив-ха старике.

Назар Макарччӑна Тяпук 
Вӑрах тӑрсан тин алӑ пачӗ:
— Ҫапла ӳсет-мӗн сан чапу... 
Манран-и санӑн кулмаллаччӗ?1

Назар мучимӗр кунсерен 
Хула ӳснишӗн хӗпӗртет-мӗн.
Ҫапла вӗҫлет юлашкинчен:
«Шур хут ҫине йӑлтах кӗртеймӗн.

Ват кӑмӑла эс ан хӑвар,
Килсе курсам вӑрахламасӑр».— 
Йӗрке йӗрне пӗртте пӑсмасӑр 
Ал пуснӑ: «Сан тусу—Назар».

Кайса курас-шим чӗннӗ чух,
Кӗтет пуль ҫав Назар Макарччӑ.
... Пӗр ирхине ирех Тяпук 
Хапха умне лаша кӑкарчӗ.

Хул хушшине ял кучченеҫӗ 
Хӗстерчӗ те хайхи Тяпукӑм:
— Каяс-ха,—терӗ,—пит чӗнеҫҫӗ... 
Ҫул вӑрӑм мар—пӗр вӑтӑр ҫухрӑм.

*  *  *

Тӗлӗнмелле иккен кунта:
Аҫта та вышка, тем вучахӗ. 
Шутлать Тяпук: ак вӑл ӑҫта 
Назар хулин чамасӑр чапӗ!

Пасар урамӗ тӗлӗнче 
Назар ҫуртне Тяпук пӗлетчӗ.
Анчах унта, хӑма ҫинче,
Халь ҫырнӑ ак: «Девон проспекчӗ»

Шырарӗ вӑл Назар тӗлне,
Ун тӗлӗ пур та, ҫурчӗ ҫук.
Аптрарӗ, чарчӗ лашине.
Ҫук, ӗненмерӗ-ха Тяпук.

Куҫ-пуҫ арпашнӑ сӑлтавпа 
Пӑртак аташрӑм пулӗ, терӗ.
Ҫук, йынӑшман: ав, чул юпа,
Ав, ҫывӑхрах курнать кӗперӗ.

Назарӑн ҫурчӗ вырӑнне 
Вӑл лашине пырса кӑкарчӗ. 
Кап-капӑр пӑхӑр чӗлӗмне 
Енчӗкӗнчен туртса кӑларчӗ.

Упкелешет Тяпук хуллен:
«Кӗтсе ларни те кӑлӑхах-тӑр.
Ку намӑса ҫын куриччен 
Аҫа кӑна ҫапса пӑрахтӑр!»

Васкас пулатчӗ-мӗн чӗнсен,
Ма ырана хӑвармалла?..
Аҫта ӳкессине пӗлсен,
Ҫӗре тип улӑм сармалла.

Чӗлхе-ҫӑвар этемсене 
Ҫитерӗ, теҫҫӗ, Киевах,—
Тяпук мучи нефть кантурне 
Пырса кӗрет хӑюллӑнах.

Тяпук вара хӑй нушине
Йӑлт каласа пӗтериччен,
Пӗр ҫынӗ кӑмӑллӑ куҫне 
Илме пӗлмерӗ ун ҫинчен.

Телефонпа пӗрре кӑна 
Шӑнкӑртаттарчӗ хайхискер. 
Ыйтать, пулас, вӑл Юмана:
— Килте-и,—тет,—ҫав инженер?

Калаҫнӑ хыҫҫӑн трубкине 
Илсе вӑл хучӗ иплӗн ҫех:
— Паян ирпе хӑйсен ялне 
Вӑл кайнӑ,—терӗ,—ашшӗпех.

Тяпук чӗнмерӗ пӗр сӑмах.
Мӗскер тӑвас? Каяс ялах...
Ҫула тухман ҫын тухсанах 
Тӑман тухать иккен, чӑнах!

*  *  *

... Тяпук ӗнер каҫалапа 
Ҫӗн хуларан килсе ҫитсен,
Темле ҫӗкленнӗ кӑмӑлпа 
Килсе кӗретчӗ хапхинчен,
Курах каять пахчи хыҫне 
Ик-виҫӗ трактор пынине.

Ҫынсем те килнӗ машинпа, 
Лартаҫҫӗ тимӗр кӑмака.
Хӑй килӗнче мӗнле шӑпа 
Кӗтет-ши пирӗн Тяпука?

Сиксе тухать старик умне 
Назарӑн ывӑлӗ Юман;
Пӗрне ҫеҫ мар, ик аллине 
Тӑсать ик-виҫӗ утӑмран.

Тяпук чӗнмест. Енчӗкӗнчен 
Илет те чӗлӗмне хыпать.
Хыпать те... шӑрпӑк ҫутиччен 
Унта табак хума манать.

— Телей, Тяпук мучи! Ташла!.. 
Тӑванкасра-ҫке чи малтан —
Сан пахчунта—нефть тухмалла!— 
Савӑнӑҫпа ҫиҫет Юман.

Чӗлхесӗр пек хытса тӑма 
Пултараймарӗ ватӑ ҫын:
— Ҫунать чӗрем ахаль те ман,
Эс вут ҫине ан сап краҫҫын...

Ыр вырӑнта ҫуралнӑ эп,
Ыр вырӑнтах вилесчӗ ман:
Эсир мана кун пек хисеп 
Кӑтартасса эп шутламан.

Назар мучи те чӗмсӗр мар, 
Сӑмах айне пулать-и-ха!
— Апла эппин, эпир начар... 
Ман ывӑлӑм—юпах тиха...

Пӗлетӗн-и, эпир санпа 
Ик сӳткеленчӗк—ватӑ супнӑ... 
Тяпук, Тяпук... ватӑ пуҫпа 
Тата кама вӑрҫмашкӑн тупнӑ!

Ачи, ав, нефтьшӗн тӑрмашать. 
Сан пахчунта нефть пулмалла. 
Тяпук калать: Эх, тамаша,
Мӗн нефчӗ пултӑр, пур хӑмла...

Назар татах ӑна пӳлет:
— Мана эс хуть те мӗн кала— 
Ҫӑвар тути кӑна пӗтет, 
Чакмастпӑр пурпӗр каялла.

Пит ҫиленсе шӑртланчӗ леш, 
Чӗтретрӗ шӗвӗ сухалне:
— Манпа текех эс ан ермеш. 
Ан мӑшкӑлла Тяпук ятне.

Э, пулас ҫук ӗнтӗ сана 
Тяпукӑн хӗрӗ сарӑ кин.
Ҫыртма тӑрсан та, чавсуна 
Ҫыртаймӑн ӗнтӗ халӗ тин.

Назарӑн та сӑмахӗ пур,
Тяпук вӑрҫнн мӗн япала!
— Кӗнекӳне уҫса ан хур, 
Ҫырманнине эс ан вула...

Хӑта, пуҫҫапмӑпӑр вара,
Тавра ялта хӗрсем пӗтмен. 
Ҫӳпҫи — хупӑлчине кура 
Тесе каланӑ ӗмӗртен.

Ҫитет сана. Хӑвна пӗлсен,
Эс хӑвӑн хӗршӗн ан тавлаш. 
Эй, хуранта хур пуҫ пиҫсен, 
Хура кушак та хурӑнташ!

Аҫта унта Тяпук мучин 
Ятлассине тек итлесси!
Ҫырма енчи лутра мунчин 
Чӗтрет тӑватӑ кӗтессн.

3---------  Юман хаваслӑ кӑмӑлпа
«Тӑванкассем» поэмӑна пӗтӗмӗшпе «Тӑван Енентерет ӑна ҫапла:

А,тӑл»̂  альманахра пичетлесе кӑларма па- — Кунта геологсем юпа
лӑртнӑ. Лартса хӑварнӑ. Ак, вула.

Машинасем кӗрленипе 
Выляҫҫӗ вак хумсем шывра. 
Савӑннипе, тӗлӗннипе 
Ташласшӑн тайӑлнӑ йӑмра.

п



ВӖСЕМШӖН ТӐВАН ҪӖРШЫВ ТӐРӐШАТЬ
Комбинат территорийӗнчи 11-мӗш номерлӗ 

вӑтам шкул хыҫне тухсан, куҫ умне икӗ хутлӑ 
илемлӗ ҫуртсем курӑнса каяҫҫӗ. Вӗсем 4-мӗш 
номерлӗ ача сачӗпе 10-мӗш номерлӗ ача ясли- 
йӗн ҫурчӗсем. Ача сачӗпе ача ясли пир-авӑр 
комбинатӗнче тата 11-мӗш номерлӗ «Легпром- 
строй» трестӗнче ӗҫлекенсен ачисене йышӑнаҫ-

ҫӗ. Ача садне 114 ача, яслине 110 ача вырна- 
ҫать.

Ача садӗнче тӑватӑ ушкӑн. 3—4 ҫулхи ача- 
сем кӗҫӗннисен ушкӑнне, 5 ҫулхисем—вӑтам 
ушкӑна, 6 ҫулхисем аслӑ ачасен ушкӑнне 
кӗреҫҫӗ.

...Эпир ача садне ирхи апат хыҫҫӑн пырса 
кӗтӗмӗр. Унта та кунта ачасен савӑнӑҫлӑ уҫӑ 
сасси илтӗнсе тӑрать. Ачасем тӗрлӗ вӑйӑсем 
выляма тытӑннӑ. Мӗнле кӑна вӑйӑ выляма вӗ- 
рентмен пулӗ вӗсене!

Виҫӗ ачана эпир ешӗл пахчара тӗл 
пултӑмӑр. Воспитательницӑсем ертсе пынипе 
ачасем илемлӗ чечексем лартса ӳстереҫҫӗ. Ҫут- 
ҫанталӑк кӗтесӗнче аквариум пур. Унта ылттӑн 
тӗслӗ пулӑсем ишсе ҫӳреҫҫӗ. 5 ҫулхи Таня 
Цай пулӑсене апат парать, Алла Щеглова 
чечексене шывпа ҫуса тасатать, Валерик Брон- 
ников чечексене шӑварать (ҫӳлти ӳкерчӗк).

Ачасене канма, выляма пур условисене те 
туса панӑ. Пӗчӗк Алла «Кремль» тунӑ. Витя 
карапсемпе интересленег. «Уссен моряк пула- 
гӑп»,—тет вӑл «карапсем» ҫине савӑнӑҫлӑн 
пӑхса (иккӗмӗш ӳкерчӗк).

Садра ачасен сывлӑхне кулленех тӗрӗслесе 
тӑраҫҫӗ. Кунта врач пулса Ленин орденӗ илнӗ 
Фаина Петровна Засыпкина юлташ ӗҫлет. 
Кашни уйӑхрах ачасем мӗн чухлӗ хушӑннине 
уйрӑм хут ҫине ҫырса пыраҫҫӗ. Акӑ паян та 
Засыпкина юлташ ачасен йывӑрӑшне виҫсе 
пӑхать (виҫҫӗмӗш ӳкерчӗк).

— Аван ӳсетӗн,—тет вӑл Валя Макаровӑна 
внҫсе.

...Халӗ 10-мӗш номерлӗ ача яслине кӗрсе пӑ- 
хӑпӑр. Ясли талӑкӗпех ӗҫлет. 54 ача (аслӑ уш- 
кӑнран 22 ача, вӑтам ушкӑнран 15 ача, кӑкӑр 
ачисен ушкӑнӗнчен 17 ача) яслире кӑнтӑрла, 
ыттисем талӑкӗпех пулаҫҫӗ. Кунта ӗҫлекен 
воспитательницӑсем пурте медицина ӗҫне лайӑх 
пӗлеҫҫӗ. Вӗсем хӑйсен ӗҫне чунтан юратса тӑ- 
ваҫҫӗ, ачасем сывӑ та тӗреклӗ ӳсчӗр тесе тӑ- 
рӑшаҫҫӗ. А. А. Мусихина юлташ — ачасен чи 
юратнӑ воспитательници. Вӑл кунӗпех ачасемпе 
пӗрле. Ачасем те ӑна чунтан юратаҫҫӗ. Акӑ 
Мусйхина юлташ ачасене пухса вӗсене юмах 
каласа парать (аялти ӳкерчӗк). Ачасем унӑн 
сӑмахне чунтанах интересленсе итлеҫҫӗ.

— Пӑхатӑн та вӗсем ҫине, чун савӑнать,—тет 
Мусихина юлташ.—Телейлӗ ҫӗршывра ҫитӗ- 
неҫҫӗ вӗсем. Ясли—ачасемшӗн иккӗмӗш тӑван 
кил. Ҫакӑн пек лӑпкӑ та мирлӗ пурнӑҫра ирт-

тӗрччӗ пӗтӗм тӗнчери ачасен кун-ҫулӗ. Анчах 
пур ҫӗрте те пурнӑҫ пирӗн ҫӗршыври пек мар 
ҫав...

Кӑкӑр ачисен ушкӑнӗнче 18 ача. Ҫак ачасене 
Татьяна Петровна Смирнова воспитательница 
пӑхать.

— Ҫак хӗрачана яслие виҫӗ уйӑхра чухне 
илсе килчӗҫ,—терӗ вӑл 8 уйӑха кайнӑ Люся 
Черепановӑна шыва кӗртсе (аялти варринчи 
ӳкерчӗк). Питӗ лайӑх ҫитӗнет. Пӑхӑр-ха, мӗнле 
чипер вӑл! Кӑмӑла каять пулмалла ӑшӑ шыв!

Татьяна Петровна Люсьӑна таса кипкепе 
чӗркерӗ, унтан ӑна таса кӗпе тӑхӑнтартса кро- 
вать ҫине вырттарчӗ. Социализмла ҫӗршывӑн 
пӗчӗк гражданки ҫемҫе вырӑн ҫинче тутлӑн 
ҫывӑрса кайрӗ.

Ачасене вылямалли теттесем 15 пин тенкӗ- 
лӗх туяннӑ. Велосипедсем, тӗрлӗрен машинӑ- 
сем, пӳскесем, «калаҫакан» пуканесем, «строи- 
тельство» материалӗсем, параппансем—мӗн 
кӑна ҫук пулӗ унта! Кашни ача мӗнле вӑйӑ 
выляс тет, ҫавна вылять. Витьӑна вара вело- 
сипед пултӑр! (аялти сылтӑмри ӳкерчӗк).

Ашшӗ-амӑшӗсем яслире ӗҫлекенсене тав туса 
сӗнӳ кӗнеки ҫине нумай ӑшӑ сӑмахсем ҫырнӑ.

Ача амӑшӗсем Сидоровӑпа Челякова юлташ- 
сем хӑйсен ачисене лайӑх пӑхнӑшӑн ясли кол- 
лективне чунтан тав туса ҫыраҫҫӗ.

«Эпӗ, Игорь Косогонов амӑшӗ,—тесе ҫырать 
Л. Косогонова юлташ,—хамӑн ывӑла лайӑх 
пӑхнӑшӑн питех те савӑнатӑп. Пирӗн ачасене 
малашне те партипе правительство хушнӑ пек 
пӑхасса шанса тӑратӑп».

Ҫак сӑмахсенче совет патриотки Тӑван ҫӗр- 
шыва, партипе правительствӑна хӗрӳллӗн 
юратни, ачасене телейлӗ те савӑнӑҫлӑ пурнӑҫ 
туса панӑшӑн чунтан савӑнни палӑрса тӑрать.

А. ЖИРНОВ.
И. Никифоровпа Б. Тимкин фотоӳкерчӗкӗсем.



К а л а в

Василий АЛЕНДЕЙ М. Ж олобов ӳкерчӗкӗсем.

Ҫ иллӗ сулхӑн каҫ. Пӗлӗтсем пӗр канмасӑр юхаҫҫӗ. Хут- 
ран-ситрен кӑна ҫӑлтӑр йӑлтӑртатса илет. Ҫинахвуы 

йӑмрасен хушшипе васкамасӑр утать. Акӑ вӑл улт пӗҫмехлӗ 
ҫӗнӗ пӳрт умне ҫитсе чарӑнчӗ. Пӳртре электричество ҫутатать. 
Сӗтел хушшинче икӗ ача ларать, иккӗшӗ те сап-сарӑ ҫӳҫлӗ. 
Ванюкпа Петюк иккен. Вӗсем каҫхи апат ҫиеҫҫӗ. Амӑшӗ те 
пукан ҫинче ларать. Ҫинахвун пӳрт умӗнче чылайччен тӑчӗ. 
Вӑл, сывламасӑр тенӗ пекех, пӳртелле пӑхрӗ. Ҫак вӑхӑтра, 
сисмен те Ҫинахвун, ун еннелле кӗтесрен пӗр ҫын пӑрӑнчӗ. 
Васкасах килет. Ҫинахвун чӗри кӑртах сикрӗ. Вӑл, картуз- 
не пуҫӗ ҫине тата ытларах антарса лартса, малалла утма 
тытӑнчӗ. Хирӗҫ пулнӑ ҫын ӑна палламарӗ пулас, чӗнмесӗрех 
иртсе кайрӗ. Ҫинахвун тинех уҫҫӑн сывласа ячӗ, йӑпшӑна- 
йӑпшӑна, каллех пӳрт умне пырса тӑчӗ. Пӳртрисем ҫывӑр- 
ма хатӗрленеҫҫӗ. Укахье вырӑн сарать.

Ҫинахвун крыльца умне те ҫывхарчӗ, пӳртелле ҫапах та 
кӗмерӗ-ха. Ҫав тери кӗрес килет унӑн ҫак киле, ҫав тери... 
Ҫак пӳрте те вӗсем Укахьепе иккӗшӗ пӗрле лартнӑ. Ҫак 
крыльца хӑмисене те вӑл хӑех турттарса килнӗ. Ҫапла шу- 
хӑшланӑ май, Ҫинахвун ирӗксӗрех хӑй арӑмӗие паллашнине, 
унпа туслӑ пурӑннине аса илчӗ.

...Акӑ, Ҫинахвун ҫартан таврӑнчӗ. Кӑкӑрӗ ҫинче унӑн 
ҫӑп-ҫутӑ медальсем. Ҫинахвун куҫӗсем хӗвел пек кулса тӑ- 
раҫҫӗ. Вӑл малтанхи каҫах вӑййа тухрӗ. Вӑйӑра ярӑнса кӑна 
утса ҫӳрерӗ вӑл, медалӗсем шӑнкӑртатса ҫеҫ пычӗҫ.

Чӑваш ҫамрӑкӗсем карталанса тӑрса вӑйӑ тума юратаҫ- 
ҫӗ. Унта ялти хӗрсем, каччӑсем пурте пыраҫҫӗ. Ҫакӑн пек 
вӑйӑ ҫураки иртсен пулать. Шурӑ, кӑвак, хӗрлӗ кӗпе тӑхӑн- 
нӑ хӗрсем пӗр-пӗринпе алла-аллӑн тытӑнаҫҫӗ те пысӑк ункӑ 
тӑваҫҫӗ. Каччисем ҫав ункӑн тул енче те, шал енче те ҫӳ- 
реҫҫӗ. Ункӑн пӗр енне тенкел лартаҫҫӗ. Унта вӑйҫӑ тухса 
ларать. Вӑйҫӑ купӑсне тӑсса ярать те, хӗрсем алӑ ҫупма 
тытӑнаҫҫӗ. Вӑйҫине курасчӗ сирӗн, вӑйҫине! Вӑл кӑвак кӗпе 
ҫинчен ярапаллӑ шурӑ пиҫиххи ҫыхнӑ, ҫӳҫне каялла янӑ. 
Ҫамрӑксем ӑна пурте хисеплеҫҫӗ. Хӑшпӗр чухне вӑл хӑйне 
пӑхӑнтарма та пӑхать. Хӑтлантӑрах... Пурпӗрех кӑмӑлӗ ҫав- 
рӑнать унӑн. Хӑйсене кӑштах мӑнаҫлӑн тыткаласси вӑйҫӑ- 
сен йӑлине кӗнӗ ӗнтӗ. Ҫав каҫри вӑййа Ҫинахвун ниепле те 
манас ҫук.

Ҫинахвун ун чухне вӑйӑра чи малтан ташласа пачӗ. 
Тухасса мӗнле тухрӗ вӑл вӑйӑ карти варрине!.. Тӗлӗнмел- 
ле маттуррӑн тухрӗ. «Ну-ка, ҫул парӑр-ха, юлташсем», тесе 
тухрӗ те «ал ҫупӑр!» тесе кӑшкӑрса ячӗ. Хӗрсем харӑссӑн 
алӑ ҫупа пуҫларӗҫ. Ҫинахвун вара чӗркуҫҫине виҫ-тӑватӑ 
хутчен «хоп-хоп-хоп!» тесе ҫапса илчӗ те тусан вӗҫтерме 
тытӑнчӗ. Нумайччен, пӗр канмасӑр ташларӗ вӑл. Кам нумай 
та лайӑх ташлама пултарать, ҫав ҫынна ялта ҫирӗп те тӗ- 
реклӗ ҫын вырӑнне хураҫҫӗ. Ҫинахвун ташларӗ-ташларӗ те, 
пӗр чипер Укахье умне пырса, урипе тапрӗ. Хӗрӗ туртка- 
лашса тӑмарӗ. Вӗсем иккӗшӗ мӑшӑррӑн ташша ҫапрӗҫ.

Вӑйӑ картинче Варвари те пурччӗ. Вӑл акӑ саппунне 
тӳрлеткелесе ҫыхрӗ, сӑмса тутрине аллипе сулкаласа, кӗт- 
мен ҫӗртенех вӑйӑ варрине вӗҫтерсе тухрӗ. Ҫартан тин тав- 
рӑннӑ хитре качча хӑй ҫине пӑхтарас тесе пуль, Укахьепе 
Ҫинахвун хушшине ҫӗмӗрттерсе кӗчӗ. Варвари вӗсем хуш- 
шинче ҫаврӑнса ҫӳрерӗ, анчах Ҫинахвун ун ҫине пӑхмарӗ. 
Кӑмӑлсӑрланнӑ Варвари ҫутӑ сахал лекекен вырӑна ҫаврӑн- 
са ҫитрӗ те, ҫынсене систермесӗр, хӑй вырӑнне кайса тӑчӗ.

Ҫинахвун ҫак каҫ паллашрӗ те ӗнтӗ Укахьепе. Ерипен 
хумханакан йӑмра турачӗсем айӗнче вӗсем чылайччен пӗрле 
ларчӗҫ. Уҫӑ та ӑшӑ каҫчӗ.

Укахьепе вӑл ҫавӑн хыҫҫӑн кашни каҫах курнӑҫа пуҫла- 
рӗ. Тепӗр ҫулхине Ҫинахвун авланчӗ.

Хаваслӑ кунсем иртрӗҫ-ҫке Ҫинахвунӑн! Арӑмӗ икӗ 
ывӑл ҫуратса пачӗ. Иккӗшӗ те сывӑ, тӗреклӗ. Ҫынсем вӗсе- 
не курсан:

— Каснӑ-лартнӑ ашшӗ пекех,— теҫҫӗ.
Сӑнӗ, чӑн та, ашшӗнни пек вӗсен.
Хӑйӗн тӑван ҫемйипе аван пурӑнатчӗ Ҫинахвун. Халӗ 

йӑлт урӑхла пулса тухрӗ. Акӑ ӗнтӗ вӑл хӑй килне кӗме те 
вӑтанать, хӑрать.

Ҫинахвун ҫаплах тӑрать. Унӑн пуҫне вӗҫӗмсӗр шухӑш 
ҫавӑрать. Ҫинахвун ӗнтӗ хӑй ӑҫта иккенне те манса кайрӗ. 
Ҫынсем шӑкӑлтатса калаҫнине илтсен кӑна хӑй ӑҫта тӑнине 
асне илчӗ. Ҫан-ҫурӑмӗ сӑрӑлтатса кайрӗ унӑн. Ҫынсем, ви^ 
ҫӗн пулас, ун патнеллех килеҫҫӗ. Ҫинахвун ҫынсен куҫӗ 
умне пулма хӑрарӗ, намӑсланчӗ вӑл. Вара, йывӑҫсем ҫумӗпе 
иртсе, тӑкӑрлӑка тухрӗ. Ҫынсем ӑна асӑрхарӗҫ пулмалла.

Ун хыҫҫӑн васкасарах утма тытӑнчӗҫ: хусӑ ҫитес, теҫҫӗ 
пуль ӗнтӗ. Ҫинахвун ҫакна Сиссен тата хӑвӑртрах утма ты- 
тӑнчӗ, уйӑх ҫути лекмен сӗмлӗхе кӗрсе куҫран ҫухалчӗ. 
Кусем урама тухнӑ каччӑсем иккен. Вӗсем «кам ҫав!» 
тесе кӑшкӑрчӗҫ те, Ҫинахвун вӗсене хирӗҫ пӗр сӑмах та 
чӗнмерӗ, малалла та малалла вӗҫтерчӗ вӑл. Каччӑсем ун 
хыҫҫӑн чупа пуҫларӗҫ. Ҫинахвун вара хӑйне вӗлтренпе 
вӗтеленӗ пекех тапса сикрӗ. Акӑ вӑл, пӗтӗм вӑйне пухса, 
талкӑшса пырать. Кӗтесрен пӑрӑнсан, пӗр пахчана якӑлт 
кӑна сикрӗ те акаци тӗмисен ӑшне кӗрсе выртрӗ. Каччӑсем 
ун патӗнченех чупса иртрӗҫ:

— Мӗнле ҫын вӑл?
— Аҫта ҫухалчӗ?
— Ак, тамаша...
— Вӑрӑ мар-ши вӑл?
Ҫинахвун, ҫак сӑмахсене илтсен, чӗтремеллипех чӗтре 

пуҫларӗ. Мӗн ухмахланчӗ-ха вӑл? Мӗншӗн тарать?
Анчах вӑтанмалли пурах пуль ҫав... Ҫинахвун пуҫӗнче 

Укахье сӑнарӗпе пӗрлех тепӗр ҫын сӑнарӗ пур. Вӑл Варва- 
ри. Варварипе курса калаҫкаланине Ҫинахвун паянхи пек 
астӑвать.

Ҫинахвун пӗррехинче хӑма турттар- 
ма кайнӑччӗ. Крыльца кӑларма хӑма кир- 
лӗччӗ ӑна. Вӑл аран-аран Ара ҫырмине 
ҫитрӗ. Питӗ шутаратчӗ. Лаша урисем тыт- 
мастчӗҫ. Ҫавна пула Ҫинахвун шыв арман 
ҫуртӗнче ҫӗр каҫрӗ.

Ҫапла ҫав, арман ҫуртӗнчех ҫӗр каҫ- 
малла пулчӗ унӑн. Ҫумӑрпа йӗпеннӗ пир- 
ки Ҫинахвун пӗр чӗрӗк эрех шыраса 
тупрӗ. Лашине курӑк ҫулса пачӗ те хӑй 
пӳрте кӗчӗ, кӗсйинчи эрехне кӑларса:

— Ме-ха, тыт ҫакна, ӑшӑтса пар!— 
терӗ вӑл Варварие. Варвари пӗр ял ҫын- 
ниех,- Вӑл вӑтӑралла ҫитнӗ ӗнтӗ, халь те 
качча тухман-ха. Ун ҫинчен ялта тӗрлӗ 
халлап ҫӳрет. Тахҫан ун патне пӗр каччӑ 
хӑтана пынӑ имӗш. Каччи атӑ тӑхӑннӑ- 
скер пулнӑ. Варвари ун ҫине ҫаврӑнса та 
пӑхман:

— Эпӗ атӑллӑ ҫынна качча тухмастӑп, путинккиллисе 
не ҫеҫ кӑмӑллатӑп,— тенӗ пулать вара вӑл.

Каччӑ амӑшӗ авалхи ҫынсен йӑлине пӗлекенскер пулнӑ 
пуль, тухса кайнӑ чухне, ҫиленнипе, виҫӗ хутчен алӑк тӑп- 
сине тапса хӑварнӑ, тет. Ҫакӑн хыҫҫӑн Варвари патне ни- 
кам та хӑтана пыман имӗш. Ҫак халлапа юри кӑна туртса 
кӑларнӑ пуль ӗнтӗ, ҫапах та карчӑксем ун ҫинчен калаҫка- 
лаҫҫӗ. Ҫапла вара Варвари — «ҫамрӑк ӗмӗр пурпӗрех иртет, 
вӑхӑтра савӑнса юлас», теме тытӑннӑ, арҫынсем умӗнче те 
ытла туртӑнсах тӑман. Ах, ҫапла ҫав Варвари! Ҫавна пу- 
лах ҫакӑн пек ҫӳремелле пулчӗ Ҫинахвунӑн...

...Ун чухне Варвари ӑна эрех ӑшӑтса пачӗ. Тин тытнӑ 
карас пулӑ ӑшаларӗ. Вӗсем малтан пӗрер черкке ӗҫрӗҫ, 
унтан апатланчӗҫ. Апат хыҫҫӑн чылайччен пӗрле шӑкӑлтат- 
са ларчӗҫ, тулли кӗленчене пӗтӗмпех пушатрӗҫ.

Ҫинахвун вара Варвари килӗнчен тухрӗ те картишӗнчи 
сарай тӑррине хӑпарчӗ. Унта тин ҫулса хунӑ ешӗл утӑ пур- 
ччӗ, ҫавӑн ҫине тухеа выртрӗ. Паха утӑ шӑрши сӑмсана 
кӑтӑклать. Ҫинахвун пуҫне тӗрлӗ шухӑш пырса кӗчӗ. Ҫак 
утӑ улӑхра ашкӑрса ӳснӗ вӗт. Ем-ешӗл курӑк ҫинче, хӗрлӗ, 
кӗрен чечексем тӗлӗнче, лӗпӗшсем вӗҫсе ҫӳренӗ. Пыл хурчӗ- 
сем сӗрленӗ. Мӗн тери хитре пулнӑ ҫаран ун чухне! Ҫинах- 
вунӑн ыйхӑ килет, куҫ хупӑнать. Унтан татах урӑх шухӑш 
килсе тухать. Ҫак хӑмана турттарса ҫитерсен, крыльца 
пулса та тӑрать. Ашшӗ хӑй ӗмӗрне кивӗ пӳртре пурӑнса 
ирттернӗ. Вӑл акӑ, ҫӗнӗ пӳрт, сакӑр чӳречеллӗ ҫӗнӗ пӳрт 
лартнӑ. Тавтапуҫ колхозлӑ пурнӑҫа...

Ҫав вӑхӑтра аялта такамӑн ура сасси илтӗнсе кайрӗ. 
Часах пусма та чӗриклетсе силлене пуҫларӗ. Сарай тӑррине 
такам пӗри хӑпарчӗ.

— Эх, ҫав арман пӳртне! Ҫывӑрма та ҫук, хӑнкӑласем 
сырса илчӗҫ. Тӳсеймерӗм, тула тухас терӗм,— чӗвӗлтетрӗ 
Варвари,—вӑрҫмастӑн-и кунтах хӑпарнӑшӑн?..

— Мӗншӗн вӑрҫмалла пултӑр,— терӗ Ҫинахвун.
— Эс хӑш тӗлте? Сана таптаса каяс марччӗ. Ҫутӑ пӳрт- 

рен тухнӑ хыҫҫӑн куҫ нимӗн те курмасть.

Эп кунта-ха, сылтӑмарах... Таптамӑн, сыхланса
утсан.

Варвари ҫав вӑхӑтра те утиялӗпе тӑлланчӗ, те шуса кай- 
Рӗ, шӑпах Ҫинахвун питне сӗртӗнчӗ, ҫӳлӗ кӑкӑрӗ арҫын 
хулпуҫҫине лекрӗ, аллисем те, тепле майпа, Ҫинахвун мӑйӗ 
тӗлнех пулчӗҫ.

— Ак, тамаша, сан ҫинех ӳкрӗм-ҫке эпӗ,— терӗ вӑл.
Ҫинахвун ӑна хӑй ҫумнерех туртса илчӗ. Усӗртерех

пулнӑ май, унӑн юн вӗриленсе кайрӗ. Хӑй те сисеймерӗ, 
Варварие чуптуса илчӗ. Варвари урӑх тӗле вырӑн сарма 
каймарӗ те. Ҫапла Варвари Ҫинахвун ҫемйин пурнӑҫне 
сӗкӗнсе кӗчӗ...

...Ҫаксем ҫинчен темле вӑхӑтра аса илчӗ Ҫинахвун. Ва- 
ра вӑл йывӑҫ тӗми хушшинчен хуллен кӑна ҫӗкленчӗ, пахча 
урлӑ каҫрӗ, тепӗр урама тухма шутларӗ. Ҫак самантра вӑл 
пӗр тунката ҫине пырса такӑнчӗ, вирлӗн чикеленсе кайса 
сӑмсипе тӑрӑнчӗ, пичӗ тӑрӑх ӑшӑ япала юхса анчӗ. Юн 
каять-и вара? Ҫинахвун сӑмса тутӑрӗпе шӑлчӗ, юн иккен, 
вӑл юхма чарӑнмасть. Мӗн тумалла? Вӑл, сӑмсине ҫӳлелле 
ҫӗклерӗ, кӑштах выртса канчӗ.

«Хам ухмаххине пула ял халӑхне култарса ҫӳретӗп ҫав.
Вӑт япала... вӑт инкек...» шухӑшларӗ 
Ҫинахвун.

Сӑмсинчен юн кайма чарӑнчӗ. Ҫи- 
нахвун каллех малалла сӗнкӗлтетрӗ. Ҫак 
вӑхӑтра ӑна сад хуралҫи асӑрхарӗ.

— Кам унта? — тесе кӑшкӑрса ячӗ
вӑл.

Ҫинахвун шартах сикрӗ, хирӗҫ чӗнсе 
тӑмарӗ, хӳме урлӑ сиксе ӳкрӗ те урама 
тухрӗ. Инкеке тата ҫамрӑксен вӑййи тӗл- 
нех тухрӗ. Хӗрсен сассисем те илтӗнсе 
кайрӗҫ:

— Кам вӑл?
— Кам тухрӗ пахчаран?
— Кам унта хӳме ҫӗмӗрсе ҫӳрет?
— Тытӑр ӑна, тытӑр!
Хӗрсем ҫухӑрашнине илтсен, каччӑсем

чупса ҫитрӗҫ. Ҫинахвуна хӑвала пуҫла- 
рӗҫ. Ҫинахвун пӗтӗм вӑйӗпе тарма 

тытӑнчӗ. Халӗ ӗнтӗ пурпӗрех ниҫта пӑрӑнма та ҫук. Пур 
ҫӗрте те ӑна паллама, курма пултараҫҫӗ. Курсан, палласан 
та ним те пулмасть те. Ҫинахвун чунӗ ҫапах та шикленет. 
Ӑна пурте хӑйӗнчен кулассӑн туйӑнать. Ҫавӑнпа вӑл ҫынна 
курӑнасшӑн мар. Ҫинахвун Типӗ ҫырманалла сикрӗ те хӑ- 
йӑрлӑ, чуллӑ ҫыран тӑрӑх шуса анчӗ. Ҫырмара пӗҫ тӗп 
таран шыв иккен. Иртнӗ ҫумӑра пула пухӑннӑ пуль. Ҫинах- 
вун ҫакӑнтан шампӑртаттарса тухрӗ те, шӑлаварне пӑрса 
типӗтмесӗрех, малалла васкарӗ.

— Ак, шуйттан, Типӗ ҫырмара та типӗ мар иккен,—- 
терӗ вӑл, вӑрмана ҫитсен.

Ҫинахвун, йывӑҫсем хушшине пытанса, кӑштах чарӑнса 
тӑчӗ. Каччӑсем вӑрман хӗрринех ҫитрӗҫ, шалалла кӗмерӗҫ. 
Тем ахӑлтатса кулчӗҫ вӗсем, мӑкӑртатрӗҫ, вара каялла 
кайрӗҫ.

Ҫинахвун ҫак вырӑнтан чылайччен хускалмарӗ. Чунӗ 
унӑн ыратмаллипех ыратать, чӗри те сиксе тухас пек 
тапать.

Пуҫӗнче ҫав-ҫавах Укахьепе Варвари. Укахьен ырӑ кӑ- 
мӑлӗ, чипер сӑнӗ-пичӗ ӑна хӑй патнеллех туртать, унтан 
ниепле те уйрӑлма ҫук. Ҫав вӑхӑтрах Варвари те кӑчӑк 
туртнӑн туйӑнать.

Арман пӳртӗнче тӗл пулнӑ хыҫҫӑн Ҫинахвун Варвари 
патне час-часах каякан лулчӗ. Ялта — Ҫинахвун арӑмне пӑ- 
рахнӑ, тенӗ хыпар сарӑлчӗ. Варварипе ҫыхланса кайнӑ, 
геҫҫӗ. Колхоз правленине е ял Советне кӗмелле пулсан, 
Ҫинахвун хӗп-хӗрлех хӗрелет. Хирте ӗҫленӗ чухне те лайӑх 
мар ӑна. Ялйышсем пур ҫӗрте те тӑрӑхлаҫҫӗ, кулаҫҫӗ. Униҫ- 
ҫе карчӑк ҫынсем умӗнчех ӑна, пӗр сӑлтавсӑр тенӗ пек, 
сура-сура ятларӗ:

— Аскӑн! Ачу-пӑчуна, лайӑх арӑмна пӑрахрӑн-и? Ҫакӑн 
пек ҫынна ҫапса вӗлермелле,— терӗ вӑл.

Ҫапла, ытла та ҫиленчӗ ҫав Униҫҫе. Ҫапсах вӗлермелле, 
терӗ. Униҫҫе калани Ҫинахвун чӗрине пырса тиврӗ. Ку 
сӑмах — халӑх приговорӗ пек пулса тӑчӗ. Тӗрӗсех калать 
пуль ҫав Униҫҫе... Икӗ ача, Ванюкпа Петюк. Ванюк виҫҫӗ- 
ре, Петюк пиллӗкре. Епле лайӑх вӗсем. Ҫинахвун килтен

14



тухса кайнӑ чухне вӗсем «ӑҫта каян, атте?», «ӑҫта каян?» 
тесе йӗрсе юлчӗҫ. Ҫинахвун вӗсене юратмасть-и вара? Вӗ- 
сене пӑрахать-и? Ҫук, вӑл вӗсене нихҫан та пӑрахас ҫук. 
Анчах мӗншӗн кайрӗ-ха Ҫинахвун хӑйӗн килӗнчен? Мӗншӗн 
вӗсенчен уйрӑм пурӑнать вӑл?

— Эх, мӗн пулчӗ-ха капла? Мӗн пулчӗ?—хӑйӗнчен хӑй 
ьштрӗ вӑл.—Паҫӑрах киле кӗмеллеччӗ. Еҫӗ те пӗтетчӗ. Халь 
акӑ мӗнле пулса тухрӗ?.. Таркӑн пек тарса ҫӳретӗп-ҫке...

Ҫинахвун ял еннелле пӑхрӗ. Ана ҫак ялтан такам хӑ- 
валаса янӑ пекех туйӑнчӗ. Ҫемйине пӑснӑшӑн, тӑван ачисе- 
не пӑрахнӑшӑн пӗтӗм ял халӑхӗ хӑваланӑ пек туйӑнчӗ ӑна. 
Ҫавӑн пек шухӑша пула Ҫинахвун ҫул тӑрӑх мар, пахчасем 
урлӑ, тӗттӗм кӗтессемпе шырлансем тӑрӑх ҫӳрерӗ.

Колхозра Ҫинахвунпа Укахье пӗр бригадӑрах ӗҫлетчӗҫ. 
Иккӗшӗ те хастар ҫынсемччӗ. Еҫре ҫынтан юлмастчӗҫ, ки- 
рек хӑҫан та малтисемпе пӗрлеччӗ. Ҫемйине пӑрахса кайнӑ 
хыҫҫӑн Ҫинахвун сӳрӗкленчӗ, хастарлӑхӗ те чакрӗ, ӗҫе ирпе 
ирех тухми пулчӗ, ӗҫ вӑхӑтӗнче те час-часах ларса табак 
туртать; Укахье те, хуйхӑрнипе, чылай хавшарӗ. Хӑй ҫапах 
та тӳсет-ха. Еҫре кая юлни сисӗнмест.

Ҫинахвун текех ӗнтӗ Варварипе интересленме те пӑ- 
рахрӗ. Чунӗ сивӗнсех пырать унӑн. Ҫинахвун хӑй йӑнӑш 
тунине сисет. Унӑн ҫемйине пӑрахмалла пулман. Варвари- 
пе паллашни сыпкаланипе ҫеҫ пулнӑ. Ҫапах та Ҫинахвуна 
ял ҫыннисем килӗштерми пулчӗҫ. Пухусенче куҫкӗретӗнех 
калаҫҫӗ. Ак ӑна кӗҫӗр те ятларӗҫ, вӑл ӗҫре юлса пырать, 
ҫемйине пӑрахнӑ, терӗҫ. Ҫавна пула тар тапса тухнӑччӗ 
унӑн. Пуху хыҫҫӑн вӑл, текех яла култарас мар тесе, киле 
таврӑнма шутланӑччӗ. Халӗ мӗн пулчӗ тата... Эх, япала...

Ҫапла шухӑшласа ларнӑ ҫӗртех Ҫинахвун ыйха кайрӗ. 
Юман ҫумӗнчех ҫывӑрчӗ вӑл. Йӗпеннӗ шӑлаварӗ типсе ҫит- 
мен, ҫӗрӗ те нӳрлӗ.

Ҫӗрӗпех вӑл усал тӗлӗк курнӑ-мӗн. Ун ҫине тискер ка- 
йӑксем сиксе ӳкеҫҫӗ пек, сӑрт ишӗлсе анать-и е такамсем 
ӑна хӑвалаҫҫӗ пек, е вӑл тинӗсре путма пуҫлать пек.

Ҫинахвун, хӑранипе, хӑвӑрт-хӑвӑрт сывласа вӑранчӗ. 
Ним ӑнланаймасӑр сиксе тӑчӗ вӑл. Умӗнче тем ҫӳлӗш юман- 
сем. Ҫинахвунӑн шӑлаварӗ пылчӑклӑ, пиншакӗ те варалан- 
нӑ. Вӑл каҫхи ӗҫсене аса илчӗ, вара тӳсеймерӗ, аллипе 
сулчӗ те:

— Ҫитет, таврӑнатӑп, киле таврӑнатӑп! Кун ҫутипех, 
ҫынсен куҫӗ умӗнчех таврӑнатӑп,— терӗ.

Хӗвел тин ҫеҫ тухать-ха. Ҫинахвун шӑлаварне якатка- 
ларӗ, пиншакне силлерӗ, унтан ҫирӗппӗн пусса, вӑрмантан 
тухрӗ. Халӗ ӗнтӗ ҫырма тӑрӑх мар, аслӑ ҫулпах ялалла 
утрӗ. Ҫултан пӑрӑнса ҫӳрени пурнӑҫран пӑрӑнса ҫӳренӗ 
пекех туйӑнчӗ ӑна.

Акӑ, Ҫинахвун уй хапхинчен кӗчӗ. Ялтан кӗтӳ кӑлараҫ- 
ҫӗ. Хӗрарӑмсем те, арҫынсем те пур.

— Сывӑ-и, Ҫинахвун?—чӗнчӗ Униҫҫе карчӑк.
— Сывӑ-ха...
— Ӑҫтан эсӗ капла ирех? Ҫӗн арӑмпа 

ыйӑх та килмест пулас...
— Эпӗ-и? — Ҫинахвун ним калама 

траса тӑчӗ. — Киле таврӑнатӑп.
— Киле-и?
— Киле.
Униҫҫе ун ҫине тинкерсе пӑхрӗ, тем мӑкӑр- 

татса илчӗ те кӗтӳ еннелле васкарӗ.
Киле ҫитиччен Ҫинахвуна ҫынсем татах ну- 

май хирӗҫ пулчӗҫ. Вӑл вӗсемпе уҫҫӑн калаҫрӗ, 
хӑй киле таврӑнни ҫинчен пӗлтерчӗ.

Ҫинахвун часах ултӑ пӗҫмехлӗ ҫӗнӗ пӳрт 
умне ҫитрӗ. Ним шухӑшласа тӑмасӑрах, крыль- 
ца ҫине хӑпарчӗ, ҫенӗк алӑкне уҫрӗ, пӳрт алӑк- 
не уҫиччен кӑшт шухӑшласа тӑчӗ те:

— Кӗме юрать-и? — тесе ыйтрӗ.
Ҫинахвун пӳрте кӗчӗ. Акӑ, унӑн куҫӗсем

Укахье куҫӗсемпе тӗл пулчӗҫ. Укахье ун ҫине 
снввӗн, шӑтарас пек пӑхать.

— Ну, мӗн ӗҫпе килтӗн тата? Мӗн кирлӗ?—
сӑмах хушрӗ Укахье, чылайччен чӗнмесӗр тӑнӑ 
хыҫҫӑн. ! !

Ванюкпа Петюк та вӑраннӑ, куҫӗсене сӑтӑр- 
каласа лараҫҫӗ. Ҫинахвун вӗсем ҫине пӑхрӗ те 
тӳссе тӑраймарӗ:

— Аташса ҫӳрерӗм эпӗ, Укахье. Каҫар,—терӗ.

Укӑхье ҫаплӑх ун ҫине пӑхса тӑрать-ха. Вӑл хитре те 
ҫирӗп. Унӑн пкӗ хулӑн ҫивӗтӗ пилӗк тӗлнех ҫитет,-

— Иӑнӑшрӑм. Тек нихҫан та ун пек хӑтланмастӑп,—
сӑмах пачӗ Ҫинахвӳн. г

Ҫакӑн хыҫҫӑн пӳртре шӑп пулчӗ, пӗри те чӗнмерӗ. Ҫи- 
нахвун чӗри сиксе тухас пекех, вӑл ун-кун пӑхкаларӗ те, 
малалла иртме хӑяймасӑр, диван хӗррине пырса ларчӗ, унӑн 
питне тар тапса тухрӗ. «Мӗн тӑвӗ-ши ӗнтӗ Укахье? Иышӑ- 
нӗ-ши, йышӑнмӗ-ши? Иышӑнмасан—ҫын кулли пулатӑп 
вӗт... пӗтрӗ пуҫӑм, пӗтрӗ пуҫӑм...» пӑшӑрханса шухӑшларӗ 
Ҫинахвун.

Ванюкпа Петюк та ашшӗнчен ютшӑннӑ, Ҫинахвун кил- 
се кӗрсенех иккӗшӗ те амӑшӗ патне пырса тӑчӗҫ, ашшӗ 
ҫине вӗсем, ют ҫын ҫине пӑхнӑ пек, куҫ илмесӗр пӑхса тӑ- 
раҫҫӗ. «Хам ачасем хамран ютшӑнчӗҫ пулас, манран тара- 
кан пулчӗҫ», каллех вӗлтлетсе иртрӗ ун пуҫӗнче шухӑш.

Ҫинахвун ним тума аптранӑ пирки табак туртса яма 
шутларӗ. Анчах чикарккине ниепле те ҫавӑраймасть, те 
хучӗ начар, тем тусан та ҫыпӑҫмасть, саланса каять. Ҫинах- 
рунӑн аллисем те мухмӑрлӑ ҫыннӑнни пек чӗтреҫҫӗ.

Ҫинахвун урайӗнче выртакан пӗчӗк армана сак ҫине 
илсе хума шутларӗ. Армана алла тытнӑччӗ кӑна, Петюк 
чупса пычӗ те:

— Ан ил ӑна. Манӑн вӑл,—терӗ. Армана ашшӗнчен 
туртса илчӗ те кӑмака айне кайса хучӗ.

Ҫак япала Ҫинахвун чӗрине шартах ҫурса ячӗ, йӗппе 
чикнӗнех туйӑнчӗ ӑна.

Укахье ҫаплах чӗнмест. Ҫакӑн пек путсӗр упӑшкана сӑ- 
мах та чӗнес килмест унӑн. «Алӑк урлӑ та каҫармалла 
марччӗ, мӗншӗн кӗртрӗм-ха ӑна пӳрте?» шухӑшларӗ вӑл.

Апла иккен: Укахье Ҫинахвуна ним чухлӗ те хӗрхен- 
мест. «Хӑй тунӑ айӑпшӑн тӳстӗрех, асаплантӑрах», тесе 
шухӑшлать вӑл. Ҫапах та унӑн кӑмӑлӗ кӑштах йӑвашланчӗ. 
Вӗсем унпа пӗрле пурӑннӑ, пӗрле ӗҫленӗ. Ҫак мыскарана 
кӑтартиччен вӑл ӑна чун-чӗререн юратнӑ, хисепленӗ. Тун- 
сӑхланӑ вӑл ӑна, хуйхӑрнӑ та. Халӗ те юратать вӑл Ҫинах- 
вуна, юратать. Пӑрахса кайсан та, вӑл таврӑнасса тӳсӗмлӗн 
кӗтсе пурӑнчӗ, ӑна манмарӗ. Юлашкинчен, Укахье чылаях 
ӑшшӑн:—Мӗн пӑхса тӑратӑн? Хывӑн,—терӗ.

Ҫинахвун пиншакне хывса ҫакрӗ, ҫӑвӑнчӗ.
— Пӑх-ха, пиншаку вараланчӑк иккен сан,—тӗлӗнчӗ 

Укахье.
— Пиншак вараланчӑк пулин те, чупӑм халь таса, чу- 

нӑм таса,—савӑнӑҫлӑн каларӗ Ҫинахвун, питне шап-шурӑ 
алшӑллипе шӑлса.

Апатланчӗҫ. Ванюкпа Петюк урама тухрӗҫ. Ҫинахвун вӗ- 
сем ҫине чӳречерен пӑхса тӑрать. Епле лайӑх ачасем иккен.

Кӳршӗ ҫыннисен ачи Ванюк патнз пычӗ те:
— Пӑх-ха, мана атте кӗнеке илсе пачӗ,— терӗ.
— Манӑн та атте пур,— терӗ Ванюк.
Ҫакӑн хыҫҫӑн, темшӗн, Ҫинахвун куҫӗнчен ҫутӑ тум- 

ламсем курӑнчӗҫ. Вӑл тепӗр еннелле ҫаврӑнса тӑчӗ.

АСЛӐ атӑл хӗрринче
О ч е р  к

Валентин УРДАШ ,
Илья ПЕТРОВ

Ы  тӑл ҫинче пӑр тапранса кайнӑ- 
*  * кайманах канӑҫсӑр пулӑҫсем 
кимӗсене затона антарчӗҫ. Ҫурхи 
шывпа чӳхенсе ларакан йӑмра- 
ҫӳҫесем патне тухрӗҫ, кӑчкӑ кӑ- 
ларнӑ туратсене сире-сире шак 
хумалли лӑпкӑ вырӑн, пӑр лекмен 
вырӑн шырарӗҫ. Теприсем, затон 
хӗрринчи ҫӳлӗ-ҫӳлӗ хырсемпе 
юмансем айӗнче, икшерӗн-виҫше- 
рӗн пухӑнса, вуншар метрлӑ сӗ- 
рекисене сӳтсе майлаҫҫӗ. Атӑлта 
пӑр ҫаплах-ха йӑшӑлтатса, шав- 
ласа тӑрать.

Пӑртан тасалма пуҫланӑ затон, 
вӑрман хушшинче, хӗрлӗ шӑвӑҫ 
внтнӗ пысӑк ҫурт умӗнче, чуччу 
ярӑнакан кантра вӗҫҫӗн, улӑпла 
утӑмсем тӑвакан, пӗр-пӗринпе хӑ- 
валамалла вылякан, чечеклӗ кӗпе 
тӑхӑннипе чечекле курӑнакан 
хӗрачасемпе галстук ҫакнӑ хӗрлӗ 
питлӗ пионерсеие: «ҫурхи илеме 
пӑхса савӑнма килӗрсем!» тенӗ 
пекех, хӗвел ҫутипе симӗссӗн те 
кӑваккӑн йӑлтӑртатса выртать.

— Нина Даниловна, Нина Да- 
виловна, атьӑр пӑр курма каят- 
пӑр!—Атӑл еннелле тӑсса кӑтар- 
таҫҫӗ кӑвак кӗпе ҫинчен хӗрдӗ 
галстук ҫакнӑ Ира Терноуцкаяпа 
Люда Исакова.

Нина Даниловна, вӑтам пӳлӗ, 
сарлакарах хулпуҫҫиллӗ, сенкер 
куҫлӑ, ҫирӗмелле ҫывхарнӑ ҫав- 
ргка питлӗ хӗр, ешӗл платье тӑ- 
хӑннӑскер, сарӑ пурҫӑн тутӑрне 
майланҫи пулса:

— Халех каятпӑр, Людмила 
Ивановна ҫеҫ килтӗр,— тесе, пӗр- 
ре шавлакан Атӑл ҫинелле, тепре 
ачасем ҫинелле пӑхса илет. Вӗ- 
сем ҫурхи хӗвел ӑшшинче, хыр 
вӑрманӗнчи уҫӑ сывлӑшра, сана- 
тори шкулӗ таврашӗнче савӑнса 
выляса кӑна ҫӳреҫҫӗ. Вӗсемпе 
пӗрле Нина Даниловнӑн та савӑ- 
насси килет. Уссе ҫитӗнсе, учите- 
ле тухасси ҫинчен, ачасем хуш- 
швнче пуласси ҫинчен вӑл мӗн

пӗчӗкрен ӗмӗтленнӗ-ҫке-ха. «Ан- 
чах хамӑн ӗмӗтленнине ҫитейӗп- 
ши?» иккӗленнӗ вӑл час-часах. 
Вӑрҫӑ ҫулӗсенче, Нина вунӑ ҫул- 
та чухнех, амӑшӗ йывӑр чирлесе 
ӳкнӗ. Аннесӗр пурнӑҫ ҫӑмӑл мар. 
Нина мӗн пӗчӗклех амӑшӗн ӗҫне 
хӑй туса пынӑ, вӗренме те пӑрах- 
ман, ӗҫрен пушаннӑ вӑхӑтра кӗ- 
неке тытса ларнӑ, Ҫӗрпӳри тиму- 
ровецсен командине те хутшӑн. 
нӑ, килти ӗҫсене тунӑ хушӑрах, 
ытти пионерсемпе пӗрле, хӑй пек 
тӑлӑх ачасен ҫемйисене те пу- 
лӑшма ӗлкӗрнӗ, унтан амӑшӗпе 
пӗр тӑван аккӑшӗ, Анна Михай-

ловна Цветкова колхозница пу- 
лӑшнипе, Ҫӗрпӳри педагогика 
училищинчен пионервожатӑйне вӗ. 
ренсе тухнӑ. Иртнӗ ҫул вара ӑна 
Чӑваш АССР Ҫутӗҫ Министер- 
стви вӑрманти санатори шкулне 
пионервожатӑйӗнче ӗҫлеме янӑ. 
Акӑ халӗ вӑл ҫав ачасем умӗнче 
хӑйӗн пурнӑҫланнӑ ӗмӗтне курса 
1ӑрать. Кунта ӳпкепе чирленӗ 
ачасем вӗренеҫҫӗ. Йӑлӑмри вӑр- 
ман шкулне киличчен Нина Да- 
ниловна ҫав чир туберкулеза та 
кайма пултарасси ҫинчен пӗр сӑ. 
мах та илтменччӗ.

Ҫыран хӗрринче такам кӑш- 
кӑрса чӗннине илтсен, Нина Да- 
ниловна хыҫалалла ҫаврӑнса 
пӑхрӗ.

— Нина Даниловна, ачасене 
йӗркипе тӑратса тух,— уҫӑ ҫилпе 
варкӑшса килчӗ ҫамрӑк хӗр 
сасси.

Кӗҫех ачасен ушкӑнӗ, харӑс- 
харӑс пусса, хӑватлӑ юрӑ шӑран- 
тарса, шыв хӗррине анчӗ.

— Каллех килеҫҫӗ, пулӑсене 
хӑратаҫҫӗ ӗнтӗ,— мӑкӑртатса илчӗ 
ҫыран хӗрринче атмапа пулӑ сӗ- 
рекен ватӑ пулӑҫӑ.

Ваҫли мучи пулӑ тытнӑ чух хи- 
рӗҫме, пуринчен ытла суйма 
юратнине Николай Орлов пионер 
виҫӗмкунах сиссе илнӗ, ак халӗ 
вӑл каллех пулӑҫӑ патнелле 
чупрӗ.

— Ытла ҫыран хӗррине ан пы. 
рӑр,— асӑрхаттарчӗ вӗсене Люд- 
мила Ивановна воспитательница, 
т5'п-тӳрӗ пӳлӗ, ҫинҫе пилӗклӗ, 
х>ра ҫӳҫлӗ хӗр.

— Йлемлӗ вӗт Атӑл тӑрӑхӗнчи 
ҫурхи кунсем,—сӑмах хушрӗ Ни- 
на Даниловна, Люсьӑпа иккӗш 
кӑна тӑрса юлсан.

— Ытарма ҫук. Каспи тавра- 
шӗнче тата илемлӗрех мар-ши?— 
хӑйӗнчен хӑй ыйтнӑ пек каларӗ 
Бакура педучилище пӗтернӗ Люд. 
мила Ивановна.

— Атӑл тӑрӑхне ҫитекен ҫӗрсем 
те пур-ши вара?—хӑйӗннех кала- 
са хучӗ Нина Даниловна.— Пыр. 
са кур-ха эсӗ Ҫавал таврашне, 
куҫпа виҫейми ешӗл улӑха, ҫул- 
ҫӑпа пӗркеннӗ вӑрмансене!

Пионервожатӑй тата тем калас 
тесе ҫӑвар уҫнӑччӗ, ҫак хушӑра 
ачасем Ваҫли мучипе хӗрсе ка- 
лаҫни унӑн шухӑшне татса хучӗ.

Вӗсем пынӑ ҫӗре Ваҫли мучи 
шывран кӑларнӑ шаксене йӑмра- 
сем ҫумне типӗтме ҫакса тӑрать.

Ачасем ӑна чӑлханнӑ шаксене 
майлама, вӗтӗ пӑр катӑкӗсенчен 
тасатма пулӑшаҫҫӗ.

— Ваҫли мучи, санӑн 12 шак- 
на пӑр илсе кайнӑ темерӗн-и?— 
чеен кула-кула ыйтрӗ хӑйне раз- 
ведчик тесе шутлакан Николай 
Орлов.

— 12 темерӗм-ҫке, улттӑшне 
илсе кайнӑ, терӗм. Ултӑ шака. 
Пӗрне ҫав йӑмра патӗнчен туп- 
рӑм, туратран ҫакланса юлнӑ.

— Енер ҫыран хӗррине кӑлар- 
са пӑрахнӑ терӗн-ҫке? — ыйтрӗ 
ачасенчен пӗри.

— Вӑл урӑххи... тепри эппин,— 
суйма май ҫуккине кура мӑйӑхне 
пӗтӗркелерӗ Ваҫли мучи.

— Эсӗ пӗрне ҫеҫ тупрӑм теме- 
рӗн-и?

— Ҫук, иккӗшне...—шак ҫинчен 
куҫне илмесӗр каласа хучӗ пу-
лӑҫӑ.

— Апла сан тӑваттӑ ҫеҫ ҫухал- 
нӑ пулать.

— Ӗхӗ, тӑваттӑ ҫав. Вӗсем хуть 
лайӑххисемех мар, кусемшӗн ак 
ҫӗрӗпех ҫывӑрмарӑм. Кӑҫал ҫеҫ 
ҫыхнӑччӗ те... Ҫӗнӗ япалана ҫу- 
хатас килмест-ҫке.

— Лешсене тупса парам-и?— 
пулӑҫран хӑпма пӗлмерӗ Николай.

— 15ӗсем халиччен Астрахане 
те ҫитрӗҫ пулӗ ӗнтӗ,—мучи пӗчӗк 
тимӗр якӑрне ҫыран хӗрринче ла- 
ракан кимӗ ҫине хӑпартса хучӗ, 
киммине тӗртсе ячӗ, якӑр хыҫӗн- 
чен вӑрӑм тимӗр вӗрен аякка тӑ- 
сӑлса кайрӗ, вӗренӗ шыва ӳкес- 
рен ачасем ӑна вӗҫӗнчен тытса 
тӑчӗҫ.

— Астрахане мар, мучи, вӗсем 
сан сӑмсу айӗнчен те хӑпман, 
тупса парам-и?—хӑйӗннех печӗ 
Николай.

Мучи ача сӑмахӗсене юриех 
илтмӗш пулчӗ, унтан, сасартӑк 
ҫамрӑкланса кайнӑ пек, кимӗ пу- 
ҫӗнчи якӑрӗ патне сиксе ӳкрӗ, 
ҫиҫӗмле хӑвӑртлӑхпа ҫӗкленсе
шывалла чӑмтарчӗ.

Старик калле таврӑннӑ ҫӗре 
Николай Нина Даниловнӑна,
Людмила Ивановнӑпа Евдокия
Корниловна воспитательсене му- 
чин ҫухалнӑ шакӗсене кӑтартрӗ.

— Ҫухалман вӗсем. Эпӗ вӗсене, 
мучи пӑр илсе кайнӑ тесе суйни- 
не илтсенех, хӗрлӗ ҫиппе палӑр- 
малла мар ҫыхса тухрӑм. Халӗ 
ав, пурте куҫ умӗнче—пӗри ҫеҫ 
ҫук. Ана вӑл, ав, ҫав кукӑра 
лартрӗ. Хам куҫӑмпа хам куртӑм.

— Ийя, Николайпа иксӗмӗр
пӑхса тӑтӑмӑр, — хӑй те мучие 
тӑрӑ шыв ҫине кӑларас ӗҫе хут- 
шӑннине пӗлтерме васкарӗ тин 
ҫеҫ йывӑҫсем хушшинчен тухнӑ 
Тоня.

— Курнӑ... Эсӗ ӑна тӗлӗкре те 
курман. Эс мар, Виталий Гри- 
горьевич та курман-ха ӑна,—хӗр- 
ачана татса хучӗ Николай.

Ачашӑн хӑйсене вӗрентекен йӑ- 
рӑс пӳлӗ, хура костюм ҫинчен 
вӑрҫӑ орденӗсем ҫакса ҫӳрекен 
учитель, чӑнах та, пурне те—ача- 
сем хушӑран ашкӑнкаланине ҫеҫ 
мар, пулӑҫсем суйнине ҫеҫ те 
мар, тӗнчере кам кӑна суять, 
усал ӗҫ тӑвать, ҫавна витӗр кур- 
са тӑракан ҫын пек туйӑнать.

— Виталий Григорьевич та, 
Павел Васильевич та,—ача^ ди. 
ректор ятне асӑнсан, кӑштах 
именсе, ҫӳҫенсе илчӗ.— Шкул ди- 
ректорӗ те курман...

— Вӗсем ӑҫтан курччӑр, вӗсем 
вӗт машина патӗнче,—хирӗҫлерӗ 
Ира Терноуцкая.

Павел Васильевич, ҫӳлӗрех кӑ- 
на кӗлеткеллӗ, хӗрӗхрен иртнӗ, 
вӑрҫӑ витӗр тухнӑ тӗреклӗ арҫын,

Ваҫли мучин тытнӑ пулла алӑ- 
па тытса пӑхмасӑр чун чӑтмасть.

16



Ҫ ӳ л т и  ӳ к е р ч ӗ к р е :  Шкул 
ачисем пушӑ вӑхӑтра спорт пло- 
щадкинче.

А я л т и  ӳ к е р ч ӗ к р е :  йӑ- 
лӑм вӑрманӗнчи санатори шку- 
лӗнче вӗренекенсем аслӑ пионер- 
вожатӑй Нина Даниловнӑпа пӗр- 
ле Атӑл хӗрринче.

ешӗл гимнастерка, кӑвак галифе, 
сӑран атӑ тӑхӑннӑскер, канмалли 
кун пулин те, паян ӗҫе хӗвелпе 
пӗрлех тухнӑ. Сахал-и шкул ди- 
ректорӗн ӗҫӗ-хӗлӗ? Пурне те кур- 
малла вӗт унӑн. Ачасене вӗрент- 
нине те, пӑхнине те, шкул тавра- 
шӗнчи тирпейлӗхе те... Ҫитменни- 
не тата ҫурхи кунсем пуҫланнӑ 
май ӗҫӗ те нумайлансах пырать. 
Автомашинӑна, кимӗсене хӑвӑрт- 
рах юсаттарса ҫитермелле, ҫӗнӗ- 
рен килекен 80 ача валли пӳлӗм- 
сем хатӗрлесе хумалла. Кашни 
ача мӗнле вӗренннине, пурӑннине 
витӗр курса тӑмалла.

— А вӗт, йӑнӑшатӑн, Ваҫли 
мучи шак лартнине ҫеҫ мар, эпӗ 
унӑн «ҫухалнӑ» шакӗсем ҫумне 
хӗрлӗ ҫип ҫыхса тухнине те Па- 
вел Васильевич хӑй куҫӗпе хӑй 
курчӗ,— хӑйӗн сӑмахне тӳрлетрӗ 
Николай, пӑртак тӑрсан.

Кимӗ сӑмсипе ҫыран хӗррине 
пырса тӑрӑнчӗ. Ваҫли мучи пӗҫ 
тӗпӗнченех туртса лартнӑ аттипе 
шыва анса тӑчӗ, типӗ шаксене 
кнмӗ ҫине иле-иле кӗчӗ.

— Тӑхта-ха, Ваҫли мучи, акӑ 
вӗт санӑн ҫухалнӑ шакусем,— 
пулӑҫа тытса чарчӗ Николай.— 
Аҫтӑрханьте мар-иҫ, ху аллунтах.

— Кусем урӑххисем, — тӳрре 
тухма тӑрӑшрӗ пулӑҫӑ.

— Урӑххи, урӑххи мар ҫав, 
эпир, эсӗ суйнине пӗлсенех, хӗр- 
лӗ ҫиппе ҫыхса тухрӑмӑр, акӑ 
ҫиппи, акӑ...— пӳрнипе хӗрлӗ ҫип 
ҫине тӗллесе кӑтартрӗ Николай.

— Юрать, сирӗнни пек пултӑр 
эппин, суйнӑ пултӑр,— мучи, ача 
умӗнче намӑса кӗрсе, куҫне ҫӗнӗ 
шак ҫинчен илеймерӗ, унтан са- 
сартӑк, айӑпа кӗнӗ ҫын пӑртак 
вӑй илсен хӑйӗн вӗрилӗхне кӑ- 
тартма тӑрӑшнӑ пекех, хаярланса 
ятлаҫса илчӗ:

— Кам хушрӗ сире ҫын япалн 
патне пыма? Тепре ҫеҫ пырӑр, 
тӳрех вӑн ҫав пӑр кумкипе пу- 
сарса хурап...— Пулӑҫ тата тем 
калама тӑчӗ, анчах хӑй ҫине икӗ 
учительпе пионервожатӑй тинкер- 
се пӑхнине сиссе, куҫӗсене айк- 
кинелле пӑрчӗ те, хӑрах урипе 
ҫӗре таптарса, кимӗ ҫине хӑпар- 
са ларчӗ.

— Мучи, эсӗ пионер пулсан та 
суйнӑ пулӑттӑн-ши?—илтрӗ вӑл 
хыҫӗнчен Николай сассине.

— Лайӑх ачасем, тӳрӗ кӑмӑллӑ

Кӑнтӑр апачӗ хыҫҫӑн санатори шкулӗнчи ачасем лӑпкӑн ҫывӑраҫҫӗ.

ачасем ӳсеҫҫӗ. Пӗр сӑмах суй- 
нине те юратмаҫҫӗ, шӗпӗнсем,— 
мӑкӑртатса илчӗ ватӑ пулӑҫӑ.— 
Учителӗсем, директорӗ мӗнле ырӑ 
ҫынсем тата,— юриех, ҫыран хӗр- 
ринчисем илтчӗр тенӗ пек, кӑш- 
кӑрса каларӗ вӑл.— Чӑн-чӑн ком- 
мунизм ҫыннисем пулаҫҫӗ...

Ачасем воспитательсем тавра 
пуҫтарӑнса тӑнӑ вӑхӑтра, пулӑҫ 
кимми аякран аякка кайса пычӗ, 
«ҫухалнӑ» шаксем пӗрин хыҫҫӑн 
тепри лӑпкӑ шывра пытанчӗҫ.

Ваҫли мучи столовӑйнелле ута- 
кан ачасем ҫинчен куҫне илме 
пӗлмерӗ.

Нина Даниловна пионерсемпе 
ачасене аслӑ Атӑл ҫинчен, унӑн 
вӑй-хӑвачӗпе илемӗ ҫинчен, ҫав 
аслӑ Атӑл хӗрринче 84 ҫул 
ӗлӗкрех Ильич аттемӗр ҫурални, 
вӑл ҫав тери тӳрӗ кӑмӑллӑ, ҫав 
тери ӑслӑ ҫын пулни ҫинчен ха- 
васланса каласа пачӗ.

Унӑн сӑмахӗсемпе пӗрле куҫ 
умне вӗҫӗ-хӗррисӗр чӳхенсе, са. 
рӑлса выртакан Атӑл шывӗ, 
ҫыран хӗрринчи пиншер ҫухрӑма 
тӑсӑлакан ешӗл ҫулҫӑллӑ вӑрман- 
сем, ылттӑн тулӑ пуссисем, ҫав 
вӑрмансемпе хирсем хушшинчи, 
ҫырма-ҫатрасем ҫумӗнчи пиншер- 
пиншер ялсем туха-туха тӑчӗҫ. 
Аслӑ Ленинӑн ӗмӗр вилми сӑнарӗ 
вара ачасем умне утса тухса, 
пӗр вӗҫӗмрен: — Вӗренмелле, вӗ- 
ренмелле, вӗренмелле! тесе кала- 
нӑ пекех пулчӗ.

Ҫав сӑнар, тӑван сӑнар, столо- 
вӑйне кӗрсен татах та ытларах 
пысӑкланнӑ пек, ӑшӑ та тарӑн 
куҫӗсемпе ачасем ҫине пӑхса лар- 
нӑ пек туйӑнчӗ.

Перасковья Тимофеевна Сере- 
брякова повар ачасем валли кал- 
лех тутлӑ апат пӗҫерсе хунӑ. 
Ирхине ачасем сӗтпе пӗҫернӗ 
ҫулӑ хуратул пӑтти ҫинӗччӗ, пӗ- 
ремӗкпе шерпетлӗ чей ӗҫнӗччӗ. 
Клавдия Григорьевна фельдше- 
рица кӑнтӑрлахи апатра — ашлӑ 
купӑста яшки, усламҫупа ӑшала- 
нӑ ҫӑмарта янӑ рис пӑтти, энтри 
апагӗнче—аш кукли ҫиме, компот 
ӗҫме хистесе ҫӳретчӗ. Халӗ акӑ 
каллех мӑй таран апат: ӑшаланӑ 
лапша, булкӑпа усламҫу, пылак чей.

— Ҫаксене пире Ильич туса 
панӑ,—тет Галина Спиридоновна, 
анне те ҫапла калать,— сӑмах 
хушрӗ Ира Терноуцкая.

ачасен сӑмахне илтмӗш пулать 
Николай Орлов.

— Эпӗ каяймастӑп ӗнтӗ, чӑваш 
чӗлхипе те вырӑс чӗлхипе «4» 
иаллӑ кӑна илтӗм,—пӑшӑрханать 
Надя Елекова.— Пурпӗрех «5» иле- 
тӗп.

Чӑваш ачисем пиллӗкмеш уро- 
ка лараҫҫӗ, ҫак вӑхӑтра Людми- 
ла Ивановна воспитательница вы- 
рӑс ачисене уҫӑлма, ҫырма хӗр- 
рине, илсе каять. Санатори шку- 
лӗнче, хӗвеллӗ ӑшӑ кунсенче, 
уроксене уҫӑ сывлӑшра, хыр йы- 
вӑҫҫисен сулхӑнӗнче ирттереҫҫӗ. 
Класра вӗреннӗ чухне 5-мӗш 
урок вӗҫнелле пуҫ ывӑнса ҫитет, 
ыйхӑ пусса килет. Ҫук, кунта 
ывӑннине туймастӑн, хыр-сухӑр 
шӑрши ҫурхи уҫӑ сывлӑша пуш- 
шех уҫӑлгарса тӑрать. Тен, ҫа- 
вӑнпах та ӗнтӗ Клавӑпа Надя 
ҫур урок иртсе кайнине сисмесӗ- 
рех юлчӗҫ.

— Малалла «Шӑнкӑрч усӑ кӳ- 
ни» ятлӑ калава вулӑпӑр,—терӗ 
учитель.—Эпир ӑна сирӗнпе вырӑс 
чӗлхи урокӗнчех вуланӑччӗ. «Скво- 
рсц» калава аса илӗр-ха.

Ачасем калава шӑкӑлтаттарса 
каласа параҫҫӗ. Виталий Гри- 
горьевич кирек хӑҫан та чӑваш 
чӗлхи урокӗнче—вырӑсла вӗреннӗ 
материалсене, вырӑс челхи уро- 
кӗнче—чӑвашла вӗреннӗ материал- 
ссне аса илтерет. Ҫакӑн пек туни 
икӗ чӗлхене те юратса, лайӑх 
вӗренсе пыма пулӑшать.

Уроксем пӗтсен, ачасем каллех 
столовӑйне кайса килчӗҫ, унтан 
юр пек шурӑ ҫивиттиллӗ койкӑсем 
ҫнне ҫывӑрма выртрӗҫ. Лӑп та 
шӑп ҫак вӑхӑтра Ваҫли мучи 
кимми 6 ҫынна Атӑл урлӑ та 
затон урлӑ илсе каҫарчӗ.

Малтанах вӑл «ответственноҫа 
хам ҫине илместӗп» текелесе 
турткаланса тӑчӗ, унтан Вӑрман- 
ти санатори шкулне килекен ҫын- 
сем ача ашшӗ-амӑшсем иккенне 
пӗлсен, хӗпӗртесех йышӑнчӗ.

— Рад стараться. Алюра три 
креста... Халех ҫыран хӗрринче 
пулатпӑр...—кӗсменсене сулса пы- 
иӑ май калаҫма чарӑнмарӗ 
вӑл.—Ну, халӗ леш тӳрӗ кӑмӑл- 
ли куртӑр-ха мучӗш суйманнине. 
Тен, ун ашшӗнех лартса каҫатӑп.

Пулӑҫ, тасалсах пӗтеймен пӑр 
катӑкӗсенчен пӑрӑнас тесе, ким- 
ме сылтӑмалла пӑрчӗ, ишсен- 
ишсен сулахаялла ҫаврӑнчӗ. 
Шултра пӑр катӑкӗсем пыра- 
пыра ҫапӑнчӗҫ, кимӗ сулӑнса 
кайнӑ пек пулчӗ, пулӑҫӑн тӗреклӗ 
аллисем ӑна каллех лӑпкӑ вырӑ- 
на илсе тухрӗҫ.

— Нина Даниловна, ӑна Вла- 
димир Ильичпа парти туса панӑ, 
тет. Ҫак шкула та партипе пра- 
вительство уҫнӑ, тет.— Пионерво- 
жатӑй сӑмахӗсене манас мар тесе, 
калаҫӑва хутшӑнчӗ Анна Белова. 
Вӑл ӗнтӗ, виҫҫӗмӗш класра вӗ- 
ренекенскер, правительство мӗн 
иккенне, парти мӗн иккенне лайӑх 
тӗшмӗртет.

— Нина Даниловна, эсир Мус- 
кавра пулнӑ-и?—ыйтать вӑл, ҫутӑ 
та таса общежитине таврӑнсан.

Нина Даниловна тепӗр занятире 
Мускав ҫинчен, унта СССР Вер 
ховнӑй Совечӗн сессийӗ пулнн 
ҫинчен, сессире депутатсем Совет 
Союзӗнчи халӑхсене ырлӑх па- 
расси пирки, ачасене сывлӑхлӑ, 
тӗреклӗ пурнӑҫ парасси пирки 
сӳтсе явни ҫинчен ӑнлантарать.

— Манӑн та ҫавӑнта, Кремле, 
кӗрсе курасчӗ,—тӳсеймесӗр кала- 
са хурать Николай Орлов.

— Эпӗ кайса куратӑпах,—татса 
калать Сӗнтӗрвӑрри районӗнчен 
килнӗ Клава Филиппова, хӑйӗн 
юлташӗ Ишлей хӗрачи Надя Еле- 
кова ҫине пӑхса.

— Малтан лайӑхрах вӗренес 
пулать-ха. Пулӑҫсене аптратас 
пулмасть,— тет пионервожатӑй.

— Эпир пулӑҫсем патне пырса 
та пӑхман,—вырӑсла пӗр такӑн- 
масӑр калать Надя Елекова.

— Борис пӗр вӗҫӗмрен пулӑҫ- 
сем патӗнче.

— Пулӑҫсем патӗнче пулса мӗн 
тунӑ вара эпӗ? Манӑн акӑ пулӑҫ 
пулас килет. Кунти пек пулӑсем 
ҫеҫ мар, кит пек пысӑк пулӑ ты- 
тас килет. Пӗр пулли пӗтӗм са- 
наторнӑй шкула ҫиме ҫиттӗр, 
ыран валли те юлтӑр.

— Эсӗ халех Ваҫли мучи пек 
суйма пуҫланӑ-ҫке.

— Вара мана Мускава, Ялху- 
ҫалӑх выставкине илсе каяҫҫӗ, 
уп чухне Кремлех кӗрсе курап,—

— Ма вара пӑр тасалса пӗт- 
месӗрех каҫмалла пулчӗ? Сирӗн 
ачӑрсем шанчӑклӑ алӑра вӗт, хам 
пӗлеп, райри пек пурӑнаҫҫӗ,— 
терӗ мучи.

— Хамӑр ачасем-ҫке-ха, мӗнле 
ырӑ пурӑнсан та курас килет. 
Ҫитменнине тата ҫурхи шыв вӑхӑ- 
чӗ, темрен тем пулас...—пуриншӗн 
те каларӗ пуҫне шурӑ тутӑр ҫых- 
нӑ, аллӑ ҫулалла ҫывхарнӑ хӗр- 
арӑм.— Ачин те кӑшт пуҫтахлӑхӗ 
пур... Хӑй ашшӗсӗр ӳсет те-ха.

— Ашшӗсӗр ӳстерме хӗнтерех 
ҫав,—унпа килӗшрӗ юнашар ла- 
ракан хӗрарӑм, ҫулӗпе вӑтӑртан 
иртмен пулин те, пичӗсем самаях 
пӗркеленнӗ унӑн.

Ҫыран хӗрринче ачасем пурин- 
чен ытла «тӳрӗ кӑмӑлли» (шкул- 
та Николай Орлова пурте тӳрӗ 
кӑмӑлли теҫҫӗ) ырӑ ӗҫ тунӑ чух- 
не те пулин суйма вӗреннӗ пулӑ- 
ҫа самаях пӑшӑрхантарчӗ.

— Ну, акӑ, ҫитрӗмӗр те. Эсир 
ҫитеймесрен хӑрарӑр,—Ваҫли мучи 
ҫитнӗ-ҫитменех шыва сиксе анчӗ, 
кимме ҫыран хӗрринелле туртрӗ.

Хӑнасем Ваҫли мучие укҫа сӗ- 
несшӗн пулчӗҫ. Мучи малтанах, 
ҫынсене лартсанах, «ҫӳҫеннӗ ҫин- 
чен пӗр чӗрӗклӗх пулать-ха» тесе 
хӗпӗртесе ӳкнӗччӗ, ӑҫта ларса 
ӗҫмеллине те паллӑ туса хунӑ- 
ччӗ, ҫав вырӑн, кӑтра хыр айӗн- 
чи вырӑн, халӗ те ӑна хӑй пат- 
неллех туртать. Анчах ҫук, укҫа 
илме тесе кимӗ сӑнчӑрӗ ҫумӗнчен 
вӗҫертнӗ алли каллех хӑй вырӑн- 
не йышӑнчӗ, сӑнчӑр ҫумне хытса 
ларчӗ. Аякран ун ҫине галстук 
ҫакнӑ пионер, Николай, пӑхать пек. 
«Каллех чӗрӗклӗх пуҫтарасшӑн» 
тенӗ пек туйӑнчӗ мучие. Аҫта-ха 
«тӳрӗ кӑмӑлли» умӗнче тӳрӗ мар 
ӗҫ тӑватӑн?

— Ҫук, ҫук, ан та чӑрманӑр, 
перекетленӗ укҫӑр ачӑрсене ӳстер- 
ме, вӗрентме кайтӑр,— татса ка- 
ларӗ вӑл.

Санатори шкулӗн директорӗ 
Павел Васильевич Сырцов хӑна- 
сене ачасем ҫывӑракан пӳлӗм 
патне илсе пычӗ.

Тутлӑ тӗлӗк курса ҫывӑраҫҫӗ 
телейлӗ ачасем! Те тӗлӗкре са- 
вӑннипе, Борис Васильевич Тер- 
ноуцкин Ш-мӗш класра вӗрене- 
кен хӗрӗ, Ира, ҫаврака питлӗ, 
пӗчӗк туталлӑскер, тӗлӗкре те 
кулса выртать. Кашни ача ҫинех 
ҫурхи хӗвел сӑнӗ ӳкнӗ тейӗн, 
ҫавӑнпах та ӗнтӗ вӗсене халӗ 
никам та чирлӗ ача тесе калас 
ҫук. Тӳррипе каласан, сывӑ, тӗ- 
ргклӗ ачасем ӗнтӗ вӗсем.

Ача ашшӗ-амӑшӗсем, Шупаш- 
картан килнӗ хӑнасем, ачасем 
пурӑнакан ҫутӑ-ҫутӑ пӳлӗмсене, 
урай-маччине ҫутӑ сӑрпа сӑрланӑ

Вӗренекенсем каҫхи апатра.

Ш-мӗш класра вӗренекенсен уҫӑ сывлӑшри урокӗ. П. Ефремов фотоӳкерчӗкӗсем.

аслӑ классене, столовӑйсене, мун- 
чана, прачечнӑйне, ачасем вылянӑ 
ҫӗре ҫитсе курчӗҫ.

— Тавтапуҫ, пирӗн ачасене сы- 
ватнӑшӑн, вӗрентнӗшӗн, ырӑ кун- 
ҫул панӑшӑн, шкул коллективне 
пысӑк хисеп,— терӗҫ вӗсем, ум- 
лӑн-хыҫлӑн шкул директорӗн ал- 
лине чӑмӑртаса.

— Пире мар, партипе прави- 
тельствӑна тав тумалла. Парти 
туса панӑ вӗт ӑна, эпир те пар- 
ти хушнине мӗн вӑй та пӗлӳ 
ҫнтнӗ таран тума тӑрӑшӑпӑр.

— Ҫавӑншӑн мухтатпӑр та си- 
ре,—пуриншӗн те каларӗ Терно- 
уцкий.

Хӑнасем директортан сӗнӳ 
кӗнеки ыйтса илчӗҫ. Ун ҫине, 
ьпти ача ашшӗ-амӑшӗсен сӑма- 
хӗсемпе пӗрле, хӑйсем те парти- 
пе правительствӑна, шкул коллек- 
тивне ачисене лайӑх пӑхнӑшӑн 
чӗре патӗнчен тухакан сӑмахсем- 
пе тав туса ҫырса хӑварчӗҫ. Ҫав 
сӑмахсен вӗҫне Терноуцкий, Бе- 
лова, Косолапова хушаматсем 
ҫырӑнса юлчӗҫ.

— Эпӗ хам коллективри ҫам- 
рӑксене тав тӑватӑп,—хӑнасене 
ӑсатас умӗн Виталий Григорье- 
вичпа Галина Спиридоновна учи- 
тельсем, Людмила Ивановнӑпа 
Евдокия Корниловна воспитатель- 
сем ҫине тата хӗрлӗ галстук ҫых- 
нӑран яланах хӗрлӗ сӑнлӑ ҫӳре-

кен Нина Даниловна ҫине пӑхса 
каларӗ директор.

Шкулта ӗҫлекенсем ҫеҫ мар, Ваҫ- 
ли мучи те хӑнасем ҫине вӗсем ку- 
рӑнми пуличченех пӑхса тӑрса юл- 
чӗ. Хӑнасем кайсан, кимӗ ҫинче вӑл 
шурӑ суркӑчлӑ чӗрӗк тупрӗ. Туп- 
тулли чӗрӗк: ҫавна ӗнтӗ вӑл 
халӗ ниҫта хура пӗлмест. Пӗрре 
ҫак чӗрӗке хӑнасем хӑйсене ырӑ 
тунӑшӑн, тепре, «тӳрӗ кӑмӑлли» 
каларӗшле, суйнӑ пирки кулас- 
шӑн лартса хӑварнӑ пек туйӑнчӗ 
мучие.

Ҫак чӗрӗке вӑл каҫхине шак- 
сем лартнӑ хыҫҫӑн та, Мускав 
хыпарӗсене итленӗ хыҫҫӑн та 
ӗҫмерӗ. Мускав—Верховнӑй Со- 
вет сессийӗ ҫинчен, сесси ячӗпе 
пӗтӗм халӑх ҫӗнӗ ҫитӗнӳсем туни 
ҫпнчен пӗлтерет.

— Вӗсене лайӑх унта—рабочи- 
сене, колхозниксене. Вӗсен ста- 
нокне, тракторне-и унта—ӗҫлеттер 
те ӗҫлеттер! Санӑн кунта акӑ 
пулӑ килессе кӗтсе вырт. Шывра 
гӑл пулӑ хӑй хуҫа. Аҫта каяс 
тет, ҫавӑнта каять, Ваҫли мучи 
шакне кӗрес тесе ҫеҫ ҫӳремест.

Старик ҫӗрӗпех ҫывӑраймарӗ. 
Унӑн та ҫав аслӑ ӑмӑртӑва хут- 
шӑнасси килчӗ. Вӑл килӗнче юл- 
нӑ шакӗсене пуҫтарса тухрӗ, пулӑ 
ӑҫтарах кӗме пултарассине виҫсе 
пӑха-пӑха лартса ҫӳрерӗ.

Людмила Ивановнӑпа НинаДа-

ниловна ирхине, ҫичӗ сехетре, 
ачасене затон хӗррине ирхи за- 
рядкӑна илсе анчӗҫ.

Затон урлӑ вут юпа пек тӑсӑл- 
са выртнӑ хӗрхӗлтӗм хӗвел шев- 
ли патӗнчен, шывран тухма пуҫ- 
ланӑ йӑмрасем хушшинчен кимӗ 
ишсе килнине хальхинче те чи 
малтан Николай асӑрхарӗ.

— Суеҫ таврӑнать,—кӑшкӑрса 
ячӗ вӑл, хӑй те сисмесӗр, Ваҫли 
мучие тунсӑхласа ҫитнипе.

Кимӗ ҫинче лӑк тулли пулӑ. 
Вӗсем сиккелесе кӑна, йӑлтӑртат- 
са кӑна выртаҫҫӗ.

— Миҫе пӑт тытрӑн?—ыйтрӗ 
Николай, мучи суяссине пӗлсех.

— Мӗн миҫе пӑчӗ пултӑр!.. 
Нормӑна ирттерсе тултарнӑ. Эсӗ 
сссси ячӗпе миҫе паллӑ илтӗн? 
Манӑн вӑт 2 норма та тулатчӗ, 
пысӑккисене тартрӑм, ҫын тӑрш- 
шисене,—Ваҫли мучи хӑй суйни- 
не хӑй те сисмерӗ.

Ачасем пичӗсене ҫуса столовӑй- 
нелле утрӗҫ. Вӗсен умӗнче ҫаплах 
аслӑ Атӑл йӑлтӑртатса выртнӑ 
пек, ҫав Атӑлта Ваҫли мучи 
тартнӑ пысӑк пулӑсем кӗтӗвӗ- 
кӗтӗвӗпе ярӑнса-ишсе ҫӳренӗ пек.

Ҫак ачасен кун-ҫулӗ Атӑл 
пек сарӑлнӑҫем сарӑлса пырассӑн 
туйӑнать вӗрентекенсемшӗн, Ваҫ- 
ли мучишӗн, пуриншӗн те...

Куҫа илӗртсе тӑрать аслӑ 
Атӑл, чуна ҫӗклентерет.

Ирхи ӳкерчӗк
Георгий ОРЛОВ

Ҫутӑлать...
Шӑппӑн-шӑппӑн хӗвел вӑранать: 
Хӗмленсе-ялкӑшса ҫӗкленет; 
Ялтӑран сывлӑмпа ҫӑвӑнать, 
Тӳпене сапалать шевлине.

Таврана йӑл! пӑхса ҫутатать, 
Чуптӑвать мӑн вӑрман кӑтрине, 
Ҫӗмӗрте киленсех ачашлать, 
Йӑлтӑр-йӑлтӑр анать шыв хӗрне.

Сӗт пек шурӑ тӗтре явӑнать 
Тӗлӗрен юханшыв ҫийӗпе: 
Явӑнать,

шӗвелет,
арканать,— 

Ҫухалать варкӑш уҫӑ ҫилпе.

Хӳхӗм тулӑ хуллен хумханать,- 
Ҫийӗнче кӗмӗл сывлӑм ҫунать, 
Такама пуҫ тайса саламлать, 
Хӑй патне йыхӑрать вӑл чуна.

Ывӑнма та пӗлмест-ҫке тӑри,— 
Юррипе янратать улӑха.
Пӗр чӑмать те ҫӗре вӑл юри, 
Тӳпене ҫиҫӗмле улӑхать.

Вӗҫсе кайрӗ чӗкеҫӗ таҫта,— 
Ҫырмара-иҫ вылять, шыв ӗҫет. 
Вӑрманта, ав, куккук авӑтать... 
Юрӑ, юрӑ таҫтан та килет! 
Ҫутӑлать...
Юрӑпа ӗҫлӗ ир пуҫланать.

К ӑ л а в

Степан ПАВЛОВ
М. Жолобов фотоӳкерчӗкӗ.

Р ’ риша мӗн пӗчӗкренех юрлакан кайӑксене 
* юратать. Ҫавӑнпах ӗнтӗ вӑл читлӗхсем тума 
та пит ӑста. Мӗнле кӑна читлӗхсем ҫук-ши 
1унӑн! Тимӗр пралуклӑ сакӑр кӗтссли, шурӑ 
хӑваран авнӑ ҫавра тӑрӑлли, шӗшкӗпе кӑп- 
чанкӑ турачӗсенчен тата мӑкӑнь тунисемпе 
улӑм пӗрчисенчен тунӑ читлӗх те пур уиӑн! 
Пӗр читлӗхӗ тата ҫав тери тӗлӗнмелле илем- 
лӗ: темиҫе пӳлӗмлӗ, кашни пӳлӗмӗнче пӗрер 
кайӑк, тӑватӑ кӗтессинче, тулаш енчи шӑвӑҫ 
ҫавӑтсем ӑшӗнче, чечексем ӳсеҫҫӗ. Маччара 
кӑна мар, кантӑксем умӗнче те читлӗхсем 
ҫакӑнса тӑраҫҫӗ. Гришӑсем патӗнче вара ҫул- 
ла та, хӗлле те кӑсӑя е чӗкеҫ чӗвӗлтетнине, 
шӑкӑлчи е чепчен сассине илтме пулать.

Апрель пуҫламӑшӗнче ҫурт тӑрринчен тум- 
ла юха пуҫласан, Гриша шӑнкӑрч вӗллисем 
ӑсталама тытӑнать. Ялти нихӑш ача та унӑн- 
ни пек хитре вӗллесем тума пӗлеймест. Вӑл 
тунӑ вӗллесене ачасем «кайӑк керменӗсем» 
теҫҫӗ. Шӑнкӑрчсем вӗҫсе килнӗ тӗле Гришӑ- 
сен пӳрчӗпе хапхи тӑрринче, урамри шурӑ 
хурӑнсемпе пахчари улмуҫҫисем ҫинче кашни 
ҫуркуннех вара яп-яка хӑмасенчен ҫапса тунӑ 
эрешлӗ вӗр-ҫӗнӗ «керменсем» хӑйсен пулас 
хӑнисене кӗтсе тӑраҫҫӗ.

Халӗ Гриша пысӑк ӗнтӗ — вунвиҫӗ ҫулта. 
Унӑн аслашшӗ, хурт-хӑмӑр ӑсти, ҫулла пул- 
сан — яланах вӑрманта, колхоз утарӗнче тӗр- 
мӗшет. Унӑн ӗҫченлӗхне, ырӑ кӑмӑлне кура 
ял ҫыннисем ӑна пит хисеплеҫҫӗ. Уйрӑмах 
ӑна ача-пӑчасем юратаҫҫӗ: утара пырсан 
вӑл вӗсене нихҫан та хӑваласа ямасть, кӑт- 
рашка кӑмпа пек пӗркеленчӗк пит-куҫне хӗве- 
ле хирӗҫ каҫӑртса лартать те, сухан тымарӗ 
пек усӑнса тӑракан шурӑ сухалне лӑс-лӑс сил- 
лентерсе, темӗн ҫинчен те каласа парать. Сӑ- 
махӗсем ӑҫтан кӑна тухаҫҫӗ-ши! Пӗрмай хӗвел 
ҫине пӑхса калаҫнӑран хӑй калас сӑмахсене 
хӗвел пичӗ ҫинче вуланӑнах туйӑнать.

Вӑл ҫӑвӗпе тенӗ пекех утарта пурӑнать, сай- 
ра хутра ҫеҫ киле таврӑнать. Ҫавӑнпа Гриша, 
аслашшӗне апат-ҫимӗҫ леҫме тесе, час-часах 
ун патне каять те хӑш чухне ҫывӑрма та ун. 
тах юлать.

Утарта ҫав тери илемлӗ. Пысӑк уҫланкӑра 
темӗн чухлӗ вӗлле ларать: пӗри хӗрлӗ, тепри 
сарӑ, кӗренни те, симӗсси те — темле тӗсли те 
пур. Вӗлле речӗсем, вӗсене пӗр тикӗс йӗркепе 
лартса тухнӑ май, аякран пӑхсан юмахри 
пӗчӗк хула урамӗсем пекех туйӑнса каяҫҫӗ; 
ҫурчӗсем кӑна пӗр пек виҫеллӗ. Ҫӑра курӑк 
хушшинче, ӑҫта пӑхнӑ унта, тӗрлӗ тӗслӗ, ырӑ 
шӑршӑллӑ чечексем, куҫа илӗртсе, эрешлӗ шыв 
хумӗ пек хумханаҫҫӗ. Йӗри-тавра — ем-ешӗл 
ҫӑкалӑх.

Уйрӑмах тата, ирхине ирех ыйхӑран тӑрса 
утар ҫуртӗнчен тухсан, тӗлӗнсех каймалла: 
тухӑҫран, кӑвар пек хӗмленсе, хӗвел тухать; 
сывлӑш уҫӑ, ҫанталӑкӗ тӳлек те лӑпкӑ, лӑпкӑ...

Кайӑк юрри тата!.. Мӗн чухлӗ кайӑк, миҫе 
кӑна сасӑпа юрламаҫҫӗ-ши вӗсем! Пӗр сӑмах- 
па каласан — ытарайми илемлӗ, чуна уҫӑлтар- 
са ҫӗклентерет.

Пӗррехинче Гриша, хӗвел тухичченех тӑрса, 
утар уҫланкине тухрӗ те кайӑксем юрланине 
чылайччен итлесе ларчӗ. Уйрӑмах вӑл шӑпчӑк 
юрланине чунтан юратса итлерӗ.

Унӑн пуҫӗнче сасартӑк пӗр шухӑш вӑранчӗ: 
«Мӗншӗн кайӑксем вӑрманта ҫеҫ юрлаҫҫӗ, мӗн- 
шӗн вӗсем яла пымаҫҫӗ? Шӑпчӑк сассине унта 
нихҫан та илтме ҫук».

Тивӗҫлӗ ответ тупайманнине кура, вӑл ас- 
лашшӗ патне чупса пычӗ те хӑйӗн шухӑшне 
каласа пачӗ.

Аслашшӗ, калаҫма яланах хапӑл тӑваканскер 
пулин те, пӗр-пӗр ыйту парсан, тӳрех ответ- 
лемест, малтан эсӗ хӑв шухӑшласа пӑх-ха, тенӗ 
пек, чакӑр куҫӗсемпе сӑнавлӑн пӑхать, вара 
тин ӑнлантарма тытӑнать.

Хальхинче те вӑл, Гриша ҫине куҫ хӗррипе 
пӑхса илчӗ те:

— Сан шутпа мӗнле пек?—терӗ кулкаласа.
— Пӗлейместӗп ҫав.
— Пӗлес пулать. Юрлакан кайӑксем илеме 

юратаҫҫӗ, ҫавӑнпа вӗсем вӑрмансемпе улӑх- 
ҫарансене ытларах ӑвӑнаҫҫӗ, — терӗ аслашшӗ, 
татӑклӑн.

«Апла эппин, шӑпчӑксем яла пырас ҫук, вӑр- 
манта вӗсене нимӗнпе астарса та тытаймӑн. 
Шел... Питех те илемлӗ юрлаҫҫӗ-ҫке вӗсем!.. 
шухӑшларӗ Гриша хӑй ӑшӗнче.

Унӑн шухӑшне тавҫӑрса илнӗ пекех, аслаш- 
шӗ малалла каларӗ:

— Садсем сахал, уйрӑмах пирӗн ялта. Акӑ 
хамӑрӑнах улмуҫҫисем сивӗпе хӑрса пӗтрӗҫ те, 
ҫӗнӗрен пӗр тӗп те лартман. Хӑй тӗллӗнех 
ӳсес ҫук ӗнтӗ...

Ҫак сӑмахсем, сад лартманнишӗн Гришӑна 
хӑйне айӑпланӑ пек, унӑн чӗри тӗпнех пырса 
тиврӗҫ.

— Халӗ лартма пулать-и? — ыйтрӗ вӑл са- 
сартӑк.

— Пулать, епле пулмасть тет, тусассӑн те- 
мӗн те пулать. Куҫ хӑрасан та, алӑ тӑватех. 
Пуҫӑнаканни кӑна ҫук, пӗр пуҫӑнсан...

„.Ҫак кунах Гриша, яла таврӑнсан, аслаш- 
шӗ панӑ шухӑша хӑйӗн юлташӗсене каласа 
пӗлтерчӗ, юлташӗсем—теприсене. Ачасем вара 
тӗрлӗрен йывӑҫ хунавӗсем туянма ашшӗ-амӑ- 
шӗсене ӳкӗтлеме тытӑнчӗҫ.

Кӗр ҫнтсен, Гришӑпа аслашшӗ кӳршӗ колхо- 
за кайрӗҫ те унти питомникрен икӗ ҫӗклеме 
яхӑн улмуҫҫи, чие, хурлӑхан, хӑмла ҫырли ху- 
навӗсем туянса килчӗҫ; лакӑмсем чавса хатӗр- 
лерӗҫ те чылайӑшне урама — пӳрт умне, ытти- 
сене—пахча енчи кантӑк умне лартрӗҫ: Гриша 
пӗтӗм чун-хавалтан тӑрӑшса, савӑнсах ӗҫлерӗ. 
Малашне унӑн та пӗчӗк сад пулать-ҫке! Пӗр 
сӑлтав кӑна канӑҫ памасть: ҫитес ҫуркуннеччен 
вӗсем пӗри те ҫулҫӑ кӑлармаҫҫӗ, пит нумай- 
ччен кӗтмелле-ҫке...

Иывӑҫсене лартса пӗтернӗ хыҫҫӑн аслашшӗ 
ӑна ҫапла каларӗ:

— Лайӑх ӳсчӗр тесен, малашне санӑн тӑ- 
рӑшмалла, — терӗ.

Гриша ӳркенсе тӑмарӗ. Лартнӑ йывӑҫсене 
пӑхма хӑйне шанса панишӗн вӑл чунтанах са- 
вӑнчӗ. Кӗркунне, сивӗ тӑм ӳкме пуҫличченех, 
кашни йывӑҫа шӑварса тӑчӗ. Сивӗтсе юр ҫума 
тытӑнсан, хӗлле шӑнса пӑсӑласран кашни йы- 
вӑҫ тунине улӑмпа чӗркесе ҫыхрӗ, йӗри-тавра

Т инӗс тӗпӗнчен вӑл хӑрушла йӑтӑн- 
са хӑпарчӗ. Уҫса янӑ люкран пӑчӑ- 

ланнӑ тӑвӑр отсексене нӳрлӗ ҫил вӗрсе 
кӗчӗ. Подводниксем таса сывлӑша, 
ӗмӗр сывласа курман пек, кана-кана 
ҫӑта пуҫларӗҫ. Сывлӑшӗ, нӳрлӗ пул- 
сан та, вӗсен антӑхнӑ ӑшчикӗсене сул- 
хӑна кӗнӗ чухнехи пекех уҫӑлтарчӗ.

Калаҫмалли трубкӑран хулӑн сасӑ 
кӗрлесе кайрӗ:

— Иккӗмӗш статьяри старшина Из- 
ратов! Халех мостик ҫине, командир 
патне!

Пӑхӑр ӳтлӗ моряк, пуҫне йӑлт-ялт 
пӑркаласа, вылянчӑк куҫӗсемпе унтал- 
ла-кунталла пӑхрӗ те переборка алӑкӗ 
витӗр тулалла тапса сикрӗ.

Виҫ-тӑватӑ ҫын тӑмалӑх пӗчӗк мос- 
тикӑн йӗпе урайӗ тӑрӑх канӑҫсӑр Ни- 
колькин уткаласа ҫӳрет. Вӑл—капитан- 
лейтенант, шыв айӗнче ҫӳрекен ким- 
мӗн командирӗ. Ҫӑварне хӑй хӑмӑр 
чӗлӗм хыпнӑ. Хӑватлӑ табак тӗтӗмӗ 
хӑш чухне темле хуйха та, никам ӑн- 
ланман йывӑр шухӑша та кӑштах пу- 
сарма пулӑшать иккен. Командир утнӑ 
май, Токарев сигнальщик та вырӑнтан 
вырӑна куҫкала пуҫларӗ. Кимӗ хатӗр 
ӗнтӗ,— шыв айӗнче мар, тинӗс ҫийӗн- 
че. Унӑн аллаппи пысӑкӑш пӗчӗкҫӗ 
лаптӑк палуби ҫинч& тавралӑха сӑна- 
кан часовой пулмалла,— текех перис- 
копа ҫеҫ шанса лармалла мар.

Командир ассӑн сывласа ячӗ: ӳлӗм- 
рен те халичченхи пекех йӗркеллӗ
пулсан — пит лайӑхчӗ. Анчах хӑруш- 
лӑх пӗтмен-ха. Ҫак зонӑра минӑсем
пулмалла: капитан-лейтенант шухӑшла- 
ни тӗрӗс те пулӗ. Сывӑ юлас тесен, 
пит те сыхланса иртмелле, кашни
утӑмра вилӗм хӑратать. Тӑшман кара- 
пӗсемпе самолечӗсем, тен, подлодкӑна 
асӑрхаймӗҫ, мӗншӗн тесен таврана,
шур ҫивитти пек, ҫӑра тӗтре карнӑ. 
Ҫакнашкал тӗтре витӗр фашистӑн ҫӑтӑ

юр купаларӗ. Йывӑҫ хуппине шӑшисем кӑш- 
ласа сиен кӳресрен, купаланӑ юрне таптаса 
пирчентерчӗ.

Шкула каять-и Гриша е шкултан таврӑнать, 
хӗлле ҫулҫӑ тапса тухас ҫуккине пӗлет пу- 
лин те, пӗрех май хӑй лартнӑ йывӑҫсем ҫине 
пӑхать. Хӑй ҫав тери кӗтнипе-и — хӗл пит 
вӑраха тӑсӑлнӑ пек туйӑнать уншӑн. Ҫанталӑк 
ӑшӑтма пуҫласа ҫуркунне енне сулӑнсан, кун- 
сем пушшех те вӑрӑмрах пек туйӑнаҫҫӗ. Ҫур- 
кунне вара, ҫӗр типсе ҫитсен, йывӑҫсем айӗн- 
чи тӑпрана кӑпкалатсах тӑрать Гриша, час- 
час тислӗк шывӗпе шӑварать.

Акӑ кӑҫал ӗнтӗ вӗсем палӑрмаллах ҫитӗнсе 
кайрӗҫ, чылайӑшӗ ҫеҫкене те ларчӗ. Уйрӑмах 
чие йывӑҫҫисем куҫа илӗртеҫҫӗ: шап-шурӑ ҫеҫ- 
кепе витӗннӗ те шурӑ ҫӗлӗклӗ нуҫӗсене тайса, 
Гришӑна тав тунӑ пек чӳхенсе лараҫҫӗ. Пӳрт-

куҫӗ инҫетех курас ҫук. Ку — подвод- 
никсемшӗн пит те аван.

Анчах тӗтрен ҫӑра карӑмӗ вӑхӑтлӑха 
ҫеҫ пулчӗ ҫав: вӑл, уяр «уна хирӗҫ вӑ- 
рахчен тӑраймасӑр, шӗвелнӗҫемӗн шӗ- 
веле пуҫларӗ. Эх, ҫав хӳтлӗх тата тӑват- 
пилӗк сехете тӑсӑлинччӗ... Тӗтре итле- 
мест. Мӑръерен тухакан ирхи тӗтӗм 
евӗр, вӑл куҫ умӗнчех хуллен-хуллен 
сирӗле пуҫларӗ. Халь ӗнтӗ хӗвел хӑш 
тӗлерехрине чухлама та ҫӑмӑл.

Командир хӑйӗн чӑмӑр чӗлӗмне ҫӑ- 
варӗнчен кӑларчӗ те пӗр вырӑнта тӗк 
тӑра пӗлмен сигналыцик ҫине пӑхрӗ:

— Токарев, ӑҫта сирӗн вырӑнӑр? 
Аҫталла пӑхмалла сирӗн?..

* * *

Шыв айӗнчи кимӗ ҫӳле тухсан, ко- 
мандӑри кашни ҫын уҫӑ люкран кӗре- 
кен сывлӑшпа сывлать, кимӗ хыҫҫӑн 
Балтика шывӗ, хумханса, кӑпӑкланса 
юлать. Хумсем мӑкӑрӑлчӑк борт ҫумне 
сулмаклӑн ҫапӑнаҫҫӗ. Ҫак тӑсмака ки- 
мӗре, командирпа сигналщиксӑр пуҫне, 
урӑх никам та ҫук пек туйӑнать. Чӑн 
та, икӗ ҫын мостик ҫинче тӑраҫҫӗ: ул- 
тавлӑ тавракурӑма куҫ хупмасӑр тин- 
керсе пӑхаҫҫӗ. Вӗсен куҫӗсем ҫивӗч 
те вичкӗн. Ку самантра кимӗ экипа- 
жӗн пурнӑҫӗ йӑлтах Николькинпа То- 
каревран килет. Пӑшаллӑ часовой 
мӑран ҫын пулсан е хӑй ӗҫне пӗлме- 
сен, вара пӗтӗм экипаж пӗтме пулта- 
рать.

Аялта, уйрӑм пӳлӗмсенче, отсексен- 
че, электричество лампочкисем йӑлтӑр- 
татса ҫунаҫҫӗ. Унта ӗмӗрне те кӑнтӑр 
ҫути кӗмест. Шутласа кӑларма ҫук ну- 
май приборсемпе аппаратсен стрелки- 
сем ҫӑмӑллӑн выляса тӑраҫҫӗ.

Кимӗ халӑхӗ хускалнӑ. Ҫынсем ко- 
мандир мӗн хушнине кирек хӑш са- 
мантра та итлеме хатӗр. Ларакан, выр-

рен те, урамран та пӑхма илемлӗ. Кун пек 
садсем вӗсен кӑна мар, нумай колхозниксен 
пӳрчӗсем уменче ӳсеҫҫӗ, вӗсене те ачасем хӑй- 
сем тӑрӑшнипе лартнӑ.

... Пӗррехинче Гриша ирех вӑранчӗ. Вӑхӑт 
нумай мар иккен — хӗвел те тухман-ха. Аптра- 
нӑ енне вӑл мачча хӑми ҫинчи пӗр турат 
йӗрӗ ҫине тинкерчӗ те нимӗн шухӑшсӑр пӑхса 
выртрӗ.

Сасартӑк унӑн хӑлхине кайӑк сасси илтӗннӗ 
пек туйӑнчӗ. Савӑннипе чӗри кӑртах сикрӗ: 
«Чӑнах та вара сада кайӑксем килнӗ-ши?»— 
шухӑшларӗ вӑл. Вара, йӑпӑр-япӑр сиксе тӑчӗ те 
кантӑка яри уҫса ячӗ. Чим, ку шӑпчӑк мар-и? 
Чӑн — шӑпчӑк.

— 'Шӑпчӑк, шӑпчӑк килнӗ!—пӗтӗм чун-хава- 
лӗпе савӑнса пӑшӑлтатрӗ вӑл хӑй ӑшӗнче. 
Хӗпӗртенипе ниҫта кайса кӗме пӗлмест, анчах

такан ҫук — кашни хӑй вырӑнӗнче, 
шӑнӑрӗсене хытарса, ура ҫннче тӑрать. 
Еҫе ҫийӗнчех тума хушакан приказ 
ҫӳлтен, мостик ҫинчен, кӗҫ-вӗҫ илтӗн- 
се кайма пултарать.

...Похода каясси кӗтмен ҫӗртен кил- 
се тухрӗ. Вӑраха пынӑ йывӑр операци- 
рен кимӗ тинрех кӑна таврӑннӑччӗ. 
Ҫавӑнпа та ӑна пӗр вӑхӑт канӑҫ пама 
пулнӑччӗ. Ҫитменнине тата праҫник, 
Совет флочӗн кунӗ ҫывхаратчӗ. Ана 
чаплӑрах ирттерес тесе, паек ҫумне 
хушса, канфетсем, повидлӑсем, ман- 
даринсем, карап ҫинче халиччен пул- 
ман ытти ҫимӗҫсем илсе хунӑччӗ. 
Складран карҫинкки-карҫинккипе ҫӑ- 
марта турттарса килнӗччӗ. Ана фаши- 
стсен эрне каялла туртса илнӗ тран- 
спортӗнчен хамӑр склада пушатнӑччӗ. 
Ҫав транспорт трюмне вунӑ тоннӑна 
яхӑн ҫӑмарта тиенӗ пулнӑ.

Лешка Дубинин, кимӗ ҫинчи кок, 
шӑвӑҫ питлӗхсем ҫине ҫулӑ котлет- 
семпе запеканкӑсем шаритлесе хунӑ- 
ччӗ ӗнтӗ. Ҫав сӗтеклӗ котлетсене ту- 
тансан чӗлхӳне ҫӑтса ярӑн. Вӗсене 
экипажри ушкӑнпа пӗрре ларсах ҫисе 
пӗтереймӗн. Соус тултарнӑ кастрюль- 
пе каҫӑр сӑмсаллӑ симӗс чейник те 
хатӗрччӗ. Вӗтетнӗ ашпа пӑрӑҫ хутӑш- 
тарса йӑваланӑ чӑмӑрккасем ҫатма 
ҫинче ӑшаланма пуҫласанах, кокӑн ӑс- 
та алли вӗсене сарлака вӑрӑм ҫӗҫӗпе 
хӑвӑрт-хӑвӑрт ҫавӑркаласа хурать. Пӗр 
котлетне те ҫунӑхма памасть вӑл, кун- 
та тӗтӗм-сӗрӗм шӑрши сарӑлни нихҫан 
та пулман. Кулинари ӗҫне кок чӑнни- 
пех те артистла тӑвать. Кусем хыҫҫӑн 
тата темӗн чухлӗ куймаксем, ҫӳхӳсем, 
икерчӗсем пӗҫермелле. Ҫавсем валли 
ҫакӑнтах ҫине-ҫине хунӑ турилккесем 
лараҫҫӗ. Кокӑн ӗҫӗ мӑй таран. Шторм- 
лӑ тинӗсе тухсан, кунашкал апат-ҫимӗҫ 
час хатӗрлӗп тесе ан та шухӑшла.

Матроссем хӑйсен йӑм хура шӑла-

кайӑка хуйхатса ярас мар тесе, пӗр хускал- 
масӑр ларать.

Шӑпчӑк ӑна асӑрхамасть, каҫӑхса кайсах юр- 
лать. Ҫунатне ҫине-ҫинех ҫапать, ачасем чӗл- 
хепе ҫӑвар маччине перӗнтерсе цӑклаттарнӑ пек, 
тӗлӗнмелле хитрен шаккаса илет, унган пӗр 
ҫаврӑм чилетет те ши-ши! шӑхӑрса ярать. Унӑн 
кӗмӗл хӗлӗх пек янӑракан сасси пӗрре ҫӳле- 
ҫӳле, тепре — ҫӗр ҫумне ярӑннӑ пек сывлӑш- 
ра янӑраса тӑрать. Мӗнле кӑна ҫемӗ ҫук-ши 
унӑн юрринче! Чӗлхепе те, нимӗнле купӑспа та 
ун пек илемлӗн кӗвӗлеме пултараймӑн. Итлесе 
тӑранма ҫук.

Ҫав кунран пуҫласа вара Гриша кашни ирех 
шӑпчӑк юррине итлесе киленет. Гриша кӑна та 
мар, унӑн юлташӗсем те чунтанах савӑнаҫҫӗ— 
вӗсен те садсем пур.

Пӗтӗм яла илем килчӗ иккен!

варӗсене, фланелевкисене, форменки- 
сене, лучӑрканнӑ ленточка вӗҫӗсене 
пӗр-пӗринпе ӑмӑртмалла утюгланӑччӗ. 
Пилоткисене пуҫтарса чиксе, вӗсем 
бескозыркӑсем кӑларнӑччӗ, шӑртланнӑ 
сухалӗсене хырса якалнӑччӗ, одеко- 
лонпа сӗрӗнсе пӳлӗме тутлӑ шӑршӑ 
сарнӑччӗ. Анчах штабран приказ кил- 
чӗ. Вара шыв айӗнче ҫӳрекен киммӗн 
тепӗр икӗ сехетрен тинӗсе тухма 
тиврӗ...

Подводниксем, шӑппӑн калаҫнӑ ху- 
шӑрах, таврари шӑв-шава та итлеҫҫӗ. 
Командир мостик ҫине Изратова чӗнчӗ. 
Пурте пӗр-пӗринчен — мӗншӗн те мӗн- 
шӗн тесе ыйтаҫҫӗ.

Совет подлодкин шӑршине сиснӗ 
тӑшман сунарҫисем ӑна ҫур талӑка 
яхӑн йӗрлесе ҫӳрерӗҫ. Тарӑн шывра 
ҫурӑлакан бомбисене темиҫе хут та 
тӗл лекмелле пекех пӑрахрӗҫ. Кисрен- 
се сирпӗнекен шыв вӑйӗ пуснипе икӗ 
электролампочка лап сӳнчӗ. Прожек- 
тор урайне хӑйпӑнса ӳксе ҫӗмӗрӗлчӗ. 
Ура пусма ҫук, кӗленче ванчӑкӗсем. 
Ҫав хушӑрах кимӗ хӗрӗх-хӗрӗх пилӗк 
градус таранах тайӑлчӗ. Ҫинҫен ӳлесе 
янӑ сирена сасси чарӑнсан, кимӗ 
ӑшӗнче кӗскен команда панисем, чуп- 
каланисем илтӗнсе тӑчӗҫ. Унтан хӗвӗ- 
шӳ шӑпланчӗ, каллех моторсем сӗрле- 
ме тытӑнчӗҫ. Кимӗ, хӑйӗн ҫулне сасар- 
тӑк улӑштарса, тинӗс тӗпнелле хӑвӑрт- 
тӑн вирхӗннине пурте ӑнланчӗҫ.

Ҫакӑн хыҫҫӑн кимӗ, темӗне перӗнсе, 
татах кисренсе-силленсе илчӗ. Ҫӳлӗкри 
стакан, урайне ӳксе, пин-пин тӗпрен- 
чӗкӗн сапаланчӗ. Калаҫмалли трубкӑра 
капитан-лейтенантӑн хирӗлсе тухакан 
сасси илтӗнсе кайрӗ:

— Отсексене пӑхмалла! Пирӗн ҫине 
тарӑн шывра ҫурӑлакан бомбӑсем ывӑ- 
таҫҫӗ! Корпус ҫурӑлман-и? Маччасене 
пӑхӑр! Шыв сӑрхӑнмасть-и?

Пӑхрӗҫ — пурте чиперех. Шыв ниҫ- 
та та — маччаран та, урайӗнчен те —- 
сӑрхӑнмасть.

Кимӗ питӗ тарӑна ҫиҫӗм хӑвӑртлӑ- 
хӗпе чӑмрӗ. Моторсене майӗпенрех ӗҫ- 
леттерме тытӑнсан, кимӗ грунт ҫине 
кӑшӑрт анса ларчӗ. Вӑл малтанхи хӑ- 
вӑртлӑхпах пынӑ пулсан, торпеда пе- 
кех ҫурӑлса сирпӗннӗ пулӗччӗ-и, тен?!

Бомба ҫурӑлнӑ сассем майӗпен-майӗ- 
пен лӑпланчӗҫ. Юлашкинчен, пачах 
пӗтсе ларчӗҫ. Фашист йӗрлевҫисен 
гидрофонӗсем шӑпланнӑ кимме йӑлтах 
ҫухатрӗҫ пулас. Халӗ ӗнтӗ иртӗхсе ҫеҫ, 
тӑшман хӑйӗн бомбисене унталла-кун- 
талла тӑккалать. Вӗсемшӗн, паллах, 
пӗтӗм Европа укҫине хырса тунӑ сна- 
рядсем шел мар...

Акустик, таврара мӗн пулса иртни- 
не лайӑх сӑнаса пынӑскер, капитан- 
лейтенанта хыпар парсах тӑрать. Вара 
капитан-лейтенант команда пачӗ.

— Тревога пӗтрӗ! Пурин те кимӗ 
пуҫӗнчи отсека пухӑнмалла! Калаҫасса 
ҫурма сасӑпа кӑна калаҫӑпӑр... Пирӗн 
вӑхӑт нумай ӗнтӗ!

Капитан-лейтенант каланӑ ҫӗре пур- 
те пухӑнчӗҫ. Сменӑра тӑракансем ҫеҫ 
хӑйсен вырӑнӗсенче юлчӗҫ.

— Юлташсем, — терӗ капитан-лей- 
тенант Николькин.—Ыран—Совет фло- 
чӗн кунӗ. Эпир ӑна мӗнле ҫитӗнӳпе 
кӗтсе илӗпӗр-ха?..

ПодлодКа гинӗсӗн хӑйӑрлӑ тӗпӗнчб 
лӑпланса выртни халӗ питех те вырӑн- 
лӑ пулчӗ. Анчах нимӗн те тӑваймӑн, 
моторсене чарса, ирӗксӗрех ҫӗр каҫ- 
малла. Гидрофонсем ҫӳлте шыври сас- 
чӗве «хыпаишаоа» тӑраҫҫӗ,— халь ӗнтӗ 
«ҫывӑрма» выртнинчен ырри мӗнех 
пур-ши? Шторм вӑхӑтӗнче тинӗс тӗ- 
пӗнче шӑпӑртах выртасси ҫав тери 
килӗшӳллӗ ӗҫчӗ те. Хӑть тост ҫӗкле 
вара — никам та айӑпламӗччӗ.

Вӑхӑт вӑраххӑн шӑвать. Кимӗ ӑшӗн- 
че сывлӑш пӑсӑлнӑҫемӗн пӑсӑлса пычӗ, 
кислород ҫитми пула пуҫларӗ. Пилӗк- 
ултӑ сехет иртсенех пуҫ ҫаврӑнма ты- 
тӑнчӗ. Апла пулин те, кимӗри тӗрлӗ 
механизмсене ҫурҫӗр иртичченех юса- 
рӗҫ. Кимме малалла ишме май пара- 
кан руле кӑна шыв айӗнче юсаймарӗҫ.

Кислород пӗтсе пыни нумай асап 
кӳчӗ. Чи малтанах ӗҫре ывӑннӑ мат- 
россем тӑнран кая пуҫларӗҫ. Базӑран 
тухнӑранпа ура ҫинче пулнӑ командир 
та ӗшенсе ҫитрӗ. Вӑл, хӑй вырӑнне 
Изратова хӑварса, ҫывӑрма выртрӗ. 
Старшина, ыттисенчен тӗреклӗрех пул- 
нӑскер, капитан-лейтенант хушнине 
пурне те тума тӑрӑшрӗ.

— Пӗр сехетрен вӑратӑр мана,— 
терӗ Николькин, хӑйӗн сехетне стар- 
шина аллине парса.

Вӑхӑт ҫитсен, Изратов офицер пат- 
не пычӗ:

— Командир юлташ! А, командир 
юлташ!

Николькин илтмерӗ.
— Эсир вӑратма хушнӑ вӑхӑт ҫитрӗ!
— Старшина?.. Изратов-и эсир?
— Командир юлташ... Эпӗ ку.. 

Эсир пӗр сехетрен вӑратма хушнӑ- 
ччӗ,— офицер хулпуҫҫийӗсене силлерӗ 
старшина.— Сире вӑратма юрать-и?

— Ч-чудак,— мӑкӑртатрӗҫ Николь- 
кин тутисем. — Вӑратсан — «вӑратма 
юрать-и?»

— Капитан-лейтенант юлташ!.. Вӑ- 
хӑт ҫитрӗ!..

— Х-хорош-шо1
Командир тепӗр аяккине ҫаврӑнса 

выртрӗ. Унӑн пырӗнче темле кустӑрма 
кӑлтӑртатнӑ пек, вӑл тата вӑйлӑрах 
харлаттара пуҫларӗ.

«Юрӗ. Ҫывӑртӑрах эппин тата ҫур 
сехет!... Анчах ан ятлатӑрччӗ кайран».

Ҫур сехет аран-аран иртсе кайрӗ.
— Командир юлташ!..
— О-о!—тӑсӑлса илчӗ леш.— Нумай 

ҫывӑрнӑ эп!
— Сехет ҫурӑ ҫеҫ ҫывӑртӑр-ҫке!
— Чиперех-и кимӗре?
— Пурте йӗркеллӗ!
— Тавтапуҫ сире!.. Халь ӗнтӗ эсир 

канӑр!
Старшина пуҫне кӑшт сӗлтсе ҫеҫ от- 

ветлерӗ. Аллине ҫыхнӑ сехете вӗҫерт- 
се командира тыттарчӗ.

Изратов малаллине астумасть. Кимӗ 
тинӗс тӗпӗнчен хӑпӑнса уйрӑлнине те 
асӑрхаймарӗ вӑл. Командир та урӑх 
тӗккелемерӗ ӑна.

Кимӗ ҫиеле тухсан ҫур сехетренех 
ылттӑн шӑллӑ пӗр лейтенант, хул- 
не дежурнӑйӑн «РЦЫ» текен паллине 
ҫыхнӑскер, компас тӗрӗслеме килсе 
пӗрмаях мӑкӑртатать, сура-сура ятла- 
ҫать.

— Штурман,— терӗ вӑл,— мӗн пӑ-

хатӑр? берлина кайма пуҫланӑ вӗт 
эпир!

— Мӗн, мӗн?
— «Мӗн, мӗн». Электрик отвертка 

тавраш хӑварман-и кунта?
— Вӑл пачах пулман!
— Компас мӗншӗн суять вара?
— Эсир тӗрӗслеме килнӗрен пуль?!.. 

Ревизорсене юратмасть вӑл.
— Чипертерех калаҫӑр!.. Килӗр-ха, 

курӑр! Компас-и ку? Кирлине мар, 
эпи карчӑк хӑҫан ҫуралнине кӑтартать 
пире, усал!

— Ан палкӑр пустуя!..
— Мӗн «пустуя»? Ененмесен—кил- 

се пӑхӑр!
Кӗҫех кунта ытти офицерсем те 

пухӑнчӗҫ.
— Кам кунта электропроводка кар- 

нӑ?—харах ыйтрӗ ылттӑн шӑлли.
Ҫав лейтенант хушнипех Изратов, 

кирлӗ хатӗрсене илсе килсе, электро- 
проводкӑна урӑх ҫӗртен карса ячӗ.

— Айӑпӗ проводран килмерӗ пуль? 
Магнит стрелки чиперех кӑтартатчӗ- 
ҫке!—хирӗҫрӗ штурман, тӗрӗслекен де- 
журнӑй хӑтланӑвӗ пирки тарӑхса.

Дежурнӑй-офицер тӗрӗс кӑтартакан 
компас патне янаххипе пырса тӗрӗнчӗ 
те, компас стрелкисем татах кӑшт кӑна 
чалӑшса кайрӗҫ.

Штурман ун ҫине тарӑхни вырӑнлах 
пулнӑ-мӗн. Ана малтанлӑха хӑй те пӗл- 
мен, чӑн-чӑн айӑпа тупма Изратовӑн 
шӳтле персе янӑ сӑмахӗ ҫеҫ пулӑшрӗ.

— Лейтенант юлташ, эсир ылттӑн 
шӑллӑ пулнӑран юратмасть сире ком- 
пас. Сирӗн шӑлӑрсене, чӑнахах, ҫиел- 
тен кӑна ылттӑнламан-и? Варринче, 
тем тесен те, хурҫӑ пуль-ха?

Ҫак кимӗ ҫине икӗ эрне каярах ҫеҫ 
килнӗ офицер хӗп-хӗрлӗ хӗрелсе кай- 
рӗ: «Намӑслантаран ҫынна...»

Пӗтӗм мыскара дежурнӑй шӑлӗсене 
пула килсе тухни каярахпа пурне те 
паллӑ пулчӗ.

Кимӗ ишсе тухрӗ ӗнтӗ, анчах вӑл 
малалла та, каялла та кайма пултарай- 
масть,—руль пӑсӑлнӑ.

— Капитан-лейтенант юлташ, ирӗк 
парсамӑрччӗ мостик ҫине хӑпарма!

— Изратов?^пуҫне кӑмӑллӑн пӑрчӗ 
командир.

Сигналыцик Токарев, бинокльне ку- 
ҫӗ патӗнчен илсе, каялла ҫаврӑнса 
пӑхрӗ. Вӑл, Изратов торпедиста кур- 
сан, юлташла кулса илчӗ, куҫӗсене 
мӑчлаттарчӗ.

Изратов хӑй тусӗ ҫине пӑхмарӗ те. 
Вӑл тӳрех, йӑла тӑрӑх, таврана сӑнаса 
пынӑ май, офицер патне кайрӗ. Сирӗл- 
ме пуҫланӑ тӗтре ҫапах га иксӗлмест- 
ха. Ку—пит те аван.

— Туртатӑр-и, Изратов?—сасартӑках 
сӗнчӗ Николькин.

Командир кӑмӑлӗ пӑлханни унӑн 
калаҫӑвӗнчен те, хӑтланӑвӗнчен те, 
сӑнӗнчен те паллӑ.

«Эх, тӗтри хуть сирӗлминччӗ!—шу- 
хӑшларӗ Изратов, инҫетелле пӑхса.— 
Ансӑртран килсе тухма пултаракан 
хӑрушӑ инкексенчен ҫав тӗтре хӳтӗ- 
лесе хӑварӗччӗ те. Кӗҫех инҫет ку- 
рӑна пуҫласан; ӑҫта кайса кӗмелле? 
Ҫитменнине тата тӑшманӑн пысӑк ка- 
рапӗсем килсе тухас хӑрушлӑх та пур. 
Цистернӑсене шыв тултарса ӗлкӗрме

1'ата шыв айне пӳтса ҫухалма апла та, 
капла та вӑхӑт юлмасть. Чармак куҫлӑ 
тӑшман, кӗске дистанципе усӑ курса, 
совет подлодкине хытах сиен кӳме 
пултарӗ. Тӗттӗмре ремонт тӑвассишӗн 
ишсе тухма каллех вара тинӗс тӗпӗнче 
каҫчен кӗтмелле-и? Тем каласан та, 
апла тӑвас килмест. Енерхи йӗрлевҫӗ- 
сем советсен шыв айӗнчен ҫӳрекен 
кимми путнах тесе шутлаҫҫӗ ӗнтӗ. Ҫап- 
ла ара! Вӑн лере, ҫурри таран буй 
тухса тӑрать. Вӑл — пирӗн виле хӗре- 
сӗ. Апла-тӑк, ҫак кунсенче ЭПРОН 
экспедицийӗ ҫитессе кӗтсех тӑр!..»

Паян Николькин тӗпчекен квадратпа 
фашистсен караванӗ иртсе кайма кир- 
лӗ. Ҫакӑн ҫинчен штабра та лайӑх пӗ- 
леҫҫӗ,— тӗплӗн тӗпченӗ разведчиксем 
ӑна виҫӗмкунах пӗлтерсе хунӑ. Ҫав 
каравана вӗҫертсен — ку вара Тӑван 
ҫӗршыв умӗнче пысӑк айӑпа кӗниех 
пулӗччӗ.

Пӗтӗм лару-тӑрӑва шута илнӗ капи- 
тан-лейтенант Николькин, мӗнпур хӑю- 
лӑхне пухса, умри пысӑк хӑрушлӑха 
пӑхмасӑр, ҫирӗп тӗллев тытрӗ. Мӗн 
пулать те мӗн килет — вӑл ҫав тевет- 
келлӗ ӗмӗтрен кӑшт та пӑрӑнас те- 
мерӗ. Горизонтальнӑй руле тӳрлетме 
вӑл, каҫ пуласса кӗтмесӗрех, ҫӳле, ти- 
нӗс ҫине хӑпарма шутларӗ. Ҫитменне 
гата сывлӑш та пӗтсе ҫитнӗччӗ. Каҫ- 
чен кӗтес пулсан, экипаж членӗсем те 
йӑлтах анкӑ-минкӗленсе юлӗччӗҫ.

Карап капитанӗ хӑйӗн ӗҫне кӗске 
хушусемпе приказсем панинчен пуҫ- 
ларӗ.

Акӑ мостик ҫине аялтан инстру- 
ментсем пачӗҫ.

Офицер старшина патне пычӗ те 
аллине Изратов хулпуҫҫийӗ ҫине хучӗ. 
Ҫапла вӑл, чылай вӑхӑт хушши чӗн- 
месӗр, кӑтра ҫӳҫлӗ йӗкӗт ҫине, чӑваш 
ачи ҫине пӑхса тӑчӗ. Пысӑк чинлӑ 
офицерӑн хӑтланӑвӗ, пирус туртса пӗ- 
тернӗ старшинана ҫав териех ачашла- 
ни аякран пӑхса тӑраканшӑн ытла та 
килӗшмен пек туйӑнать.

— Пытармастӑп, Изратов юлташ,— 
асӑрханса пуҫларӗ подводниксен ко- 
мандирӗ.— Сирӗн паттӑрла ӗҫӗрсене 
пурне те шута илетӗп эпӗ. Анчах, 
маттур лаша туртарах парать, ҫавӑнпа 
ӑна ытларах кӳлеҫҫӗ... Халӗ эсир ким- 
мӗн чи вӗҫне, кормӑна, каятӑр. Вӑл 
рубкӑри люкпа юнашарах. Атту, хӑ- 
парма хӑпартӑмӑр,— халь ак — ни ун- 
талла, ни кунталла. Ишме пултарай- 
мастпӑр. Сирӗн тата ҫакна пӗлмелле: 
тӑшман пӗрте-пӗр килсе тапӑнсан, эпир 
тӳрех шыва анатпӑр. Сире вара ҫиел- 
те пӗччен тӑрса юлма тивет. Анчах...— 
командир кулса ячӗ,— пурнӑҫри пур 
инкексенче те «анчах» пур. Вӑл — ик- 
кӗлентерекен шанчӑксенчен пӗри. Ҫап- 
ла... Эпир лайӑх ӗмӗте кӑна шанса 
пурӑнма пултаратпӑр.

Офицер тӗпчекен куҫсемпе татах 
Изратов ҫине пӑхрӗ.

— Пултараймасан — урӑххи каять. 
Эпӗ ку ӗҫе тума вӑйпа хистеместӗп, 
хӑйсен ирӗкӗпе килӗшекенсене ҫеҫ 
суйлатӑп.

Изратов кӑртах сикрӗ:
— Командир юлташ, мана шанмас- 

тӑр-и вара?

— Ӗненетӗп сире, Йзратов, чӗререн 
шанатӑп... Эп ахаль кӑна ыйтрӑм, си- 
рӗн шухӑшӑра пӗлесшӗн ҫеҫ... Тен, 
ытла ывӑннӑ е чирлӗ пулӗ эсир?! Ун 
пекки пулать вӗт?

— Чирлес тесе шухӑшламанччӗ-ха.
— Эсир оптимист иккен. Апла-тӑк, 

ӑнӑҫу сунатӑп. Еҫӗре хӑвӑрт та татӑк- 
лӑ тӑвӑр!

— Итлетӗп, командир юлташ!
Старшина вӑрт ҫаврӑнса капитан

хушнӑ ҫӗре кайрӗ. Еҫӗ—ҫын тума пул- 
тарайман ӗҫ мар иккен. Ҫапах та терт- 
ленмелли ҫителӗклех. Пысӑк гайкӑпа 
аппаланса, вӑл чӑм шыва ӳкрӗ. Кивӗ 
гайка вырӑнне ҫӗннине, тутӑхманнине, 
хытарса лартрӗ. Киввине шывалла 
вӑркӑнтарчӗ...

Иккӗмӗш статьяри старшина хӑйне 
хӑй хистесе ӗҫлерӗ. «Так, питӗ лайӑх! 
Тата тепре...» тесе пӗчченҫи калаҫать, 
хавшакан вӑйне хытарать. Ялтисем 
вырӑнтан хускатмалли пӗр-пӗр йывӑр 
япалана пиллӗкӗн-улттӑн тьггатчӗҫ те: 
«тытар-и те йӑтар-и, йӑтса илсе ху- 
рар-и? Хо-оп!» тесе такмакласа тур- 
татчӗҫ. Старшинан кунта пӗчченех ап- 
паланас пулать... Ак ӑна пит те пӑчӑ 
пула пуҫларӗ. Вӑл ҫамки ҫинчи тарне 
фланелевка ҫаннипе шӑйӑрттарса шӑл- 
чӗ. Пӗшкӗнсе, ывӑничченех ӗҫленӗ 
хыҫҫӑн, кӑштах тӳрленсе сывлӑш ҫа- 
вӑрчӗ. Пуҫне каҫӑртса тӳпенелле пӑх- 
рӗ. Ана тӗлӗнмелле ырӑ хӗвел курӑн- 
са кайрӗ.

«Тӗтре сирӗлнӗ те-и?»
Вӑхӑтлӑха тӑшман аллине лекнӗ ти- 

нӗс, хӑй ҫӗршывӗн подлодкине курса, 
палӑри-палӑрми савӑнӑҫлӑн силленсе 
выртать. Ирхи тӗтрен нимӗнле йӗрӗ те 
юлман, пирус тӗтӗмӗ евӗрех сирӗлсе 
пӗтнӗ.

Изратов мостик ҫине пӑхса илчӗ: 
Токарев куҫӗ патне бинокль тытнӑ. 
Вӑл тем тинкерсе сӑнать, сигнальщи- 
кӑн яланах сӑнамалла. Палуба хӗр- 
ринчи командир, пӗчӗк тимӗр карлӑк 
евӗрлӗ леер ҫине тӗренсе, йӑлтах урӑх 
ҫӗрелле тинкерет. Вӑл сасартӑк пуҫне 
Изратов еннелле пӑрчӗ: «Ну, час пӗте- 
ретӗр-и?» тесе ыйтнӑнах курӑнаҫҫӗ 
унӑн канӑҫсӑр куҫӗсем.

— Тепрер минутранах пӗтет!—терӗ 
Изратов, офицер чӑнласах ыйтма пул- 
тарассине сиссе.

Тӗтре тени ытти чух моряксемшӗн 
яланах тӑшман пулаканччӗ. Вӑл, си- 
рӗлсе пӗтмен пулсан, халь тӑшмантан 
тем пекех хӳтӗлӗччӗ, анчах ҫав сых- 
лавҫӑ хальхинче, чи кирлӗ самантра, 
сутӑнчӑк пекех хӑтланчӗ.

Изратовӑн ремонта вӗҫне ҫитерес 
тесен, ҫӑрапа ҫырттарса хӗстернӗ пы- 
сӑк гайкӑна тата тӑват-пилӗк хут ҫа- 
вӑрса илмелле пулчӗ. Вӑл, ӗҫленӗ май 
ҫан-ҫурӑмӗ тӑрӑх шиклӗ ҫӳҫенчӗк сӑ- 
рӑлтатса иртнине сисрӗ. Анчах дизе- 
лӗн тикӗс шавӗсӗр пуҫне таврара урӑх 
нимӗнле сасӑ та ҫук. Сасартӑк ун 
хӑлхи темле хӑрӑлтатнӑ сасса, унтан 
ҫав сасӑ, тӑруках шӑпланса, урӑхлан- 
нине илтрӗ. Ак кӗтмен ҫӗртен темӗн 
шӑхӑрса, чашӑлтатса тухрӗ, балласт- 
нӑй цистернӑна шыв сӑрхӑнса кӗни 
илтӗнчӗ. Подлодка силленсе, чӗтренсе 
илчӗ.

— Мӗн хӑямачӗ ку?.. Неушле 
путать?

Ун ӑшчикӗ пӗрре шӑнса, тепре вӗ- 
риленсе кайрӗ, чӗри пӑчӑртанса илчӗ. 
Вӑл, юлашки хут пӗтӗм вӑйран чӑр- 
сӑрланса, аллинчи уҫҫине картлаттарса 
туртрӗ кӑна, самантрах ун урисем 
шыва путрӗҫ. Старшина, тинӗс ҫине 
юлас тесе, ҫӳлелле талпӑнчӗ. Куҫ 
умӗнчех кормӑри антенна юписем, кӗс- 
келнӗҫемӗн кӗскелсе, шыва тирӗнсе 
анчӗҫ. Тинӗс шыва чалӑшшӑн ҫуракан 
перископа та ҫӑтать, ак ҫав перископ- 
ран ывӑҫласа пӑрахнӑ юр пысӑкӑш 
шыв кӑпӑкӗ кӑна тӑрса юлчӗ. Торпе- 
дист, темрен ярса тытас пекех, алли- 
сене тӑсрӗ. Анчах ӑна шыв авӑрӗ пута- 
рас пек ҫавӑрма тытӑнчӗ. Кимме мӗн 
пулнине вӑл кайрантарах тин тавҫӑрса 
илчӗ.

— Васкавлӑ погружени! Тарӑна хӑ- 
вӑрт анмалла пулнӑ иккен!—пӗр йӑ- 
нӑшмасар шухӑшларӗ вӑл.— Манран 
пӗле тӑркачах уйрӑлчӗ. Апла пулсан, 
кӗтмен хӑрушлӑх килсе тухнӑ.

Ҫак шухӑша ҫирӗплетсе панӑ пе- 
кех, таҫта моторсен кӗрлевӗ илтӗнсе 
кайрӗ, вара сасартӑк Изратов ҫийӗн 
виҫӗ самолет мӗкӗрсе уласа иртсе 
кайрӗ. Вӗсем, кустӑрмисене хурчка 
пек лӑпчӑтса лартнӑ, мӑка ҫунатлӑ 
хурҫӑ кайӑксем, шыври карапсем пек 
кильватернӑй колоннӑпа мар, сӑнӑ 
пулса, виҫкӗтеслӗн йӗркеленсе, вӗҫеҫ- 
ҫӗ. «Кусем хейнкельсем-ши? юнкерс- 
сем-ши? е мессершмитсем-ши?» Каш- 
нин ҫуначӗ ҫинчех хура тата сарӑ тӗспе 
сӑрласа тунӑ хӗрессем пур. Торпедист 
ҫӑхансене палласа илчӗ те пуҫне хут- 
латса лартрӗ.

«Торпедоносецсем!» —хӑрушӑ шухӑш 
вӗҫсе иртрӗ ун пуҫӗнче.

Изратов ҫак йывӑрлӑха лекнӗшӗн 
кулянма мар, савӑнса кайрӗ. Фашист- 
сен сывлӑшри карапӗсене вӑхӑтра 
асӑрханисемшӗн пӗтӗм чунӗпе хӗ- 
пӗртерӗ. «Маттур, Токарев!.. Захват- 
чиксен бомбисемпе торпедисенчен под- 
лодкӑна маларах хӑтарма пултарнӑшӑн 
ҫӗр хут тавтапуҫ!»—савӑнчӗ вӑл.

Самолетсем, пӗчӗкленнӗҫемӗн пӗчӗк- 
ленсе, пӑнчӑ пысӑкӑш кӑна юлсан, 
унӑн савӑннӑ чӗри ыратса кайрӗ.

— Юлташсем мана илме каялла ту- 
хиччен шывра тытӑнса тӑрайӑп-ши? 
Тӳсӗмлӗх ҫитӗ-ши? Эх, хул айӗнче 
пробка ункӑ пулсан...

Каллех моторсем улани илтӗнчӗ. 
Изратов кӑкӑр тулли сывлӑш ҫӑтрӗ те 
шыва чӑмрӗ. Мӗн чухлӗ шӑнӑҫнӑ ӑшри 
сывлӑша вӑл час кӑларса пӗтермерӗ, 
ӑна нумая перекетлеме тӑрӑшрӗ. 
Юлашки кислорода кӑларса ярсан та, 
ҫирӗме ҫити шутласа ҫитермесӗр, ти- 
нӗс ҫине тухмарӗ вӑл. Тен, ун тӑнӗ 
ҫухала та пуҫланӑччӗ пуль, анчах ӑна, 
тинӗс таппи ҫӳлелле тапса кӑларнӑ 
хыҫҫӑнах, уҫӑ сывлӑш уҫӑлтарса ячӗ. 
Вилӗм кӳресех тесе, антӑхса кайса 
шыракан самолетсене вӑл куҫӗпе таҫ- 
та ҫити ӑсатса ячӗ. Подводник ҫӑлӑнӑҫ 
тупас шанчӑкпа, куҫне пур еннелле те 
ҫивӗччӗн пӑркаларӗ, ишсе пӗр пысӑк 
ҫаврӑм турӗ. Анчах ҫакӑ ӑна пӗртте 
усӑ памарӗ: тинӗспе тӳпесӗр пуҫне 
таврара урӑх нимӗн те асӑрхаймантан 
хӑйне хӑй ывӑнтарни кӑна пулчӗ.



Юлашкинчен, халтан кайнӑ торпедисТ 
ҫурӑмӗ ҫине выртрӗ. Ут ҫумне ҫат 
ҫыпҫӑнса ларнӑ кӗпе-тумтир, ытла та 
тӑвӑрланса ҫитсе, ҫан-ҫурӑма пур ен- 
чен те хӗстере пуҫларӗ. Урари хром 
пушмаксем кире пуканӗсем пекех йы- 
вӑрланчӗҫ,— вӗсем хӑйсен хуҫине пӗр- 
май аялалла сӗтӗреҫҫӗ. Старшина, 
ҫӑварне кӗрекен шыва сура-сура, хӑрах 
уринчи пушмакне хывса пӑрахрӗ. Пуш- 
мак татӑлса аялалла анса кайсан, ура 
ҫӑмӑллансах юлчӗ. Анчах тепринпе ун 
нумай тертленмелле пулчӗ, шнурӗ 
салтӑнманни — тӑлланса ларнӑ пулас— 
пушшех те халтан ячӗ. Вӑл ҫав ылхан- 
лӑ пушмака темле намӑс сӑмах та ка- 
ласа вӑрҫрӗ.

Изратовӑн пулӑшу ыйтса кӑшкӑрас- 
си тата юлташӗсен вӑйлӑ аллисене 
туясси килчӗ. Тухман ӗҫе тӑвасшӑн 
вӑл тепӗр хут аппаланса пӑхрӗ. Пуш- 
мак шнурӗсене салтас тесе, вӑл пӳр- 
нисене ури патне ячӗ, хӑй чӗрӗп пекех 
хутланса илчӗ. Асапланни усӑллӑ пул- 
чӗ-пулчех: урари пушмакӗ тинех хы- 
вӑнса ӳкрӗ. Пушмак тинӗс тӗпне анса 
кайнӑ чух, хуҫи умне ик-виҫ хӑмпӑ 
кӑларса хӑварчӗ. Халӗ ӗнтӗ шыв ҫи- 
йӗнче тытӑнса тӑма нумай ҫӑмӑлланчӗ.

— Мӗн тӑвас? Аҫталла ишес?—ыйт- 
рӗ моряк хӑйӗнчен хӑй. Хӗвел ҫути 
унӑн кӗлеткине витӗрех ҫутатнӑ пек 
курӑнчӗ.

Хӑш еннелле кӑна ан пӑх, пур ҫӗр- 
те те Балтика ҫийӗ ҫуталса выртать. 
Ҫывӑхра хуть пӗр-пӗр утрав пекки 
пулсанччӗ! Горизонтӑн пӗр-пӗр енчи 
ҫыранне ишсе ҫитме пулӗ-ши?

Изратов ишме чарӑнчӗ. Ниҫта этем 
чунӗ курӑнман тавралӑха тимлӗн итле- 
рӗ. Кӑвакарса кайнӑ пӗр ватӑ чайка 
аялтанах ҫуйӑхса иртрӗ. Ҫав ҫемҫе 
чунлӑ кайӑк моряка хӗрхеннӗ пек ту- 
йӑнчӗ. Унӑн вӑйӗ ҫитсен, вӑл Изратова 
тем пек пулӑшнӑ пулӗччӗ, мӑнтарӑн. 
Акӑ ишевҫӗ умӗнчех тепӗр пӗчӗк шурӑ 
чайка (лешӗн чӗппи пулас) чул пек 
персе анчӗ те пуҫне шывра чӳхесе 
илчӗ. Чайка перӗнсе ҫапӑннӑ вырӑнтан 
кӑшӑл пысӑкӑш хитре хум сарӑлчӗ. 
Ҫакнашкал ҫавринкке илемлӗ хумсене 
Изратов пӗчӗк чухне юханшыв хӗрринче 
кӑларма юрататчӗ. Вӑл пӗр-пӗр ҫӳхе 
чакма чулӗ илетчӗ те шыв ҫийӗпе ти- 
кӗссӗн вӑркӑнтаратчӗ. Лаптак енӗпе 
шыва вирлӗн ҫапӑннӑ чул тӳрех пут- 
мастчӗ, кӑвакал чӗппи шӑна хыҫҫӑн хӑ- 
валаса чупнӑ пекех, шыв ҫийӗн ҫӑтӑл- 
таттарса таҫта ҫитиех ыткӑнатчӗ, шыва 
кашни хут пырса ҫапӑнмассерен кӑшӑл 
евӗрлӗ хитре хумсем кӑларатчӗ. Алек- 
сандр хӑй вӑркӑнтарнӑ чул миҫе хут 
сиксе илнине ҫеҫ шутлатчӗ, вара ҫӳхе 
чул мӗн чухлӗ ытларах сикетчӗ, вӑл 
та ҫавӑн чухлӗ ытларах савӑнатчӗ.

Ҫамрӑк чарлан ҫӳлелле пӗрхӗннине 
курсан, матрос савӑнсах кайрӗ. Тинӗс- 
ри анлӑ ирӗкӗн тусӗсем! Аҫтан чӑтӑн 
хӗпӗртемесӗр? Ав, мӗнлерех ярӑнаҫҫӗ 
те вӗсем: штиль1 вӑхӑтӗнчи катерсем 
пекех.

— Эх, эсир... эсир!.. Нимӗн те ӑн- 
ланмастӑр мана...

Старшина месерле ҫаврӑнса вырт- 
рӗ. Пуҫ мимине пӗрмаях пӗр ыйту

1 Штиль—тииӗс ҫинчи тӳлек ҫанталӑк.

пӑталаса тӑрать:—Мӗн тӑвас?» Ан- 
чах, ответ ҫук. Чӗрене, сӳнекен кӑ- 
вар хӗлхемӗ евӗр, пӗр пӗчӗк шанчӑк 
кӑна нумай мар ӑшӑтса илет. Ку вӑл— 
хӑрушлӑх иртсе кайнӑ хыҫҫӑн шыв 
айӗнчи карап каялла хӑпарасса ӗненте- 
рекен шухӑш. Ак йӳрӗк Токарев пӗр- 
пӗр каната сулмаклӑн сулса ярӗ те тор- 
педист аллине тыттарӗ, ҫирӗп те шан- 
чӑклӑ аллисемпе мостик ҫине туртса 
илӗ, шала йӑтса кӗрӗ. Кӗҫех тухтӑр 
пырса ӑна пӗр стакан хӗрлӗ эрех, 
«Шемаха» текен пӗрремӗш сортлӑ 
кагор, сыптарма хушӗ. Ҫав эрех ӳт- 
пӗве ӑшӑтсах ярӗччӗ. Тен, «тата кир- 
лӗ-и?» тесе те ыйтӗччӗ. «Кирлӗ» те- 
сен, татах тултарса парӗччӗ. Эрех ҫук 
пулсан, пилюля пекки ҫӑттарӗччӗ. 
Ҫапла вӑл шӑнса пӑсӑласран сыхланса 
юлӗччӗ. Тутлӑ кагор ӗҫтернӗ пулсан, 
вӑл какӑрма пулӑшӗччӗ. Кӑштах са- 
майлансан, сунасласа та илӗттӗн. 
Медик хушнипе, юлашкинчен, ӑна икӗ 
хут сарнӑ таса простӑньлӑ тӳшек ҫине 
вырттарӗччӗҫ. Чирлӗскер патне, тен, 
Николькин командир та пырӗччӗ. Вӑл 
вара, юнашар ларса: «Ну, мӗнле, 
ӑмӑрткайӑк? Чӗрӗ-и, Сашок?» тесе 
ӗмӗрте пӗрремӗш хут ятран чӗнсе ый- 
тӗччӗ. «Ак тата! Пирӗн вилме юрать-и 
вара, командир юлташ?!»—-ҫирӗппӗн 
ответлӗччӗ иккӗмӗш статьяри старши- 
на Александр Изратов чӑн-чӑн бал- 
тиецла.

Вӑл йӗпе аллаппипе питне сӑтӑрса 
илчӗ, картах туртӑнса, ӳпне ҫаврӑнса 
выртрӗ. Тӗреклӗ аллисене чавса сып- 
пи тӗлӗнчех хутлатмасӑр тӳррӗн тӑсса, 
вырӑсла хӑвӑрттӑн хӑлаҫланса, малал- 
ла ишрӗ. Пӗвӗ ҫӗлен пек авкаланса, 
йӑр-йӑр йӑрӑлтатса шуса кайрӗ. Ҫурӑ- 
мӗпе хулӗсем ҫинчи мускулӗсем выля- 
рӗҫ.

Каллех таҫта самолет моторӗ сывлӑ- 
ша чӗтретет. Унӑн сасси резонатортан 
та хӑватлӑ-и, тен?!. Ҫук, халь подлод- 
кӑн, мӗн каласан та, шыв ҫине тухма 
юрамасть: Хӑрушӑ! Халь тин мана 
ҫӑлас тесе ан хӑтланччӑр та... Кам 
пӗлет, тен, подлодка ҫывӑхрах пуль. 
Ун ӑшӗнчисем хӑйсен торпедисчӗ мӗн 
хӑтланнине те перископ витӗрех сӑнаса 
тӑраҫҫӗ-тӗр. Тен, вӑл ман айрах пуль, 
эпӗ шӑпах ун перископӗ тӗлӗнче пуль?!

Моряк, тинӗс айӗнчи хурҫӑ пулӑ 
шавӗ илтӗнмест-ши тесе, хӑлхине тата 
хытарса итлерӗ. Подлодка ӑҫтарахрине 
чухласа илесшӗн вӑл, мӑйне пӑркала- 
са, пӗтӗм куҫ вӑйӗпе тинӗс сийне сӑна- 
рӗ. «Шывран окуляр йӑлтӑркки курӑн- 
масть-и таҫта? Е шыв перископ хыҫ- 
ҫӑн вӗттӗн чӗтренсе юлни палӑр- 
масть-и?» Анчах куҫ нимӗне те тытай- 
масть.

Пуҫра пӑтранчӑк шухӑшсем. Изра- 
тов хӑй айӗнчи шыв тарӑнӑшӗ миҫе 
метрне пӗлесшӗн: «Лотпа виҫсе пӑхнӑ- 
ши кунта? Ҫӗр метр пулать-ши е ҫух- 
рӑм та ытла? Ак, тата кӑшт асаплан- 
сан, пуҫӑмпах путӑп, тӗттӗм тамӑка 
лекӗп. Сарана тӗслӗ шыв курӑкӗсем 
хушшинче медузӑсемпе спрутсем тата 
ытти тискерсем ҫисе ярӗҫ». Ҫак хӑ- 
рушла шухӑша пула моряк ӑшчикӗ 
шӑнса кайрӗ. Кун хыҫҫӑнах ӑна урӑхла 
шухӑшсем ытамласа илчӗҫ: вӑл ҫак 
ӗҫе тума тухиччен кӑна амӑшӗ патне

ҫыру ҫырас тенӗччӗ. Анчах юлашКй 
приказа пула (чӑннипе ку приказ та 
марччӗ, хӑв ирӗкӳпе тумалли ӗҫ кӑна- 
ччӗ) ҫырма пуҫланӑ ҫырӑва пӑрахма 
лекрӗ. Халь ҫав вӗҫленмен ҫыру под- 
лодкӑрах, команда кубрикӗнчи минтер 
айӗнчех тӑрса юлчӗ. Ана хуҫлатса 
лӳчӗркӗс мар тесе, «Шкул» ятлӑ кӗ- 
неке хушшине хурса хӑварнӑччӗ. Кӗ- 
неке хуплашкийӗ ҫинче — Аркадий 
Гайдар. Ана вуласа тухма мичман, 
парторганизаци секретарӗ, сӗннӗччӗ. 
«Кӗнеке питӗ лайӑх, усӑллӑ. Ҫынна 
паттӑр пулма вӗрентет»,— тесе кала- 
нӑччӗ вӑл. Ҫав кунах командир та 
«Похода кайса килсен, сире лайӑх 
службӑшӑн отпуск парӑп. Кӑҫал хӑвӑр 
аннӗре те, чӑваш ҫӗршывне те курасах 
пулать сирӗн», тенӗччӗ.

Шухӑшсем ҫак вырӑнта татӑлса кай- 
рӗҫ. Матрос шӑмӑ варринченех шӑнни- 
не туйрӗ. Ашӑ пулсан, шӑлсем хӑйсем 
тӗллӗн шаккаман пулӗччӗҫ, янах та 
чӗтренмӗччӗ.

Унӑн тӑртанса ывӑннӑ урисем па- 
ҫӑрах ҫывӑрса кайнӑ. Вӗсем тимӗр 
тӑлӑпа тӑлланинчен те ытларах йывӑр- 
ланчӗҫ. Аллисем те, хавшакланса, лӗн- 
чӗрех усӑнчӗҫ, сыпӑ шӑнӑрӗсемпе хул- 
пуҫҫисем туртса ыратакан пулчӗҫ. 
Моряк шыв ҫинче аран-аран тытӑнка- 
ласа тӑрать. Ентӗ вӑй иксӗлсе пынӑ- 
ран шыв таппи та ҫӗклесе тӑман пек 
туйӑнать. Малашне вӑл, вӑйне ытла- 
рах упрас тесе, месерле выртса вӑхӑт 
ирттерме тӑрӑшрӗ. Асапсене минут- 
лӑха та пулин манас шутпа, куҫӗсене 
уҫмасӑр выртрӗ вӑл. Ана лӑпкӑ хум- 
сем сӑпкари пек ачашшӑн та ыррӑн 
сиктереҫҫӗ. Изратовӑн халь тесен 
халь вилнӗ пек тутлӑн ҫывӑрса каяс 
килет. Вӑл ыйхӑ пусса килнине куҫ 
уҫма йывӑрланнинченех пӗлчӗ. Тӗлӗр- 
се кайсан, путма-путма тытӑнать те, 
ҫӑварне шыв лексенех, пӗтӗм пӗвӗпе 
шартах сиксе, ыйхӑ ӗнтрӗкне сирсе 
ярать. Апла пулин те, ҫак кӗске ка- 
нӑҫра кӑшт ҫӑмӑлланнӑнах, вӑй пӑртак- 
ҫӑ хутшӑннӑнах туйӑнать ӑна.

Ашӑнас тесе, тата тепрер ҫаврӑм 
ишме кӑна пикеннӗччӗ вӑл, сасартӑк, 
вутпуҫҫине шыв сапса сӳнтернӗ пекех, 
таҫта темскер чӑшӑл-чӑшӑл чӑшлатса 
ҫывхарни илтӗнчӗ. «Мӗн ку?» Анчах 
Изратов ҫав тӗлӗнтермӗш мӗнне пачах 
пӗлеймерӗ. Тем хӑямачӗ ҫумранах чаш- 
кӑрса иртрӗ. Шывран ҫурӑлса тухнӑ 
тискер сасӑ моряка хӑратсах пӑрахрӗ. 
Ман айри подлодка ӑшӗнче взрыв 
пулмарӗ пулӗ-ҫке? Неушлӗ хаклӑ юл- 
ташӑмсем пӗтрӗҫ? Вӗсем сирпӗнчӗҫ 
пулсан, айӑмри кимме пӗвӗмпе мӗншӗн 
хӳтӗлеймерӗм вара? Вӗсен пурнӑҫӗ 
ӑнӑҫлӑ пултӑр тесех, пӗтӗм йывӑрлӑха 
хам ҫине илме тӑрӑшрӑм. Эпӗ тӑрӑшни 
мӗне тӑчӗ ӗнтӗ? Ана пӗлнӗ пулсан, 
гайкӑпа та асапланас ҫукчӗ. Юлташсем 
ҫухаличчен ытах хамӑн пӗтес пулнӑ... 
Е урӑх япала пулчӗ-ши? Неушлӗ ҫӑт- 
кӑн пулӑ шӑллӑ ҫӑварне карса персе 
тухрӗ?—Изратовӑн пӗтӗм ывӑнни, пӗ- 
тӗм ыйхи иртсе кайрӗ.— «Хӑлхасем 
йӑнӑшмарӗҫ пулӗ-ҫке? Ҫук, тем тесен 
те, ку — ашкӑнчӑк сасӑ; ҫивӗч хӑлха- 
сене лайӑх илтӗнчӗ»'.

Месерле выртаканскер, тӑруках «ура 
ҫине» тӑчӗ. Умрах, виҫӗ утӑмра пек

Икӗ ҫул каялла, ҫиччӗмӗш класран вӗренсе тухсанах, Геннадий Полу- 
ботьевпа юлташӗсем хушшинче ҫакӑн пек калаҫу пулса иртнӗ:

— Малашне ӑҫта каймалла?
Пӗрисем вӑтам шкула вӗренме кӗме ӗмӗтленнӗ, теприсем техникум- 

сене каясшӑн пулнӑ.
— Эпӗ токарь пулатӑп, завода ӗҫлеме кӗретӗп, — тенӗ татӑклӑн Ген- 

надий.
Ун чухне юлташӗсем унӑн шухӑшне тиркенӗччӗ, вӗренӳри йывӑрлӑх- 

сенчен хӑраса ӳкрӗн,—тенӗччӗ вӗсем. Анчах Полуботьев хӑйӗн шухӑшне 
пӑрахман.

Халӗ ӗнтӗ Геннадий—токарь. Нумаях та пулмасть вӑл хӑйпе пӗрле 
вӗреннӗ юлташӗсемпе цехра тӗл пулчӗ. Шупашкарти 22-мӗш номерлӗ 
вӑтам шкулта, 9-мӗш класра вӗренекенсем электроаппаратура заводне 
экскурссие пынӑ.

— Емӗтленнӗ ӗмӗтӗм ҫитрӗ, халӗ эпӗ, ӗҫленӗ хушӑрах каҫхи вӑтам 
шкулта вӗренетӗп,—пӗлтерет Полуботьев хӑйӗн юлташӗсене.

У к е р ч ӗ к р е :  (сылтӑмран сулахаялла) Геннадий Полуботьев, Сер- 
гей Васильев, Юрий Сергеев электроаппаратура заводӗнче.

Б. Тимкин фотоӳкерчӗкӗ.

кӑна пулӗ, вӑл кӑпӑклӑ ҫул йӑранне 
асӑрхарӗ.

— Мӗн ку?!.. Торпеда йӗрӗ?!
Вӑл пуҫне сылтӑмалла пӑрчӗ — ни- 

мӗн те ҫук. Сулахаялла пӑрчӗ — куҫ- 
пуҫ чарӑлсах кайрӗ, ҫӳҫ вирелле тӑчӗ: 
тинӗс тӑрӑх питех те пысӑк карап пы- 
рать. Ку — икӗ мачтӑллӑ лӳппер тран- 
спорт. Ячӗ те кӑштах курӑнать: 
«НА1155А».

— «Хаусса?» — вӑл тата хытӑ тин- 
керчӗ.— Чӑн та, силуэчӗ те, надстрой- 
1Ш те—ҫавӑнах. Ара, вӑл латыш чӗл- 
хипе ҫырнӑ хамӑр карапчӗ-ҫке? Мӗншӗн 
вара ялавӗ фашистсен?

Изратов йӑлтах тавҫӑрса илчӗ:
— Иытӑсем!.. Тинӗс ҫинче те ют 

ҫын аллипе кӑвар туртаҫҫӗ!
Моряк, аллисемпе хӑлаҫланса, тор- 

педа чӗрсе хӑварнӑ ҫул тӗлне пычӗ. 
Ҫав торпеда, паллах, хамӑрӑн подлод- 
кӑран тухса вӗҫнӗ.

Акӑ вӑл — торпеда ҫурса-сухаласа 
кайнӑ шурӑ йӗр. Моряк ерипен ҫу- 
халса пыракан йӗр ҫине пуҫне хучӗ, 
ӑна чуптӑвас килсе кайрӗ.

Изратов тӳрӗ йӗр ӑҫталла кайнине 
хӑрах куҫне хупса тӗллерӗ: торпеда, 
шыв ҫийӗн кӑпӑклӑ ҫинҫе сукмак хӑ- 
варса, экопресс хӑвӑртлӑхӗпе фашист 
транспорчӗ еннелле таптарнӑ...

...Старшина тӑватӑмкун каҫ нарядра 
пулнӑччӗ. Вӑл хӑйӗн отделенийӗпе, 
ырана валли тесе, улма шуратма кай- 
нӑччӗ. Кок пӗчченҫи ӗлкӗреймест-ҫке- 
ха. Александр аллинчи ҫӗрулми хуппи 
вӑрӑм лента пекех усӑна-усӑна анчӗ, 
унтан тӑсӑлнӑҫемӗн тӑсӑлчӗ те тӳрех 
урайне татӑлса ӳкрӗ. Ҫак торпеда йӗрӗ 
те, туртса карӑнтарнӑ лента пекех, 
тӳп-тӳрӗ.

Изратов тепӗр май ҫаврӑнчӗ: «Ин- 
ҫе-ши кунтан юратнӑ подлодкӑм? Эх, 
типҫӗр ҫинчи пек пулсан, чупса кайса 
пӑхӑттӑм: торпеда тухса кайнине па- 
лӑртакан йӗр вӗҫӗ ӑҫтине, пуҫламӑш- 
ие курӑттӑм».

Акӑ взрыв сасси кӗрлерӗ: вӑл тӗнче 
шӑплӑхне путлантарса лартрӗ. Моряк 
кисренӳ-шартлату енне пӑхрӗ те, ҫав 
транспорт тӗлӗнче варинкке евӗрлӗ

хура тӗтӗм, тимӗр татӑкӗсемпе шыв 
гата вут-ҫулӑм фейерверкӗ ҫӗкленни 
ҫеҫ курӑнчӗ. Кунта пушарӑн хӗрлӗ 
ҫулӑмӗ те, мӑкӑрланакан йӳҫӗ тӗтӗмӗ 
те, тӗм хура хӑрӑмӗ те — пурте пӗр- 
лешнӗ. Захватчиксене ҫавӑ кирлӗ те!

— Ку шӑпах уяв кунӗ тӗлне кирлӗ- 
ччӗ. Халӗ ӗнтӗ ҫуттине сыпма та кӑ- 
мӑллӑ. Тен, ӑна ӗҫрӗҫ те пулӗ хали- 
ччен?! Шав кӑларакан шампански 
пӑккине тӑшман хӑлхи илтесрен, кӗҫех 
шартлатса ҫурӑлма пултаракан минӑ- 
ран шикленнӗ пек, асӑрхана-асӑрхана 
уҫрӗҫ пуль?!..

Тинӗсри гитлеровецсем ытла та 
иртӗхнӗ. Асӑрханса ҫӳремешкӗн кӑш- 
тах вӗрентмелле вӗсене. Балтикӑна 
тытса илтӗмӗр тенӗ те, епле хӑюллӑн 
ҫӳреҫҫӗ вӗсем. Транспорт самолечӗсем- 
сӗр пуҫне, шывра конвоир та ҫук. 
Прогулка мар — шитка-крышка! Ку — 
леш тӗнчене кайни пулчӗ, пирӗнле ка- 
ласан. Ҫитменнине тата, пӗтекен карап 
патӗнче сывлӑшри торпедоносецсем те 
ҫук. Таҫта вӗҫсе кайнӑ! Мурӗ пӗлет! 
Карапӗ ҫумне ҫыхса хуман вӗт вӗсене.

Торпедист Изратов юлташӗсен ӑнӑҫ- 
лӑ ҫӗнтерӗвӗшӗн калама ҫук хаваслан- 
чӗ. Хӑй ҫав чыслӑ ӗҫе хутшӑнайман- 
нишӗн, торпедӑна хӑй аллипе кӑларса 
ярайманнишӗн ҫеҫ кӑштах пӑшӑрханчӗ. 
Ҫапах та, транспорт ҫурмалла хуҫӑл- 
са, «пырши-пакартине» сывлӑша сир- 
пӗтсе путнине курсан, вӑл «урра!» 
кӑшкӑрчӗ, шыв ҫине аллаппипе ҫапка- 
ларӗ. Таҫтан тӗлӗнмелле хӑват килсе 
кӗчӗ ун чӗрине.

— Маттур, юлташсем! Маттур!
Моряка хайхи гайка аса килчӗ, го-

ризонтальнӑй руле пӗчченҫиех йӗркене 
кӗртнине ӑнланса илчӗ вӑл.

— Питӗ лайӑх турӑм. Манӑн ӳкӗн- 
мелли ҫук. Тавтапуҫ, ҫийӗнчех тӳрлет- 
се ӗлкӗртӗм,— калаҫса илчӗ вӑл са- 
сӑпах.

Тӑшманӑн сывлӑшри икшер моторлӑ 
пирачӗсем подлодкӑна урса кайсах шы- 
раҫҫӗ. Вӗсен пуҫӗсем, маларах тухса 
тӑнипе, мӑйракисемпе хӑмсарса, кӗҫ- 
вӗҫ сӗкӗшме хатӗрленнӗ качака пуҫӗ- 
сем евӗрех туйӑнаҫҫӗ. Вӗсем строй- 
ра юлташӗсемпе юнашар, ҫунатран

ҫунат уйрӑлмасӑр, флагманӗ хыҫҫӑн 
пыраҫҫӗ. Халь иртсе каякан сывлӑш- 
ри^виҫӗ патрульӑн тӑсмака торпедисем 
хӑйсемпе пӗрлех: вӗсем «хурчка» хы- 
рӑмӗ айӗнчех, кӗҫ татӑлса анас пек, 
ҫакӑнса тӑраҫҫӗ. Ҫав гидросамолетсем, 
пирӗн подлодкӑна тупса, тем туса тӑ- 
кӗччӗҫ. Авиаци моторӗсен вӑйлӑланнӑ- 
ҫемӗн вӑйлӑланса пыракан сасси ҫыра- 
на ҫапӑнакан тӑвӑлри хумсен шавӗ пек 
йлтӗнсе тӑчӗ.

Изратов, ним сиккеленмесӗр, тӳпе- 
нелле пӑхса выртать: ҫӳлтен фашист- 
сен торпедисем ӳкессинчен вӑл хӑнк 
та тумасть.

Анчах подводникӗн каллех вӑйӗ пӗт- 
се килчӗ те, вӑл куҫне хупрӗ. Тӗнчери 
пӗтӗм йывӑрлӑх хӑй ҫине тиеннӗ пек 
туйрӗ вӑл...

— Пӗр-пӗр хытӑ япала ҫине выртас- 
чӗ, лайӑх кӑна ӑшӑнса канлӗн ҫывӑрса 
каясчӗ,— моряк куҫ хупаххисене йы- 
вӑррӑн уҫса хупрӗ. Кӗҫех ун умне 
Токарев пырса тӑчӗ те: «Эс кан, 
Саша! Юлташсем пурте сана канма сӗ- 
неҫҫӗ. Эсӗ, ав мӗнлерех гайкӑна пӑрса 
кӗртрӗн, руле тӳрлетрӗн. Унччен ҫӗр- 
лехи вахтӑра тӑтӑн. Хамӑрӑн подлод- 
кӑна, чӑннипе, торпедоносецсенчен эсӗ 
ҫӑлтӑн». Николькин капитан-лейтенант 
та пырса кӗчӗ: «Эпӗ сире валли, Из- 
ратов юлташ,— тет вӑл, ӑшшӑн кул- 
са,— награда, памалли хут ҫыртӑм. 
Эсир—чӑн-чӑн герой». Кок Лешка Ду- 
бинин сивӗнмен компотпа какао тул- 
тарнӑ стакансене поднос тулли йӑтса 
килчӗ: «Ӗҫ,—сӗнет вӑл, чирлӗокере ырӑ 
тӑвасшӑн.—Еҫ. Санӑн температура пы- 
сӑк, сивӗ шыв ӗҫме юрамасть. Еҫессӳ 
килнине пӗлсех, кусене эпӗ сан валли 
вӗретрӗм».

Изратов куҫӗсене аран-аран уҫрӗ. 
Хӗвел шупка-кӑвак пӗлӗтре шунӑҫемӗн 
тасалса-ҫуталса пырать. Таса тӳпере 
сӑтӑрӑнса, ҫӑл шывӗнче чӳхеннӗ пекех 
ҫӑвӑнать вӑл.

Ашӑ сапакан хӗвел, чи ҫӳле хӑпарса 
ҫитсе, паҫӑрах аялалла анма тытӑннӑ 
ӗнтӗ. Ҫапах та халь хӑйӑр ҫинчи ван- 
нӑра пулсан, пиҫсе вилмелле. Изратов 
пур — шӑнса вилет, тутисем кӑвакарса 
кайнӑ ун, шӑлпа шӑл та хирӗҫ лек- 
мест.

Кимӗ вунӑ-вунпилӗк метр тарӑнӑ- 
шӗнче ҫеҫ лӑпкӑн та тикӗссӗн шуса 
пырать. Рульсен указателӗсем, ҫукран 
пур сасӑ тӑвас килмен пек, илтӗни-ил- 
тӗнми саспа шӑплатса илеҫҫӗ. Тин ҫеҫ 
ҫинӗ каҫхи апат шӑрши килти евӗр 
сӑмсаран перет. Пӗр шухӑшласан, ки- 
мӗ вӗренӳри походра тшшӗ пекех туйӑ- 
нать. Киммӗн йӗпере чӗрӗлсе кайнӑ 
борчӗсене тата путнӑ транспортсен 
вырӑнӗсене хӗреспе паллӑ тунӑ штур- 
ман сӗтелӗ ҫинчи карттӑна курсан ҫеҫ, 
подлодка ҫапӑҫӑва тухнине тавҫӑрса 
илме пултарӑн. Тен, базӑна таврӑнма 
та вӑхӑт мар-и ӗнтӗ: пысӑк ӗҫ те ту- 
нӑ — киле таврӑнсан та никам айӑпла- 
мӗ, анчах подводниксен нимӗн те ик- 
сӗлмен-ха. Снаряд та, торпеда та, 
провизи те ҫителӗклӗ. Подлодка, тен, 
паян-ырансенче тӑшман карапӗсенчен 
татах тепрерӗшне путарӗ. Тӑшман 
умӗнче пысӑк «парӑмра»-ҫке-ха вӑл!

Кӑнтӑрла куҫ хупса ҫывӑрнӑ ҫӑлтӑр- 
сем каҫхине тӳпе тулли ялкӑшма ты- 
тӑнсан, кимӗ ҫиелелле тапса тухрӗ. 
Хӑй ҫинчи шыва силлесе тӑкрӗ.

Мостик ҫинче каллех икӗ ҫын — 
Николькин капитан-лейтенантпа сиг- 
нальщик. Шыв айӗнчен ҫӳрекен кимӗ 
Александр Изратова кӑнтӑрла иртеспе 
антарса хӑварнӑ вырӑн таврашӗнче 
ҫаврӑм-ҫаврӑм тума пуҫларӗ. Токарев 
кӗҫӗрхи каҫ тавралӑха куҫ тымарӗсем 
ыратакан пуличченех тинкерсе сӑиарӗ. 
Вӑл бинокльне пӗрре усса, тепре ҫӗк- 
лесе, пӗрехмай бортран борта куҫка- 
ларӗ, шыв ҫийӗнче тӗмеске пекки 
курмӑп-ши тесе, чӗркуҫленсе пӑхрӗ, 
ансӑр палуба ҫине выртса та сӑнарӗ, 
чи ҫӳлӗ вырӑна та хӑпарса тӑчӗ. Ко- 
мандир та, сигнальщик пекех, лара- 
тӑра пӗлмерӗ.

Шыв айӗнче ҫӳрекен карап умӗнче, 
кӗтмен ҫӗртен тенӗ пек, темӗн мӗлт- 
летсе илчӗ. Хыпӑнса ӳкнӗ Токарев 
офицер регланӗнчен ярса тытрӗ:

— Капитан-лейтенант юлташ, пӑ- 
хӑр-ха, ав, ҫавӑнталла! Тем хури курӑ- 
нать!

— Ку — ҫын мар, фашист карапӗн- 
чен путмасӑр юлнӑ пӗр-пӗр анкерок1.

Вӗсем фашист карапӗн ванчӑкӗсене 
татах та асӑрхарӗҫ: е сасартӑк урисене 
ҫӳлелле тӑратнӑ сакӑ, е пичӗпе шыв 
тӗпнелле ӳпӗннӗ нимӗҫ вилли хӑма 
ҫинче выртать, е кӑмрӑкланнӑ темле 
ещӗк юхӑма май чӑма-чӑма илет.

Хурҫӑ кимӗ галс2 хыҫҫӑн галс тӑ- 
вать. Шалта, отсексенче, мостик ҫин- 
чен сигнал парасса кӗтсе, Изратов 
юлташӗсем тревогӑри пек хытса тӑраҫ- 
ҫӗ, «Человек за бортом!» текен савӑ- 
нӑҫлӑ приказ парас вӑхӑта кӗтеҫҫӗ.

Ак тинӗспе пӗлӗт пӗрлешнӗ вырӑп- 
та, инҫетре-инҫетре мӗл-мӗл ҫутӑ ку- 
рӑнса кайрӗ:—Карап!

Кимӗ ӑшӗнче кӗҫех тревога ҫӗкле- 
рӗҫ. Вара Николькин приказ парсанах, 
кимӗ, перископ витӗр пӑхса пыма май

1 Анкерок — ӗҫме юрӑхлӑ шыва тултар- 
малли пичке.

2 Галс — маневр, урӑхла калаҫан, кӗске 
вӑхӑт хушшинче пӗр курсран тепӗр курс 
ҫине куҫса пыни.

пулнӑ таран, шыв айне путрӗ. Шурӑм- 
пуҫ хӗрелсе килме пуҫланӑ вӑхӑталла 
лӑпланнӑ яка тинӗсе подлодкӑн куҫӗ 
кӑна чӗрме тытӑнчӗ. Окуляр умӗнче— 
командир. Вӑл пӑртакранах хайхи ка- 
рапӑн пӗрмаях ӳсекен мачта урлашки- 
йӗсене асӑрхарӗ.

«Мӗнле карап-ши ку?»
Капитан-лейтенант ҫав карапӑн си- 

луэтне, листасене хӑвӑрт-хӑвӑрт уҫка- 
ласа, хулӑн альбомра шырать.

— Миноносец № 4,— шухӑшларӗ 
вӑл.— Час ак кӑнтӑпӑр сана. Ют шыв- 
ра ҫӳренӗшӗн леш тӗнчене демобили- 
зовать тӑвӑпӑр!

Капитан-лейтенант торпедистсене 
приказ пачӗ:

— Торпедӑлама хатӗрленӗр!
— Есть!
Тӑшмана вилӗм сӗнекен команда 

парсанах, аппарат умӗнчи хура пилот- 
кӑллӑ моряк гашетка ҫине пусрӗ.

Николькин вилӗм ҫинчен аса та 
тытман миноносеца куҫ хупми тинкер- 
чӗ. Ак миноносец чарӑнса тӑчӗ те 
шартлату сассипе пӗрле ҫурӑлса кайрӗ.

Вилекен тӑшман боецшӑн хӑрушӑ 
мар. Шӑпах ҫакна шута илсе пулас, 
кимӗ хырӑмӗ таранах ҫӳле персе тухрӗ.

Люкран тухаканнисенчен чи малтан- 
хи подводниксем, яланхи пекех, коман- 
дирпа сигналыцик пулчӗҫ. Командир, 
пуҫне уҫӑ сывлӑша кӑларсан, шартах 
сикрӗ. Ана путакан миноносец мар, 
урӑххи хӑратрӗ: кимӗрен икӗ утӑмра 
кӑна пуҫ хӗрлӗ выртакан тенкел ку- 
рӑнса кайрӗ. Тенкел урисенчен хире- 
хирӗҫ пӑхакан икӗ ҫын ярса тытнӑ. 
Тӗлӗнмелле! Анчах ҫыннисем мӗншӗн- 
ха подлодка ҫине пӑхмаҫҫӗ? Неушлӗ 
юри курмӑш пулнӑ?

Николькин Токарев урлӑ шалтан ик- 
виҫ матроса чӗнтерсе кӑларчӗ. Пӗри 
вара багорпа тенкеле хӑюллӑнах ҫак- 
латса илчӗ те хӑй еннелле туртрӗ. 
Лап-лачӑкам пулнӑ «ҫулҫӳревҫӗсем»

хӑнк та тумарӗҫ. Вӗсем, Токарев ка- 
ларӗш «ҫӗр йӗри-тавра ҫаврӑнма тух- 
нӑскерсем», йӑлтах тӑнран каяс патне 
ҫитнӗ-мӗн. Иккӗшӗ те — моряк. Иккӗ- 
ленмелли ҫук: вӗсем, паллах, ӗнер 
путарнӑ карапран.

— Изратов!—сасартӑк кӑшкӑрса ячӗ 
сигнальщик.

Тен, ҫак сасӑпах мар-и, пӗр «нимӗ- 
ҫӗ» пуҫне кӗтмен ҫӗртен йӑлт! ҫӗкле- 
рӗ. Анчах вӑл хӑйӗн нимле шухӑша та 
палӑртман куҫӗпе малтанах умӗнчи 
«юлташӗ» ҫине пӑхса илчӗ. Вара ту- 
йӑмӑн темле азбукипе калаҫма пултар- 
нӑнах, кун ҫине лешӗ те пуҫне йӑтса 
пӑхрӗ.

— Аҫ!—терӗ малтан вӑранни.
— Гут!—терӗ куна хирӗҫ лешӗ, пит- 

куҫӗнчен пӑхсан шӑлтах хӑраса ӳкнӗ- 
скер.

Айланас вӑхӑта вӑраха тӑсмарӗҫ 
подводниксем.

Токарев тӗлӗнсе кӑшкӑрни, чӑн та, 
тӗрӗс пулчӗ: пӗри — Изратов! Тепри 
вара — нимӗҫ матросӗ. Вӗсене иккӗшне 
те, санитарсем пек, кимӗ ҫине йӑтса 
кӗртрӗҫ. Врачсем хушнипе, ӗнтӗркенӗ- 
скерсене ҫийӗнчех спиртпа сӑтӑрса 
типӗ кӗпе-йӗм тӑхӑнтартрӗҫ.

Пӗлместӗп! Пӗрне-пӗри чӗререн ку- 
райман икӗ тӑшман мӗнле майпа хирӗҫ 
лекнӗ, тӳпелешнӗ-ши, вӗлересшӗн пул- 
нӑ-и пӗр-пӗрне, е вӑйран-халтан кай- 
нӑскерсем, мирлешме те, ҫапӑҫма та 
пултарайман-и,—пӗлместӗп. Эпӗ паян
кун ҫакна кӑна пӗлетӗп: флотран демо- 
билизаципе киле таврӑннӑ чӑваш ачи, 
подводник Изратов, халӗ Хӗвелтухӑҫ 
Германире, Демократилле Германире, 
пурӑнакан нимӗҫ рабочийӗпе ҫыру ҫӳ- 
ретет. Вӑл—Альфред Круц, иртнӗ вӑр- 
ҫӑра Изратовпа тинӗсре ишекен тенкел 
ҫинче тӗл пулнӑскер. Телее асап кӳрет 
теҫҫӗ халӑхра,—тӗрӗс иккен!

Чӑваш совет писателӗсен тӑваттӑмӗш съезчӗ
юнӗн 3—5-мӗш кунӗсенче Шу- 
пашкарта чӑваш совет писа. 

телӗсен тӑваттӑмӗш съезчӗ пулса 
пртрӗ. Съезд чӑваш совет писате- 
лӗсен Союзӗн правленийӗн тата ре- 
визи комиссин отчечӗсене итлерӗ, 
Чӑваш совет писателӗсен Союзӗн 
ертсе пыракан органӗсене суйларӗ, 
Со,вет писателӗсен пӗтӗм Союзри 
иккӗмӗш съездне 'делегатсем суй- 
ларӗ.

Чӑваш совет писателӗсен Сою- 
зӗн правлени председателӗ М. 
Шумилов (Уйӑп Мишши) от-
четлӑ докладра малтанах чӑваш 
совет литератури совет писателӗ- 
сен Пӗтӗм Союзри пӗрремӗш 
сьезчӗ пулнӑранпа иртнӗ ҫирӗм
ҫул хушшинче епле аталанса пыни 
ҫинчен каласа пачӗ.

Шумилов юлташ пуринчен ытла 
чӑваш совет литератури чӑваш 
писателӗсен виҫҫӗмӗш съезчӗ пул- 
нӑ|ранпа иртнӗ юлашки икӗ ҫул 
хушшинче тунӑ ӗҫсем ҫинче ча- 
рӑнса тӑчӗ.

Юлашки ҫулсенче пирӗн ҫӗршыв 
пурнӑҫӗнче историллӗ паллӑ ӗҫсем 
пулса иртрӗҫ. Коммунистсен пар- 
1ин Х1Х-мӗш съезчӗн историллӗ 
решенийӗсем, КПСС Центральнӑй 
Комитечӗн сентябрьти, февральпе 
мартри Пленумӗсен решенийӗсем, 
партипе правительство юлашки 
вӑхӑтра кӑларнӑ паллӑ решенисем 
совет ҫӗршывӗн экономикине хӑ- 
ватлӑн малалла аталантармалли, 
совет халӑхӗн пурнӑҫне лайӑхлат- 
малли аслӑ программа пулса тӑ- 
раҫҫӗ.

— Коммунистсен партийӗ,—тет 
докладчик,—совет литературипе
нскусстви умне пысӑк задачӑсем 
кӑларса тӑратрӗ: писательсен со.- 
вет ҫыннисен сӑнарӗсене, пирӗн 
пурнӑҫа туллин те тӗрӗс сӑнласа 
иамалла. Литературӑпа искусствӑ- 
ра ӗҫлекенсем массӑсене воспита- 
ни памалли ҫивӗч хӗҫпӑшал пулса 
тӑракан критикӑпа анлӑн усӑ 
курмалла, писательсем хӑйсен 
произведенийӗсенче пирӗн пур- 
пӑҫри хирӗҫӳсемпе конфликтсене 
тарӑннӑн та уҫҫӑн ҫутатса памал- 
ла, ҫитменлӗхсемпе киревсӗ|р ӗҫ- 
сене хирӗҫ ҫивӗччӗн кӗрешмелле. 
Совет литературин ҫитменлӗхӗсем- 
пе вӑйсӑр енӗсене парти хӑюллӑн 
та тӗрӗс кӑтартса пачӗ.

Чӑваш совет литератури отчетлӑ 
тапхӑрта хӑшпӗр ҫитӗнӳсем турӗ. 
Вӑл прозӑпа поэзире тата драма- 
тургире ҫӗнӗ произведенисемпе 
пуянланчӗ. Ҫапах та чӑваш совет 
литератури аталанӑвӗнче пысӑк 
ҫитменлӗхсем пур-ха. Чӑваш ли- 
тературинче япӑх, шупка произве- 
денисем, совет обществин пурнӑҫ- 
не питех те ҫителӗксӗр, чухӑнлат- 
са, хӑш чухне пачах тӗрӗс мар 
кӑтартакан произведенисем халӗ

те пулкалаҫҫӗ-ха. Чӑваш писате- 
лӗсенчен чылайӑшӗ литературӑра 
совет обществин пурнӑҫне тӗрӗс, 
тарӑннӑн ҫутатса параймаҫҫӗ, 
схема тӑрӑх кӑна, ҫиелтен кӑтар- 
таҫҫӗ, вӗсен литература ӑсталӑхӗ 
ҫителӗксӗр.

Чӑваш совет литературин тӗп 
ҫитменлӗхӗ — вӑл пурнӑҫран, тӑ- 
ван ҫӗршыври коммунизм строи- 
тельствин практикинчен чылай 
юлса пыни пулать. Пирӗн лите- 
ратурӑра паянхи пурнӑҫа, рабочи- 
сен, колхозниксен, машина-трак- 
тор станцисенчи механизаторсен, 
интеллигенцин, ҫамрӑксен, ачасен 
пурнӑҫне тӗплӗн кӑтартса пара- 
кан, идея тӗлӗшӗнчен паха произ- 
веденисем питех те сахал. Ку 
ӗнтӗ пуринчен малтан пирӗн писа- 
тельсем халӑхпа тачӑ ҫыхӑнман- 
нинчен, халӑх пурнӑҫне тарӑн тӗп- 
чесе вӗренменнинчен килет. От- 
четлӑ тапхӑрта прозӑпа пичетленсе 
тухнӑ паллӑрах произведенисем 
ҫаксем пулаҫҫӗ: С. Эльгерӗн 
«Шурӑмпуҫ килсен» романӗ, 
Ф. Уярӑн «Шурча таврашӗнче», 
романӗн пӗрремӗш кӗнеки, А. Тал- 
вирӗн «Эсӗ инженер пулатӑн» по- 
веҫӗ тата «Пӑва ҫулӗ ҫинче» ят- 
лӑ романӗн пӗрремӗш кӗнеки,
A. Артемьевӑн «Хӗрлӗ ҫӑлтӑр» по- 
веҫӗ, «Юрату юррисем» ятлӑ по- 
веҫсемпе калавсен кӗнеки, Н. Иль- 
бекӗн «Тӑватӑ кун» ятлӑ пйвеҫӗ,
B. Садайӑн «Летчиксем» романӗн 
пӗрремӗш кӗнеки, унӑн «Юр ирб- 
лет» ятлӑ повеҫсемпе калавсен 
кӗнеки, Л. Агаковӑн «Ырӑ кӑмӑл- 
лӑ ҫынсем» ятлӑ кӗнеки, М. Тру- 
бинан уйрӑм кӗнекепе кӑларнӑ 
ача-пӑча калавӗсем, А. Алган 
«Юлташпа юнашар» ятлӑ калав- 
сен кӗнеки, В. Долговӑн, Г. Хар- 
лампьевӑн, М. Ухсайӑн, С. Пав- 
ловӑн, А. Лазаревӑн ача-пӑча ка- 
лавӗсем, С. Асланӑн «Вӑтӑрмӗш 
ҫулсем» ятлӑ романӗн, П. Щипцо- 
вӑн «Пӗр колхозра» ятлӑ повеҫӗн 
уйрӑм сыпӑкӗсем пичетленсе 
тухнӑ.

Ҫамрӑк авторсен — В. Аленде- 
йӑн, В. Ухлин, В. Бурнаевскин, 
Н. Мартыновӑн, И. Григорьевӑн, 
П. Михайловӑн малтанхи калавӗ- 
сем вулакансене интереслентерчӗҫ.

Вулакансем А. Аруемьевӑн 
«Улма йывӑҫ авӑнать» ятлӑ по- 
веҫне кӑмӑллӑн кӗтсе илчӗҫ. Ҫак 
повеҫре автор мичуринецсем мор- 
ганизм-менделизмӑн реакцилле 
теорине хӳтӗлекенсене хцрӗҫ кӗ- 
решнине кӑтартма тӑрӑшать. 
А. Артемьев «Салампи» ятлӑ ҫӗнӗ 
повеҫӗнче те колхозлӑ ял ӗҫченӗ- 
сен паянхи пурнӑҫне сӑнласа па- 
рать. Артемьева ку чухнехи пур- 
нӑҫран илнӗ темӑсемпе ҫӗнӗ про- 
изведенисем ҫырас ӗҫре тимлӗн 
пулӑшмалла, ҫав вӑхӑтрах ӑна

пурнӑҫа тарӑнраххӑн тӗпчесе пӗл- 
мешкӗн тӑрӑшма кирлине те 
асӑрхаттармалла.

Ф. Уярӑн «Шурча таврашӗнче» 
романӗн пӗрремӗш кӗнекине ву- 
лакансем лайӑх йышӑнчӗҫ. Анчах 
кӗнекере тӗрӗсех мар шухӑшсем 
те пур, художествӑлла паХалӑх ен- 
чен те ҫитменлӗхсем пур. Сӑмах- 
ран, автор халӑх хушшинчи хӑюл- 
лӑ та харсӑр ҫынсен сӑнарӗсене 
туллирех ӳкерсе кӑтартмалла.

Вулакансем А. Талвирӗн «Пӑва 
ҫулӗ ҫинче» романӗн пӗрремӗш 
кӗнекине килӗштерчӗҫ. Ҫак романа 
автор тахҫантанпах ҫырать. «Пӑва 
ҫулӗ ҫинче» романӑн пӗрремӗш 
кӗнеки хӑйӗн идейӑлла художе- 
ствӑлла пахалӑхӗпе А. ТалНир ха- 
личчен ҫырнӑ ытти произведени- 
сенчен чылаях ҫӳлте тӑрать. Кӗ- 
некен ҫитменлӗхӗсен шутӗнче 
докладчик ҫакна палӑртать: унта 
хӑшпӗр тӗлте ытлашши тӑсса кӑ- 
тартнӑ вырӑнсем пу|р, вулакансе- 
не вӗсем ывӑнтараҫҫӗ, автор хӑш 
чухне детальсене те ытлашши 
кӗртсе тултарать.

Докладчик Н. Ильбекӗн «Тӑва- 
тӑ кун» повеҫне тишкӗрсе тухать, 
унӑн лайӑх енӗсемпе ҫитменлӗхӗ- 
сене палӑртать, повеҫе, пӗгӗмӗш- 
пе илсен, ырлать.

Шумилов юлташ чӑваш литера- 
туринче сатирӑпа юмор аталанма 
пуҫланине палӑртать. Ку енӗпе 
проза жанрӗнче Л. Агаков тимлӗн 
ӗҫлет, унӑн сатирӑллӑ калавӗсене 
вулакансем интересленсе йышӑ- 
наҫҫӗ.

Хальхи вӑхӑтра чӑвашсен пал- 
лӑ прозаикӗсем пысӑк произведе- 
нисем ҫырас тӗлӗшпе ытларах 
ӗҫленӗ май, калавсемпе новеллӑ- 
сем сахал ҫыракан пулчӗҫ. Ку 
жанрпа халь ҫам;рӑк писательсем 
ытларах ӗҫлеҫҫӗ. Юлашки вӑхӑт- 
ра тухнӑ хӑшпӗр калавсемпе но- 
веллӑсем япӑхах мар пулин те, 
вӗсенчен нумайӑшӗ идейӑпа худо- 
жествӑллӑ пахалӑх тӗлӗшӗнчен 
тивӗҫлӗ ҫӳлӗ шайра тӑмаҫҫӗ.

Прозаиксен идейӑлла шайӗпе 
художество ӑсталӑхне ӳстересси 
ҫине уйрӑмах тимлӗн пӑхмалла. 
Ҫак тӗлӗшпе вырӑс классикӗсен, 
вырӑс совет писателӗсен тата тэ- 
ванла халӑхсен чӗлхе ӑстисен 
опытне тарӑнрах та тӗплӗн тӗп- 
чесе вӗренмелле.

Поэзи ҫинчен каланӑ май, док- 
ладчик чӑваш поэчӗсен юлашки 
вӑхӑтра тухнӑ ҫак произведенийӗ- 
палӑртать: С. Эльгерӗн ҫӗнетсе 
юсанӑ «Вунсаккӑрмӗш ҫул» дра- 
мӑлла поэми, Я. Ухсайӑн «Ҫул» 
яглӑ сӑвӑлла романӗ тата «Кӗл- 
пук мучи» поэми, П. Хусанкайӑн 
«Чӗре юрри» ятлӑ сӑвӑсемпе поэ- 
мӑсен кӗнеки, С. Шавлин сӑвӑсем-

пе поэмӑсен кӗнеки тата «Октябрь 
поэмипе» «Сталинград сӑввисем». 
М. Уйӑпӑн «Телейлӗ ачасем» ят- 
лӑ ача-пӑча сӑввисен кӗнеки, 
А Алган «Ҫулталӑкӗ», унӑнах 
«Юратсан» ятлӑ лирикӑлла драми, 
А. Кӑлканӑн «Эсӗ ӗнтӗ пысӑк» 
кӗнеки тата «Сар Иван» поэми, 
Н. Евстафьевӑн «Пирӗн Шупаш- 
кар», В. Алендейӗн «Пирӗн кил» 
ятлӑ кӗнекисем. Унсӑр пуҫне ха- 
ҫатсемпе журналсенче Г. Лисин, 
А. Клементьев, Г. Орлов, М. Вол- 
ко)ва, В. Синицын (Кӑсӑя) тата 
ытти ҫамрӑк авторсен сӑввиеем 
чылай пичетленнӗ.

Поэзири пур произведенисем те, 
тӗпрен илсен, паянхи куна ҫутат- 
са параҫҫӗ. Ку тӗлӗшпе поэтсен 
ӗҫӗ маларах вырӑнта тӑрать.

Чӑваш халӑх поэчӗн Я. Ухсайӑн 
«Ҫул» романӗ чӑвашла та, вырӑс- 
ла та пичетленсе тухни чӑваш 
поэзийӗн тата чӑваш литературин 
пурнӑҫӗнче паллӑ событи пулса 
тӑчӗ. Поэт ҫак романра коллек- 
тивизаци вӑхӑтӗнчи чӑваш ялне 
сӑнласа кӑтартнӑ. Ухсай вӑтам 
хуҫалӑхпа пурӑнакан хресченӗн 
Калля пиччен ӑс-хакӑлне питӗ 
ӑста, тарӑн уҫса кӑтартма пул- 
тарнӑ.

П. Хусанкайӑн «Чӗре юрри» 
ятлӑ пысӑк кӗнеки пичетленсе 
тухни те чӑваш поэзийӗнче паллӑ 
явлени. Поэт хӑйӗн сӑввисенче 
пирӗн пурнӑҫа, совет ҫыннисен 
таса, пархатарлӑ шухӑш-туйӑмне 
сӑнласа кӑтартать. Ҫак кӗнеке 
автор идейӑпа художествӑлла ӑс- 
талӑх тӗлӗшӗнчен малалла ӳснине 
кӑтартса парать. Анчах кӗнекере 
начар енсем те пур. «Чӗре юрри» 
гюэма тата ытти хӑшпӗр сӑвӑсем 
сюжетсӑр. Хусанкая хӑйӗн твор- 
чествӑлла ӗҫӗнче халӑхпа куллен 
ҫыхӑнса ӗҫлени, республикӑн па- 
янхи пурнӑҫне тӗплӗн пӗлни 
кирлӗ.

С. Шавлин «Сталинград сӑвви- 
сен» ярӑмне те ырламалла. «Ок,- 
тябрь поэмине» автор ҫӗнӗ шу- 
хӑшсем нумай кӗртнӗ, ӑна пысӑк 
туйӑмпа, хавхаланса ҫырнӑ. Ҫит- 
менлӗхсенчен докладчик поэма 
сюжетсӑр пулнине кӑтартса па- 
рать, Вӑл пӗр-пӗринпе сахал ҫы- 
хӑнса тӑракан е пачах ҫыхӑнман 
с.ыпӑксенчен тӑрать, тет.

Чылай ҫамрӑк сӑвӑҫсен творче- 
ствинче чӗлхе ӑсталӑхӗ начарри 
пысӑк ҫитменлӗх пулса тӑрать.

Пирӗн поэтсем юрӑсем валли 
лайӑх текстсем ҫырас тӗлӗшпе те 
ҫителӗксӗр ӗҫлеҫҫӗ-ха.

Докладчик малалла чӑваш дра- 
матургийӗ ҫинчен калать. Чӑваш 
парторганизацин кӑҫалхи февраль 
уйӑхӗнче пулнӑ ХХУ-мӗш конфе- 
ренцийӗ чӑваш драматургийӗ кая 
юлса пынине ниҫтан та чӑтма ҫук

тесе палӑртнине аса илтерет.
Отчетлӑ тапхӑрта чӑваш драма- 

тургӗсем: А. Эсхель «Виҫӗ туй» 
ятлӑ музыкӑллӑ комеди, К. Пай- 
рашпа Н. Айзман «Чавса ҫывӑх 
та ҫыртма ҫук» ятлӑ сатирӑллӑ 
комеди, Л. Родионов «Сенкер кӳ- 
лӗ» тата «Юратнӑ хӗр» ятлӑ пье- 
сӑсем, И. Максимов-Кошкинский 
«Константин Иванов» пьесӑн ҫӗнӗ 
вариантне ҫырса пӗтерчӗ. Пӗр 
пайлӑ пьесӑсем те чылаях ҫырнӑ. 
Анчах ҫакӑ вӑл питех те ҫителӗк- 
сӗр. Пирӗн театрсене, художе- 
ствӑлла пултарулӑх кружокӗсене 
ҫӗнӗ те лайӑхрах пьесӑсем ҫав 
тери кирлӗ.

Чӑваш драматургине малалла 
аталантарас ӗҫе чӑваш литерагу- 
ринче театр критики вӑйсӑрри 
питӗ кансӗрлет.

Пирӗн пурнӑҫра ҫӗннипе кивви 
хушшинче пыракан кӗрешӗве кир- 
лӗ пек тӗплӗн пӗлсе ҫитменнине 
пула, хӑшпӗр драматургсем хӑйсен 
произведенийӗсенче хирӗҫӳсене ыт- 
ла ҫӑмӑллӑн татса параҫҫӗ, ҫакӑ 
вара чӑнлӑха тӗрӗс мар кӑтартса 
парасси патнех илсе пырать, 
пьесӑсен витӗмлӗх хӑватне чака.- 
рать. Г. Харлампьевӑн «Кайса 
курсан», Г. Пласкинӑн «Пӗччен 
Петӗр» ятлӑ пӗр пайлӑ пьесисенче 
кая юлнӑ ҫынсене питӗ ҫӑмӑллӑн 
воспитани панӑ пек туса кӑ- 
тартнӑ.

Чӑваш драматургийӗн нысӑк 
ҫитменлӗхӗсенчен пӗри вӑл—тема- 
тика ансӑрри.

— Эпир,—тет Шумилов юл~ 
таш, —' чӑваш драматургийӗнче 
малта пыракан ҫынсен сӑнарне 
тума пӗлетпӗр тесе мухтанма пул- 
тараймастпӑр.-ха. Уйрӑмах массӑ- 
сене ертсе пыракансем пулса тӑ- 
ракан коммунистсен сӑнарӗсене 
кӑтартас тӗлӗшпе ҫителӗксӗр ӗҫ- 
ленӗ. Кунта пире схематизм текен 
ҫитменлӗх хытӑ кансӗрлет.

Драматурги юлса пынине пӗ- 
терме пур енӗпе те кирлӗ пек ме- 
рӑсем йышӑнмалла, драматурги 
искусствине вӗренсе алла илес тӗ- 
лӗшпе ҫине тӑрса ӗҫлемелле

Ача.-пӑча литератури ҫинчен ка- 
ланӑ май, докладчик ҫак жанр 
чӑваш литературинче кая юлса 
пьгаине палӑртать. А. Алга, 
А. Кӑлкан, М. Трубина, С. Эль- 
гер, Н. Евстафьев, В. Алендей, 
И. Малгай ачасем валли чылай 
произведенисем ҫырчӗҫ. Ачасем 
валли произведенисем ҫырас тӗ- 
лӗшпе Л. Агаков, П. Хусанкай, 
Я. Ухсай, Г. Харлампьев, С. Пав- 
лов юлташсем те халиччен ӗҫле- 
рӗҫ, анчах юлашки вӑхӑтра ҫак 
ӗҫре вӗсем хӑйсене палӑртсах 
каймарӗҫ.

Докладчик малалла чӑваш лите- 
ратуринче критикӑна вӑйлӑлатас 
ыйту пирки чарӑнса тӑрать, 
М. Сироткин, В. Долгов, Н. Да- 
пил.ов тата ытти критиксем усӑл- 
лӑ ӗҫсем тунине палӑртать. Чӑ- 
вашсен литература критики хӑй

умӗнче тӑракан задачӑсене пур- 
нӑҫлаймасть-ха. Пирӗн литература 
критики совет литературине ма- 
лалла аталантарас тӗлӗшпе тӑра- 
кан проблемӑллӑ пысӑк ыйтусене 
хускатманпа пӗрех. Ҫӗнӗрен туха- 
кан произведенисене паянхи кун 
хушнӑ пек хакламасть, писатель- 
сен ӗҫӗнчи паха енсене ҫителӗксӗр 
падӑртать, чӗлхери кӑлтӑксене 
хирӗҫ кирлӗ пек ҫирӗппӗн кӗреш- 
мест.

Чӑваш совет писателӗсен Союзӗ 
кӑларса тӑракан «Ялав» журналӑн 
тата «Тӑван Атӑл», «Дружба» 
альманахсен ӗҫне ҫиие тӑрсах 
лайӑхлатни кирлӗ.

Правленин пысӑк ҫитменлӗхӗ 
ҫамрӑк писательсемпе вӑйсӑр ӗҫ- 
лени пулать.

Чӑваш совет писателӗсен Сою- 
зӗн правленийӗн ӗҫӗсем ҫинчен 
каланӑ май, докладчик правлени 
ларусем нумай ирттернине, паха 
решенисем йышӑнса, вӗсенчен ну- 
майӑшне пурнӑҫламасӑр хӑвар- 
нине палӑртрӗ. Творчествӑлла 
секцисен ӗҫне тивӗҫлипе йӗркелей- 
мен. Писательсене идейӑлла-по- 
литикӑлла воспитани парасси кир- 
лӗ пек пулса пырайманни прав'- 
лени ӗҫӗнчи пысӑк ҫитменлӗх пу- 
лать.

— Писательсен пӗр пайӗ,—тет 
Шумилов,—хӑйсене щрӑхсӑр тыт- 
калаҫҫӗ. Пирӗн хӑшпӗр литератор- 
сем хӑйсене йӗркеллӗ тыткаламан- 
нине хирӗҫ ҫирӗп кӗрешмелле, 
хамӑр хушӑри ҫавнашкал юрӑхсӑр 
ӗҫсене ҫине тӑрса пӗтерсе пы- 
малла.

Совет литератури коммунизм 
строительствинче пысӑк вырӑн йы- 
шӑнса тӑнине палӑргса, Шумилов 
юлташ юлашкинчен ҫапла каларӗ:

— Чӑваш совет писателӗсен ти- 
вӗҫӗ — хӑйсен задачисене тата 
ответлӑхне туллин туйса илесси, 
хӑйсен пӗтӗм пӗлӗвӗсемпе вӑйӗсене 
Коммунистсен партийӗпе совет 
халӑхӗн ӗҫӗшӗн кӗрешме парасси, 
паттӑр совет халӑхне тивӗҫлӗ про- 
изведенисем ҫырасси пулать.

Чӑваш совет писателӗсен Сою- 
зӗн ревизи комисси председателӗ 
А. Кӑлкан отчетлӑ доклад туса па- 
нӑ хыҫҫӑн прени пуҫланчӗ. Пре- 
нире пурӗ 28 ҫын тухса каларӗ.

В. Ржанов драматург чӑваш 
драматургийӗ юлса пынине пӗто- 
ресси ҫинчен каларӗ. Конфликт- 
сӑрлӑх «теорийӗ» сиенли ҫинчен 
вӗҫсӗрех калаҫма кирлӗ мар, 
терӗ оратор, ун вырӑнне ҫав «те- 
орие» сӗтӗрекеннисене, ҫав «тео- 
рирен» хӑтӑлса ҫитейменнисене 
хирӗҫ татӑклӑн кӗрешмелле, дра- 
матурги ӑсталӑхне пӗлсе ҫитмелле, 
халӑх пурнӑҫне тарӑнрах та лайӑх- 
рах вӗренмелле, пьесӑсем ҫырнӑ 
чухне пирӗн пурнӑҫра пулакан 
хирӗҫлӗхсене якатса лартмалла 
мар, партипе халӑха кирлӗ сӑмаха 
вӑхӑтра каламалла.

Ржанов юлташ Г. Харлампьев 
ҫырнӑ «Кайса курсан» ятлӑ пьесӑ-

ри ҫитменлӗхсене критиклет.
A. Талвир писатель чӑваш ли- 

тературинче проза жанрӗ юлса 
пыни ҫинчен калать. Проза юлса 
пынин тӗп сӑлтавӗсенчен пӗри 
вӑл — литература критики начар- 
тан килет.

Талвир юлташ Л. Агаковӑн 
творчествине тишкӗрет. Вӑл, 
Л. Агаков писательсен иртнӗ 
съездӗнче хӑйне критикленине шу- 
та илменни ҫинчен калать. Унӑн 
халь тухнӑ «Ырӑ кӑмӑллӑ ҫынсем» 
кӗнекинче 80 процент таран ха- 
личчен пичетленнӗ вӑйлӑ мар ка- 
лавсем кӗрсе тулнӑ. Ҫак кӗнеке- 
ри икӗ ҫӗнӗ калав — «Этем те>- 
лейӗ» тата «Ырӑ кӑмӑл»—вӑйсӑр 
пулса тухнӑ.

А. Талвцр хӑшпӗр писательсем 
чӑвашсен нацилле уйрӑмлӑхӗсене 
кӑтартма пӗлейменнине критиклет, 
писательсен политикӑлла тата ли- 
тературӑлла пӗлӗвне ӳстерме кир- 
лине палӑртать.

— Эпир ССР Союзӗнчи писа- 
тельсен союзӗпе писательсен Пӗ- 
тӗм союзри иккӗмӗш съезчӗ умне 
ҫакӑн пек ыйту лартма кирлӗ тесе 
шутлатпӑр, — тет Талвир юл- 

таш:—Литература институтӗнче, 
Мускаври государство университе- 
тӗнче, Ленинградри, Хусанти, 
Куйбышеври аслӑ шкулсенче тӑл- 
мачсем (куҫаракансем) хатӗрлекен 
уйрӑмсем уҫмалла.

Чӑваш со,вет писателӗсен Сою- 
зӗн правленийӗн ӗҫне критикленӗ 
май, оратор правлени писатель- 
сене творчество енӗпе ӳсме кирлӗ 
пек пулӑшайманни ҫинчен калать.

С. Шавли поэт Чӑваш совет 
писателӗсен союзӗн правленийӗн 
председательне М. Шумилова 
(Уйӑп Мишши) писательсен 
массипе тачӑ ҫыхӑнса ӗҫлемен- 
шӗн, хӑйӗн творчествӑлла актив- 
лӑхне ҫителӗклӗ палӑртманшӑн 
критиклет. Чӑваш писателӗсем 
ҫамрӑксене вӗрентсе ӳстерес тӗ- 
лӗшпе сахал ӗҫлеҫҫӗ, тет вӑл. 
Паллӑ поэтсем — Эльгер, Хусан- 
кай, Ухсай хӑйсен творчествӑлла 
опычӗ тӑрӑх ҫамрӑк писательсене 
пӗрмаях вӗрентсе пымалла.

Чӑваш писагелӗсем ытти тӑван- 
ла халӑхсен писателӗсемпе туслӑ 
ҫыхӑну тытса ӗҫлесси ҫинчен Чӑ- 
ваш АССР халӑх поэчӗ П. Хусан- 
кай каларӗ. Уйрӑмах Украина 
Российӑпа пӗрлешнӗренпе 300 
ҫул тултарнине уявланӑ май Ук- 
раина писателӗсен произведенийӗ- 
сене чӑвашла куҫарас, чӑвашла- 
ран хамӑр произведенисене ук- 
раинла куҫарас енӗпе чылай ӗҫ 
тунӑ.

Хусанкай юлташ пирӗн писа- 
тельсем чӑваш халӑх чӗлхине вӗ- 
ренес енӗпе начар ӗҫленине, ку 
тӗлӗшпе вӗсене Ашмарин пухса 
хатӗрленӗ чӑваш сӑмахӗсен иумай 
томлӑ словарӗ пысӑк пулӑшу пама 
пултарнине палӑртать.

B. Долгов критик чӑваш лите- 
ратуринче критика жанрӗ мӗнле 
аталанса пыни ҫинчен чарӑнса тӑ-

рать. Пирӗн литература критики 
ытла та вӑйсӑр, вӑл чӑваш лите- 
ратурине, писательсене ӳссе пы- 
ма, ҫитменлӗхсене пӗтерме пулӑ- 
шаймасть. Критика вӑйсӑ;рри ҫин- 
чен час-часах калаҫаҫҫӗ, анчах 
ӑна вӑйлӑлатас пирки ҫине тӑрса 
ӗҫлени курӑнмасть-ха. «Тӑван 
Атӑл» альманахра пичетленсе 
тухнӑ статьясенчен нумайӑшне 
авторсем ҫиелтен ҫырнӑ.

И. Тукташпа Н. Любимов, Яков 
Ухсайӑн «Кӗлпук мучи» поэми 
ҫинчен ҫырнӑ статьясем поэмӑна 
тӗрӗс мар хак параҫҫӗ, ытлашши 
хурласа тӑкнӑ, тесе шутлать ора- 
тор. Альманахӑн юлашки номе- 
рӗнче Ухсайӑн «Ҫул» поэми ҫин- 
чен Л. Терентьев пӑтраштарса 
ҫырнӑ статьяна пичетленӗ.

ССР Союзӗнчи совет писателӗ- 
сен союзӗн правленийӗн членӗ 
К. Горбунов юлташ ССР Сою- 
зӗнчи совет писателӗсен тата Мус- 
кав писателӗсен ячӗпе съезда са- 
ламларӗ.

Горбунов юлташ Чӑваш совет 
писателӗсен союзӗн правленийӗн 
организацилле ӗҫӗнчи ҫитменлӗх- 
еене палӑртрӗ. Чӑваш писателӗсен 
союзӗнче творчествӑллӑ лару-тӑру 
пулман, ҫавӑнпа чӑваш писателӗ- 
сем сахал ҫыраҫҫӗ. Уйрӑмах пар- 
типе правительство ялхуҫалӑхне 
хӑвӑрт аталантарас тӗлӗшпе йы- 
шӑннӑ постановленисем мӗнле пур- 
нӑҫа кӗрсе пынине кӑтартакан 
произведенисем сахал. Чӑваш пи~ 
сателӗсем пурнӑҫри чи кирлӗ ый- 
тусене аякка тӑратса хӑвараҫҫӗ.

Горбунов юлташ ҫавӑн пекех 
драматургири, критикдри пысӑк 
ҫитменлӗхсене палӑртать, ҫамрӑк 
писательсемпе ытларах ӗҫлеме 
кирли ҫинчен калать, уйрӑм писа- 
тельсем мораль тӗлӗшӗнчен пӑ- 
сӑлнине хирӗҫ хытӑ кӗрешме 
кирлине асӑрхаттарать.

— Произведенисене чӑвашла 
куҫарасси питӗ пысӑк ӗҫ, анчах 
пирӗн чӑваш литературинче ҫак 
ӗҫ кая юлнӑ ӗҫсенчен пӗри,—тет 
Н. Данилов литературовед,-—Про- 
изведенисене чӑвашла куҫарас ӗҫе 
ҫӗнӗ вӑйсем хутшӑнни аван, анчах 
чылай тӑлмачӑсен куҫару ӑсталӑ- 
хӗ ҫитмест, вӗсем питӗ начар ку- 
ҫараҫҫӗ.

Юлашки ҫулсенче писательсен 
союзӗ произведенисене чӑвашла 
куҫарас ӗҫе лайӑхлатас тӗлӗшпо 
чылай ӗҫлерӗ. Ку ыйтупа «Ялав» 
журнал тата «Тӑван Атӑл» альма- 
нах критикӑлла статьясем те са- 
хал мар пичетлерӗҫ. Анчах куҫару 
ӗҫне тӗпрен йӗркелесе лайӑхлатас 
тӗлӗшпе тӑрӑшни халӗ те курӑн- 
масть-ха.

Комсомол Чӑваш обкомӗн секро- 
тарӗ Шибаев юлташ сӑмах илет.

— Коммунистсен партийӗ совет 
писателӗсене пи,рӗн ҫамрӑк ӑрӑва 
хӑюллӑ, хастарлӑ пулма, комму- 
низм ӗҫне парӑнса тӑма, нимӗнле 
йывӑрлӑхсенчен те хӑраман, пур 
тӗрлӗ йывӑрлӑхсене те ҫӗнтерме 
пултаракан ҫынсем пулма вӗренг-

се ҫитӗнтерекен произведенисем 
ҫырма чӗнет. Ҫавӑн пек произве- 
денисем ҫырма писатель:ен пирӗн 
ҫамрӑксен пурнӑҫне, ӗмӗт-шухӑш- 
не, вӗсен ӗҫӗсене лайӑх пӗлмелле. 
халӑхпа тачӑрах ҫыхӑнмалла. Ҫам- 
рӑксемпе писательсен тӗлпулӑвӗ- 
сем — коммунизмӑн ҫамрӑк стро- 
ителӗсемпе яланах ҫыхӑнса тӑма.ч- 
ли мелсенчен пӗри. Анчах писа- 
тельсен союзӗ те, писательсем хӑй- 
сем те ҫав тӗлпулусене ирттерме 
начар хатӗрленеҫҫӗ, ҫавӑнпа та 
ҫак тӗлпулусем кирлӗ пек усӑллӑ 
иртмеҫҫӗ, вӗсенче ӗҫлӗ калаҫу 
сахал пулать.

— М. Шумилов юлташ,—тет 
Л. Агаков писатель,—хӑйӗн сӑма- 
хӗнче пирӗн литературӑн уйрам 
участокӗсем ҫинчен, ҫав участок- 
сене малалла ярас тӗлӗшпе прав.- 
лени тата писательсем мӗн туни 
ҫинчен сахал каларӗ. Докладчик 
та, пренире тухса калакан юлташ- 
сем те журналсем ҫинчен чарӑнса 
тӑмарӗҫ. Пирӗн пӗтӗм ӗҫе жур- 
налсем куҫкӗски пекех кӑтартса 
параҫҫӗ. Пирӗн журналсем япӑх 
ӗҫленин тӗп сӑлтавӗ — ӗҫсене 
коллегилле йӗркепе туса пыманни. 
Журналсене редакцисем мар, уй- 
рӑм ҫынсем кӑларнӑ. Ҫавӑнпа та 
вӗсенче начар, пулса ҫитмен про- 
изведенисем пичетленнӗ. Пирӗн 
организацири малта пыракан пи- 
сательсем журналсем валли сахал 
ҫыраҫҫӗ.

— Писательсем час-часах хӑйсен 
произведенийӗсенче чӑн-чӑн пур- 
нӑҫа тӗплӗн сӑнласа кӑтартмаҫ- 
ҫӗ,—-тет Мускавран килнӗ кри- 
тик С. Трегуб.—Пурнӑҫра мӗн 
курни тӑрӑх пурнӑҫран илсе мар, 
литературӑра курни тӑрӑх ҫыраҫ- 
ҫӗ, пӗр пьесӑна курса тепӗр ҫавӑн 
пек пьеса, пӗр сӑвва курса тепӗр 
ҫавӑн пек сӑвӑ ҫыраҫҫӗ.

Парти пиеательсене яланах пур- 
нӑҫра мӗн пулса иртни ҫинчен, 
чӑнлӑх ҫинчен ҫырма вӗрентет. 
Паллах, тет оратор, чӑнлӑха ҫыр- 
са кӑтартасси пурнӑҫра пулса ир-

текен ӗҫсене тӗлли-паллисӗр ӳкер.- 
се илмеллине пӗлтермест. Халӗ пи- 
рӗн умма социализмла реализм 
ыйтӑвӗсем питӗ ҫивӗччӗн тухса 
тӑчеҫ, вӗсем ҫине пирӗн питӗ тим- 
лӗн пӑхмалла. Парти пире малал- 
ла кайма чӑрмантаракан ҫитмен- 
лӗхсене сатира вут-хӗмӗпе ҫун- 
тарса кӑларма чӗнет. Ҫак чӗнӳпе 
.витӗнсе, хӑшпӗр драматургсем 
пурнӑҫа пӑсса кӑтартакан пьесӑ- 
сем те ҫырчӗҫ. Совет ҫӗршывӗнчи 
пурнӑҫа совет ҫынни пек, парти 
вӗрентнӗ пек хаклама кирлине 
нихҫан та манас пулмасть. Пур- 
нӑҫра малта пыракансемпе кая 
юлнине тӗрӗс курса асӑрхаса 
пӗлме вӗренес пулать. Ку вӑл 
чӑнлӑх ҫинчен тӗрӗс ҫырма кир- 
лине пӗлтерет. Ҫак пахалӑхсӑр, 
пурнӑҫа тӗрӗс хаклама пӗлмесӗ|р 
социализмла реализм пулма пул- 
тараймасть.

Юлашкинчен Трегуб юлташ пи- 
сательсен союзӗ чӑваш писателӗ- 
сен организацине малашне те пу- 
лӑшу парасси ҫинчен шантарса 
каларӗ.

Съездра КПСС чӑваш обкомӗн 
секретарӗ С. М. Ислюков юлташ 
сӑмах тухса каларӗ.

— Совет халӑхӗ коммунизм 
патне малалла хӑватлӑн пынӑ ҫӗр- 
те,—терӗ вӑл,—совет интеллиген- 
цин хисеплӗ отрячӗ — писатель- 
сем паллӑ вырӑн йышӑнаҫҫӗ, вӗ- 
сем этем чунӗн инженерӗсен ягне 
илсе партипе халӑх Шанӑҫне ти- 
вӗҫлӗ пулчӗҫ

Партин Х1Х-мӗш съезчӗ литера- 
турӑпа искусство работникӗсене 
пирӗн аслӑ халӑха тивӗҫлӗ произ- 
веденисем ҫырма, общество чле- 
нӗсем хушшинче сарӑлнӑ ҫитмен- 
лӗхсене, чир-чӗрсене тӑрӑ шыв ҫи- 
не кӑларма, малта пыракан, тӳрӗ 
кӑмӑллӑ ҫынсен паха енӗсем ҫин- 
чен ҫы.рса, ҫӗнӗ йышши ҫынсен 
чунӗн илемне туллин сӑнласа кӑ- 
тартма чӗнчӗ.

Пирӗн писательсен ӑнӑҫлӑн ӗҫ- 
леме мӗн кирли пурте пур. Ҫавӑн-

па та ӗнтӗ, совет писателӗсенчен 
нумай ытларах ыйтаҫҫӗ те.

Ислюков юлташ ҫакна палӑр- 
тать: Шумилов юлташ докладӗнче 
чӑваш литературин ҫитӗнӗвӗсем 
ҫинчен калама кирлинчен ьлтларах 
каланӑ. Докладра чӑваш литера- 
туринчи ҫитменлӗхсене тӗплӗн 
критиклемен, чӑваш писателӗсен 
союзӗн правленийӗн ӗҫӗнчи ҫит- 
менлӗхсемпе йӑнӑшсене. тӗплӗн 
кӑтартса парайман. Ҫакӑ вӑл пи- 
сательсен Союзӗн правленийӗ хӑ- 
йӗн ӗҫне критиклесе хак паман- 
нине пӗлтерет. Чӑваш писателӗсен 
организацийӗ партин Х1Х-мӗш 
съезчӗ панӑ кӑтартусенчен тивӗҫлӗ 
выводсем туман, хӑйӗн ӗҫӗсене 
партин Центральнӑй Комитечӗн 
сентябрьте тата февральпе мартра 
пулса иртнӗ Пленумӗсем йышӑннӑ 
решенисенчен тухса тӑракан тре- 
бованисем тӑрӑх вӑраххӑн урӑх- 
латса ҫӗнетет.

Чӑваш совет литератури партипе 
ӗҫҫыннисем ыйтнинчен юлса пы- 
рать. Чылай чӑваш писателӗсем 
юлашки ҫулсенче мӗн чухлӗ те 
пулин паллӑ произведенисем ҫы- 
раймарӗҫ. Чӑваш писателӗсен 
творчествӑлла ӗҫӗ начар пулса 
пыни ҫинчен «Литературная га- 
зета» хаҫат тӗрӗс кӑтартса панӑ. 
Чӑваш лите^ратури кая юлса пы- 
нин тӗп сӑлтавӗ писательсем рео- 
публика пурнӑҫне тивӗҫлипе вӗ- 
ренменни пулать. Сӑмахран, чы- 
лай писательсем колхозсемпе 
МТС-сене темиҫешер ҫул хушши 
тухса курмаҫҫӗ.

Пирӗн литературӑри пысӑк ҫит- 
менлӗхсем писательсен союзӗн 
правленийӗ ҫителӗксӗр ертсе пы- 
нинчен килнӗ. Шумиловпа Алагер 
юлташсем ертсе пырас ӗҫре орга- 
низацилӗх тӗлӗшпе вӑйсӑр ӗҫленӗ.

Чӑваш республикинчи ӗҫҫынни- 
сем, республика правительстви 
тата партин область комитечӗ,— 
терӗ Ислюков,—пирӗн литература 
ӑнӑҫлӑн ӳссе аталанасса, вӑл ком- 
мунизмшӑн, миршӗн, социализмла

Тӑван ҫӗршыва чечеклентересси- 
шӗн кӗ|решес ӗҫре ҫивӗч хӗҫпӑшал 
пулса тӑрасса шанса кӗтсе тӑраҫҫӗ.

Съездра тӑванла республикӑсен 
представителӗсем Д. Ковалев 
(Белорусси ССР-ӗ), Н. Эркай 
(Мордва АССР-ӗ), А. Лужанин 
(Удмурт АССР-ӗ), Сталинла пре- 
ми лауреачӗ Кави Наджми (Ту- 
тар АССР-ӗ), С. Вишневский 
(Мари АССР-ӗ), А. Елисеев 
(Горький облаҫӗ) тухса каларӗҫ.

Пренире ҫавӑн пекех Ф. Уяр, 
Г. Харлампьев, И. Малгай, 
Е. Паймина (Шупашкар хулинчи 
6-мӗш номерлӗ шкул) Г. Пласкин, 
Н. Терентьев, С. Павлов, М. Аки- 
мов (Улатӑр районӗ), М. Волко- 
ва тата ытти юлташсем тухса 
каларӗҫ.

Съезд Чӑваш совет писателӗсен 
союзӗн правленийӗн ӗҫне ҫителӗк.- 
сӗр тесе хакларӗ.

Чӑваш совет писателӗсен сою- 
зӗн правленийӗн ҫӗнӗ составне 
съезд: А. Башкиров-Талвир,
П. Хусанкай, В. Долгов, Я. Ухсай, 
К. С^ргеев-Турхан, М. Сироткин, 
А. Алга юлташсене суйларӗ.

Ревизи комисси составне съезд 
А, Кӑлкан, С. Шавли, А. Арте- 
мьев юлташсене суйларӗ.

Съезд совет писателӗсен пӗтӗм 
Союзри иккӗмӗш съездне кайма 
ӗҫ тӑвакан сасӑпа пилӗк делегат: 
А. Башкирав-Талвир, П. Хусан- 
кай, Я. Ухсай, М. ШумилоЬ (Уйӑп 
Мишши), М. Сироткин, канашла- 
кан сасӑпа пӗр делегат—С,- Шав.- 
ли юлташсене суйларӗ.

Чӑваш совет писателӗсен сою- 
зӗн правленин малтанхи ларӑвӗн- 
че Чӑваш совет писателӗсен сою- 
зӗн правленийӗи председателӗ 
пулма А. Башкиров-Талвир юл- 
таша, правленин ответлӑ секрета.- 
рӗ пулма К. Сергеев-Турхан юл- 
таша суйланӑ.

Ревизи комиссин малтанхи ларӑ- 
вӗнче комисси председателӗ пул- 
ма А. Калкан юлташа суйланӑ.

ЧӐВАШ СОВЕТ ПИСАТЕЛЕСЕН 
ТӐВАТТӐМӖШ СЪЕЗЧӖ ЙЫШӐННӐ

Р Е З О Л Ю Ц И
Чӑваш совет писателӗсен тӑваттӑмӗш съезчӗ ҫакна палӑртать: 

КПСС Центральнӑй Комитечӗ идеологи ыйтӑвӗсем пирки панӑ ӑслӑ 
кӑтартусем тӑрӑх ӗҫлесе тата Коммунистсен партийӗн XIX съезчӗ 
йышӑннӑ историлле решенисене пурнӑҫа кӗртсе пырса, тӗнчере чи 
малта пыракан вырӑс совет литератури пысӑк пулӑшу панипе, чӑваш 
совет литератури юлашки ҫулсенче прозӑн, поэзин тата драматургин 
ҫӗнӗ произведенийӗсемпе пуянланчӗ.

Чӑваш АССР халӑх поэчӗн Я. Ухсайӑн «Ҫул» ятлӑ поэми, унӑн 
«Кӗлпук мучи» ятлӑ кӗнеки, Чӑваш АССР халӑх поэчӗ П. Хусанкай 
ҫырнӑ лирикӑлла сӑвӑсемпе поэмӑсем, А. Башкиров-Талвирӗн «Пӑва 
ҫулӗ ҫинче» ятлӑ повеҫӗ, А. Артемьевӑн тата ытти писательсен кала- 
вӗсем совет литературинче тивӗҫлӗ вырӑн йышӑнчӗҫ. Чӑваш совет

писателӗсен произведенийӗсене чылайӑшне вырӑсла та, Совет Союзӗн- 
чи ытти тӑванла халӑхсен чӗлхине те куҫарнӑ.

Анчах хальхи чӑваш литератури, пӗтӗмӗшпе илсен, Коммунистсен 
партийӗн требованийӗсенчен юлса пырать-ха, вӑл халӑхӑн ӳссе пыра- 
кан культура ыйтӑвӗсемпе пӗр шайра тӑмасть, ҫакна партин Чӑваш 
облаҫӗнче XXV конференцийӗ тивӗҫлипе кӑтартса пачӗ. Идейӑпа илемӗ 
енчен лайӑх, социализмла реализм требованийӗсемпе пӗр шайра тӑра- 
кан произведенисем сахал ҫыраҫҫӗ. Чӑваш писателӗсен хастарлӑхне 
хальхи пурнӑҫри ҫивӗч темӑсемпе ӗҫлеме, совет ҫыннисем коммунизм 
строительствин аслӑ задачисене пурнӑҫа кӗртессишӗн кӗрешнине ҫутат- 
са паракан произведенисем ҫырма мобилизацилемен.

Чӑваш совет писателӗсен союзен правленийӗ хӑйӗн ӗҫне Совет Союзӗн- 
чи Коммунистсен партийӗн XIX съезчӗ, КПСС Центральнӑй Комитечӗн 
сентябрьти тата февральти-мартри Пленумӗсем йышӑннӑ решенисем кӑ- 
тартса панӑ пек ҫӗнетсе урӑхлатман.

Чӑваш писателӗсем пурнӑҫпа начар ҫыхӑннӑ, районсене сайра кӑна 
тухса ҫӳреҫҫӗ, вӗсенчен нумайӑшӗ темиҫе ҫул хушши колхозсемпе маши- 
на-трактор станцийӗсенче пулман. КПСС Центральнӑй Комитечӗн сентя- 
брьти Пленумӗ хыҫҫӑн прозӑра та, поэзире те, драматургире те колхоз 
производствинче пулса иртекен ҫӗнӗ явленисемпе ӗҫсене ҫутатса паракан 
пӗр паллӑ произведени те тухман.

Чӑваш писателӗсен илемлӗ произведенийӗсенче Чӑваш республики^ тӗп- 
ренех социализмла улшӑнса ҫӗнелнине, рабочи класӑн пурнӑҫӗпе ӗҫӗсене, 
рабочисемпе интеллигенцин наци кадрӗсем ӳснине, Коммунистсен партийӗ 
ҫӗнӗ общество тӑвас ӗҫе ертсе пынине начар кӑтартса параҫҫӗ. Чӑваш 
литератури хальхи колхоз ялӗн пурнӑҫӗпе ӗҫӗсене ытла та ҫителӗксӗр ҫута- 
тать. Чӑваш совет писателӗсен союзӗн пичет органӗсем — «Ялав», «Тӑван 
Атӑл», «Дружба»—идейӑпа илемлӗх енчен ҫӳлӗ шайра тӑмаҫҫӗ. Журналпа 
альманахсен редколлегийӗсем «Литературная газета» критикинчен кирлӗ 
выводсем туман.

Драматурги жанрӗ тӳсме ҫук кая юлнӑ, ача-пӑча литератури ҫамрӑк- 
семпе ачасен ыйтӑвӗсемпе пӗр шайра тӑмасть.

Творчество секцийӗсем ҫителӗклӗ ӗҫлемеҫҫӗ. Вӗсенче творчествӑн чи 
кирлӗ ыйтӑвӗсене интереслӗ, ҫивӗч, пурнӑҫпа ҫыхӑнтарса, тӗплӗ сӳтсе явни 
сайра пулать.

Чӑваш совет литератури кая юлса пынин сӑлтавӗсенчен пӗри квалифи- 
кациллӗ литература критики ҫуккинчен килет. Чӑваш литератури аталана- 
вӗн пысӑк та кирлӗ ыйтӑвӗсене хускатмаҫҫӗ, литературӑри паллӑ явлени- 
сене тивӗҫлӗ хак памаҫҫӗ, уйрӑм авторсен йӑнӑшӗсемпе ҫитменлӗхӗсене 
вӑхӑтра палӑртмаҫҫӗ, чӑваш литературинче типлӑх ыйтӑвне тӗпчесе пӗлмен- 
ха, илемлӗ произведенисен стилӗ, чӗлхи ҫинчен тӗплӗн сӳтсе явман. Чӑваш 
совет писателӗсен союзӗн правленийӗ республикӑри писательсен организа- 
цинче критикӑпа самокритикӑна вӑйлӑлатас тӗлӗшпе кирлӗ ӗҫсем туса ирт- 
термен. Уйрӑмах ҫамрӑк писательсене воспитани парас тӗлӗшпе сахал ӗҫлене. 
Съезд чӑваш писателӗсем хушшинче совет литературишӗн ют явленисем 
палӑрни ҫинчен асӑрхаттарать: уйрӑм писательсем час-часах ӗҫсе ӳсӗрӗлсе 
ҫӳренӗ, мораль енчен хӑйсене таса тытман.

Чӑваш совет писателӗсен тӑваттӑмӗш съезчӗ ҫапла йышӑнать:
1. Чӑваш совет писателӗсен союзӗн правленийӗн ӗҫне ҫителӗклӗ мар 

тесе йышӑнас.
2. Чӑваш совет писателӗсен союзӗ умӗнче ҫакӑн пек тӗп задача тӑрать 

тесе шутлас: чӑваш совет писателӗсен пӗтӗм творчествӑлла вӑйне совет 
ҫыннисем партин XIX съезчӗ, КПСС Центральнӑй Комитечӗн сентябрьти 
Пленумӗ тата партипе правительство каярахпа йышӑннӑ решенисене пур- 
нӑҫа кӗртессишӗн кӗрешнине ҫутатса паракан, вулакансене Коммунистсен 
партийӗпе социализмла Тӑван ҫӗршыва чун-чӗререн юратма, пирӗн ҫамрӑк- 
сене хаваслӑ, йывӑрлӑхсенчен хӑраман, ҫав йывӑрлӑхсене ҫӗнтерме пӗлекен 
ҫынсем пулма воспитани паракан идейӑпа илемлӗхӗ енчен лайӑх произве- 
денисем ҫырма мобилизацилемелле.

3. Съезд Чӑваш совет писателӗсен союзӗн правленине тата чӑваш совет 
писателӗсене пурне те чӑваш совет литературин аталанӑвӗнче юлса пыра- 
кан участоксене пӗтерессишӗн ҫине тӑрса ӗҫлеме хушать; чӑваш драматур- 
гине тӗпренех лайӑхлатмалла, литература критики юлса пынине пӗтермел- 
ле, сатирӑпа юмор жанрне вӑйлӑлатмалла, ҫак ӗҫе пур писательсене 
те хутшӑнтарса, сатирӑпа юмор журналӗ кӑларма кирлӗ условисем хатӗр- 
лемелле, ача-пӑча литературипе ача-пӑча драматургинче ӗҫлеме писатель- 
сен квалификациллӗ вӑйӗсене хутшӑнтармалла, ҫамрӑк писательсемпе 
ытларах ӗҫлемелле.

4. Съезд Чӑваш совет писателӗсен союзӗн правленине «Ялав» журнал- 
та, «Тӑван Атӑл» тата «Дружба» альманахсенче пичетленекен произведени- 
сен идейӑпа илемлӗх шайне ӳстерме, авторсем умне пысӑкрах требова- 
нисем лартма, ҫамрӑк писательсене консультаци парас ӗҫе лайӑхлатма 
хушать.

5. Съезд Чӑваш совет писателӗсен союзӗн правленийӗн ҫӗнӗ составне 
творчество секцийӗсен ӗҫне тӗпренех лайӑхлатма, вӗсене писательсен чӑн- 
чӑн творчествӑлла лабораторийӗсем туса хума хушать. Писательсен ҫӗнӗ 
произведенийӗсене сӳтсе явнисӗр пуҫне, творчество секцийӗсен ӗҫӗнче ҫак 
ыйтусем тӗп вырӑнта тӑмалла тесе шутлать съезд: литература теорийӗие 
литература ӑсталӑхӗн ыйтӑвӗсем тӑрӑх творчествӑлла дискуссисем органи- 
зацилемелле, марксистла-ленинла эстетика ҫинчен квалификациллӗ лекци- 
сем ирттермелле т. ыт. те.

6. Съезд Чӑваш совет писателӗсен союзӗн правленине пӗр актлӑ пьесӑсем 
ҫырас ӗҫе вӑйлӑлатма, художествӑлла пултарулӑх кружокӗсем- валли пьесӑсем 
ҫырас ӗҫре драматургсене пур майсемпе те пулӑшма хушать; ҫак шутпа пӗр 
актлӑ лайӑх пьесӑсем ҫырма конкурссем ирттермелле; тӑтӑшах рецензисем, 
аннотацисем пичетлесе, вулакансен конференцийӗсене ирттерсе, чӑваш лите- 
ратурин произведенийӗсене пропагандӑлас ӗҫе вӑйлӑлатмалла; литература 
наследствине пухас ӗҫе йӗркелемелле, К. Иванов ячӗпе тӑракан литература 
музейӗ уҫмалла.

7. Съезд хӑшпӗр писательсем мораль енчен хӑйсене таса тытманнине 
сивлет, ҫакӑ вӑл совет писателӗн ырӑ ятне ярать тесе шутлать.

* * *

Съезд чӑваш совет писателӗсем съезд решенийӗсене пурнӑҫа кӗртме пӗ- 
тӗм вӑя хурса ӗҫлессе, ҫитес ҫывӑх вӑхӑграх совет халӑхне тивӗҫлӗ идея 
тӗлӗшпе тарӑн, илемлӗхӗ енчен ҫӳлте тӑракан произведенисем ҫырасса 
шанать.

Вырӑс халӑхӗн аслӑ композиторӗ
М. И. Глинка ҫуралнӑранпа 150 ҫул ҫитнӗ май

Ҫӗр аллӑ ҫул каярах, 1804 ҫул- 
>.и июнӗн пӗрремӗшӗнче (кивӗ 
стильпе майӑн 20-мӗшӗнче) Но- 
воспасск салинче, Ельня хули 
ҫывӑхӗнче, вырӑс ҫарӗн отстав- 
кӑна тухнӑ Иван Николаевич 
Глинка капитан ҫемйинче ҫӗнӗ 
ҫын ҫуралнӑ. Ашшӗ-амӑшӗсем ӑна 
Михаил тесе ят панӑ.

Пӗчӗк Глинка тӑрӑшсах исто- 
рие, географие, вырӑс тата ют 
ҫӗршывсенчи халӑхсен чӗлхине 
вӗреннӗ, нумай вуланӑ. Анчах пу- 
ринчен ытла вӑл музыкӑна юрат- 
нӑ. «Музыка — манӑн чунӑм»,— 
тенӗ вӑл ача чухнех. Сехечӗ-сехе- 
чӗпех вӑл Новоспасскинче янӑра- 
кан вырӑс халӑх юррисене итленӗ. 
Глинка хӑй каярахпа каланӑ тӑ- 
рӑх, шӑпах ҫав юрӑсем ӗнтӗ ӑна 
пирӗн халӑхсен мухтавӗпе чысӗ 
пулса тӑракан вилӗмсӗр произве- 
денийӗсене ҫырма пулӑшнӑ.

Глинка нумай ҫул хушши вӗ- 
реннӗ, ют ҫӗршывсем тӑрӑх ҫӳре- 
нӗ. Мӗн чухлӗ ытларах ют ҫӗр- 
шывсенче пулса курнӑ, ҫавӑн чух- 
лӗ ытларах хӑйӗн тӑван ҫӗршывне 
юратнӑ.

Патшапа ун таврашӗнчи пуш 
параппансем халӑх творчестви 
ҫине йӗрӗнчӗкле пӑхнӑ. «Импера- 
торски театрсенче» ют ҫӗршыв- 
сенчи композиторсен оперисене 
лартнӑ, Российӑна ют ҫӗршывсен- 
чи юрӑҫӑсемпе актерсене илсе 
килнӗ, вӗсене тем пекех мухтаса 
чапа кӑларнӑ. Анчах та пултарул- 
лӑ та талантлӑ вырӑс музыканчӗ- 
сене асӑрхама та шухӑшламан. 
Ҫапла пулин те, Глинка хӑйӗн 
ӗҫне пӑрахман. Хӑйӗн творчестви- 
пе вӑл тӑван халӑхне, унӑн пат- 
риотизмне, паттӑрлӑхӗпе ырӑ кӑ- 
мӑлне, унӑн иртнӗ кунсенчи мух- 
тавлӑ ӗҫӗсене чапа кӑларса ҫутӑ 
пуласлӑхӑн шанӑҫне ҫирӗплетме 
тӑрӑшнӑ.

1836 ҫулхи ноябрӗн 27-мӗшӗнче 
Питӗр хулинче Глинкӑн «Иван 
Сусанин» ятлӑ пӗрремӗш оперине

кӑтартнӑ. Ҫак оперӑри ӗҫсем 
XVII ӗмӗр пуҫламӑшӗнче, ют ҫӗр- 
шывсенчи захватчиксем пирӗн ҫӗр- 
шыва килсе тапӑннӑ вӑхӑтра пул- 
са иртеҫҫӗ. Ҫав йывӑр вӑхӑтра 
вырӑс халӑхӗ хӑйӗн патриотизмла 
пӗрлӗхне ҫав тери хӑватлӑн па- 
ьӑртнӑ. Тӑшмансем, Кострома 
вӑрманӗсем витӗр тухма ҫул кӑ- 
тартма тесе ватӑ хресчене хистеме 
тытӑнсан, старик вӗсене нихҫан 
калле тухайми сӗм чӑтлӑхсене 
ертсе каять. Ҫакна ӑнланса ил- 
сен, тӑшмансем Сусанина вӗлереҫ- 
ҫӗ, анчах хӑйсем те унтах тӗп пу- 
лаҫҫӗ.

Иртнӗ ултӑ ҫул. 1842 ҫулхн 
ноябрӗн 27-мӗшӗнче Питӗр хулин- 
че Глинкӑн «Русланпа Людмила» 
ятлӑ иккӗмӗш оперине лартнӑ. 
Ку хутӗнче композитор хӑйӗн опе- 
рине, халӑх творчествине ачаран- 
пах юратнӑ тата ӑнланнӑ Пушки- 
нӑн генилле поэми тӑрӑх ҫырнӑ. 
Оперӑн тӗп геройӗ—Руслан ви- 
тязь, чӑн-чӑн вырӑс пӑхаттирӗ, 
вӑйлӑ та пӗр шиксӗрскер, хӑйӗн 
савнӑ тусне вӑрласа кайнӑ хаяр 
асамҫӑна — Черномора ҫӗнтерет. 
Пушкин та, Глинка та, хӑйсен 
творчествипе пирӗн халӑх хӑйшӗн 
темӗнле йывӑр вӑхӑтра та тӗрӗс- 
лӗх ӗҫӗ ҫӗнтерсе ҫиеле тухасса 
ҫирӗппӗн шанса тӑнине кӑтартса 
панӑ. Руслан хӑй хӑватлӑ та вӑй- 
лӑ пулнипе кӑна мар Черномора 
ҫӗнтерет, ун енче—чӑнлӑх.

Глинка ҫырнӑ талантлӑ произ- 
веденисем кусем кӑна мар. Ор- 
кестрпа каламалли сочиненисенчен 
«Камаринская» ятлӑ фантазине, 
«Вальс-фантазия» тата испани ха- 
лӑхӗн юрисемпе ташшисен кӗвӗ 
темипе ҫырнӑ икӗ увертюрине пи- 
рӗн халӑхсем уйрӑмах кӑмӑлаҫҫӗ. 
Вырӑс халӑхӗн аслӑ композиторӗ 
Петр Ильич Чайковский каланӑ 
тӑрӑх, Глинкӑн «Камаринская» 
музыки вырӑссен хӑйне евӗр сим- 
фониллӗ музыкин пуҫламӑш произ. 
веденийӗ пулса тӑрать.

Глинкӑн генилле ҫырнӑ роман- 
сӗсем, юррисем, ытти сочиненийӗ- 
сем, унӑн оперисемпе оркестрпз 
каламалли ытти произведенийӗ- 
семпе танах вырӑс халӑх юрри- 
семпе ҫыхӑннӑ. Чӗрене пырса 
тивекен хӑйӗн произведенийӗсене 
вӑл ҫав юрӑсене асра тытса 
ҫырнӑ.

Бородин, Мусоргский, Римский- 
Корсаков, Чайковский тата ыттн 
вырӑс композиторӗсем те Глинкӑ- 
на хӑйсен учителӗ тесе шутланӑ. 
Паллӑ совет композиторӗсем те 
унран вӗренеҫҫӗ. Глинка ятне пи- 
рӗн ҫӗршывра пӗтӗм халӑх чун- 
тан-чӗререн юратса асӑнать.

Глинка вырӑс халӑхӗн чӑн-чӑн 
аслӑ композиторӗ, ҫӗршыври мӗн- 
пур халӑхсен чапӗпе мухтавӗ.

Спортсмеисем стадиона 
т ухреҫ

Епле савӑнмӑн-ха хӗлӗпе тӗлӗрсе ларнӑ йывӑҫ-курӑксемпе хирсем 
ем-ешӗл тум тӑхӑнсан?! Ҫутҫанталӑка чӗрӗлӗх кӗртекен хӗиел пурне те 
пӗр пек ачашласа ҫупӑрлать-ҫке! Сывлӑш уҫӑ, таса.

... Ҫак куна пурте тӳсейми кӗтрӗҫ. Спортсменсем кӑна мар, пӗтӗм 
хула халӑхӗ спорт уявне хатӗрленчӗ.

Шупашкарта кӑҫалхи спорт уявӗ ҫӗнтерӳ кунӗнче килчӗ. «Энер- 
гия» спорт обществин Шупашкарти стадионне халӑх ирех пухӑнма 
пуҫларӗ. Ҫакӑн чухлӗ халӑх пухӑннине юлашки ҫулсенче никам та 
астумасть. Вырӑн ҫитменнипе ҫамрӑксем ешӗл ҫерем ҫине вырнаҫнӑ. 
Ҫанталӑкӗ, физкультурниксемшӗн юри тенӗ пекех, ьггарма ҫук илемлӗ.

Спорт уявне, яланхи йӑлапа, республика столицинчи чи лайӑх 
снортсменсем уҫрӗҫ. Спорт обществисен ялавӗсене йӑтнӑ колонна ста- 
диона кӗнине курсан, пӗтӗм халӑх тӑвӑллӑн алӑ ҫупса ячӗ. Уҫӑ сыв- 
лӑшра хӑватлӑ марш кӗвви янӑраса тӑрать (аялти ӳкерчӗксем).

Акӑ спорт вӑййисем пуҫланчӗҫ. Чаплӑ марш хыҫҫӑн самантлӑ- 
ха пушанса юлнӑ стадиона акробатсем тухаҫҫӗ. Мӗн-мӗн кӑна кӑ- 
тартмаҫҫӗ вӗсем (варринчи ӳкерчӗк)? Хулари спорт шкулӗпе «Дина- 
мо» обществин воспитанникӗсен вӑййисене уява пухӑннисем пурте ӑшӑ 
кӑмӑлпа йышӑнчӗҫ. Вӗсенне анчах мар, педагогика институтӗнчи улт- 
ҫӗр физкультурник гимнастикин массӑллӑ упражненийӗсене те ҫав 
тери кӑмӑлларӗҫ.

Республика чемпионӗн Чӑвашсен ялхуҫалӑх институтӗнчи Эдуард 
Таврин студентӑн ӑсталӑхӗ пурне те савӑнтарчӗ. Вӑл ӑста гимнаст, 
снарядсем ҫинче упражненисем тунӑ вӑхӑтра ӑна пӗтӗм стадионри 
халӑх алӑ ҫупса саламларӗ.

Спортсменсен Шупашкарти уявӗ пирӗн халӑх физкультурниксене 
чунтан юратнине кӑтартса пачӗ. Хулари ҫамрӑксем кӑна мар, ялти

ҫамрӑксем те хӗлӗн-ҫӑвӗнех спорт вӑййисемпе хӑйсен сывлӑхӗсене ҫи- 
рӗплетеҫҫӗ. Спорт ҫамрӑк колхозниксене ӗҫлеме, йывӑрлӑхсене ҫӗн- 
терме пулӑшать.

Ҫӗрпӳ районӗнчи «Ҫӗнӗ пурнӑҫ» колхоз ҫамрӑкӗсем^ ӗҫре кӑна 
мар, вӑйӑра та харсӑр ҫынсем. Парти пленумӗн решенийӗсемпе хав- 
халаннӑ колхозниксем ялхуҫалӑхне икӗ-виҫӗ ҫулта тӗпрен ҫӗнетсе 
улӑштарассишӗн, халиччен илмен тӗштырӑ, выльӑх-чӗрлӗх продукчӗсем 
туса илессишӗн ырми-канми ӗҫлеҫҫӗ.

Колхоз кӑҫал пирвайхи хут ҫӗрулмие тӑваткал тӗмӗпе лартать. 
Ҫӗрулми лартма МТС нумай пулӑшрӗ. СКГ-4 маркӑллӑ ҫӗрулми ларт- 
малли машина хире тухсан, Геннадий Картошкинпа Юрий Соболев 
ҫав машинӑпа ӗҫлеме хапӑлларӗҫ (сулахайри, варринчи ӳкерчӗк).

Колхозри физкультурниксем ялти пур ӗҫсенче те малта пыраҫҫӗ. 
Хирте ӗҫлеҫҫӗ-и вӗсем, е строительствӑра, пурпӗрех, колхозниксем 
вӗсем пирки ӑшӑ кӑмӑлпа асӑнаҫҫӗ.

Юрий Сторублев «Ҫӗнӗ пурнӑҫ» колхозри чи маттур платниксен- 
чен пӗри. Вӑл халӗ ҫӗнӗрен тӑвакан сысна вити строительствинче 
ӗҫлет (сылтӑмри, варринчи ӳкерчӗк).

Каҫхине ҫамрӑксем колхоз клубне е спорт площадкине пухӑнаҫҫӗ. 
Кӑҫал вӗсем республикӑри кубока илессишӗн пыракан ӑмӑртӑва хут- 
шӑнаҫҫӗ. Кӗҫех правлени умне машина пырса тӑрать. Футболистсем 
Сӗнтӗрвӑрринчи футбол командипе юлташла тӗл пулса выляма тухса 
каяҫҫӗ (сулахайри, аялти ӳкерчӗк).

Тӗлпулу ҫав тери интереслӑ пулчӗ. «Ҫӗнӗ пурнӑҫ» колхозри фут- 
болистсем мӗн вӑйӑ вӗҫленичченех Сӗнтӗрвӑрри футболисчӗсен 
«алӑкӗ» патӗнче кӗрешрӗҫ (сылтӑмри, аялти ӳкерчӗк). Вӑйӑ икӗ 
футбол команди те кӑҫалхи спорт сезонне лайӑх хатӗрленнине кӑтарт- 
са пачӗ.

Еҫлеҫҫӗ ҫамрӑксем, савӑнаҫҫӗ, ҫӗнтереҫҫӗ. Спорт пирӗн ҫӗршывра 
ҫамрӑксен сывлӑхне ҫирӗплетме пулӑшать.

В. Тимкин, Н. Голубев, В. Исаев, 
М. Егоров фотоӳкерчӗкӗсем.



ЧЙВАШСЕН ЮРӐПА ТАШӐ АНСАМБЛЕ
ХЕВЕЛАНАС УКРАИНАРА

*

( Ҫ у л  ҫ и н ч е  ҫ ы р с а  п ы н и с е н ч е н )

Украина Российӑпа пӗрлешни 300 ҫул тултарнине паллӑ 
; тума хатӗрленнӗ вӑхӑтра пирӗн чӑваш халӑхӗн юрӑпа ташӑ 

ансамблӗ концертсем кӑтартма Хӗвеланӑҫ Украинӑна хӑнана 
кайса килчӗ. Гастрольре пулнӑ 75 кун хушшинче (февралӗн 
20-мӗшӗнчен пуҫласа майӑн 4-мӗшӗччен) ансамбль 84 концерт 
панӑ, ҫав концертсене 60 пин ҫын ытла пырса итленӗ.

Хӗвеланӑҫ Украинӑра ансамбль Совет Ҫарӗн Главнӑй Поли- 
< тИчески Управленийӗ панӑ маршрут тӑрӑх ҫар чаҫӗсенче кон- 

цертсем кӑтартса ҫӳренӗ. Ҫакӑнпа пӗрлех концертсене Хӗвел- 
; анӑҫ Украинӑри ӗҫҫыннисем те нумай пырса курнӑ.

Пирӗн ансамбль Хӗвеланӑҫ Украинӑна кайса ҫӳрени Украи- 
г на халӑхӗпе чӑваш халӑхӗ хушшинчи туслӑха татах та ытларах 
' ҫирӗплетрӗ. Ансамбль ҫинчен Украинӑри хаҫатсенче тӳрех «аслӑ 

вырӑс халӑхӗн анлӑ Атӑлӗ таврашӗнчен килнӗ хӑнасем», тесе 
ҫырчӗҫ, чӑваш халӑхӗн искусствине мухтарӗҫ.

Халӗ эпир ансамбль солисчӗ Петр Кулагин ҫул ҫинче ҫырса 
пынисенчен хӑшпӗр сыпӑксене пичетлетпӗр.

МУСКАВ, ФЕВРАЛЕН 20-МЕШЕ

Пирӗн малтанхи концерт Мус- 
кавра, Совет Ҫарӗн Центральнӑй 
Ҫуртӗнче февралӗн 20-мӗшӗнче 
пулчӗ.

Тӗрӗсрех каласан, ку вӑл кон- 
церт мар, хӑйне евӗр экзамен 
пекки пулчӗ. Совет Ҫарӗн ответ- 
лӑ работникӗсене пирӗн хамӑрӑн 
пултарулӑха кӑтартса ӗнентермел- 
леччӗ. Юрӑхлӑ-и пирӗн ансамбль 
Совет Ҫарӗн чаҫӗнче концертсем 
пама, кӑмӑла кайма пултарать-и 
пирӗн репертуар воинсене?

Концерта эпир пурсӑмӑр та ҫак 
ответлӑха туйса тӗплӗн хатӗрлен- 
тӗмӗр. Паллах ӗнтӗ, ансамблӗн 
кашни артисчӗ чӑнласах пӑлханчӗ.

Акӑ, эпир сцена ҫинче. йывӑр 
бархат чаршав ерипен уҫӑлать. 
Залра халӑх туллиех пулин те 
шӑп. Эпир аслӑ офицерсен пого- 
нӗсене куратпӑр...

Малти ретре Жуков маршала 
асӑрхарӑмӑр. Унӑн сулахай кӑкӑ- 
рӗ ҫинче виҫӗ ылттӑн ҫӑлтӑр ҫиҫ- 
се тӑрать. Вӑл та пирӗн концер- 
та итлеме килнӗ-мӗн.

Совет Ҫарӗ пире питӗ ответлӑ 
ӗҫ панине эпир ҫакӑнтан та чух- 
ласа илтӗмӗр. Вӑл пире татах та 
ытларах пӑлхантарма тытӑнчӗ.

Маршал пире ӑшӑ куҫсемпе 
пӑхать. Вӑл ҫапла пӑхни кӑштах 
лӑплантарчӗ.

Совет Ҫарӗн Центральнӑй Ҫур- 
чӗн аслӑ та ҫӳлӗ залӗнче акӑ 
«Тӑван ҫӗршыв» юрӑ гимн евӗр- 
лӗ янӑраса каять. Хор ӑна чӑ- 
вашла тата вырӑсла юрласа па- 
рать. «Тӑван ҫӗршыв» юрӑшӑн 
пире тӑвӑллӑн алӑ ҫупса тав тӑ- 
ваҫҫӗ. Ҫакӑ пире татах та ытла- 
рах лӑплантарать.

Унтан хор «Занялася заря 
Российская» ятлӑ хальхи вырӑс 
халӑх юррине юрласа парать.

Ансамбль каялла чакса сценӑн 
кайри пайне йӗркеленсе тӑрать. 
Вара чӑвашсен арҫын ташши 
пуҫланать. Тӗрленӗ кӗпесем тӑ- 
хӑннӑ ташӑҫӑсем пӗр-пӗринпе 
ӑмӑртса ташлаҫҫӗ. Сцена ҫинче 
ташлакансем хутшӑнсах пыраҫҫӗ. 
Вӗсем виҫӗ мӑшӑра ҫитсен, хо- 
ристсем алӑ ҫупнӑ май, ташӑҫӑ- 
сем ташшӑн тӗп ӳкерчӗкне таш-

ласа параҫҫӗ. Куратпӑр—залра
ларакансене вӑл кӑмӑла кайрӗ.

Концерт питӗ лайӑх иртрӗ. Ха- 
мӑрӑн ӑнӑҫлӑхшӑн эпир ҫав тери 
савӑнтӑмӑр.

Хӑйсен пултарулӑхне кӑтартма 
тӳр килнӗ солистсем ҫак телейлӗ 
каҫа ӗмӗрне те манас ҫук. Астӑ- 
ватӑп: Мефодий Денисов «Ой ты 
северное море» юрласа парсан, 
куракансем ӑна нумайччен сцена 
ҫинчен ямарӗҫ. Ҫакӑншӑн эпир 
кашниех чунтан-чӗререн савӑн- 
тӑмӑр.

Совет Ҫарӗн Центральнӑй Ҫур- 
тӗнче эпир концертӑн пӗр пайне 
ҫеҫ кӑтартрӑмӑр. Чӑваш юрри- 
семпе вырӑс юррисене юрларӑ- 
мӑр; чӑваш, вырӑс, Украина таш- 
шисене ташларӑмӑр. Юлашкин- 
чен, пирӗн ташӑ ӑстисем Украина 
халӑх ташшине «Гопак» ташласа 
пачӗҫ. Вӑл куракансене кӑмӑла 
кайрӗ. Асӑрхарӑмӑр: Жуков мар- 
шал пире мухтаса йӑл кулса 
илчӗ.

Савӑнтӑмӑр эпир тӑван искус. 
ствӑшӑн. Концерта хамӑр тӑрӑш- 
са хатӗрлени кӑлӑхах пулмарӗ: 
эпир экзамен лайӑх тытрӑмӑр.

Концертран тӳрех эпир Хӗвел- 
анӑҫ Украинӑна—Львов хулине 
тухса кайрӑмӑр.

ХЕВЕЛАНАҪ УКРАИНӐРА

Гастрольре ҫӳренӗ вӑхӑтра ан- 
самбль Хӗвеланӑҫ Украинӑпа 
Карпат тӑвӗ умӗнчи Украинӑра 
33 хулара пулса концертсем 
пачӗ. ,,

Ансамбле пур ҫӗрте те ха- 
пӑл туса йышӑнчӗҫ, унӑн кон- 
церчӗсене кӑмӑлласа итлерӗҫ. Ан- 
самбль руководительне Сталинла 
преми лауреатне Ф. Лукина 
тав туса нумай ҫырусем ярса 
пачӗҫ, пире пурне те творчествӑ- 
ра ҫӗнӗ ҫитӗнӳсем тума ырӑ 
сунчӗҫ.

Львов хулинче эпир Совет Ҫа- 
рӗн вырӑнти юрӑпа ташӑ ансам- 
блӗпе тӗл пултӑмӑр, пӗрле кон- 
церт патамӑр.

Мартӑн 12-мӗшӗнче Станислав 
хулинчи филармонире гуцул халӑх 
ансамблӗпе пӗрле «Халӑхсен тус- 
лӑхӗ» ятлӑ ташӑ кӑтартрӗҫ. Ташӑ

вӑхӑтӗнче сцена ҫинче пер харӑс 
120 ҫын пулчӗ.

...Чӑваш хорӗ «Линькка-линьк- 
ка» юрланӑ вӑхӑтра гуцулсен 
ула-чӑла тӗрленӗ тумсем тӑхӑннӑ 
халӑх хушшинчен ташша майӗпен 
чӑваш хӗрӗсем хутшӑнаҫҫӗ. Ҫав 
самантрах каччисем те тухаҫҫӗ. 
Ташӑ ҫемми май гуцулсем алӑ 
ҫупаҫҫӗ. Майӗпенех ташша гу- 
цулсем хутшӑнса пыраҫҫӗ. Халӗ 
ӗнтӗ гуцулсем ҫеҫ ташлаҫҫӗ.

Унтан аякри Атӑл тӑрӑхӗнчен 
килнӗ хӑнасене чӗререн тав туса 
парнесем параҫҫӗ. Чӑваш халӑх- 
не Украина чӗлхипе сывлӑх сун- 
са тав туни залра чи ҫӗпӗҫ юрӑ 
пек янӑраса каять: «Хай живе 
чувашское мистетство!» Залра 
тӑвӑллӑн алӑ ҫупаҫҫӗ. Аслӑ Со- 
вет ҫӗршывӗнчи халӑхсен никам 
аркатайми туслӑхӗн ҫак ытарай- 
ми тӗслӗхне курса пурте ура 
ҫине тӑраҫҫӗ, нумайччен-нумай- 
ччен алӑ ҫупаҫҫӗ.

Ужгородрах хулари культура 
пайӗн заведующийӗ Колен юл- 
таш облаҫри культура управле- 
нийӗ ячӗпе ансамбле Прикарпат- 
ски облаҫри ӗҫҫыннисене лайӑх 
концертсем кӑтартнӑшӑн грамота 
пачӗ. Хула Совечӗн депутачӗ 
Клара Балог ансамблӗн художе- 
ствӑллӑ руководительне Ф. Луки- 
на чечек ҫыххи пырса пачӗ.

Пушӑ вӑхӑтсенче ансамбль кол- 
лективӗ ҫар чаҫӗсенчи художест- 
во пултарулӑхӗн коллективӗсене 
ансамблӗн уйрӑмах кӑмӑла кая- 
кан юррисемпе ташшисене вӗрен- 
ме пулӑшрӗ.

Концерт куракансене пур ҫӗрте 
те Г. С. Лебедевӑн «Тӑван ҫӗр- 
шыв», Ф. П. Павловӑн «Тюнькки- 
тюньки» тата «Сӗрен», Мураделин 
«У калитки», Акуленкӑн «Песня 
молодых солдат», Мокроусовӑн 
«Давай сегодня встретимся», 
Украина халӑх юррисем: Н. Ко- 
миссаров «Вдовицу я любил» ятлӑ 
Украина халӑх юррине юрлани, 
М. Денисов Ф. Лукинӑн «Хӑна 
юрри» юрлани уйрӑмах кӑмӑла 
кайрӗ. Ҫавӑн пекех ансамбль 
ташласа паракан ташӑсене те ку- 
ракансем кӑмӑлласа пӑхрӗҫ.

Совет Ҫарӗн Главнӑй Полити- 
чески Управленийӗ панӑ маршрут 
тӑрӑх эпир юлашки концерта 
Львов хулинче кӑтартрӑмӑр.

Апрелӗн 21-мӗшӗпе майӑн 2-мӗ- 
шӗ хушшинче эпир хамӑрӑн тӑван 
ҫӗршывӑмӑрӑн столицинче—Мус- 
кавра концертсем патӑмӑр.

КАРПАТ ТӐВЕСЕМ УМЕНЧЕ

Илемлӗ Карпат тӑвӗсем тавра- 
шӗнчи ҫӗршыв...

Вагон чӳречисенчен пӑхатӑн та, 
пысӑках мар ялсем курӑнса ла- 
раҫҫӗ. Халӗ вӗсен ҫурчӗсене 
уйӑрса илме пулать-ха, мӗншӗн 
тесен март уйӑхӗн пуҫламӑшӗнче 
кунта та ӳсентӑран сарӑлса ҫи- 
теймест. Тепӗр икӗ-виҫӗ эрнерен 
садсенчи ҫимӗҫ йывӑҫӗсем ҫулҫӑ 
сараҫҫӗ, чечеке лараҫҫӗ. Вара ял 
садсем ӑшне кӗрсе ҫухалать, ял 
хӑш вырӑнтине садсем тӑрӑх ҫеҫ 
чухласа илетӗн...

Тырӑ акнӑ уйсем те курӑнаҫҫӗ, 
вӗсем юртан тасалнӑ ӗнтӗ, анчах 
ешӗл симӗс тум тӑхӑнса ҫите- 
реймен-ха.

Ӗлӗкрех кунта вӑрмансем нумай 
пулнӑ, теҫҫӗ , вырӑнти ҫынсем. 
Анчах вӗсене вӑрҫӑ вӑхӑтӗнче 
касса пӗтернӗ-мӗн. Халӗ ҫав вӑр- 
мансем вырӑнне совет ҫынни 
ҫимӗҫ йывӑҫсем лартса ҫитӗнтерет.

Сулахай енчи чӳречерен Карпат 
тӑвӗсем курӑнаҫҫӗ. Вӗсен тӑрри- 
сене тӗллӗн-тӗллӗн пӗлӗтсем хуп- 
ласа илнӗ.

Дрогобыч патне ҫывхарсӑ пь1- 
нӑҫемӗн чугун ҫул ҫамрӑк вӑрма- 
на пырса кӗрет. Кунта пуринчен 
ытларах хурӑн ӳсет, вырӑн-вы- 
рӑнпа чӑрӑшсем те тӗл пулаҫҫӗ.

Дрогобыч — промышленноҫлӑ 
чылаях пысӑк хула. Хулара унта 
та кунта заводсен ҫӳлӗ мӑръи- 
сем хура тӗтӗм мӑкӑрлантарса 
лараҫҫӗ.

Хулара эпир хваттере кӗрсе 
вырнаҫрӑмӑр та, ҫав кунах Дро- 
гобычран 12 километрта ларакан 
нефть хулине—Борислава тухса 
кайрӑмӑр. Борислав вӑл Карпат 
тӑвӗсен ҫывӑхӗнчех ларать.

Ансамбль Нефтяниксен дворе- 
цӗнче концерт пачӗ. Куракансем 
уйрӑмах Н. Комиссаров, М. Дени- 
сов тата А. Казакова солистсем 
юрланине кӑмӑлласа итлерӗҫ.

Унтан сцена ҫине хаҫат работ- 
никӗсемпе фотографсем пычӗҫ. 
Вӗсем пирӗнпе калаҫрӗҫ, ансамб- 
ле ӳкерсе илчӗҫ. Тепӗр кунне 
вырӑнти хаҫатра ансамбль ҫин- 
чен, унӑн репертурӗ ҫинчен ма- 
териал пичетленсе тухрӗ. Унта 
пире мухтаса ҫырчӗҫ.

Ансамбль руководителӗ радио 
тӑрӑх^ӗҫҫыннисене ансамбль ҫин- 
чен, республика ҫинчен тата унӑн 
пурнӑҫӗпе культури ҫинчен кала- 
са пачӗ.

Хӗвеланӑҫ Украинӑра ансамбль 
нумай хуласенчи ҫар чаҫӗсенче 
пулса концертсем пачӗ.

Пире пур ҫӗрте те хапӑл туса 
кӗтсе илчӗҫ. Эпир зала пырса 
кӗретпӗр ҫеҫ—пире, Атӑл тавра- 
шӗнчен килнӗ хӑнасене, тӑвӑллӑн 
алӑ ҫупса саламлаҫҫӗ.

Концертсем пӗтсен, часть ко- 
мандирӗ сцена ҫине тухать те 
залри мӗнпур халӑх ячӗпе артист- 
сене чӗререн тав тӑвать. Ҫынсем 
алӑ ҫупма та чарӑнман-ха—сцена 
ҫине воинсем пырса кӗреҫҫӗ.

— Салам, земляксем!—теҫҫӗ вӗ- 
сем пире чӑвашла.

Вара хамӑр земляксемпе ӑшӑ 
калаҫу пуҫланса каять. Вӗсем пи- 
рӗнтен хамӑр республикӑри пур- 
нӑҫ ҫинчен ыйтса пӗлеҫҫӗ.

Салтаксемпе офицерсем хуш- 
шинче нумай пирӗн земляксем. 
Вӗсем аслӑ Совет ҫӗршывӗнче 
ытти халӑхсен ывӑлӗсемпе пӗрле 
совет ҫыннисен мирлӗ пурнӑҫне, 
творчествӑлла мирлӗ ӗҫне хӳтӗ- 
леҫҫӗ.

Эпир Вӑрмар районӗнчи Герман 
Тарасовпа, Иван Федоровпа, Ҫӗ- 
мӗрле ҫыннипе—Андрей Пашкур- 
товпа, Муркаш районӗнчи Петр 
Пугачевпа тата ыттисемпе те тӗл 
пулса калаҫрӑмӑр.

Пирӗн земляксем, хамӑр кунтан 
таврӑнсан, тӑван чӑваш халӑхне 
саламлама ыйтрӗҫ, коммунизм 
ҫӗнтерӗвӗшӗн нимӗн пӑшӑрханма- 
сӑр тӑрӑшса ӗҫлеме ырӑ сунчӗҫ, 
мӗншӗн тесен Совет Ҫарӗ—совет 
ҫыннисен мирлӗ пурнӑҫӗпе мирлӗ 
ӗҫне хӳтӗлекен шанчӑклӑ та хӑ- 
ватлӑ вӑй пулса тӑрать.

*  *  *

Чӑвашсен юрӑпа ташӑ ансамблӗ 
Хӗвеланӑҫ Украинӑна гастроле 
кайса килни чӑваш халӑх искус- 
ствин историйӗнче питех те паллӑ 
вырӑн йышӑнса тӑрать. Вӑл пирӗн 
артистсен ӑсталӑхӗ ӳснине, пирӗн 
артистсене халӑх юратнине кӑ- 
тартса парать. Ҫакӑнпа пӗрлех 
гастроль ансамбль ӗҫӗнчи ҫитмен- 
лӗхсене те кӑтартса пачӗ. Ан- 
самбль коллективӗ малашне ҫав 
ҫитменлӗхсене пӗтерес тӗлӗшпе 
ҫине тӑрса ӗҫлеме тытӑнассине 
ӗненес килет.

П. КУЛАГИН.

